
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

1 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 16, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, 

ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐱᒋᐊᕐᓂᐊᖅᕼᐋᖅᑎᓪᓗᑕ, ᑐᒃᕼᐃᐊᕐᓂᒃᑯᑦ ᐊᖕᒪᕈᓐᓇᖅᑭᐅᒃ, ᒥᔅᑕ 

ᐊᓇᕕᓗᒃ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᑎᑦ ᒥᔅᑕ ᐊᓇᕕᓗᒃ, ᑐᓐᖓᕼᐅᒋᑦᓯ ᑲᑎᒪᔨᐅᖃᑎᒃᑲᑦ, ᐅᑉᓗᒥᓗ ᓄᓇᖅᑲᑎᑦᑎᓐᓂᒃ 

ᐃᑲᔪᓐᓇᕼᐅᓐᓂᐊᕐᒥᒐᑉᑕ ᐊᒻᒪᓗ ᐃᒃᐱᒋᑦᕼᐃᐊᕈᒪᓪᓗᒋᑦ ᐅᖅᕼᐅᖅᑑᕐᒥᐅᖃᑎᒃᑲᑦ ᐅᓐᓄᐊᖅ ᐃᑲᔪᖅᑐᓚᐅᕐᒥᖕᒪᑕ 

ᓄᓇᖅᑲᑎᒥᓐᓂᒃ. ᖁᔭᒋᑦᕼᐃᐊᖅᐸᑉᕕ ᐊᖏᔪᒥᒃ.  

 

ᑕᐃᑉᑯᐊᓪᓗ ᑎᕖᒃᑯᑦ ᑕᐅᑐᒃᑐᑦ, ᑐᖓᕼᐅᒡᓕᑦ ᐊᒻᒪᓗ ᓈᓚᐅᑎᒃᑯᑦ ᑐᕼᐋᔪᑦ ᓈᓚᐅᒻᒥᓪᓗ 

ᑕᐅᑐᒍᓐᓇᕋᓗᐊᖅᕼᐅᑎᒃ. ᖁᐊᓇᖅᑯᕼᐃ.  

 

(ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᓯᕗᓕᖅᑎᐅᑉ ᑐᖓᓕᖓ, ᒥᔅ ᒍᕋᔅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 045 - 6(1): ᐅᑭᐅᖅᑕᖅᑐᒥ ᐅᓗᕆᐊᓇᖅᑐᒦᑦᑕᐃᓕᑎᑦᓯᓂᖅ ᐃᓂᒋᔭᐅᓂᖓᓂᓪᓗ 

ᓇᓗᓇᐃᖅᓯᓯᒪᓂᖅ (ᑯᕌᔅ) 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᐅᓪᓗᒥ ᓇᖏᖅᓯᔪᖓ ᐅᖃᐅᓯᖃᕈᒪᓪᓗᖓ ᐅᑭᐅᖅᑕᖅᑑᑉ 

ᐊᐅᓚᑕᐅᓂᕆᔭᖓᓄᑦ, ᐱᓗᐊᖅᑐᒥᒃ ᐸᖅᑭᒃᖠᓂᖅ ᑲᓇᑕᐅᑉ ᐃᓗᒋᔭᖓᓂᒃ, ᐃᓱᒪᒋᓪᓗᒍ ᓯᓚᕐᔪᐊᖅ ᑖᒃᑯᐊ 

ᔫᑯᕋᐃᓐᒥᐅᑦ ᐃᓵᖅᑕᐅᓯᒪᓕᖅᑎᓪᓗᒋᑦ ᕌᓯᐊᒧᑦ. 

 

ᐅᖃᖅᑏ, ᑕᖅᑭᖅ ᐱᒋᐊᓕᓵᖅᑎᓪᓗᒍ ᓯᕗᓕᖅᑎᐅᔪᖅ ᓯᐅᓪᕗ, ᓯᕗᓕᖅᑎᐅᔪᖅ ᑳᒃᑯᕋᓐ ᐊᒻᒪᓗ ᓯᕗᓕᖅᑎᕗᑦ 

ᐊᕿᐊᕈᖅ ᑲᑐᔾᔨᓪᓗᑎᒃ ᑎᑎᕋᓚᐅᖅᑐᑦ ᐃᓱᒫᓘᑎᒋᔭᒥᓂᒃ ᑲᓇᑕᐅᑉ ᐊᖓᔪᖅᑳᖓᓄᑦ ᐊᒻᒪᓗ ᑎᑎᕋᖅᑕᒥᓂᒃ 

ᐅᖃᐅᓯᖃᖅᖢᑎᒃ ᐃᓱᒪᒋᔭᒥᓂᒃ ᐅᑭᐅᖅᑕᖅᑐᖅ ᑲᒪᒋᔭᐅᑦᑎᐊᕆᐊᖃᕐᓂᖓᑕ ᐊᑐᕆᐊᖃᖅᑐᑦ ᑮᓇᐅᔭᒥᒃ 

ᓴᓇᔭᐅᑎᑦᑎᓗᑎᒃ ᓴᓂᖅᑯᑕᒃᓴᐅᙱᑦᑐᓂᒃ ᐱᖁᑎᕐᔪᐊᓂᒃ ᐃᑲᔪᖅᓱᐃᔪᓐᓇᖅᑐᑦ ᐃᓄᖁᑎᑦᑎᓐᓂᒃ ᓄᓇᓕᖕᓂᓗ 

ᐱᕈᑦᑎᐊᖅᐸᓪᓕᐊᓂᕐᒥᒃ. ᐊᖏᓂᖅᓴᒥᒃ ᑐᖅᑯᐃᕙᓪᓕᐊᒍᑎᒃ ᐊᑭᑐᔫᑎᓄᑦ ᒥᑦᑕᕐᕖᑦ, ᐊᖅᑯᑏᑦ, ᐃᑭᐊᖅᑭᕕᒃᑯᑦ 

ᐸᖅᑭᒃᖠᕆᔾᔪᑎᓂᒃ ᐊᒻᒪᓗ ᐆᒻᒪᖅᑯᑎᓕᐅᕆᔾᔪᑎᓄᑦ ᐊᑑᑎᖃᓐᓂᖅᓴᓪᓚᕇᑦ ᐅᓪᓗᒥ ᑕᑯᓪᓗᒍ. ᑲᓇᑕ 

ᐊᖏᓂᖅᓴᒥᒃ ᑐᖅᑯᐃᔭᖃᕆᐊᓕᒃ ᐅᑭᐅᖅᑕᖅᑐᒥ ᓴᙱᒃᑎᒋᐊᓪᓗᒋᑦ ᐱᖁᑎᓄᑦ ᓴᓇᔭᐅᑎᑦᑎᓗᑎᒃ ᓲᕐᓗ 

ᐃᒡᓗᒃᓴᓂᒃ ᐊᒻᒪᓗ ᐃᓅᖃᑎᒌᓄᑦ ᐱᖁᑎᔾᔪᐊᕆᔭᐅᓲᓂᒃ ᐃᑲᔪᕈᓐᓇᖅᑐᑦ ᓄᓇᕘᒥᒃ ᐱᕈᑦᑎᐊᕈᓐᓇᖁᓪᓗᑕ 

ᐊᕕᒃᓯᒪᓂᒃᑎᒍᓪᓗ. 

 

ᐅᖃᖅᑏ, ᓇᖏᖃᑎᒋᔭᒃᑲ ᐊᑕᐅᑦᑎᒥᒃ ᐅᑭᐅᖅᑕᖅᑑᑉ ᐊᕕᒃᓯᒪᓂᖏᑕ ᐊᖓᔪᖅᑲᐅᑎᖏᓐᓄᑦ ᐅᖃᐅᓯᖃᕐᓂᕐᒥᒃ 

ᐅᓇᑕᖅᑐᖃᖁᓇᒍ ᐊᒻᒪᓗ ᓱᕐᕌᓗᐊᖅᑎᑕᐅᑦᑕᐃᓕᒪᓂᖏᑦ ᐅᑭᐅᖅᑕᖅᑑᑉ ᒐᕙᒪᖃᕐᕕᖏᑦ.  



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

 

2 

 

ᑖᓐᓇ ᑎᑎᖅᑲᐅᓯᖓ ᑲᓇᑕᐅᑉ ᐊᖓᔪᖅᑳᖓᓄᑦ ᑐᓂᓂᐊᖅᑕᕋ ᑎᑎᕋᖅᑎᒧᑦ ᑭᒡᒐᖅᑐᓪᓗᒋᑦ ᐱᖓᓱᑦ 

ᐅᑭᐅᖅᑕᖅᑑᑉ ᓯᕗᓕᖅᑎᒋᔭᖏᑦ. 

 

ᐅᖃᖅᑏ, ᐱᓇᓱᐊᕈᓯᐅᔪᖅ ᑖᒃᑯᐊ ᓯᕗᓕᖅᑎᐅᔪᑦ ᔫᑳᓐᒧᑦ, ᓄᓇᑦᓯᐊᒻᒧᑦ ᐊᒻᒪᓗ ᓄᓇᕘᒧᑦ ᒪᑐᐃᖓᕝᕕᐅᓚᐅᖅᑐᑦ 

ᑲᑎᒪᓪᓗᑎᒃ ᖁᑦᑎᓛᖑᖃᑕᐅᔪᓂᒃ ᒐᕙᒪᐅᑉ ᐊᐅᓚᑦᑎᔨᖏᑕ ᑲᓇᑕᐅᑉ ᒐᕙᒪᖏᓐᓂᒃ ᐊᒻᒪᑦᑕᐅᖅ ᒥᓂᔅᑕᐃᑦ 

ᕚᓐᑎᐅᓪ, ᒥᓂᔅᑕ ᐊᓈᓐ ᐅᖃᐅᓯᖃᖅᖢᑎᒃ ᐅᑭᐅᖅᑕᖅᑑᑉ ᑲᒪᒋᔭᐅᓂᖓᑕ ᐸᖅᑭᒃᖠᖅᑕᐅᓂᖓᑕᓗ 

ᐱᖃᓐᓂᕋᐅᑎᐅᓲᖑᔪᓂᒃ. ᑐᓴᐅᒪᖃᑎᒌᒍᑎᑦ ᒪᑐᐃᖓᑎᑕᐅᑦᑎᐊᕐᓂᐊᖅᑐᑦ ᑕᒪᑐᒧᖓ ᐅᖃᐅᓯᐅᔪᒪᔪᓄᑦ ᐊᒻᒪᓗ 

ᒥᓂᔅᑕ ᐊᓈᓐ ᒪᐅᖓ ᐅᑭᐅᖅᑕᖅᑐᑦ ᒐᕙᒪᖃᕐᕕᖏᓐᓄᑦ ᐅᐸᒍᑎᓛᖅᑐᖅ ᑲᑎᒪᖃᑎᖃᕆᐊᖅᑐᓪᓗᓂ ᐱᖓᓲᔪᓄᑦ 

ᐅᑭᐅᖅᑕᖅᑑᑉ ᒐᕙᒪᖃᕐᕕᖏᓐᓄᑦ. (ᑐᓵᔨᒃᑰᖏᑦᑐᖅ) ᖁᐊᓇ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᒃᓴᖏᑦ. ᒥᓂᔅᑕ ᐃᓄᓕᕆᔨᒃᑯᑦ ᐱᔨᑦᑎᕋᖅᑎᖏᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 046 - 6(1): ᐃᓄᓕᕆᔨᒃᑯᑎᒍᑦ ᐱᓯᒪᑦᑎᔨᐅᔪᑦ ᐃᓚᒌᑦ ᐃᑲᔪᖅᑕᐅᓂᖏᑦ 

ᖃᓄᐃᓐᖏᑦᑎᐊᕋᓱᓐᓂᕐᒧᑦ ᓯᕈᓯᕐᓄᑦ ᓄᓇᓕᓐᓄᓪᓗ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ, ᓄᓇᕘᒥᐅᑦ ᐊᒻᒪ ᐃᓚᒃᑲ 

ᑕᑯᓐᓇᖅᑐᑦ. 

 

(ᑐᓵᔨᑎᒍᑦ) ᐅᖃᖅᑏ, ᑕᐅᑐᒐᕆᔭᕗᑦ ᓄᑕᖅᑲᓕᒫᑦ ᓄᓇᕗᒻᒥ ᐱᕈᖅᓴᑦᓯᐊᖁᓪᓗᒋᑦ ᐊᖏᕐᕋᒥ, 

ᑕᐃᒪᐃᑦᓴᐃᓐᓇᕈᓐᓇᖏᒻᒪᑦ ᑭᓯᐊᓂ, ᐃᓛᓐᓂᒃᑯᑦ ᐃᓚᒌᑦ ᐃᑲᔪᖅᑐᕈᓐᓇᖏᒻᒪᑕ ᕿᑐᙵᒥᓂᒃ ᑕᐃᒪᐃᒻᒪᑦ 

ᐊᖏᕐᕋᕆᔭᐅᔪᓄᑦ ᓅᑦᓴᕆᐊᖃᖃᑦᑕᖅᑐᑦ. 

 

ᐅᖃᖅᑎᑦᓯᔩ, ᓄᓇᕗᒻᒥᐅᑕᐃᑦ ᒪᑐᐃᖓᑦᓯᐊᖁᓪᓗᒋᑦ ᐆᒻᒪᑎᒥᓂ ᐊᖏᕐᕋᒥᓂᓪᓗ ᐊᖓᔪᖅᑳᙳᖑᐊᕈᓐᓇᖁᓪᓗᒋᑦ 

ᓄᓇᕗᒻᒥᐅᑦ ᐱᕚᓪᓕᕈᓐᓇᖅᑎᑦᓯᒻᒪᑕ ᐃᓅᓱᒃᑐᖁᑎᒥᓂᒃ ᓴᐳᔾᔭᐅᓯᒪᑦᓯᐊᖁᓪᓗᒋᑦ ᐱᕈᖅᓴᐃᑦᓯᐊᖁᓪᓗᒋᑦ 

ᓄᓇᓕᒻᒥᓂᒃ ᐃᓕᖅᑯᓯᒥᓂᒃ, ᐅᖃᐅᓯᕐᒥᓂᓪᓗ.  

 

ᓄᓇᕗᒻᒥ ᐱᖓᓱᓪᓗᐊᑕᐅᒻᒪᑕ ᐊᖏᕐᕋᕆᔭᐅᕙᒃᑐᑦ ᐃᓚᒥᓐᓄᑦ ᐊᒻᒪᓗ ᑭᒃᑯᑐᐃᓐᓇᓐᓄᑦ ᐊᒻᒪᓗ ᐊᔾᔨᐅᖏᑦᑐᒥᒃ 

ᐊᖏᕋᕆᔭᐅᒍᓐᓇᖅᑐᓐ ᑕᒪᒃᑯᐊ ᐃᑲᔪᖅᑕᐅᒋᐊᖃᓲᑦ ᐱᓗᐊᖅᑐᒋᑦ ᐋᓐᓂᐊᕕᒃᑎᒍᑦ. ᐊᒻᒪᓗ ᑖᒃᑯᐊ ᐃᓚᖏᑦ 

ᑎᒍᐊᖅᑕᐅᓂᔅᓴᖏᓐᓂᒃ ᐅᑕᖅᑭᓪᓗᑎᒃ ᐅᑕᖅᑭᔭᐅᓂᒻᒥᓂᒃ ᐃᑲᔪᖅᑕᐅᕙᒃᑐᑎᒃ ᐃᓚᒌᑦ, ᐱᓗᐊᖅᑐᒥᒃ 

ᐊᖓᔪᖅᑳᕆᔭᐅᔪᑦ ᑕᒪᒃᑯᐊᓗ ᐃᓅᓱᒃᑐᑦ ᐃᑲᔪᖅᑕᐅᔭᕆᐊᓖᑦ ᑭᓯᐊᓂ ᐊᒃᑐᐊᑦᓯᐊᖁᒐᓗᐊᖅᓱᒋᑦ ᐃᓚᓐᓇᕆᔭᒥᓄᑦ.  

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔩ, 140-ᓃᑉᐳᑦ ᓄᓇᕘᒥ ᐱᓯᒪᑦᑎᖃᑦᑕᖅᑐᐃᑦ ᑭᓯᐊᓂ ᐊᒥᓱᒃᑲᓐᓂᕐᓂᒃ 

ᐃᓚᒋᐊᖃᒃᑲᓐᓂᓪᓚᕆᒃᑐᒍᑦ ᐱᓯᒪᑦᑎᒍᓐᓇᖅᑐᓂᒃ. ᑕᐃᒃᑯᐊ ᑕᑯᓐᓇᖅᑐᓐ ᑐᓵᔪᑦ ᐃᓱᒪᓯᒪᒍᑎᒃ ᐱᓯᒪᑦᓯᒋᐊᔅᓴᖅ 

ᐃᓄᓕᕆᔨᒃᑯᑎᒍᑦ ᐊᑏ ᖃᐅᔨᒃᑲᐃᑦᑎᐊᕆᑦᓯ ᓄᓇᓕᑦᑎᓐᓂ ᐃᓄᓕᕆᔨᐅᔪᓂᒃ. ᐃᓄᓕᕆᔨᒃᑯᑦ ᑮᓇᐅᔭᓂᒃ 

ᐃᑲᔫᑎᒃᓴᓂᒃ ᐊᑐᐃᓐᓇᖃᖃᑦᑕᖅᑯᑦ ᑕᐃᒃᑯᐊ ᐱᓯᒪᑦᑎᔨᓄᑦ ᐊᒻᒪᓗ ᐊᔾᔨᒌᙱᓐᓂᕆᕙᒻᒥᔭᖏᑦ ᐊᒥᓲᓂᖏᑦ 

ᑕᕝᕘᓇ, ᑭᓯᐊᓂ ᐅᓇ ᐃᓱᒪᒋᒋᐊᓪᓗᑎᒍᑦ, ᓱᕈᓰᑦ ᓄᑕᕋᐃᓪᓗ ᐱᓯᔭᐅᒋᐊᓖᑦ ᖃᓄᐃᙱᑦᑎᐊᖅᑐᒥᒃ ᐊᒻᒪᓗ 

ᑐᙵᓱᒃᑎᑕᐅᔪᓐᓇᓐᓂᕐᒥᒃ ᓇᓪᓕᒋᔭᐅᓗᑎᒃ ᐊᖏᕐᕋᐅᔪᓂᒃ ᓄᓇᕘᒦᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᒃᓴᖏᑦ. ᒥᓂᔅᑕ ᐋᓐᓂᐊᖅᑐᓕᕆᓂᒻᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 047 - 6(1): ᐋᓐᓂᐊᓯᐅᖅᑎᓄᑦ ᐊᖅᑯᑎᒃᓴᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᕼᐃᕗᓕᖅᑎ ᐅᑉᓗᑦᓯᐊᖅ.  



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᑕᖅᑭᐅᓚᐅᖅᑐᒥ ᐋᓐᓂᐊᖅᑕᐃᓕᑎᑦᑎᔨᒃᑯᑦ ᕼᐊᖅᑮᓚᐅᖅᑐᑦ ᓄᑖᒥᒃ ᐸᕐᓇᐅᒐᕐᒥᒃ ᑕᓪᓕᒪᓄᑦ 

ᐅᑭᐅᓄᑦ ᐊᑐᕐᓂᐊᖅᑐᒥᒃ, ᐊᑎᖃᖅᑎᑕᐅᕼᐃᒪᑉᓗᓂ ᓇᔭᙳᐊᖃᑦᓯᐊᕐᓂᕐᒧᑦ ᐊᖅᑯᑎᒃᕼᐊᖅ. ᖃᑉᓗᓈᑎᑐᑦ 

Roadmap to Strengthen the Nunavut Nursing Workforce. 

 

ᐅᖃᖅᑎᑦᓯᔩ, (ᑐᓵᔨᒃᑰᓕᖅᑐᖅ) ᑖᓐᓇ ᐊᖅᑯᓯᐊᖑᔪᖅ ᓯᕗᓂᐊᓂ ᐱᓕᕆᕕᑉᑕ ᐋᖅᑭᒃᓱᖅᑕᐅᓯᒪᔪᑦ 

ᐱᓕᕆᔨᖃᑦᓯᐊᖁᑉᓗᒍ ᑖᓐᓇ ᐸᒃᓇᒍᑎᐅᓯᒪᔪᖅ ᐃᓄᐃᑦ ᐅᒃᐱᕆᔭᖏᓐᓂᒃ ᑐᙵᕕᖃᖅᑐᖅ 

ᐱᓇᓱᒍᓐᓇᑦᓯᐊᕐᓂᕐᒧᑦ, ᐅᖃᖃᑎᖃᕈᓐᓇᑦᓯᐊᕐᓂᕐᒧᑦ ᐱᒃᑯᓇᖅᑐᓂᒃ, ᑭᐅᒍᓐᓇᑦᓯᐊᕐᓂᕐᒧᓪᓗ.  

 

ᐅᖃᖅᑎᑦᓯᔩ, ᑖᓐᓇ ᐊᖅᑯᑎᐅᕙᓪᓕᐊᓂᐊᖅᑐᖅ ᓄᓇᕗᒻᒥ ᐱᓗᐊᖅᑐᒥᒃ ᐋᓐᓂᐊᓯᐅᖅᑎᐅᕙᑦᑐᓄᑦ 

ᑭᙳᖅᑕᐅᔪᓕᒫᓂᒃ ᓄᓇᕗᒻᒥᐅᓄᑦ ᑐᙵᕕᐅᓪᓗᐊᑕᖅᓱᑎᓪᓗ ᑕᓪᓕᒪᑦ ᒪᒃᑯᐊ:  

 

 ᐸᕐᓇᓐᓂᖅ ᐃᖅᑲᓇᐃᔭᖅᑎᓄᑦ;  

 ᕿᒥᕐᕈᕙᓐᓂᕐᓗ ᐃᖅᑲᓇᐃᔭᖅᑎᑖᕐᓂᕐᓗ;  

 ᐱᕙᓪᓕᐊᓂᕐᓗ ᐃᖅᑲᓇᐃᔮᒻᒥᒃ;   

 ᐱᓕᕆᔪᓐᓇᑦᓯᐊᕐᓂᖅ ᐃᖅᑲᓇᐃᔭᕐᕕᒻᒥ;  

 ᓯᕗᓕᐅᕈᓐᓇᕐᓂᖅ. 

 

ᐅᖃᖅᑎᑦᑎᔩ, ᐊᑐᓂ ᑐᙵᕕᐅᔪᑦ ᐱᕈᖅᐸᓪᓕᐊᔾᔪᑎᒃᓴᐅᒻᒪᑕ ᐱᓇᓱᒍᓐᓇᑦᓯᐊᕐᓂᕐᒥᒃ ᐃᖅᑲᓇᐃᔭᖅᑎᑖᕐᓂᕐᒥᓪᓗ 

ᐃᓄᖕᓂᒃ, ᐃᖅᑲᓇᐃᔮᖃᕈᓐᓇᕐᓗᑎᒃ ᐋᓐᓂᐊᓯᐅᖅᑎᐅᓂᕐᒥᒃ ᐊᓯᖏᓐᓂᓪᓗ ᐋᓐᓂᐊᖅᑐᓕᕆᓂᕐᒨᖓᔪᓂᒃ, ᐊᒻᒪᓗ 

ᑖᒃᑯᐊ ᐃᖅᑲᓇᐃᔭᕈᓐᓇᔅᓯᐊᕐᓗᑎᒃ ᓯᕗᓕᐅᕈᓐᓇᔅᓯᐊᕐᓂᕐᒥᓪᓗ ᐋᓐᓂᐊᖅᓯᐅᑎᐅᓕᕆᓂᕐᒥᒃ. 

 

ᐅᖃᖅᑎᑦᓯᔩ, ᑕᒪᓐᓇ ᐸᕐᓇᒍᑎᐅᔪᖅ ᓲᖑᑎᑦᓯᑐᐃᓐᓇᔾᔮᖏᑦᑐᖅ ᐃᖅᑲᓇᐃᔭᖅᑎᓂᒃ ᑭᓯᐊᓂ 

ᐱᓯᒪᑦᓴᐃᓐᓇᖁᓪᓗᒋᑦ ᐃᖅᑲᓇᐃᔭᖅᑏᑦ ᐊᒻᒪ ᑐᙵᕕᖃᑦᓯᐊᕐᓂᖅᓴᐅᖁᓪᓗᒋᑦ ᓄᓇᓕᑦᑎᓐᓂ, 

ᐱᕚᓪᓕᕈᑎᐅᔪᓐᓇᕐᓗᓂ ᐃᓕᖅᑯᓯᕐᒧᑦ ᐊᑑᑎᖃᑦᓯᐊᖅᑐᒥᒃ.  

 

ᐅᖃᖅᑎᑦᓯᔩ, ᓂᕆᐅᑦᓯᐊᖅᐳᖓ ᐊᑐᓕᖅᑎᑕᐅᓂᐊᕐᓂᖓᓂᒃ ᑖᓐᓇ ᐅᑭᐅᑦ ᑕᓪᓕᒪᓄᑦ ᐸᕐᓇᐅᑎᐅᔪᖅ. 

ᐱᔪᓐᓇᑦᓯᐊᖅᑐᓂᒃ ᓈᒻᒪᒃᑐᓂᓪᓗ ᑐᙵᕕᖃᑦᓯᐊᖅᑐᓂᒃ ᐊᒻᒪᓗ ᐃᑲᔪᖅᓱᖅᑕᐅᑦᓯᐊᖅᑐᓂᒃ ᐃᖅᑲᓇᐃᔭᖅᑎᓂᒃ 

ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᒃᓴᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 048 - 6(1): ᐃᑭᕋᓴᐅᑉ ᑐᑦᑐᖏᑦ ᖃᑦᑎᐅᓂᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᓯᕗᓕᐅᖅᑏ, ᐊᒻᒪᓗ ᐃᓚᑎᑦ ᐊᒻᒪᓗ ᑕᐃᒃᑯᐊ 

ᐊᙱᕐᕋᖅᓯᒪᖁᔭᐅᔪᐃᑦ ᐃᓱᒪᒋᕙᔅᓯ ᐅᓪᓗᒥᐅᔪᖅ. 

 

(ᑐᓵᔨᒃᑰᓕᖅᑐᖅ) ᐅᖃᖅᑎᑦᓯᔩ, ᐅᓪᓗᒥ ᓇᖏᖅᓯᕗᖓ ᖃᓄᐃᓕᕐᓂᐊᓂᒃ ᑖᒃᑯᐊ ᑖᓪᕕᓐ ᐊᒻᒪᔫᓂᐊᑦ 

ᑐᒃᑐᖁᑎᖏᑦ ᐱᓪᓗᒋᑦ.  

 

ᑖᒃᑯᐊ ᑐᒃᑐᑦ ᐱᒻᒪᕆᐅᒻᒪᑕ ᐃᓅᔾᔪᑎᒃᓴᒥᓄᑦ ᐃᓕᖅᑯᓯᒥᓄᓪᓗ ᕿᑎᕐᒥᐅᓄᑦ ᓄᓇᓕᖏᓐᓄᑦ. 2018 

ᓈᓴᖅᑕᐅᓚᐅᖅᑎᓪᓗᒋᑦ ᑐᒃᑐᐃᑦ ᑕᒫᓃᓐᓇᓱᒋᔭᐅᓕᓚᐅᒻᒪᑕ 4,105-ᓂᒃ ᐊᒃᑐᖅᑕᐅᔪᑦ ᓄᓇᓖᑦ 

ᐃᓱᒫᓘᑎᖃᖅᓯᒪᒻᒪᑕ ᓄᖑᑉᐸᓪᓕᐊᓂᖏᓐᓂᒃ ᑐᒃᑐᐃᑦ. ᖃᐅᔨᓴᕐᓂᖃᓚᐅᖅᑎᓪᓗᒍ, ᑐᒃᑐᑕᐅᔪᓐᓇᖅᑐᑦ 42-ᒧᑦ 

ᐋᖅᑭᒃᑕᐅᓚᐅᖅᑐᑦ.  

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒪᔪᓂᒃ ᖃᐅᔨᓴᖅᑏᑦ ᓯᕗᓕᐅᓚᐅᖅᐳᑦ ᐱᐊᓂᒃᓯᓚᐅᖅᓱᑎᓪᓗ ᓈᓴᐃᓪᓗᑎᒃ ᓄᕕᐱᕆ 2020-ᒥ. ᑕᒪᒃᑯᐊ 

ᐊᒃᑐᐊᔪᓕᒫᑦ ᐃᓚᒋᔭᐅᔪᐃᓐᓇᐅᓚᐅᖅᑐᖅ ᓈᓴᐃᓂᕐᒥᒃ ᐊᕙᑏᖅᑐᖅᓱᒍ ᐊᖏᓂᖅᓴᐅᓚᐅᖅᑐᖅ 2018-ᒥᓂᑦ, 15 

ᓄᓇᓕᒻᒥ ᐊᖑᓇᓱᒃᑐᓕᕆᔩᑦ ᐃᓚᒋᔭᐅᓚᐅᖅᑐᑦ ᖃᐅᔨᓴᖅᑎᐅᖃᑕᐅᓪᓗᑎᒃ. ᖃᐅᔨᓴᖅᑏᑦ ᖃᐅᔨᓚᐅᖅᐳᑦ 2018-

ᒥ ᓈᓴᓚᐅᖅᑎᓪᓗᒋᑦ ᓈᓴᖅᑕᐅᓚᐅᖅᑐᑦ 3,851.  

 

ᐅᖃᖃᑎᖃᓚᐅᖅᑎᓪᓗᒋᑦ ᓄᓇᕗᑦ ᐆᒪᔪᓕᕆᔨᔾᔪᐊᒃᑯᑦ ᐊᑐᓕᖁᔨᓕᓚᐅᖅᐳᑦ ᑐᒃᑐᒍᓐᓇᖅᓯᖁᓪᓗᒋᑦ 105-ᓂᒃ. 

ᑖᓐᓇ ᐊᑐᓕᖅᑎᑕᐅᔪᒫᓐᓂᐊᓚᐅᖅᓱᓂ 2021 ᔮᓐᓄᐊᕆᒥ. ᐅᖃᖃᑎᖃᒃᑲᓐᓂᓚᐅᖅᓱᑎᒃ ᓯᑎᐱᕆ 2021-ᒥ, 

ᑖᒃᑯᐊ ᐊᐅᓚᑦᓯᖃᑕᐅᔪᓕᒫᑦ ᐊᖏᖃᑎᒌᓚᐅᖅᐳᖅ ᓱᖁᔭᐅᖁᙱᑦᓱᒋᑦ ᑐᒃᑐᑕᐅᔪᓐᓇᖅᑐᑦ 

ᐱᕈᖅᐸᓪᓕᐊᒃᑲᓐᓂᖁᓪᓗᒋᑦ ᑐᒃᑐᐃᑦ. 

 

ᐅᖃᖅᑎᑦᓯᔩ, ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑎᖃᑦᓴᐃᓐᓇᕐᓂᐊᖅᐳᑦ ᐊᒃᑐᐊᔭᐅᔪᓕᒫᓂᒃ 

ᐊᐅᓚᑦᓯᖃᑕᐅᖁᓪᓗᒋᑦ ᑖᓪᕕᓐ ᐊᒻᒪᓗ ᔫᓂᐊᓐ ᑐᒃᑐᖁᑎᖏᓐᓂᒃ, ᐃᑯᖓᒃᑲᓐᓂᖅ ᓈᒪᑦᓯᐊᖏᓐᓇᖁᓪᓗᒋᑦ ᐊᒻᒪᓗ 

ᑐᒃᑐᕝᕕᐅᙱᓐᓇᑦᓯᐊᖁᓪᓗᒋᑦ ᑕᒪᒃᑯᐊ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᒃᓴᖏᑦ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 049 - 6(1): ᐱᓐᖑᐊᖅᑐᓕᕆᓂᕐᒧᑦ ᑭᐱᓐᖑᐃᔭᖅᑎᑦᑎᕙᓐᓂᕐᒧᓪᓗ ᐊᒃᑐᖅᓯᓂᕐᒧᑦ 

ᐅᓂᒃᑳᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ, ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ ᒪᓕᒐᓕᐅᖅᑏᑦ.  

 

ᐅᖃᖅᑏ, ᑲᔪᓯᑎᑦᓯᓂᕐᒥᒃ ᐱᙳᐊᖅᑐᓕᕆᓂᕐᒥᒃ ᐊᒻᒪ ᑭᐱᙳᐃᔭᖅᑎᑦᓯᓂᕐᒥᒃ ᓄᕙᒡᔪᐊᕐᓇᖅ 19 ᐊᑐᖅᑎᓪᓗᒍ 

ᓄᓇᕐᔪᐊᕐᒥ ᐱᔭᕆᐊᖃᖅᐳᑦ ᐃᓱᒪᒃᓴᖅᓯᐅᕈᓐᓇᑦᓯᐊᕐᓂᕐᒥᒃ ᐊᑐᕈᓐᓇᑦᓯᐊᕐᓂᕐᒥᒃ ᐊᒻᒪᓗ 

ᑲᑐᔾᔨᖃᑎᒌᒍᓐᓇᑦᓯᐊᕐᓂᕐᒥᒃ.  

 

2020-21-ᒥᓪᓗ ᐱᓕᕆᕝᕕᕗᑦ ᐊᑐᖅᓯᒪᓕᖅᑐᑦ ᑮᓇᐅᔭᓂᒃ $4.4 ᒥᓕᐊᓐᓂᒃ ᐱᙳᐊᖅᑐᓕᕆᓂᕐᒧᑦ, 

ᑭᐱᙳᐃᔭᖅᑎᑦᓯᓂᕐᒧᓪᓗ, ᐊᐃᑦᑑᑎᒃᑯᑦ, ᐃᑲᔫᑎᒃᑯᓪᓗ. ᑮᓇᐅᔭᐃᑦ ᐊᒻᒪᓗ ᐃᖅᑲᓇᐃᔭᖅᑏᑦ 

ᐊᑐᐃᓐᓇᕈᖅᑎᑕᐅᓚᐅᖅᐳᑦ ᓄᓇᓕᓐᓂ ᓯᕗᓕᖅᑎᓄᑦ ᐃᑲᔪᖅᓱᕐᓗᒋᑦ ᐱᕙᓪᓕᐊᑎᑦᓯᑎᓪᓗᒋᑦ ᓄᑖᓂᒃ 

ᐱᓕᕆᐊᒃᓴᓂᒃ ᐱᓕᕆᐋᖑᔪᓐᓇᖅᑐᓂᒃ ᒪᓕᑦᓯᐊᖅᑐᓂᒃ ᓄᓇᕘᒻᒥ ᐊᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐊᑐᖅᑕᐅᔭᕆᐊᓕᖏᓐᓂᒃ. ᑕᒪᓐᓇ ᐃᓚᖃᖅᑐᖅ ᖃᕆᓴᐅᔭᑎᒍᑦ ᐱᓕᕆᐋᖑᔪᓂᒃ ᐅᖓᓯᑦᑐᒃᑯᓪᓗ 

ᐱᓕᒻᒪᑦᓴᖅᑎᑕᐅᓪᓗᑎᒃ ᐊᔪᕈᓐᓃᖅᓴᕐᓂᕐᒥ ᐊᒻᒪᓗ ᐱᓕᕆᐋᖑᔪᓂᒃ ᐃᑲᔫᑎᓂᒃ ᓄᓇᓖᑦ 

ᐃᖏᕐᕋᑎᑦᓯᓇᓱᐊᖅᑎᓪᓗᒋᑦ ᓯᕗᓕᖅᑎᒋᔭᐃᑦ.  

 

(ᑐᓵᔨᒃᑰᓕᖅᑐᖅ) ᐅᖃᖅᑎᑦᓯᔩ, ᑲᑎᒪᔨᐅᖃᑎᒃᑲ ᐊᐅᓚᔨᔪᒃᓴᐅᕗᑦ 2020-21 ᐱᙳᐊᖅᑐᓕᕆᔨᒃᑯᑦ ᓴᖅᑮᓚᐅᕐᒪᑕ 

ᑕᐃᔭᐅᔪᖅ ᓄᓇᓖᑦ ᐊᐅᓚᔪᑦ: ᓄᓇᕗᒻᒥ ᐱᙳᐊᖅᑐᓕᕆᓂᕐᒧᑦ ᐱᓕᒻᒪᔅᓴᓂᒧᓪᓗ ᐃᓂᓪᓚᖓᐅᑎᐅᓂᐊᖅᑐᒥᒃ. 

ᓴᖅᑭᑕᐅᓚᐅᖅᑎᓪᓗᒍ ᑮᓇᐅᔭᖃᖅᑎᑦᓯᓂᕗᑦ ᓄᓇᓕᓐᓂ ᐃᑲᔪᖅᑕᐅᖁᓪᓗᒋᑦ ᑕᓪᓕᒪᑦ ᑐᕌᒐᕆᔭᐅᓗᐊᖅᑐᑦ ᒪᑯᐊ:  

 

 ᐃᓅᓯᕐᒥᒃ ᐱᓇᓱᒍᓐᓇᑦᓯᐊᕐᓂᖅ  

 ᐱᓕᕆᐊᑦᓴᐃᑦ ᐱᔨᑦᓯᕋᐅᑏᓪᓗ  

 ᓯᕗᓕᐅᖅᑏᓪᓗ ᐱᔪᓐᓇᖅᓯᕙᓪᓕᐊᓂᓪᓗ 

 ᑲᑐᖅᓯᒪᑎᑦᓯᓂᖅ ᐱᓕᕆᖃᑎᖃᖅᑎᑦᓯᐊᓂᕐᓗ  

 ᐃᓂᒃᓴᐅᔪᓐᓇᖅᑐᓂᒃ.  

 

ᓯᕗᒧᒐᓱᒃᐸᓪᓕᐊᑎᓪᓗᒋᑦ ᐸᕐᓇᐅᑎᑦᓴᒥᒃ ᑕᒪᑐᒪᙵᑦ. ᑕᒪᒃᑯᐊ ᑐᓴᖅᑎᑦᓴᐃᓐᓇᖅᐸᓐᓂᐊᖅᐸᒃᑲ ᑕᓪᓕᒪᐅᔪᑦ 

ᑐᙵᕕᐅᔪᑦ ᐱᔾᔪᑎᒋᓪᓗᒋᑦ.  



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑏ, ᑖᒃᑯᐊ ᖁᔭᓕᔪᒪᕙᒃᑲ ᓄᓇᓕᖁᑎᒋᔭᑦᑎᓐᓂ ᐱᓕᕆᐊᒃᓴᓄᑦ 

ᓯᕗᓕᖅᑎᒋᔭᐅᖃᑦᑕᖅᑐᑦ, ᑖᒃᑯᐊ ᐃᓚᒋᔭᐅᓪᓗᑎᒃ ᓄᓇᓖᑦ ᐱᙳᐊᖅᑐᓕᕆᔨᖏᑦ, ᓄᓇᓖᑦ ᐱᓕᕆᐊᒃᓴᓄᑦ 

ᓯᕗᓕᖅᑎᖏᑦ, ᑲᔪᖏᖅᓴᐃᔩᑦ, ᐊᑭᓕᖅᓱᖅᑕᐅᓇᑎᒃ ᐱᓕᕆᕙᒃᑐᑦ, ᐊᒻᒪᓗ ᐱᙳᐊᖅᑐᓕᕆᔩᑦ ᑲᑐᔾᔨᖃᑎᒌᖏᑦ. 

ᐊᒃᓱᕈᑦᓯᐊᖅᓱᑎᒃ ᑕᒪᒃᑯᓇᙵᑦ ᐃᖏᕐᕋᑎᑦᓯᒪᒻᒪᑕ ᑲᔪᓯᓂᖃᑦᓯᐊᖃᑦᑕᒻᒪᑕᓗ ᐃᓄᖁᑎᒋᔭᐅᔪᐃᓪᓗ 

ᐱᕚᓪᓕᕈᓐᓇᖅᓯᕙᒃᓱᑎᒃ ᐋᓐᓂᐊᖃᓐᓇᖃᕋᓗᐊᖅᑎᓪᓗᒍ ᑕᒪᓐᓇ ᐱᓕᕆᑦᓯᐊᖏᓐᓇᓚᐅᕐᒪᑕ.  

 

ᐅᖃᖅᑏ, ᓈᒻᒪᒃᓯᒃᐸᑦ ᒪᓕᒐᓕᐅᕐᕕᒻᒧᑦ ᑕᕝᕗᖓ ᓴᖅᑮᓂᐊᖅᐳᖓ ᑖᓐᓇ ᐱᙳᐊᖅᑐᓕᕆᓂᕐᒧᑦ 

ᑭᐱᙳᐃᔭᖅᑎᑦᓯᓂᕐᒧᓪᓗ ᐊᒃᑐᐃᓂᖃᕐᓂᕐᒧᑦ ᐅᓂᒃᑳᕐᒧᑦ 2020-21-ᒥᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᑯᕌᔅ 

 

ᐊᖓᔪᖅᑳᑉ ᐅᖃᐅᓯᖓ 050 - 6(1): ᓄᓇᕗᑦ ᐊᑎᓕᐅᖅᐳᖅ ᑲᓇᑕᓕᒫᒥ ᐃᓕᓐᓂᐊᕆᐅᖅᓴᔪᑦ ᐸᐃᕆᕖᓪᓗ 

ᐊᖏᖃᑎᒌᒍᑎᖓᓂᒃ (ᑯᕌᔅ) 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑎᑦᑎᔩ. ᐊᑭᑐᓗᐊᙱᑦᑐᓂᒃ, ᐱᐅᔪᒻᒪᕆᖕᓂᒃ, ᐊᒻᒪᓗ 

ᐃᓄᖕᓄᑦ ᐊᒃᑐᐊᓂᓕᖕᓂᒃ ᐸᐃᕆᕝᕕᖕᓂ ᐊᑐᐃᓐᓇᐅᑎᑦᑎᑦᑎᐊᕐᓂᖅᓴᐅᓕᖅᐸᑕ ᓄᓇᕗᒻᒥᐅᑦ ᐃᓅᓯᖏᓐᓂᒃ 

ᐱᐅᓯᕚᓪᓕᕈᑕᐅᑐᐃᓐᓇᕆᐊᖃᖅᐳᖅ. ᑐᙵᕕᖃᑦᑎᐊᕆᐊᖃᖅᐳᑦ ᒪᒃᑯᒃᑐᖁᑎᕗᑦ, ᐃᖅᑲᓇᐃᔮᒃᓴᐃᑦ 

ᒪᓂᒪᓂᖅᓴᐅᓕᕐᓗᑎᒃ, ᐃᓚᒌᑦ ᑮᓇᐅᔭᓕᐅᑦᑎᐊᕐᓂᖅᓴᐅᓕᕐᓗᑎᒃ, ᐊᒻᒪᓗ ᐃᓄᒃᑐᑦ ᐊᑐᖅᑕᐅᓂᖅᓴᐅᓕᕐᓗᓂ 

ᓄᑕᕋᐅᑎᓪᓗᒋᑦ. 

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑐᓐᓇᕋᔅᓯ ᔭᓄᐊᕆ 24, 2022-ᖑᑎᓪᓗᒍ, ᓄᓇᕗᑦ ᒐᕙᒪᒃᑯᑦ 

ᐊᑎᓕᐅᓚᐅᕐᒪᑕ ᑲᓇᑕᓕᒫᒥ ᐃᓕᓐᓂᐊᕆᐅᖅᓴᕕᒃ ᐸᐃᕆᕖᓪᓗ ᐊᖏᕈᑎᖓᓂ ᑲᓇᑕᐅᑉ ᒐᕙᒪᒃᑯᖏᑦ 

ᐱᓕᕆᖃᑎᒋᓪᓗᒋᑦ. ᑖᓐᓇ ᐊᖏᕈᑎ ᓴᓂᕐᕙᐃᑎᑦᑎᕗᖅ 66.1-ᒥᓕᐊᓂᒃ ᐊᕐᕌᒍᓄᑦ ᑕᓪᓕᒪᓄᑦ 

ᓴᖅᑭᑎᑦᑎᒃᑲᓐᓂᕋᓱᖕᓂᐊᖅᐳᓪᓗ ᓄᓇᕗᒻᒥ ᐸᐃᕆᕝᕕᖏᓐᓂᒃ. ᐊᑐᐃᓐᓇᐅᑎᑦᑎᓂᐊᕆᕗᑦ 

ᐱᔭᐅᔭᕆᐊᖃᓪᓚᕆᒃᑐᒥᒃ ᑮᓇᐅᔭᓕᐅᕈᑎᒃᓴᓂᒃ ᐃᓚᒌᓂᒃ ᓯᕗᓂᒃᓴᑦᑎᓐᓂᓪᓗ. 

 

ᐃᓚᖓ ᐊᖏᓂᖅᓴᖅ ᑮᓇᐅᔭᖅᑖᕆᔭᐅᔪᑦ ᒥᒃᖠᒋᐊᕈᑕᐅᓂᐊᖅᐳᑦ ᐊᖓᔪᖅᑳᕆᔭᐅᔪᑦ ᐊᑭᓕᖅᓱᕆᐊᓕᖏᓐᓂᒃ 

ᐸᐃᕆᕝᕖᑦ ᐊᑭᑐᓗᐊᙱᓐᓂᖅᓴᐅᓕᕐᓗᑎᒃ ᐊᑐᐃᓐᓇᐅᓂᖅᓴᐅᓗᑎᒡᓗ ᐃᓚᒌᓄᑦ ᓄᓇᕗᒻᒥ. ᐊᕐᕌᒎ ᒪᕐᕉᒃ 

ᐊᑐᓕᖅᑎᓪᓗᒋᑦ ᐊᖏᕈᑎᒥ, ᐊᑭᓕᖅᓱᕆᐊᓖᑦ ᓇᑉᐸᖓᓂ 50% ᐊᑭᒃᖠᒋᐊᕐᓂᐊᖅᐳᑦ, ᐊᒻᒪᓗ ᐊᕐᕌᒎ ᑕᓪᓕᒪᑦ 

ᐊᑐᖅᑎᓪᓗᒋᑦ, $10-ᒥ ᐊᑭᓕᖅᓱᐃᓕᕐᓂᐊᖅᐳᑦ ᐅᓪᓗᖅ ᐊᑕᐅᓯᖅ. 

 

ᐅᖃᖅᑎᑦᑎᔩ, ᑖᓐᓇ ᐊᖏᕈᑎ ᒐᕙᒪᑦᑎᓐᓂ ᓴᖅᑭᑎᑦᑎᓪᓚᑦᑖᖁᔨᕗᖅ 238-ᓂᒃ ᓄᑖᓂᒃ ᐸᐃᕆᕝᕕᖕᓂᑦ ᐊᕐᕌᒍᓂᒃ 

ᑕᓪᓕᒪᓂᒃ ᐊᑐᕐᓂᐊᖅᑐᓂᒃ. ᐃᓂᒃᓴᖃᒃᑲᓐᓂᓕᖅᐸᑦ ᐃᓐᓄᒍᓐᓇᖅᓯᓂᐊᖅᐳᑦ ᐱᔭᕆᐊᖃᓪᓚᕆᒃᑐᓂᒃ ᐃᓚᑰᔪᓂᒃ 

ᓄᓇᕘᓕᒫᒥ ᐊᖓᔪᖅᑳᕆᔭᐅᔪᑦ ᐃᑲᔪᖅᑐᖅᑕᐅᑦᑎᐊᕐᓗᑎᒃ ᐱᔭᕆᐊᓕᖏᓐᓂᒃ ᐃᖅᑲᓇᐃᔭᖅᑎᓂᒃ ᐃᓚᐅᖁᓪᓗᒋᑦ. 

 

ᐃᓕᓐᓂᐊᕆᐅᖅᓴᕐᕕᖕᒥ ᐃᓕᓴᐃᔨᓕᒫᑲᓴᑦ ᐊᕐᓇᐅᕗᑦ, ᐊᑭᑭᓛᖑᖃᑕᐅᓪᓗᑎᒃ ᐃᖅᑲᓇᐃᔮᖏᑦ ᓄᓇᕗᒻᒥ. 

ᐊᖏᕈᑎ ᐊᑐᕐᓗᒍ, ᐋᖅᑭᑦᑎᐊᒃᑲᓐᓂᕐᓂᐊᖅᐸᕗᑦ ᐊᔾᔨᒋᙱᑦᑐᑦ ᐸᐃᕆᕝᕕᖕᓂ ᐃᖅᑲᓇᐃᔭᖅᑎᑦ ᑮᓇᐅᔾᔭᒃᓵᖏᑦ 

ᐋᖅᑭᐅᒪᑎᓐᓇᓱᒡᓗᒋᑦ ᐃᖅᑲᓇᐃᔭᖅᑎᑦ ᑮᓇᐅᔾᔭᒃᓵᖏᓪᓗ ᐱᐅᓯᒋᐊᕐᓗᒋᑦ ᐊᔾᔨᒌᒥᒃ ᐊᑐᓕᕐᓗᑎᒃ 

ᑮᓇᐅᔾᔭᒃᓵᖏᓐᓄᑦ ᐱᐅᓯᒋᐊᕈᑎᒃᓴᓄᑦ ᐱᓕᕆᐊᖑᔪᑦ.  

 

ᐅᖃᖅᑎᑦᑎᔩ, ᖃᐅᔨᒪᔪᖓ ᑖᓐᓇ ᐊᖏᕈᑎ ᐱᐅᔪᒥᒃ, ᑭᖑᕚᖏᓐᓄᑦ ᐊᑯᓂᐊᓗᒃ ᐊᒃᑐᐃᓂᐊᕐᒪᑦ ᓄᓇᕗᒻᒥᐅᓄᑦ. 

(ᑐᓵᔨᒃᑰᖏᑦᑐᖅ) ᖁᐊᓇ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᒃᓴᖏᑦ. ᓅᓪᓗᑕ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᕐᒧᑦ, ᒥᔅᑕ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 080 - 6(1): ᒪᓕᒐᓕᐅᖅᑎᐅᑉ ᒪᒥᐊᓐᓂᖓ ᒪᓕᒐᓕᐅᕐᕕᒻᒧᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᐅᓐᓄᓴᒃᑯᑦ ᓄᓇᕗᒻᒥᐅᓕᒫᓪᓗ ᓇᒥᓕᒫᖅ. 

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᒪᒥᐊᒍᒪᓪᓗᖓ ᐃᓕᖕᓄᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᓕᒫᓐᓄᑦ.  

 

ᐃᑉᐸᒃᓴᖅ ᑲᑎᒪᕐᔪᐊᖅᑎᓪᓗᑕ, ᖁᕕᐊᓗᐊᖅᑐᒻᒪᕆᐊᓘᓕᓚᐅᕋᒪ ᓴᓂᑭᓗᐊᑉ ᓄᓇᙳᐊᖓ ᖃᓄᐃᓕᖓᓂᖓᓗ 

ᖃᓄᐃᓕᖓᕕᓂᖓᓗ ᐱᓪᓗᒍ. 

 

ᐅᖃᖅᑏ, ᑐᑭᓯᔪᖓ ᐃᓕᓴᖅᓯᓪᓗᖓᓗ ᑕᐃᒫᒃ ᓈᒻᒪᖏᒻᒪᑦ ᒪᓕᒐᓕᐅᖅᑏᑦ ᓄᓇᙳᐊᓂᒃ ᐊᓯᖏᓐᓂᓪᓗ 

ᓴᖅᑮᔭᕆᐊᖃᙱᒻᒪᑕ ᑲᑎᒪᕐᔪᐊᖅᑎᓪᓗᑕ.  

 

ᖁᔭᓐᓇᒦᒃ ᐃᑲᔪᖅᑕᐅᓚᐅᕋᒪ ᐊᒻᒪᓗ ᖁᔭᓐᓇᒦᒃ ᐅᓪᓗᒥ ᓂᓪᓕᕈᓐᓇᖅᑎᑕᐅᒐᒪ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᖅᑯᒻᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 081 - 6(1): ᐃᓕᓴᖅᓯᓂᖅ ᒪᕐᕉᖕᓂᒃ ᐅᖃᐅᓯᓖᖕᓂᒃ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᓪᓗ ᐃᓅᖃᑎᒃᑲ ᒪᓕᒐᓕᐅᖅᑎᐅᖃᑎᒃᑲᓗ ᑕᑯᓐᓇᖅᑐᑦ ᐅᓪᓗᒃᑯᑦ.  

 

ᐆᒥᖓ ᓇᖏᖅᓯᔾᔪᑎᖃᖅᑐᖓ ᖁᕕᐊᒋᓪᓗᒍ ᓇᖏᖅᓯᔾᔪᑎᒋᒋᐊᒥ ᓇᓗᓇᐃᕈᒪᒐᒃᑯ ᐅᐱᒍᓱᓐᓂᒻᒥᒃ ᑕᒪᒃᑯᓂᖓ 

ᐃᓄᒃᑎᑐᑦ ᐃᓅᒐᓗᐊᖅᑐᑎᖅ ᖃᓪᓗᓈᑎᑐᑦ ᒪᕐᕉᓐᓂᒃ ᐅᖃᐅᓯᖃᖃᑦᑕᕐᓂᖅ ᐱᔾᔪᑎᒋᓪᓗᒍ ᓇᖏᖅᓯᒍᑎᒋᔭᕋ.  

 

ᑕᕝᕙᓂ ᐅᐱᒍᓱᓐᓂᖃᑦᑎᐊᕋᒪ ᑖᒃᑯᐊ ᑭᒡᒐᑐᖅᑕᒃᑲ ᐅᖅᑯᕐᒥᐅᑕᐅᔪᐃᑦ ᐊᒥᓲᒻᒪᑕ ᐅᖃᓪᓚᒍᓐᓇᖅᑐᐃᑦ ᒪᕐᕉᓐᓂᒃ 

ᐅᖃᐅᓯᖃᖅᑐᑎᒃ ᐱᔾᔪᑎᒋᓪᓗᒍ ᓇᖏᖅᓯᒍᑎᒋᔭᕋ.  

 

ᑕᕝᕙᓂ ᐅᐱᒍᓱᓐᓂᖃᑦᑎᐊᕋᒪ ᑖᒃᑯᐊ ᑭᒡᒐᑐᖅᑕᒃᑲ ᐅᖅᑯᕐᒥᐅᑕᐅᔪᐃᑦ ᐊᒥᓲᒻᒪᑕ ᐅᖃᓪᓚᒍᓐᓇᖅᑐᐃᑦ ᒪᕐᕉᓐᓂᒃ 

ᐅᖃᐅᓯᖃᖅᑐᑦ ᐃᓄᑦᑎᑐᑦ ᖃᓪᓗᓈᑎᑐᓪᓗ.  

 

ᑕᐃᒪᓕ ᖃᓪᓗᓈᑎᑑᕐᓗᒍ. (ᑐᓵᔨᑎᒎᓕᖅᑐᖅ) ᐱᕕᖃᕐᓂᓐᓂ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᐊᒃᓱᕈᑦᑎᐊᖅᖢᑎᒃ ᐃᖅᑲᓇᐃᔭᖃᑦᑕᕐᒪᑕ ᑲᖏᖅᑐᒑᐱᖕᒥ ᕿᑭᖅᑕᕐᔪᐊᕐᒥᓗ ᑕᖅᑲᒃᑯᓄᖓ ᐃᑲᔪᖅᖢᑎᒃ 

ᐊᔾᔨᒌᙱᑦᑐᓂᒡᓗ ᐃᖅᑲᓇᐃᔮᖃᖅᖢᓂ ᐃᓕᓴᕆᔭᐅᓯᒪᔪᓂᓪᓗ ᐅᖃᐅᓯᕐᓂᒃ ᐊᑐᕈᓐᓇᖅᖢᑎᒃ.  

 

ᐋᓐᓂᐊᕕᖕᓂ, ᐃᓕᓐᓂᐊᕐᕖᑦ, ᕼᐋᒻᓚᒃᑯᓐᓂ, ᐃᒡᓗᓕᕆᔨᒃᑯᓐᓂ, ᓇᖕᒥᓂᕆᔭᐅᔪᓂᒃ, ᑎᒥᐅᔪᓂᒡᓗ 

ᐃᖅᑲᓇᐃᔭᖅᑎᖃᐅᖅᑐᒍᑦ ᑕᒪᒃᑮᖕᓂᒃ ᐅᖃᐅᓰᖕᓂᒃ ᐊᑐᖃᑦᑕᖅᑐᑦ ᖃᐅᑕᒫᖅ.  

 

ᐅᖃᖅᑏ, ᑲᔪᖏᖅᓴᐃᔭᕆᐊᖃᖅᐳᒍᑦ ᐃᓕᓴᖅᓯᔭᕆᐊᖃᖅᐳᓪᓗ ᑖᒃᑯᓂᖓ ᐊᒃᓱᕈᖅᑐᓂᒃ ᒪᕐᕈᐃᓂᒃ 

ᐱᖓᓱᐃᓕᖓᔪᓂᒡᓘᓐᓃᑦ ᐅᖃᐅᓯᓖᑦ ᐊᒻᒪᓗ ᐃᓕᓴᕆᓗᒋᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐱᔨᑦᑎᖃᑦᑕᖅᑐᑦ 

ᓄᓇᕗᒻᒧᑦ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ ᑖᒃᑯᐊ ᒥᓂᔅᑕᒧᑦ ᓈᒻᒪᒃᓯᒃᐸᑦ ᒐᕙᒪᒃᑯᑦ ᐊᐅᓚᑦᑎᖃᑦᑕᕐᓂᖏᑦ 

ᐅᖃᐅᓯᓕᕆᓂᕐᒧᑦ ᑐᕌᖓᔪᓂᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 082 - 6(1): ᐃᖅᑲᐅᒪᔭᐅᓂᖓ ᑳᓕᓐ ᐋᔾᔪᓐ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓱᒪᒋᔪᒪᓪᓗᒍ ᑳᓕᓐ ᐋᔾᔪᓐ 

ᖁᕐᓗᖅᑑᕐᒥᐅᖅ. ᑳᓕᓐ ᐋᑐᕚᒥ ᐃᓅᔪᓐᓃᓚᐅᖅᑐᖅ ᑏᓰᕝᕙ 3, 2021−ᒥ.  

 

ᐅᖃᖅᑏ, ᑳᓕᓐ ᐋᔾᔪᓐ ᐃᓅᓚᐅᖅᓯᒪᔪᖅ ᔮᓐᓄᐊᕆ 17, 1944-ᒥ 77-ᓂᓪᓗ ᐊᕐᕌᒍᖃᓕᓚᐅᖅᖢᓂ. ᕿᒪᐃᕗᖅ 

ᓄᓕᐊᕐᒥᓂᒃ, ᕿᑐᕐᖓᒥᓂᒃ, ᐃᕐᖑᑕᒥᓂᒃ, ᐃᓗᓕᕐᒥᓂᓪᓗ.  

 

ᐅᖃᖅᑏ, ᑳᓕᓐ ᑕᐃᓐᓇ “ᐅᑭᐅᖅᑕᖅᑐᒥ ᐊᒋᐊᒐᖅᑎᐅᓂᕋᖅᑕᐅᓚᐅᖅᓯᒪᔪᖅ” ᐊᒻᒪᓗ 9-ᒥ ᐊᕐᕌᒎᖃᖅᖢᓂ 

ᑕᐅᖅᓰᖃᑎᖃᓚᐅᖅᓯᒪᔪᖅ ᐅᒥᐊᕐᔪᐊᕐᒥᐅᑕᒥᒃ ᐊᒻᒪ ᐊᒃᑲᖃᕋᒥ ᒪᕐᕉᖕᓂᒃ ᐊᒋᐊᒐᕈᓐᓇᖅᓯᓚᐅᖅᑐᖅ. 12-ᖑᓕᕋᒥ 

ᑖᓂᓯᖅᑎᑦᑎᖃᑦᑕᓕᕇᓚᐅᖅᓯᒪᔪᖅ.  

 

ᑕᐃᒪᓐᓇ ᓂᔾᔭᐅᓯᔭᕐᓂᕐᒥᒃ ᖁᕕᐊᓱᒃᑲᒥ ᑲᑎᑦᑕᓕᒫᒥᓂᒃ ᑲᑎᙵᑦᑎᐊᖃᑦᑕᓚᐅᖅᑐᖅ. 

ᐅᓄᖅᑐᐃᓱᕐᔪᐊᒻᒪᕆᐊᓗᒃᖢᓂ ᐱᙳᐊᖅᑐᓂᒃ ᐱᙳᐊᖃᑦᑕᖅᓯᒪᔪᖅ ᓂᐱᓕᐅᕆᓯᒪᓪᓗᓂᓗ ᐊᒻᒪᓗ ᐊᓯᖏᓐᓂᒃ 

ᐊᒥᓱᓂᒃ ᓂᔾᔭᐅᓯᔭᐅᑎᓂᒃ ᐊᑐᖅᖢᓂ. ᑯᐃᓐ ᐃᓕᓴᐱᐅᑉ ᐅᔭᒥᖓᓂᒃ ᐅᔭᒥᒃᑕᐅᓚᐅᖅᓯᒪᔪᖅ 2012-ᒥ 

ᓂᔾᔭᐅᓯᔭᖅᑎᐅᓂᖓ ᐱᓪᓗᒍ.  

 

ᐆᒪᔪᓕᕆᒋᔭᐅᓚᐅᖅᑐᖅ ᑖᓐᓇ ᐊᕐᕌᒍᒐᓴᖕᓄᑦ ᓄᓇᒥᖕᓂᒃ. ᓄᓇ ᑕᕆᐅᕐᓗ ᖁᕕᐊᒋᒐᒥᐅᒃ ᐊᒻᒪᓗ ᐊᕙᑎᒥᓂᒃ 

ᐸᖅᑭᑎᐊᕐᓂᖅ ᐊᒃᓱᕉᑎᒋᓪᓗᓂᐅᒃ ᓴᓗᒻᒪᖅᓴᐃᑯᓚᐅᖅᓯᒪᓪᓗᓂᓗ ᓇᔪᒐᑐᖃᕕᓂᕐᓂᒃ.  

 

ᐅᖃᖅᑏ, ᑳᓕᓐ ᐃᑲᔪᓪᓚᕆᓚᐅᖅᑐᖅ ᓄᓇᒥᓂᒃ ᕿᑎᕐᒥᐅᓂᓪᓗ ᐊᒻᒪᓗ ᐃᓚᓕᐅᕈᓘᔭᖃᑦᑕᖅᓯᒪᓪᓗᓂ 

ᖁᕐᓗᖅᑑᖅ ᓲᕐᓗ ᐊᖑᓇᓱᒃᑐᓕᕆᔨᒃᑯᖏᓐᓄᑦ ᐃᓚᒋᔭᐅᓪᓗᓂ.  

 

ᐅᖃᖅᑏ, ᖁᕐᓗᖅᑑᖅ ᕼᐋᒻᓚᒃᑯᖏᑦᑕ ᑲᑎᒪᔨᖏᑦ ᐱᙳᐊᕐᕕᖕᒥ ᐊᑦᑎᖅᓯᔪᑦ ᑳᓕᓐ ᐃᓱᒪᒋᓪᓗᒍ. 

ᑮᑖᖅᑎᑕᐅᓚᐅᖅᖢᓂᓗ ᑕᐃᒃᑯᖓ ᐃᓅᔪᓐᓃᓚᐅᙱᓐᓂᖓᓂᒃ.  

 

ᐃᓘᓐᓇᙱᓐᓄᑦ ᐊᖏᖅᑕᐅᔪᒪᔪᖓ ᐱᔭᕇᖅᓯᔪᒪᓪᓗᖓ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐃᓱᓕᑦᑎᔪᒪᓪᓗᓂ ᐅᖃᐅᓯᒃᓴᒥᓂᒃ. 

ᐋᒡᒑᖅᑐᖃᖅᐹ? ᐱᑕᖃᙱᒻᒪᑦ ᐊᑏ.  

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ.  

 

(ᑐᓵᔨᑎᒍᑦ) ᑖᓐᓇ ᑳᓕᓐ ᐃᓚᒥᓂᒃ ᓄᓇᒥᓂᓪᓗ ᐊᒃᓱᐊᓗᒃ ᐃᒃᐱᒍᓱᓚᐅᖅᑐᖅ ᒧᒥᖅᑐᓂᒃ ᑖᓂᓯᖅᑐᓂᓪᓗ 

ᖁᔭᓐᓇᒦᕆᐊᖃᖅᑕᕗᑦ ᐃᓅᓯᓕᒪᕐᒥᓂᒃ ᑕᖅᑲᐅᖓ ᐱᔨᑦᑎᓚᐅᕐᒪᑦ.  

 

ᐅᖃᖅᑏ, ᒪᓕᒐᓕᐅᖅᑎᓕᒫᑦ ᐃᓱᒪᒋᖃᑎᖃᕈᒪᕙᒃᑲ ᑳᓕᓐ ᐋᔾᔪᓐ 1 ᒥᓂᔅᓯᒥᒃ ᓂᐱᖃᙱᑲᐃᓐᓇᕐᓗᑕ 

ᓇᖏᕐᓗᑕᓗ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᓪᓗ 

ᒪᓕᒐᓕᐅᖅᑎ, ᒥᔅᑕ ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 083 - 6(1): ᓱᕈᓯᖅᑕᐅᑎᖃᕐᕕᒃ ᐃᒡᓗᓕᒑᕐᔪᖕᒧᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᓪᓗᒥ ᓇᖏᖅᓯᕗᖓ ᐃᑲᔪᖅᓱᕈᒪᓪᓗᒍ ᐃᒡᓗᓕᒑᕐᔪᒃ 

ᑖᒃᑯᐊ ᓱᕈᓯᖅᑕᐅᑏᑦ ᕚᓯᖓᑕ ᓄᓇᒃᑰᕈᑎᖃᕐᕕᖓᓂ ᐅᖅᑰᓴᐅᑎᓕᖕᒥᒃ.  

 

ᖁᔭᓐᓇᒦᕈᒪᓪᓗᒍᓗ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ ᒪᓕᒐᓕᐅᖅᑎᑐᐃᓐᓇᑦ ᑲᑎᒪᑎᓪᓗᒋᑦ 

ᓂᓪᓕᐅᑎᖃᕈᓐᓇᓚᐅᖅᓯᒪᒐᒪ ᓱᕈᓯᖅᑕᐅᑎᓄᑦ ᑐᕌᖓᔪᓂᒃ ᓄᓇᕗᓕᒫᒥ. 

 

ᐅᖃᖅᑎ, ᐃᒡᓗᓕᒑᕐᔪᒃᑯᑦ ᐃᓪᓕᐊᖅᑐᓕᕆᔨᖏᑕ ᑲᑎᒪᔨᖏᑦ ᑳᓐᑐᕌᖃᖅᑐᑦ ᐊᐅᓚᑦᑎᔨᐅᓪᓗᑎᒃ ᓱᕈᓯᖅᑕᐅᒻᒥᒃ.  

 

ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ ᓱᕈᓯᖅᑕᐅᑦ ᓯᓚᒦᖏᓐᓇᐅᔭᕐᒪᑦ ᓂᒡᓚᓱᒃᑐᐊᓘᑎᓪᓗᒍ 

ᐊᑲᐅᙱᓕᐅᕈᑎᖃᖃᑦᑕᖅᑐᖅ ᑕᒪᒃᑯᐊᓗ ᓴᓇᔭᐅᔭᕆᐊᓖᑦ ᓴᓇᒐᕐᓂᖅᑑᒍᓐᓃᖃᑦᑕᖅᖢᑎᒃ.  

 

ᐅᖃᖅᑎ, ᑖᓐᓇ ᓱᕈᓯᖅᑕᐅᑦ ᐃᖏᕐᕋᔪᓐᓇᙱᑦᑕᕌᖓᑦ ᓱᖁᒥᓯᒪᓂᖓ ᐱᓪᓗᒋᑦ ᑕᐃᒪ ᓱᕈᓰᑦ ᑖᒃᑯᐊ 

ᐃᓕᓐᓂᐊᕆᐊᕈᔾᔭᐅᔪᓐᓇᐃᓪᓕᐅᓲᑦ ᐱᓗᐊᕐᓗᒋᑦ ᓂᒡᓚᓱᒃᑐᐊᓘᑎᓪᓗᒍ.  

 

ᐅᖃᖅᑎ, ᐃᒡᓗᓕᒑᕐᔪᖕᒧᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᖅᑰᓴᐅᑎᓕᖕᒥᒃ ᓄᓇᓯᐅᑎᒃᑯᕕᒃᑖᕈᒪᔪᑦ 

ᓱᕈᓯᑦᑕᐅᖅ ᑕᕝᕙᓃᒍᓐᓴᕐᓂᐊᕐᒪᑦ. ᓇᓗᓇᖅᑐᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖏᑦ ᐅᕝᕙᓘᓐᓃᑦ 

ᓄᓇᓕᖕᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ ᓇᓕᐊᑭᐊᖅ ᑕᒪᑐᒥᖓ ᐱᓕᕆᐊᖃᕋᔭᕐᒪᖔᑦ.  

 

ᑕᒪᐅᖓ ᑎᑭᓪᓗᒍ ᓇᓕᐊᒃ ᐱᓕᕆᕝᕖᑦ ᑕᒪᑐᒥᖓ ᐃᓱᒪᒋᔭᖃᖅᐸᓪᓕᐊᙱᑦᑐᑦ.  

 

ᓈᒻᒪᒃᓯᒃᐸᑦ ᐅᖃᖅᑎ, ᐃᓕᓐᓂᐊᖅᑐᓕᕆᔨᒃᑯᑦ ᑎᒥᖁᑎᖏᓐᓂᙶᖅᑐᓂᒃ ᑎᑎᖅᑲᓂᒃ ᒪᓕᒐᓕᐅᕐᕕᖕᒧᑦ 

ᓴᖅᑮᓂᐊᖅᑐᖓ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐸᖕᓂᖅᑑᕐᒧᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 084 - 6(1): ᖁᔭᒋᔭᐅᔪᑦ ᓄᓇᓕᓐᓂ ᐃᑲᔪᖅᑏᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ. ᐅᓐᓄᓴ ᓇᖏᖅᓯᕗᖓ ᐃᓕᓴᖅᓯᒍᒪᓪᓗᖓ ᐊᒻᒪ 

ᖁᔭᓕᒍᒪᓪᓗᖓ ᐊᒥᓱᓂᒃ ᓄᓇᕗᒻᒥ ᐊᑭᓕᖅᓱᖅᑕᐅᙱᑦᑐᓂᒃ ᐃᑲᔪᖃᑦᑕᖅᑐᓂᒃ ᐱᓗᐊᖅᑐᒥᒃ 

ᕿᓂᖅᑕᐅᔪᖃᖅᑎᓪᓗᒍ, ᖃᑦᑎᕆᔩᓪᓘᓐᓃᑦ ᓄᓇᓕᓐᓂ ᐊᔅᓱᐊᓗᒃ ᐃᑲᔪᖃᑦᑕᕐᖓᑕ. ᐅᓇᑦᑕᐅᖅ 

ᐃᓕᓴᕆᔪᒪᓗᐊᕐᒥᒐᒃᑯ ᐸᓐᓂᖅᑑᒥ ᐊᕐᓇᐅᓪᓗᓂ ᖃᑦᑎᕆᔨᐅᓚᐅᖅᑐᖅ ᐊᕐᕌᒍᑦ 20ᓂᒃ, ᐃᕐᓂᑯᓗᐊ ᑕᖅᑭᖃᖅᑐᓂ 

6ᓂᒃ ᑕᖅᑭᖃᓕᖅᑐᓂ, ᖃᑦᑎᕆᔨᐅᒋᐊᕐᖓᓕᖅᑐᒥᓂᖅ ᐅᑭᐊᔅᓵᒃᑯᑦ 2001.  

 

ᒫᓐᓇ ᓄᖅᑲᖅᑐᑯᓘᓚᐅᕐᖓᑦ ᓄᖅᑲᕈᒪᓕᕐᓂᖓ ᐱᓪᓗᒍ ᕕᕗᐊᕆᐅᑎᓪᓗᒍ ᑕᖅᑭᕆᓚᐅᖅᑕᑎᓐᓂ. ᑖᓐᓇᑦᑕᐅᖅ 

ᐃᕐᓂᖓ ᐊᒪᕆᔭᒥᓂᖓ ᑕᐃᔅᓱᒪᓂ ᖃᑦᑎᕆᔨᐅᖃᑎᒋᓕᖅᑐᓂᐅᒃ ᓄᖅᑲᓚᐅᕐᖓᑦ. ᑖᓐᓇ ᐅᐱᒋᔪᒪᓪᓗᒍ ᓖᓴ 

ᐃᓱᓪᓗᑕᖅ, ᐸᓐᓂᖅᑑᒥ ᖃᑦᑎᕆᔨᐅᓚᐅᖅᑐᖅ ᐅᑭᐅᓂᒃ 20, ᐊᒥᓱᐊᓘᒍᓗᐊᑦ ᓇᓗᓇᙱᑦᑐᖅ ᑭᓯᐊᓂ ᑖᓐᓇ 

ᐃᓕᓴᕆᔪᒪᓗᐊᖅᑲᐅᒐᒃᑯ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᒍᒧᑦ ᒪᓕᒐᓕᐅᖅᑎ ᒥᔅ ᖁᐊᓴ. 

 

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 085 - 6(1): ᖁᔭᒋᔭᐅᔪᑦ ᐃᒡᓗᓕᖕᒥ Hᐋᒻᒪᓚᒃᑯᖏᑦ 

ᓄᕙᔾᔪᐊᕐᓇᖅᑕᖃᖅᑎᓪᓗᒍ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ, ᑲᑎᒪᔨᐅᖃᑎᒃᑲ, ᐃᒡᓗᓕᖕᒥᐅᓪᓗ ᖃᑕᙳᑎᒃᑲᓗ 

ᐱᓗᐊᖅᑐᒥᒃ ᐃᓱᒪᒋᕙᒃᑲ ᐅᓪᓗᒥ.  

 

ᐅᖃᖅᑎᑦᑎᔩ, ᐃᒡᓗᓕᖕᒥ ᕼᐋᒻᓚᒃᑯᖏᑦ ᖁᔭᒋᔪᒪᕙᒃᑲ ᐅᑭᐅᖅ ᐃᒡᓗᓕᒃ ᓄᕙᒡᔪᐊᕐᓇᖅ 19ᒧᑦ 

ᑎᑭᑕᐅᓯᒪᓗᐊᖅᑎᓪᓗᒍ.  

 

ᕼᐋᒻᓚᒃᑯᑦ ᐃᑲᔪᕈᓐᓇᖃᑦᑕᓚᐅᕐᒪᑕ ᐃᓐᓇᕐᓄᑦ, ᐃᓐᓇᐃᑦ ᓂᓚᒃᑕᕈᔾᔭᐅᕙᒃᖢᑎᒃ ᑏᑐᑦᑎᐊᖃᑦᑕᕐᓂᐊᕐᒪᑕ ᐊᒻᒪ 

ᐃᓄᐃᑦ ᐱᔪᒪᔪᑦ ᓂᓚᒃᑕᖅᑕᐅᕙᒃᑎᓪᓗᑎᒃ. ᑖᒃᑯᐊ ᐊᓂᑦᑕᐃᓕᖅᑳᑎᒋᑎᓪᓗᒋᑦ 

ᑕᐃᒪᓐᓇᐃᓕᐅᖅᑎᑦᑎᓚᐅᕐᓂᖏᓐᓄᑦ ᕼᐋᒻᓚᒃᑯᑦ ᐃᒡᓗᓕᖕᒥ ᖁᔭᒋᔪᒪᑦᑎᐊᖅᐸᒃᑲ, ᐱᓕᕆᒃᑲᓐᓂᖃᑦᑕᖁᕙᒃᑲ 

ᑕᒪᒃᑯᓂᖓ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐊᑎᖁᑎᖃᕈᓐᓃᕋᒪ. ᑲᔪᓯᓚᐅᙱᓐᓂᓐᓂ ᐅᓇ 

ᐊᑐᑐᐃᓐᓇᕐᓂᐊᕈᖅᑎᒃᑯᑦ ᖃᐅᔨᒪᓂᐊᕋᑦᑕ ᑭᓇᑐᐃᓐᓇᖅ ᓃᐱᖃᙱᑲᐃᓐᓇᖁᔨᓂᐊᕈᑎᒃ 

ᖃᐅᔨᒃᑲᖅᑕᐅᖅᑳᕈᒪᔪᖓ ᓯᕗᕐᖓᓂ. ᖁᔭᓐᓇᒦᒃ.  

 

ᓈᓴᐅᑎᓕᒃ 4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ 

ᒪᐃᓐ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 024 - 6(1): ᑐᓴᒐᒃᓴᖅ ᓄᕙᔾᔪᐊᕐᓇᕐᒧᑦ ᓈᓴᐅᑎᖏᓐᓄᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑎᓂᒃ ᐱᖃᕋᒪ ᐊᐱᕆᓚᐅᕐᒪᑦ ᓵᓚᒪᓐ ᒪᓕᑭ 

24-6(91).  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓚᒋᐊᒃᑲᓐᓂᕈᒪᓪᓗᒋᑦ ᑕᐃᒃᑯᐊ ᑭᐅᔾᔪᑎᒋᓚᐅᖅᑕᒃᑲ ᒫᑦᓯ 9, 2022ᒥ 

ᐊᐃᕕᓕᖕᒧᑦ ᒪᓕᒐᖅ ᑐᑭᓯᑎᑕᐅᔪᒪᓚᐅᖅᓯᒪᖕᒪᑦ ᓄᕙᒡᔪᐊᕐᓇᖅ 19ᒧᑦ ᐃᓅᔪᓐᓃᓚᐅᖅᑐᑦ ᖃᔅᓯᐅᖕᒪᖔᖏᑦ.  

 

ᓄᓇᕗᑦ ᒐᕙᒪᒃᑯᑦ ᑕᖅᑲᒃᑯᓄᖓ ᐱᖃᑦᑕᖁᔨᔪᑦ ᑐᑭᖃᑦᑎᐊᖅᑐᓂᒃ ᑐᙵᕕᖃᑦᑎᐊᖅᑐᓂᒡᓗ ᑐᓴᐅᒪᔾᔪᑎᓂᒃ, 

ᐅᓗᕆᐊᓇᕐᓂᖃᕐᓂᖓ ᓄᕙᒡᔪᐊᕐᓇᖅ ᐱᓪᓗᒍ. ᐊᑐᓕᖁᔭᐅᓯᒪᕗᒍᑦ ᓄᓇᕗᒻᒥᐅᑦ ᓘᒃᑖᓂᙶᖅᑐᓂᒃ 

ᓈᓚᖔᖃᑦᑕᖁᓪᓗᒋᑦ ᓲᕐᓗ ᓘᒃᑖᖅ ᐹᑐᓴᓐᒥᑦ ᑕᖅᑳᙵᑐᐃᓐᓇᐅᙱᑦᑐᖅ ᐃᓱᒪᒋᔭᑐᐃᓐᓇᕐᒥᓂᒃ 

ᓂᓪᓕᐅᑎᖃᖃᑦᑕᖅᑐᓂᒃ. ᑕᐃᒃᑯᐊ ᑕᒪᑐᒥᖓ ᒪᓕᑦᑎᐊᙱᑦᑐᑦ ᐅᓗᕆᐊᓇᖅᑐᒧᐊᖅᑎᑦᑎᕗᑦ ᐃᓄᖕᓂᒃ. 

ᒪᓕᙱᑦᑑᓕᕈᓐᓇᖅᖢᑎᒡᓗ ᒪᓕᒐᓂᒃ ᐊᑐᕆᐊᖃᖅᑕᓂᒡᓗ ᑲᐴᑎᓂᒡᓗ ᐅᓗᕆᐊᓇᕈᑎᒋᔭᐅᔪᓐᓇᕐᒪᑕ.  

 

ᒫᑦᓯ 9 ᐅᓪᓛᖓᓂ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᒃ ᑕᒻᒪᖅᓯᒪᓚᐅᖅᓯᒪᖕᒪᑦ, ᐅᓂᒃᑲᐅᓯᕗᓪᓗ 

ᑕᐃᒫᑦᑎᐊᖑᔪᓐᓃᓚᐅᖅᖢᓂ. ᐅᕙᓐᓂᒃ ᐱᓕᕆᕝᕕᒐᓗ ᑭᒡᒐᖅᑐᖅᖢᒍ ᒪᒥᐊᑉᐳᒍᑦ ᖃᐅᔨᒐᑦᑎᒃᑯᑦ ᑖᓐᓇ 

ᐋᖅᑭᒃᑕᐅᑲᐅᑎᒋᓚᐅᖅᓯᒪᔪᖅ.  

 

ᐋᓐᓂᐊᖃᕐᓇᙱᑦᑐᕆᔨᒃᑯᑦ ᐱᓕᕆᕕᖏᑦ ᓱᓕᑦᑎᐊᖅᑐᓂᒃ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᓯᒪᔪᓐᓇᖅᑐᑦ ᐊᒻᒪᓗ 

ᓄᓇᕗᒻᐅᑦ ᐃᓅᔪᓐᓃᖅᓯᒪᔪᑦ ᓱᓕ ᑕᓪᓕᒪᐅᔪᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᖁᓪᓕᒃᑯᑦ ᒥᓂᔅᑕᖓᑦ, ᒥᔅ ᖁᐊᓴ. 

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 033 - 6(1): ᐊᓯᐊᒍᑦ ᐊᒻᒪᓗ ᐊᑐᒃᑲᓐᓂᕈᓐᓇᖅᑐᓂᒃ 

ᐆᒻᒪᖅᑯᑎᓕᐅᕐᓂᕐᒧᑦ ᐱᓕᕆᐊᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᑭᐅᔾᔪᑎᒋᓚᐅᖅᑕᕋ ᐃᓚᒋᐊᕈᒪᓪᓗᒍ ᐊᐱᖅᓱᕐᓇᐅᑎᓪᓗᒍ ᒫᑦᓯ 9, 2022 ᐊᐱᖅᓲᑕᐅᓚᐅᖅᑐᖅ ᒪᓕᒐᓕᐅᖅᑎᒧᖅ 

ᑕᓯᐅᔭᕐᔪᐊᒧᑦ.  

 

ᐊᐱᕆᓚᐅᖅᖢᓂ ᑖᓐᓇ ᑕᓯᐅᔭᕐᔪᐊᑉ ᒪᓕᒐᓕᐅᖅᑎᖓ. ᑐᑭᓯᓇᖅᓯᑎᑦᑎᒪᔭᕋ ᑖᒃᑯᐊ ᖁᓪᓕᒃᑯᑦ ᓄᑖᓂᒃ 

ᐅᖅᓱᐅᓗᒃᑐᙱᑦᑐᓂᒃ ᐆᒻᒪᖅᑯᓯᐅᕈᑎᓂᒃ ᐊᒃᓱᕉᑎᖃᐃᓐᓇᕐᓂᐊᖅᑐᖅ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ 

ᑐᕌᒐᓕᐊᕆᓯᒪᔭᖓ 2023 ᓇᓕᖅᑯᔪᒪᓪᓗᑎᒃᑯᑦ. 

 

ᖁᓪᓕᒃᑯᑦ ᖁᔭᓕᕗᑦ ᓲᕐᓗ ᒪᑯᓂᖓ ᕿᑭᖅᑖᓗᒃ ᐱᔅᓇᓯᓕᕆᓂᕐᒧᑦ ᑯᐊᐸᕇᓴᓐ ᐊᒻᒪᓗ ᓄᓇᕗᑦ 

ᓄᒃᑭᒃᓴᐅᑎᒃᑯᓐᓂᒃ ᑖᒃᑯᐊ ᐊᑐᐃᓐᓇᕈᐃᓯᒪᖕᒪᑕ ᓴᖅᑭᑦᑎᓪᓚᕆᒃᓯᒪᓪᓗᑎᒡᓗ ᐅᖅᓱᐊᓗᒃᑐᙱᑦᑐᓂᒃ 

ᐆᒻᒪᖅᑯᓯᐅᕈᑎᓂᒃ. ᖁᓪᓕᒃᑯᑦ ᐱᓕᕆᐊᖓᑦ ᐊᑐᐃᓐᓇᕈᐃᑎᔨᐅᕗᑦ ᐊᑦᑕᓇᙱᑦᑐᓂᒃ ᐃᖏᕐᕋᐃᓐᓇᕈᓐᓇᖅᑐᓂᒃ 

ᐊᑭᑐᓗᐊᙱᑦᑐᓂᒡᓗ ᐆᒻᒪᖅᑯᑎᓂᒃ 25ᓄᑦ ᓄᓇᓕᖕᓄᑦ ᓄᓇᕗᒻᒥ. ᐊᑭᑐᔫᓲᑦ ᑕᒪᒃᑯᓂᖓ ᐱᓕᕆᐊᖃᖅᖢᓂ 

ᓂᐅᕕᖅᑕᐅᓗᑎᒃ ᑭᓯᐊᓂ ᑕᒪᒃᑯᐊ ᐊᑭᓕᖅᓱᖅᑐᑦ ᓴᖅᑭᔮᕈᓐᓇᕐᒪᑕ ᐅᓄᙱᑦᑑᓪᓗᑎᒡᓗ ᐊᑭᓕᖅᓱᐃᔪᓐᓇᖅᑐᑦ.  

 

ᒫᓐᓇᕈᓘᓚᐅᖅᑐᑦ ᓄᓇᕗᒻᒥ ᓄᑭᒃᓴᐅᑎᑦ ᑯᐊᐸᕇᓴᖓ ᖃᓄᐃᓕᖓᓕᕐᒪᖔᑦ ᐅᓂᒃᑳᓚᐅᖅᑐᑦ ᐊᒻᒪᓗ 

ᑐᓴᐅᒪᔭᐅᔭᕆᐊᓕᖕᓂᒃ ᓴᖅᑭᑦᑎᓚᐅᖅᖢᑎᒃ ᖁᓪᓕᒃᑯᓪᓗ ᑖᒃᑯᐊ ᑐᒃᓯᕌᕆᔭᐅᔪᑦ ᒪᓕᒃᖢᑎᒃ. ᖁᓪᓕᒃᑯᑦ ᓂᕆᐅᒃᐳᑦ 

ᐃᖅᑲᓇᐃᔭᖃᑎᖃᕐᓂᐊᕐᓂᕐᒥᓂᒃ ᑕᒪᒃᑮᖕᓂᒃ ᐊᒻᒪᓗ ᓴᐳᒻᒥᐅᓯᓯᒪᓯᓐᓈᕐᓗᑎᒃ ᑕᒪᒃᑯᓂᖓ ᓂᐅᕕᖅᐸᒃᑐᓂᒃ 

ᐊᑭᑦᑑᑎᓗᐊᕐᓂᐊᙱᒻᒪᑕ.  

 

ᒪᓕᒐᓕᐅᖅᑎ ᑐᓴᖅᑎᑕᐅᔪᒪᓚᐅᕐᒥᔪᖅ ᖃᓄᐃᑦᑐᓂᒃ ᑮᓇᐅᔭᓂᒃ ᐊᑐᙱᓐᓂᖅᓴᐅᔪᓐᓇᕐᓂᐊᕐᒪᖔᑦ ᖁᓪᓕᒃᑯᑦ 

ᐊᒻᒪᓗ ᑕᐃᒃᑯᐊ ᓂᐅᕕᖅᐸᒃᑐᑦ ᓴᓂᑭᓗᐊᕐᒥ. ᐅᖃᖅᑏ, ᓇᓗᓇᐃᖅᓯᔪᒪᔪᖓ ᑖᒃᑯᐊ ᖁᓪᓕᒃᑯᑦ 

ᐱᒋᐊᖅᑎᓯᒪᙱᑕᖓᑦ ᐊᒻᒪᓗ ᑕᐃᒪᐃᓐᓂᖓᓄᑦ ᑖᒃᑯᓄᖓ ᑐᓴᐅᒪᔾᔪᑎᓂᒃ ᓴᖅᑭᑦᑎᔪᓐᓇᙱᑦᑐᖓ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐊᐱᖅᑯᑎᕕᓂᕐᓄᑦ ᐅᖃᐅᓯᒃᑯᑦ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᑯᕌᔅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 048 - 6(1): ᐃᓕᓐᓂᐊᖅᑎᓄᑦ ᑐᑭᓯᐅᒪᔾᔪᑎᓂᒃ ᓄᐊᑦᑎᕖᑦ (ᑯᕌᔅ) 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ (ᑐᓵᔨᑎᒍᑦ) ᐅᖃᖅᑏ. ᓂᑯᕕᑦᑐᖓ ᐅᓪᓗᒥ ᑭᐅᔪᒪᓪᓗᖓ ᑭᐅᔾᔪᑎᒋᓚᐅᖅᑕᕋ 

ᐃᓚᔪᒪᓪᓗᒍ ᒫᑦᓯ 10, 2022ᒥ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ ᑐᒃᓯᕋᓚᐅᕐᖓᑦ ᑐᓴᖅᑎᑕᐅᒍᒪᓚᐅᕐᖓᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑎᓕᕆᔾᔪᑎᒥᒃ ᖃᕆᓴᐅᔭᒃᑯᑦ.  

 

ᑖᒃᑯᐊ ᐃᓕᓐᓂᐊᖅᑎᓂᒃ ᑐᓴᐅᒪᑎᑦᑎᔾᔪᑎᕗᑦ ᑎᑎᕋᕐᕕᐅᖃᑦᑕᓲᑦ ᐃᓕᓐᓂᐊᕐᕖᑦ ᐊᑐᖏᓐᓂᒃ ᐊᒻᒪ 

ᐃᓕᓐᓂᐊᕆᐊᕐᓂᐊᖅᑕᖏᓐᓂᒃ ᐅᐸᖃᑦᑕᖅᓯᒪᓂᖏᓐᓂᒃ ᐊᒻᒪᓗᑦᑕᐅᖅ ᓇᓗᓇᐃᖅᑕᐅᓯᒪᓂᖏᓐᓂᒃ. ᐅᖃᐅᓰᑦ 

ᐃᓕᓴᕆᔭᐅᓯᒪᔪᑦ ᐊᑕᖏᑦᑎᐊᖅᑐᑦ ᒪᓕᑦᑐᒋᑦ. ᑖᓐᓇ ᐃᓗᓕᖃᖅᐸᑦᑐᖅ ᐊᔾᔨᒌᙱᑦᑐᕈᓘᔮᓗᓐᓂᒃ 

ᖃᐅᔨᒪᔾᔪᑎᔅᓴᐅᔪᓂᒃ ᐃᓕᓴᕕᒻᒥ ᐃᓕᓴᔭᖏᓐᓂᓪᓗ ᐱᑦᑎᐊᕋᓗᐊᕐᒪᖔᑕ.  

 

ᔮᓄᐊᓕᒥ ᑕᕝᕙᓂ ᐊᕐᕌᒍᑦᑎᓐᓂ ᑕᐃᓐᓇ ᒪᐃᐳᓪ ᕗᑦᖑᖃᑦᑕᓚᐅᖅᑐᖅ ᐊᑐᖃᑦᑕᓚᐅᖅᑕᕗᑦ ᓄᑖᕈᕆᐊᖅᓯᒪᔪᒧᑦ 

ᐊᑦ ᓴᒪᓕᒧᖔᖅ ᐃᓇᖏᖅᑕᐅᓚᐅᕐᖓᑦ, 2000ᐸᓘᔪᐃᑦ ᑲᓇᑕᒥ ᐃᓕᓴᕖᑦ ᑖᔅᓱᒥᖓᔅᓴᐃᓐᓇᖅ ᐊᑐᖃᑦᑕᖅᑐᐃᑦ. 

ᐊᐅᓪᓛᐸᓪᓕᐊᑎᓪᓗᑕ ᓄᑖᒧᑦ ᐃᓕᓐᐊᕋᔅᓴᐃᑦ ᐊᑦᑐᖅᑕᐅᖃᑦᑕᓚᐅᖅᑑᒐᓗᐊᑦ ᐊᒻᒪ ᐃᓕᓐᓂᐊᖅᑏᑦ 

ᑎᑎᖅᑲᖁᑎᖏᑦ ᐊᑦᑐᖅᑕᐅᖃᑦᑕᓚᐅᕐᒥᔪᐃᑦ ᑭᓯᐊᓂ ᐋᖅᑭᒋᐊᖅᑕᐅᓯᒪᓕᖅᑐᐃᑦ. 

 

ᐃᓕᓐᓂᐊᑎᑦᑏᓐᓇᖅᑯᒍᑦ ᐃᓕᓴᕕᒻᒥ ᐃᖅᑲᓇᐃᔭᖅᑎᖏᓐᓂ ᖃᓄᖅ ᐊᑐᖅᑕᐅᒋᐊᖃᕐᒪᖔᑦ ᑖᓐᓇ ᓄᑖᖅ 

ᖃᕆᓴᐅᔭᒃᑰᖓᔪᖅ, ᐊᑐᕋᕐᓇᓂᖅᓴᕕᔾᔪᐊᕌᓗᒃ ᐱᑐᖃᐅᓚᐅᖅᑐᒥᒃ, ᐃᒫᒃ ᑭᓗᖃᙳᐊᕋᓂᓗ 

ᐃᖏᕐᕋᑦᑎᐊᕈᓐᓇᖅᑐᖅ ᐃᓕᓴᑎᑦᑎᔾᔪᑕᐅᔪᓐᓇᖅᑐᓂ ᐊᑦᓯᐳᒃᑯᑦ. ᐃᓕᓴᕕᒻᒥ ᐃᖅᑲᓇᐃᔭᖅᑏᑦ 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᔾᔫᒥᓂᖅᓴᐅᔪᒃᑯᑦ ᐴᖅᑲᐃᖃᑦᑕᕈᓐᓇᕐᓂᐊᓕᕐᖓᑕ ᑐᑭᓯᒃᑲᓐᓂᕈᑎᔅᓴᓂᒃ ᐱᔾᔪᑎᓕᓐᓂᒃ ᐃᓕᓴᔭᖏᓐᓂᒃ 

ᐃᓕᓐᓂᐊᖅᑎᖏᓐᓂᓪᓗ. ᑕᐃᒫᓪᓗ ᖃᐅᔨᒪᔭᐅᑦᑎᐊᖃᑦᑕᕈᓐᓇᕐᓂᐊᓕᖅᑐᐃᑦ ᐅᐸᖃᑦᑕᕐᓃᑦ ᐊᒻᒪ ᖃᑦᑎᐅᒻᒪᖔᑕ 

ᐃᓕᓐᓂᐊᖅᑎᖏᑦ.  

 

ᑕᐃᒫᒃ ᑕᕝᕙ ᐊᑐᖅᐸᓪᓕᐊᓕᕈᑦᑎᒍᑦ ᓄᑖᖅ ᐃᓕᓐᓂᐊᖅᑎᓕᕆᔾᔪᑎ 

ᐅᓂᒃᑳᓕᐅᖃᑦᑕᑲᓐᓂᓂᖅᓴᒻᒪᕆᐅᒍᓐᓇᕋᔭᖅᐸᓪᓚᐃᒐᑦᑕ ᐊᒻᒪᓗ ᖃᐅᔨᓴᕈᓐᓇᐸᑦᑕᕗᑦ ᐊᒥᓱᕈᕆᐊᒻᒪᕆᓪᓗᒋᑦ 

ᐃᓕᓴᕕᐅᑉ ᐃᓗᐊᓂ, ᐃᓕᓐᓂᐊᕋᔅᓴᐃᓪᓗ ᐋᖅᑭᒋᐊᕐᓗᒋᑦ ᐊᒻᒪ ᖁᕕᐊᓇᖅᓯᔫᒥᑎᒋᐊᕐᓗᒋᑦ ᐃᓕᓐᓂᐊᕐᓇᖅ. 

 

ᐅᖃᖅᑎ, ᖃᐅᔨᒃᑲᐃᔪᒪᒻᒥᔪᖓ ᒪᓕᒐᓕᐅᖅᑎᒥᒃ ᐅᐊᑦᑎᐊᕈ ᐊᓂᒍᖅᓯᒪᔪᓂᒃ ᑮᓇᐅᔭᖅᑖᕈᑎᐅᖃᑦᑕᖅᑐᒥᓃᑦ 

ᒪᓕᑦᑐᑎᒃ ᖃᑦᑎᓂᒃ ᐃᓕᓴᐃᔨᖃᕐᒪᖔᑕ, ᖃᑦᑎᓂᒃ ᐃᓕᓴᐃᔨᖃᕐᓂᐊᕐᒪᖔᑕ ᒪᓕᑦᑎᑕᐅᒐᔪᒻᒪᑕ ᐅᐸᖃᑦᑕᖅᑐᓂᒃ. 

ᒫᓐᓇᓕ ᐊᑎᓕᐅᖅᓯᒪᔪᐃᑦ ᒪᓕᑦᑕᐅᖔᖃᑦᑕᕐᓂᐊᓕᖅᑐᐃᑦ ᐃᓕᓐᓂᐊᕆᐊᓛᕐᓗᑎᒃ ᐊᑎᓕᐃᖅᓯᒪᔪᐃᑦ, 

ᐅᐸᑐᐃᓐᓇᖅᑐᓂᐅᙱᑦᑐᖅ. ᑕᒪᓐᓇ ᓴᖅᑭᔮᖅᑎᑦᑎᓂᖅᓴᐅᓂᐊᖅᑐᖅ ᖃᓄᑎᒋ ᐃᓕᓐᓂᐊᕐᕕᖃᕆᐊᖃᕐᒪᖔᑦᑕ 

ᓄᓇᓖᑦ. ᖁᐊᓇ ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᖓ 5. ᑕᐃᒪ ᒪᑐᓯᒪᒐᑦᑕ ᐳᓛᖅᑕᐅᒋᐊᖃᙱᓐᓇᑦᑕ ᐃᓕᓴᖅᓯᔪᖃᔾᔮᙱᒻᒥᔪᖅ 

ᐳᓛᕆᐊᖅᓯᒪᔪᓂᒃ. 6ᖓᑦ. ᐅᖃᐅᓯᒃᑯᑦ ᐊᐱᖅᑏᑦ. ᒪᓕᒐᓕᐅᖅᑎ ᐅᖅᑯᒻᒥᐅᒧᑦ, ᒥᔅ ᕿᓕᖅᑎ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 087 - 6(1): ᐃᓄᒃᑎᑐᑦ ᐅᖃᐅᓯᕐᒥᒃ ᐊᑐᕈᒪᓂᕐᒧᑦ ᑲᔪᖏᖅᓴᐅᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᓂᓪᓕᐅᑎᔅᓴᖃᕈᒪᓪᓗᖓ ᑕᒪᔅᓱᒧᖓ ᐃᓄᐃᑦ 

ᖃᓪᓗᓇᐅᔭᕈᓐᓇᖅᑐᑦ ᑐᓵᔨᐅᕙᑦᑐᓪᓗ ᐱᓕᕆᔨᐅᕙᑦᑐᓪᓗ ᐃᖅᑲᓇᐃᔮᓖᑦ. ᐊᐱᖅᑯᑎᒋᔪᒪᔭᕋ ᑕᕝᕗᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ (ᑐᓵᔨᑎᒍᑦ) ᐱᔾᔪᑎᖃᖅᑐᐃᑦ ᓄᓇᕗᑦ ᒐᕙᒪᒃᑯᖏᑕ ᐃᓄᑦᑎᑐᑦ 

ᐅᖃᐅᓯᕐᒥᒃ ᐊᑐᕈᒪᓕᖅᑎᑦᑎᓂᕐᒧᑦ ᑲᔪᖏᖅᓴᐃᔾᔪᑎᐅᔪᓂᒃ.  

 

ᒥᓂᔅᑕ ᖃᐅᔨᒪᒻᒪᑦ ᑕᐃᒪ ᐃᓄᑦᑐᑦ ᐅᖃᐅᓯᕐᒥᒃ ᐊᑐᕈᒪᓕᖅᑎᑦᑎᓂᕐᒧᑦ ᑲᔪᖏᓴᐃᔾᔪᑎ 

ᓄᑖᕈᕆᐊᖅᑕᐅᓚᐅᖅᓯᒪᒻᒪᑦ 2020ᖑᑎᓪᓗᒍ. ᐅᖃᖅᑎ, ᓄᓇᕗᑦ ᒐᕙᒪᒃᑯᖓᑕ ᐃᖅᑲᓇᐃᔭᖅᑎᖏᑦ 

ᓇᓗᓇᐃᖅᓯᓯᒪᔪᐃᑦ ᐊᔪᙱᓐᓂᕐᒥᓂᒃ ᖃᐅᔨᓴᖅᐅᓪᓚᕆᓐᓂᒃᑯᑦ ᑮᓇᐅᔾᔭᔅᓵᒃᑲᓐᓂᕈᓐᓇᖃᑦᑕᖅᑐᐃᑦ ᐊᕐᕌᒍᑕᒫᑦ 

ᐱᖓᓲᓕᖅᑲᖓᓪᓗᑎᒃ ᑖᒃᑯᐊ ᑮᓇᐅᔾᔮᔅᓵᖑᔪᓐᓇᖅᑐᐃᑦ. ᒫᓐᓇᓕᓴᐅᓂᖅᐹᖓ ᑕᐃᒪ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂ ᐅᓂᒃᑳᖃᖅᑐᐃᑦ ᐊᕐᕌᒍᑕᒫᖅᓯᐅᑏᑦ ᓇᓗᓇᐃᖅᓯᓯᒪᒻᒪᑕ ᑲᑎᑦᑐᒋᒡᒎᖅ 1,146 ᓄᓇᕗᑦ 

ᒐᕙᒪᖓᑕ ᐃᖅᑲᓇᐃᔭᖅᑎᖏᑦ ᑮᓇᐅᔭᖅᑖᒃᑲᓐᓂᖃᑦᑕᕐᖓᑕ ᐅᖃᐅᓯᕐᒥᒃ ᐃᓄᒃᑐᑦ ᐊᔪᙱᓐᓂᕐᒥᓄᑦ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᓯᑦ ᐃᖅᑲᓇᐃᔭᖅᑏᑦ ᕿᑭᖅᑕᕐᔪᐊᕐᒥ, ᑲᖏᖅᑐᒑᐱᒻᒥᓗ ᐅᓪᓗᒥᐅᔪᖅ 

ᖄᖓᒍᒃᑲᓐᓂᖅ ᑮᓇᐅᔭᖅᑖᑎᑕᐅᒃᑲᓂᖅᐸᑦ ᐃᓄᒃᑐᑦ ᐊᔪᙱᓐᓂᖓ ᐱᔾᔪᑕᐅᓪᓗᓂ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᐅᖃᖅᑏ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᒍᒪᔭᕋ ᒪᓕᒐᓕᐅᖅᑎ ᐊᐱᕆᒻᒪᑦ 

ᑖᔅᓱᒥᖓ. ᐅᖃᐅᓯᖃᕈᒪᔪᖓ ᓄᓇᕗᑦ ᒐᕙᒪᖓᑦ ᑲᔪᖏᖅᓴᐃᖃᑦᑕᖅᑐᖅ ᐃᑲᔪᖅᓰᓪᓗᑎᒃ ᐃᖅᑲᓇᐃᔭᖅᑎᖏᓐᓂᒃ 

ᐃᓄᒃᑐᑦ ᐃᖅᑲᓇᐃᔮᒥᒃ ᐊᑐᖃᑦᑕᖁᔨᓪᓗᑎᒃ. ᐱᓕᒻᒪᔅᓴᐃᖃᑦᑕᓂᒃᑯᓪᓗᒍ ᑮᓇᐅᔭᖅᑖᑎᑦᑎᖃᑦᑕᑲᓐᓂᓂᒃᑯᓪᓗ. 

 

ᐅᖃᖅᑏ, ᑲᑎᑎᖅᓯᒪᔪᓂᒃ ᐱᓯᒪᒐᓗᐊᖅᑐᖓ ᖃᑦᑎᐅᒻᒪᖔᑕ ᐃᖅᑲᓇᐃᔭᖅᑏᑦ ᑮᓇᐅᔭᖅᑖᑲᓐᓂᖃᑦᑕᖅᑐᐃᑦ 

ᑭᓯᐊᓂ ᐃᓗᓕᓪᓚᑦᑖᑯᓗᖏᑦ ᓄᓇᓕᖕᓄᑦ ᐊᕕᑦᑐᖅᓯᒪᔪᐃᑦ ᐱᓯᒪᙱᑲᓚᐅᕋᒃᑭᑦ. ᑖᓐᓇ ᖃᐅᔨᒋᐊᓚᐅᕐᓗᒍ 

ᐅᑎᕐᕕᒋᔪᓐᓇᕐᓂᐊᖅᑕᕋ ᑭᖑᓂᐊᓂᑦ ᑭᐅᓗᒍ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑕᒪᔅᓱᒥᖓ ᓂᕆᐅᓐᓂᐊᖅᐳᖓ.  

 

ᐊᒻᒪᓗ ᐆᒥᖓ (ᑐᓵᔨᑎᒎᓕᖅᑐᖅ) ᑕᐃᒪᓕ ᖄᖓᒍᒃᑲᓐᓂᖅ ᑮᓇᐅᔭᖅᑖᒃᑲᓐᓂᖃᑦᑕᕈᓐᓇᓂᐊᖅᑲᑕ ᐃᓄᐃᑦ 

ᐅᖃᐅᓯᖏᓐᓂᒃ ᐊᑐᕈᒪᓕᖅᑎᑦᑎᓂᕐᒧᑦ ᑲᔪᖏᖅᓴᐃᔾᔪᑎᐅᔪᓂᒃ, ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᖅᑳᕆᐊᖃᓲᑦ 

ᐊᔪᙱᒃᑲᓗᐊᕐᒪᖔᑕ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑯᓐᓄᑦ. ᐃᓱᒫᓗᓐᓂᕋᖃᑦᑕᖅᓯᒪᒻᒪᑕ 

ᓂᕈᐊᖅᑎᒋᓯᒪᔭᒃᑲ ᖃᐅᔨᓴᖅᑕᐅᒐᓱᒋᐊᔅᓴᕉᖅ ᐱᔭᕆᐊᑐᔪᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᖃᓄᖅ ᐃᖅᑲᓇᐃᔭᖅᑏᑦ ᓄᓇᓕᕋᓛᕐᒥᐅᑕᐅᔪᐃᑦ ᐃᖃᓗᐃᑦ ᓯᓚᑖᓂ 

ᖃᐅᔨᓴᖅᑕᐅᔪᓐᓇᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᒪᓕᒐᓕᐅᖅᑎ ᓱᓕᔪᖅ ᖃᐅᔨᓴᖅᑕᐅᓃᑦ ᐃᖅᑲᓇᐃᔭᖅᑎᓂᓕᓛᒃ ᖃᐅᔨᓴᖅᑕᐅᒍᒪᒐᐃᒻᒪᑕ ᐃᓄᒃᑐᑦ 

ᐊᔪᙱᓐᓂᕐᒥᓂᒃ ᓇᓗᓇᐃᖅᑕᐅᖁᔨᓪᓗᑎᒃ ᖃᐅᔨᓴᖅᑕᐅᖃᑦᑕ ᕐᖓᑕ ᐃᖅᑲᓇᐃᔭᖅᑎᐅᔪᓄᑦ ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑯᓐᓂ. ᑕᐃᒃᑯᐊᓗ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᐅᙱᒻᒪᑕ ᑕᐃᒃᑯᐊ. ᑭᐅᔪᓐᓇᙱᓚᕋ ᑖᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᓕᕆᐊᔅᓴᐅᑦᑎᐊᒃᑲᓐᓂᕈᓐᓇᕐᓂᐊᖅᑐᖅ. ᖁᔭᓐᓇᒦᒃ.  

 

ᐅᓇ ᐊᐃᑉᐸᖓ ᐅᖃᐅᓯᕆᔪᒪᒻᒥᔭᕋ ᐊᐱᖅᑯᑎᒋᓗᒍ. (ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐱᓕᕆᕕᖓ 

ᐃᓱᒪᔅᓴᖅᓯᐅᕈᑎᖃᕐᒪᖔᖅ ᐊᓯᔾᔨᖅᑎᕆᓂᕐᒥᒃ ᐃᓄᐃᑦ ᐅᖃᐅᓯᖏᓐᓂᑦ ᐊᑐᕈᒪᓕᖅᑎᑦᑎᓂᕐᒧᑦ 

ᑲᔪᖏᖅᓴᐃᔾᔪᑎᐅᔪᒥᒃ? ᖁᔭᓐᓇᒦᒃ, ᐅᖃᖅᑏ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᖅᑲᕋ ᒪᓕᒐᓕᐅᖅᑎ 

ᐊᐱᕆᒃᑲᓐᓂᕐᖓᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᒪᑐᐃᖓᐃᓐᓇᑎᐊᖅᑐᑦ ᐋᖅᑭᒋᐊᕆᒍᒪᔪᖃᖅᑲᓂᓛᒃ. ᐃᓄᐃᓪᓕ 

ᐅᖃᐅᓯᖏᓐᓂᒃ ᑲᔪᖏᖅᓴᐃᔾᔪᑎ, ᐋᖅᑭᒋᐊᖅᑕᐅᕋᑖᔪᒻᒥᔪᖅ. ᖃᐅᔨᓴᖅᑕᐅᓕᖅᑭᒋᐊᖃᖅᑐᑎᒃ, ᐆᑦᑑᑎᒋᓗᒍ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᒋᐊᕆᖁᔨᓐᓂᖅᑲᑕ ᑖᔅᓱᒥᖓᐃᓛᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᑖᒃᑯᐊ 

ᒪᑐᐃᖓᐃᓐᓇᑎᐊᕐᖓᑕ ᐋᖅᑭᒋᐊᕆᒍᓐᓇᐃᓐᓇᖅᑐᑎᒃ ᑖᔅᓱᒥᖓ ᐊᓯᖏᓐᓂᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈᒧᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 088 - 6(1): ᓄᓇᕗᒥ ᓄᓇ ᐊᑐᖅᑕᐅᓂᖓᓄᑦ ᐸᕐᓇᐅᑎ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᓂᐊᖅᑐᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ. 

ᐱᔾᔪᑎᖃᖅᑐᑎᓪᓗ ᓄᓇᕗᒻᒥ ᐸᕐᓇᐃᔨᒃᑯᑦ ᑎᑎᕋᕆᐊᙵᐅᑎᖏᑦ ᓄᓇᐅᑉ ᖃᓄᖅ ᐊᑐᖅᑕᐅᖁᔭᐅᒻᒪᖔᖅ.  

 

ᒥᓂᔅᑕ ᐃᖅᑲᐅᒪᔪᒃᓴᐅᔪᖅ ᑖᓐᓇ ᐸᕐᓇᐅᑎ ᔪᓚᐃ 2021-ᒥ ᓴᖅᑭᖅᑕᐅᓚᐅᖅᓯᒪᒻᒪᑦ. ᑖᒃᑯᐊᓗ ᑲᒥᓴᓐ−ᒃᑯᑦ 

ᐅᖃᓚᐅᖅᓯᒪᒻᒪᑕ ᐊᓯᖏᓐᓂᒃ ᓄᓇᓕᓐᓂ ᖃᐅᔨᒋᐊᒃᑲᓐᓂᕆᐊᖃᓛᕐᖓᑕᒎᖅ ᑖᓐᓇ ᐸᕐᓇᐅᑎ 

ᐊᖏᖅᑕᐅᓚᐅᙱᓐᓂᖓᓂᒃ.  

 

ᕖᕝᕗᐊᕆᒥ ᑕᕝᕙᓂ ᐊᕐᕌᒍᑦᑎᓐᓂ ᑲᒥᓴᓐ−ᒃᑯᑦ ᐅᖃᓚᐅᕐᖓᑕ ᐳᓚᕋᓐᓂᖏᒡᒎᖅ ᑭᖑᕙᕆᐊᖅᑕᐅᓂᐊᕐᖓᑕ 

ᐅᑭᐊᔅᓵᖔᒧᑦ ᓄᕙᓐᓇᕐᔪᐊᖅ ᐱᔾᔪᑕᐅᓪᓗᓂ. 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᒪᓕᒐᓕᐅᕐᕕᒻᒧᑦ ᐱᓕᕆᕕᖓ ᖃᖓ ᕿᒥᕐᕈᑎᑦᑎᓛᕐᒪᖔᖅ ᑖᔅᓱᒥᖓ ᓄᓇᐅᑉ 

ᐊᑐᖅᑕᐅᓂᖓᓄᑦ ᐸᕐᓇᐅᑎᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐊᐱᕆᒻᒪᑦ ᑕᐃᒫᒃ. ᒐᕙᒪᑦᑕ 

ᐱᓕᕆᔨᐅᓂᖓ ᒪᕐᕉᓕᖅᑲᖓᔪᖅ ᑕᒪᐅᓇ. ᒪᕐᕉᓐᓂᒃ ᑲᒪᖃᑦᑕᖅᑐᒍᑦ. ᐃᓚᒋᔭᐅᓂᐊᖅᑐᓄᑦ ᐱᖓᓱᓄᑦ 

ᐊᑎᓕᐅᖅᑎᐅᔪᓄᑦ ᐸᕐᓇᐅᑎ ᐊᖏᖅᑕᐅᑉᐸᑦ. ᐊᖏᖃᑕᐅᒋᐊᖃᓛᕋᑦᑕ ᐊᒻᒪᓗᑦᑕᐅᖅ ᐊᓯᐊᑦᑕᐅᖅ, 

ᐃᓕᐅᖅᑲᐃᖃᑕᐅᓲᖑᒻᒥᔪᒍᑦ ᐸᕐᓇᐅᑎᓕᐊᖑᔪᓄᑦ ᑎᑎᕋᕆᐊᙵᐅᑎᖏᓐᓄᑦ. ᒫᓐᓇᓗ ᑕᐃᒪᐃᖃᑦᑕᖅᑐᑕ .ᐊᒻᒪᓗ, 

ᑖᓐᓇ ᑕᕝᕙᓃᓕᖅᑐᓂ. ᐱᓕᕆᓂᕆᔭᕗᑦ ᑕᐃᒪᐃᓕᖓᑐᐃᓐᓇᖅᑐᖅ ᑎᑎᕋᕆᐊᙵᐅᑎᖏᓐᓄᑦ 

ᓯᕗᓪᓕᐹᖅᓯᐅᑎᖏᓐᓄᑦ ᐃᓕᐅᖅᑲᐃᖃᑕᐅᔪᒍᑦ ᐸᕐᓇᐅᑏᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒫᖓ. ᑐᑭᓯᒃᑲᓐᓂᕈᑎᔅᓴᐃᑦ 

ᓴᖅᑭᖅᑕᐅᓯᒪᔪᐃᑦ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ ᐅᖃᖅᓯᒪᒻᒪᑕ ᐊᐅᓚᑦᑎᑦᑎᐊᕋᓱᐊᕈᒪᒻᒪᑕᒎᖅ ᐊᕙᑎᖓᓂ 

ᐃᓱᒪᖃᑦᑎᐊᕐᓗᑎᒃ, ᐃᓅᓯᕐᓗ ᐃᓱᒪᒋᔭᐅᒋᐊᕐᓗᓂ, ᐃᖅᑲᓇᐃᔮᓂᓪᓗ ᓴᖅᑭᖅᓯᒐᓱᐊᕐᓗᑎᒃ, 

ᐱᕙᓪᓕᐊᑎᑦᑎᒐᓱᐊᕐᓗᑎᓪᓗ. 

 

ᑖᓐᓇ ᐸᕐᓇᐅᑎ ᓇᓗᓇᐃᖅᓯᔪᖅ ᐱᖓᓲᓕᖅᑲᖓᔪᓂᒃ, ᐱᖓᓱᓂᒃ ᓄᓇᐅᑉ ᐊᑐᖅᑕᐅᓂᕆᒍᓐᓇᖅᑕᖏᓐᓂᒃ 

ᓇᓗᓇᐃᖅᑕᐅᓂᕆᒍᓐᓇᖅᑕᖏᓐᓂᒃ. ᐊᑐᖅᑕᐅᓗᐊᕆᐊᖃᙱᑦᑐᐃᑦ ᐊᒻᒪ ᒪᓕᒐᖃᕐᓗᑎᒃ ᐊᑐᖅᑕᐅᒋᐊᓖᑦ 

ᐊᒻᒪᑦᑕᐅᖅ ᐊᓯᒃᑲᓐᓂᖓᓄᑦ ᐊᑐᖅᑕᐅᒋᐊᓖᑦ. ᒥᓂᔅᑕᐅᓪᓕ ᑕᑯᓐᓈᖅᑕᖓᒍᑦ ᑖᒃᑯᐊ ᑎᑎᕋᕆᐊᙵᐅᑎᖏᑦ 

ᓇᓕᕇᑦᑎᑦᑎᐊᕋᓗᐊᖅᑳᑦ ᑕᒪᒃᑯᓂᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑕᕝᕙ ᑕᐃᒪᐃᓕᐅᕋᓱᐊᖅᑯᒍᑦ. 

ᐊᒻᒪᓗ, ᖃᖓᑭᐊᖅ ᐅᐊᑦᑎᐊᕈ ᐊᑎᓕᐅᕈᒪᓛᕋᓗᐊᖅᑐᒍᑦ ᑕᒪᒃᑯᓂᖓ ᑲᒪᔾᔪᑎᒋᓛᖅᑕᑎᓐᓂᒃ. ᒫᓐᓇ 

ᓯᕗᓪᓕᐹᖅᓯᐅᑎᖓᓃᓕᑕᐃᓐᓇᕐᖓᑦ. ᐊᒻᒪᓗᑦᑕᐅᖅ, ᐊᐅᓚᑦᑎᖃᑕᐅᔪᓕᒫᑦᑎᐊᑦ ᐄᐳᕈᓪ 15-ᒧᑦ ᐱᕕᖃᖅᑎᑕᐅᔪᑦ 

ᐃᓕᐅᖅᑲᐃᖃᑕᐅᒍᒪᒍᑎᒃ ᐅᖃᐅᓯᔅᓴᖃᕈᑎᒃ. ᑕᐃᓐᓇ ᑎᑭᒐᓱᓐᓂᖓᓂᒃ ᐊᓯᔾᔨᖅᑕᐅᔪᖃᑐᐃᓐᓇᕆᐊᖃᕐᒥᒻᒪᑦ. 

ᒫᓐᓇ ᖃᓄᓪᓚᑦᑖᖅ ᓇᓕᕇᑦᓯᒪᒻᒪᖔᑕ ᐅᖃᕈᓐᓇᙱᑦᑕᒃᑲ. ᑭᓯᐊᓂ, ᓴᖅᑭᑕᐅᑉᐸᑕ ᑕᐃᒃᑯᐊ ᐅᕗᖓ 

ᓇᓗᓇᐃᖅᓯᒍᓐᓇᓛᕐᒥᒐᒪ. ᐊᒻᒪᓗ, ᐊᑎᓕᐅᕈᓐᓇᖅᓯᒍᒪᓛᕋᓗᐊᖅᑐᒍᑦ ᑕᐃᔅᓱᒥᖓ ᐸᕐᓇᐅᑎᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎ, ᒥᔅ ᕗᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ. ᐊᖏᖅᑐᐃᓐᓇᐅᕙᓪᓚᐃᔪᒍᑦ 

ᑕᑯᔪᒪᔪᐃᓐᓈᓘᔪᒍᑦ ᑕᐃᔅᓱᒥᖓ ᐸᕐᓇᐅᑎᒥᒃ ᐊᑎᓕᐅᖅᑕᐅᔪᒥᒃ.  

 

ᐊᒻᒪ ᑐᑭᓯᑎᑦᑎᒋᐊᕈᑏᑦ ᐸᕐᓇᐃᔨᒃᑯᓃᙶᖅᑐᐃᑦ ᐅᖃᖅᓯᒪᒻᒪᑕ ᓄᓇᕗᒡᒎᖅ ᓄᓇᐅᑉ ᐊᑐᖅᑕᐅᓂᖓᓄᑦ 

ᐸᕐᓇᐅᑎ, ᑐᕌᖓᒐᔭᕐᖓᑦ ᑐᔅᓯᕋᐅᑎᓕᐅᕐᕕᐅᔪᓐᓇᕐᓗᓂ ᕼᐊᒻᓚᐃᑦ ᐃᓗᐊᓃᑦᑐᓂᒃ. ᐊᑦᑐᐃᒐᔭᕐᒥᔪᓂᒃᑕᐅᖅ 

ᕼᐊᒻᓚᐃᑦ ᓯᓚᑖᓂ. ᑕᒪᒃᑯᓄᖓᐃᓛᒃ ᓴᓃᑦ, ᐅᖅᓱᐊᓗᐃᑦ, ᐊᒻᒪᑦᑕᐅᖅ ᓄᖑᔪᐃᑦᑐᒥᒃ 

ᐆᒻᒪᖅᑯᑎᓕᐅᖅᑐᖃᕐᓂᖅᑲᑦ, ᐅᕝᕙᓘᓐᓃᑦ ᐱᖁᑎᕐᔪᐊᓂᒃ ᓇᒻᒥᓂᖃᐅᑎᕐᔪᐊᓕᓐᓂᒃ ᑕᒪᐅᙵᖅᑐᖃᕐᓂᖅᑲᑦ. 

 

ᖃᓄᐃᕐᖑᑯᐊ ᕼᐊᒻᓚᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓯᑎᒃᑯᑦ ᐃᖃᓗᓐᓂ ᐱᖃᑕᐅᓂᖃᖅᑲᑦ ᕿᒥᕐᕈᔭᐅᑎᓪᓗᒍ ᑖᒃᑯᐊ 

ᐸᕐᓇᐅᑎ? ᖁᔭᓐᓇᒦᒃ, ᐅᖃᖅᑏ. 

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᕙᖓᓕ ᑐᑭᓯᓯᒪᔭᖓᒍᑦ 

ᐱᓕᕆᔪᕕᔾᔪᐊᕌᓗᐃᓂᒃᑯᐊ. ᐊᐅᓚᑦᑎᖃᑕᐅᔪᐃᑦ ᐃᓕᐅᖅᑲᐃᖃᑕᐅᔪᕕᔾᔪᐊᕌᓘᔪᐃᑦ. ᓂᕆᐅᑦᑐᖓᓕ ᑕᒪᒃᑮᑦ 

ᑕᐃᒃᑯᐊ ᐃᓕᐅᖅᑲᐃᖃᑕᐃᓐᓇᐅᓛᖅᑐᒋᓪᓗᒋᑦ ᐄᐳᕈᓪ 15-ᕈᓚᐅᙱᓐᓂᖓᓂᒃ. ᓄᓇᕗᓪᓗ ᐊᕕᑦᑐᖅᓯᒪᓂᖓᓂᒃ 

ᓈᓚᓐᓂᖃᖅᑎᑦᑎᓛᕐᖓᑕ. ᐱᖃᑕᐅᖃᑦᑕᖅᓯᒪᔪᐃᑦ ᐊᓂᒍᖅᓯᒪᔪᓂᒃ ᐊᒻᒪ ᐱᖃᑕᐅᖏᓐᓇᖃᑦᑕᓂᐊᖅᑐᒋᔭᒃᑲ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 089 - 6(1): ᓄᓇᕗᑦ ᒐᕙᒃᑯᑦ ᐃᖅᑲᓇᐃᔭᖅᑎᑖᕋᓲᑎᖏᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, (ᑐᓵᔨᑎᒎᓕᖅᑐᖅ) ᐅᑉᓗᒥ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᐱᖅᑯᑎᖃᖅᑐᖓ.  

 

ᐊᑐᓂ ᐃᖅᑲᓇᐃᔭᖃᖅᑎᐅᖃᑦᑕᖅᓯᒪᒐᓐᓄᒃ ᒐᕙᒪᒃᑯᓐᓂ. ᑖᓐᓇᓗ ᑖᒃᑯᐊ ᐃᓱᒪᒋᔭᕗᑦ ᐃᓄᐃᑦ 

ᐃᖅᑲᓇᐃᔭᒃᑲᓐᓂᖅᐸᓪᓕᒋᐊᖃᖅᑐᐃᑦ ᓄᓇᓕ`ᖕᓂ.  

 

ᒥᓂᔅᑕᓗ ᖃᐅᔨᒪᖕᒪᑦ ᑖᒃᑯᐊ ᒐᕙᒪᒃᑯᑦ ᓯᕗᓪᓕᐅᑎᑕᐅᔪᐃᑦ ᐃᖅᑲᓇᐃᔭᖅᑐᒃᓴᐃᑦ ᐊᕕᑦᑐᖅᓯᒪᓂᖓ 

ᑎᑎᕋᖅᓯᒪᔪᖅ 23 ᐱᔾᔪᑎᒋᓗᒍ, ᑖᓐᓇ ᒫᓐᓇ ᐊᑐᐊᒐᖅ ᑕᐃᑲᓃᑦᑐᖅ ᕿᒥᕐᕈᔭᐅᓂᐊᓚᐅᖅᑐᖅ ᔪᓚᐃ 31, 2021-

ᖑᓂᖓᓂ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐊᓯᔾᔩᔪᒪᒻᒪᖔᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᓐᓄᑦ ᑖᑉᓱᒪᐅᑉ 

ᐊᑖᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᐊᐱᖅᑯᑎᒋᔮ ᓇᓕᐊᒃ 

ᓯᕗᓪᓕᐅᑎᑕᐅᓂᖏᑦ ᐃᖅᑲᓇᐃᔭᖅᑎᑕᐅᓂᕐᒧᑦ. ᑭᓯᐊᓂ ᐱᐊᓂᖅᑲᐅᙱᓐᓇᒃᑯ ᑐᓵᒃᑲᓐᓂᕈᒪᔭᕋ ᐊᐱᖅᑯᑎᐊ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕ ᖃᓄᖅ ᐊᓯᔾᔩᓇᔭᕐᒪᖔᑦ ᐃᓱᒪᒋᔭᐅᔪᐃᑦ 

ᓯᕗᓪᓕᐅᑎᑕᐅᖃᑦᑕᖅᑐᐃᑦ ᐃᖅᑲᓇᐃᔭᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒪᒥᐊᓇᖅ ᑐᓴᑦᓯᐊᖅᑲᐅᙱᓐᓇᒃᑯ.  

 

ᐅᖃᖅᑎᑦᓯᔩ, ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑖᒃᑯᐊ ᐋᖅᑭᒃᓯᔪᒪᔪᐃᑦ ᐃᖅᑲᓇᐃᔭᖅᑎᐅᔪᓂᒃ 

ᐱᔨᑦᓯᕋᖅᑐᓂᒃ ᑭᒡᒐᖅᑐᐃᔪᓂᒃ ᐃᓄᖕᓂᒃ. ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᔪᐃᑦ ᓇᓕᐊᒃ ᓯᕗᓪᓕᐅᑎᑕᐅᖃᑦᑕᕐᓂᖏᑦ 

ᐃᖅᑲᓇᐃᔭᕐᓂᕐᒧᑦ. ᐃᖅᑲᓇᐃᔭᖅᑐᒃᓯᐅᕌᖓᑕ ᓄᓇᕗᑦ ᒐᕙᒪᒃᑯᖏᓐᓂᒃ ᐃᓄᖕᓂᒃ ᓯᕗᓪᓕᐅᑎᑦᓯᖃᑦᑕᕐᒪ ᐊᖏᕈᑦ 

ᒪᓕᒃᖢᒍ.  

 

ᐅᖃᖅᑎᑦᓯᔩ, ᑕᒪᓐᓇ ᐊᑐᖅᖢᒍ ᐊᑲᐅᔪᖅ ᑐᕌᒐᐃᑦ ᐃᓄᐃᑦ ᐃᖅᑲᓇᐃᔭᕐᓂᕐᒧᑦ ᓯᕗᓪᓕᐅᑎᑕᐅᑦᓯᐊᕋᓗᐊᕐᒪᖔᑕ 

ᐃᖅᑲᓇᐃᔮᒃᓴᐃᑦ ᓴᖅᑭᑉᐸᓪᓕᐊᔪᐃᑦ ᑐᕌᖓᔪᐃᑦ ᐱᔾᔪᑎᒋᓗᒋᑦ.  

ᐅᖃᖅᑏ, ᒫᓐᓇ ᖃᐅᔨᒪᙱᑦᑐᖓ ᓇᖕᒥᓂᖅ ᖃᐅᔨᒪᔭᒃᑯᑦ ᑖᒃᑯᐊ ᐊᓯᔾᔨᖅᐸᓪᓕᐊᓂᖓᓂᒃ ᑖᒃᓱᒪᐅᑉ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, (ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖅᑎᐅᑉᓗᖓ ᒐᕙᒪᒃᑯᓐᓂ ᖃᐅᔨᒪᔪᖓ 

ᒐᕙᒪᒃᑯᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᖏᓐᓂᒃ. ᑖᒃᑯᐊ ᒪᓕᒐᐃᑦ ᑕᐃᑲᓃᑦᑐᐃᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᓯᓇᓱᑦᑎᓪᓗᓯ. 

 

ᑭᓯᐊᓂ ᐃᓱᒫᓗᓐᓇᖅᑐᐃᑦ ᓴᖅᑭᖃᑦᑕᖅᑐᐃᑦ ᑕᒪᓐᓇ ᒪᓕᒃᑕᐅᖃᑦᑕᙱᒻᒪᑕ ᐃᓄᐃᑦ ᐊᔪᙱᑦᑐᐃᑦ 

ᐊᔪᙱᑎᑕᐅᖃᑦᑕᙱᒻᒪᑕ ᐊᐱᖅᓱᖅᑕᐅᙱᖦᖢᑎᒡᓘᓐᓃᑦ ᑖᒃᑯᐊ ᓈᒻᒪᓈᕋᓗᐊᖅᑎᓪᓗᒋᑦ ᐃᖅᑲᓇᐃᔮᒧᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᕿᐱᓗᒍᓐᓇᕐᒪᖔᑕ ᐃᓄᐃᑦ ᑕᒪᒃᑯᐊ ᐅᒃᐱᕈᓱᒃᑐᐃᑦ ᐃᖅᑲᓇᐃᔮᒃᓴᒥᒃ 

ᓈᒻᒪᓈᙱᑦᑎᑕᐅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᒪᓐᓇ ᑲᑎᒪᔨᓗ ᖁᔭᓐᓇᒦᒃ 

ᐅᖃᐅᓯᕆᖕᒪᒍ. ᐱᑕᖃᙱᑦᑐᖅ ᐃᓄᒃ ᒪᓕᒐᖅ ᑕᐃᑲᓃᑉᐸᑦ ᐲᖅᑕᐅᓇᔭᙱᑦᑐᖅ ᑖᓐᓇ ᑕᐃᒪᓐᓇᐃᓐᓂᖓᓄᑦ 

ᐃᖅᑲᓇᐃᔭᖅᑐᒃᓴᓂᒃ ᑕᐃᒪᓐᓇ ᓴᖅᑭᓐᓇᔭᖅᐸᑦ ᑖᒃᑯᐊ ᐃᖅᑲᓇᐃᔭᖅᑎᒃᓴᖅᓯᐅᖅᑎᕗᑦ ᕿᐱᓗᒡᕕᖃᖅᑐᖅ ᑖᒃᑯᐊ 

ᑕᐃᒪᓐᓇ ᓂᕈᐊᖅᑕᖏᑦᑐᐃᑦ ᕿᐱᓗᒡᕕᖓᓄᑦ ᐊᖅᑯᑎᖃᖅᑐᖅ ᑕᒪᒃᑯᐊ ᐆᒃᑐᖅᑐᐃᑦ ᓂᕈᐊᖅᑕᐅᖏᑉᐸᑕ 

ᓂᕈᐊᖅᑕᐅᕝᕕᖕᒧᑦ. ᑖᒃᑯᐊᒃ ᒪᕐᕉᒃ ᐱᓇᓱᐊᕈᓰᒃ ᕿᐱᓗᒍᒪᔪᑦ ᐃᓂᖃᖅᑎᑕᐅᕙᒃᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ (ᑐᓵᔨᑎᒍᑦ) ᑕᒪᓐᓇ ᐅᕙᓐᓄᑦ ᖃᐅᔨᒃᑲᐅᑕᐅᓯᒪᖕᒪᑦ ᐃᖅᑲᓇᐃᔮᒃᓴᑦ 

ᓴᖅᑭᔮᖅᑎᑕᐅᔪᑦ ᒐᕙᒪᒃᑯᓐᓂᑦ ᓄᓇᓕᖕᓂ ᐃᓂᖃᖅᑎᑕᐅᖕᒪᑕ, ᒥᓂᔅᑕᓗ ᐃᖅᑲᐅᒪᔪᖅ ᑖᓐᓇᓗ 

ᑎᑎᕋᖃᑎᒌᖃᑦᑕᓚᐅᕋᓐᓄᒃ ᑖᒃᑯᐊ ᒐᕙᒪᒃᑯᑦ ᐅᖓᓯᒃᑐᒥ ᐃᖅᑲᓇᐃᔭᖅᑎᖃᕐᕕᖏᑦ, ᑖᒃᑯᐊᓗ 

ᐃᖅᑲᓇᐃᔭᖅᑎᒃᓴᖅᓯᐅᖅᑎᖏᑦ ᒐᕙᒪᒃᑯᑦ ᓄᓇᓕᖕᓂ ᒪᑐᐃᖓᔪᑦ. ᒥᓂᔅᑕ ᐅᓪᓗᒥ ᖃᓄᐃᓕᐅᕐᒪᖔᑦ ᐊᑐᐊᒐᖓ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᒡᓗ ᐊᐱᖅᓱᑦᑎᐊᕐᒪᑦ ᑲᑎᒪᔨ. ᐄ, 

ᑎᑎᕋᖃᑦᑕᐅᑎᖃᑦᑕᓚᐅᖅᑐᒍᒃ. ᖃᐅᔨᒪᓪᓗᒍ ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᒃᓯᕙᓪᓕᐊᖕᒪᑕ ᓄᓇᓕᖕᓂ 

ᐅᐸᑦᑕᐅᑎᒋᔭᕐᓇᖏᑦᑐᓂᒃ ᐃᖅᑲᓇᐃᔭᖅᑐᑦ ᐊᑐᐊᒐᖓ ᐱᓪᓗᒍ. 

 

ᑕᒪᒃᑯᐊ ᓇᓪᓕᖅᓯᒪᔪᑦ ᑕᐅᑐᒃᖢᒋᑦ ᖃᐅᔨᓯᒪᔪᒍᑦ ᓄᓇᕗᑦ ᒐᕙᒪᒃᑯᖏᑦ ᐱᓕᕆᔪᓐᓇᖅᑐᑦ ᑎᑭᑦᑕᐅᑎᓐᓇᖏᑦᑐᒥᒃ 

ᐃᖅᑲᓇᐃᔭᕈᒪᔪᑦ ᐊᖏᕐᕋᖅᓯᒪᓗᑎᒡᓘᓐᓃᑦ ᑕᒪᓐᓇ ᖃᓄᖅ ᖃᖓ ᐱᓇᔭᕐᒪᖔᑦ ᑖᓐᓇ ᐊᑐᐊᒐᒃᓴᖅ (ᒪᓕᒐᒃᓴᖅ) 

ᐱᐊᓂᓕᖅᑐᖅ ᐊᒻᒪ ᐱᐊᓂᒃᓯᒪᓗᒍ ᓴᖅᑭᑎᑦᑐᒪᔭᕋ ᑕᒡᕙᓂ ᑕᖅᑭᐅᔪᓂ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ ᖁᖅᑭᐊᖅ. 

 

ᐊᐱᖅᑯᑦ 090 - 6(1): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓇᑦᓯᓕᖕᒥ ᐱᓕᕆᐊᖏᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᑯᑎᖃᖅᑐᖓ ᒥᓂᔅᑕᒧᑦ ᖁᓪᓕᖅ 

ᖃᐅᒻᒪᖅᑯᑎᓕᕆᔨᒃᑯᖏᓐᓄᑦ. ᑖᒃᑯᐊ ᑰᒑᕐᔪᒃ ᐊᒻᒪ ᑕᓗᕐᔪᐊᖅ ᐱᔾᔪᑎᒋᓪᓗᒋᑦ. 

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐃᑉᐸᒃᓴᖅ ᑲᑎᒪᑎᓪᓗᑕ ᒥᓂᔅᑕ ᐅᖃᓚᐅᕐᒪᑦ ᑲᖏᖅᖠᓂᕐᒧᑦ ᐃᒡᓗᓕᒑᕐᔪᖕᒧᓪᓗ ᑲᑎᒪᔨ ᖁᓪᓕᖅ 

ᐆᒻᒪᖁᑎᓕᕆᔨᖏᑦ (ᖃᐅᒻᒪᖅᑯᑎᓕᕆᔨᖏᑦ) ᑖᒃᑯᐊ ᓱᓕ ᐆᒃᑐᖅᓯᒪᖏᒻᒪᑕ ᓱᓕ ᑮᓇᐅᔭᓄᑦ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐃᒡᓗᓕᒑᕐᔪᑉ ᖃᐅᒻᒪᖅᑯᓯᐅᕐᕕᐊ ᐃᓚᐅᖃᑕᐅᔪᓐᓇᕐᓗᒍ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᑯᒍ ᑖᒃᑯᐊ ᑐᒃᓯᕋᐅᑎᒃᓴᒥᒃ ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ ᐃᑲᔫᑎᒃᓴᖅ 

ᑮᓇᐅᔭᒃᓴᒧᑦ ᑰᒑᕐᔪᖕᒧᑦ ᑐᕌᖓᔪᒥᒃ ᐱᓇᓱᒃᑲᔭᕐᒪᖔᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑲᒪᔨᐅᔪᖅ ᖁᓪᓕᖅ ᐆᒻᒪᖁᑎᓕᕆᓂᕐᒧᑦ ᑯᐊᐳᕇᓴᖓᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ. ᑕᕝᕗᖓ 

ᑰᒑᕐᔪᖕᒧᑦ ᓱᓕ ᑮᓇᐅᔭᕐᒥᒃ ᑐᒃᓯᕋᕆᐊᓚᐅᖏᑦᑐᑦ ᐱᔾᔪᑎᖃᕐᒪᑦ ᓄᓇᒥᒃ ᓇᓗᓇᐃᖅᓯᔭᕆᐊᖃᕐᒪᑕ ᓱᓕ, 

ᓇᓗᓇᐃᖅᑕᐅᔪᖃᕆᐊᖃᕐᒪᑦ ᓱᓕ ᓇᒥ ᐃᓂᖃᕋᔭᕐᒪᖔᑦ ᐆᒻᒪᖁᑎᖃᕐᕕᒃᓴᖓᑦ ᐊᒻᒪ ᑖᓐᓇ 

ᓇᓗᓇᐃᖅᑕᐅᓇᓱᖕᓂᖓ ᓄᓇᐅᑉ ᐱᓕᕆᖃᑎᒋᔭᐅᖕᒪᑕ ᓱᓕ ᑕᐃᒃᑯᐊ ᑕᒪᒃᑯᓂᖓ ᑲᒪᓲᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᖂᑭᐊᒃ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᒥᓂᔅᑕ ᖃᑯᒍ ᐋᖅᑭᒃᓯᓇᔭᕐᒪᖔᑦ ᑕᒪᓐᓇ ᖃᓄᖅ ᐊᑯᓂᐅᑎᒋᔪᖅ 

ᑲᓇᑕᐅᑉ ᒐᕙᒪᒃᑯᖏᓪᓗ ᖃᓄᖅ ᐊᑯᓂᐅᑎᒋᓇᔭᕆᕙᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ ᐆᒻᒪᖁᑎᓕᕆᓂᕐᒧᑦ ᑯᐊᐳᕇᓴᖓᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ. ᑖᒃᑯᐊ 

ᖃᖓᒃᑰᐸᓗᒃᑲᔭᕐᒪᖔᑦ ᐅᖃᐅᑎᔪᓐᓇᖏᑕᕋ ᑭᓯᐊᓂ ᐆᒻᒪᖁᑎᓂᒃ ᐃᓕᓯᕝᕕᐅᓂᐊᖅᑐᑦ ᐋᖅᑭᒃᓱᐃᕕᐅᓂᐊᖅᑐᐃᑦ 

ᒫᓐᓇᒥᑦ ᐃᓛᒃ 2019/2020 ᐱᒋᐊᖅᑎᓪᓗᒍ ᐃᓕᐅᖅᑲᐃᖃᑦᑕᓕᓚᐅᕐᒪᑕ ᓄᑖᖑᓂᖅᓴᓂᑦ ᑖᓐᓇ 

ᐃᓱᓕᕝᕕᒃᓴᐅᑎᖃᖅᖢᓂ 2027/2028 ᐊᕐᕌᒍ ᑎᑭᑦᑕᕌᖓᑦ ᐊᖏᖅᑕᐅᓇᓱᐊᖃᑦᑕᕐᓂᐊᖅᑐᑦ ᑮᓇᐅᔭᓂᒃ 

ᐃᑲᔪᖅᑕᐅᔪᒪᓗᑎᒃ ᓴᓇᔾᔪᑎᒃᓴᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᓴᓇᑦᑕᐃᓕᐅᕌᓂᓵᖅᑎᓪᓗᒍ ᑲᑎᒪᑎᓪᓗᑕ ᒥᓂᔅᑕ 

ᐅᖃᓚᐅᕐᒪᑦ ᖁᓪᓕᖅ ᐆᒻᒪᖁᑎᓕᕆᔨᒃᑯᖏᑦ ᑖᒃᑯᐊ ᑕᓗᕐᔪᐊᕐᒧᑦ ᐱᐊᓂᖕᓂᐊᕐᓂᕋᖅᑕᐅᖕᒪᒍ ᐊᕐᕌᒍᒥ.  

 

ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᑦ ᐅᓂᒃᑳᕐᓂᕆᔭᖓᑦ ᑭᖑᕙᕈᑎᖃᖅᓯᒪᖕᒪᑕ 

ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᑯᒍ ᑖᓐᓇ ᐆᓇᖅᑐᒧᑦ ᓯᐊᒻᒪᒍᑎ ᐋᖅᑭᖕᓂᐊᕐᒪᖔᑦ ᑕᓗᕐᔪᐊᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖁᑎᓕᕆᓂᕐᒧᑦ ᑯᐊᐳᕇᓴᖓᓐᓄᑦ, ᒥᔅ 

ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ ᐊᐱᖅᑯᑎᒋᔭᖓ ᖃᓄᖅ ᐊᑭᖃᖅᑎᒋᒐᔭᕐᒪᖔᑦ 

ᐊᔾᔨᒌᖏᑦᑐᓂᒃ ᐊᑭᖃᐅᕐᒪᑕ ᑕᒫᓂ $35 ᒥᓕᐊᓐ ᐊᒻᒪ $40 ᒥᓕᐊᓐ ᐊᑯᓐᓂᖓᓃᖅᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, ᒥᔅᑕ ᕼᐃᒃᔅ. 

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 091 - 6(1): ᓄᕙᖕᓇᕐᔪᐊᒧᑦ ᑲᐱᔭᐅᓯᒪᓂᕐᒧᑦ ᐊᑐᖅᑐᒃᓴᖅ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᑉᓗᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ ᐊᐱᕆᓂᐊᖅᑕᕋ.  

 

ᐅᖃᖅᑏ, ᓄᕕᐱᕆ 30-ᐅᑎᓪᓗᒍ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᑖᒃᑯᐊ 

ᓇᓗᓇᐃᖅᓯᒪᒋᐊᖃᔾᔮᔪᓐᓃᕐᒪᑕ ᑲᐱᔭᐅᓯᒪᓂᕐᒥᓂᒃ ᔭᓐᓄᐊᕆ 2023 ᑭᒍᑎᓕᕆᔩᑦ, ᐃᖅᑲᓇᐃᔭᖅᑏᑦ, ᓇᔭᙳᐊᑦ 

ᐋᓐᓂᐊᕐᕕᖕᓂ ᐊᒻᒪ ᑕᒡᕙᓂ ᐃᓱᒪᓕᕆᔩᑦ, ᐊᑲᐅᓯᓴᕐᕕᖕᒥ ᐃᓱᒪᓕᕆᔨᖓᓪᓗ. ᑖᒃᑯᐊ ᐅᖃᖅᑎ, ᖃᑉᓯᑦ 

ᐃᖅᑲᓇᐃᔭᖅᑏᑦ ᑕᐃᒪᓐᓇ ᐊᒃᑐᖅᑕᐅᕙᑦ ᐅᖃᖅᑎᓪᓗᒋᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒍᑦ) ᑖᒃᑯᐊᓕ 

ᒪᓕᒐᐃᑦ ᑲᐱᓯᒪᔭᕆᐊᖃᕐᓂᕐᒧᑦ ᑭᖑᕙᕆᐊᕈᑎᒋᓗᒍ ᓄᕙᖕᓇᕐᔪᐊᖅ ᑲᐱᔭᐅᔭᕆᐊᖃᖅᓯᒪᓂᖏᑦ  

ᐅᓗᕆᐊᓇᖅᑐᒦᑦᑐᑦ ᐊᒻᒪ ᐅᓗᕆᐊᓇᖅᑐᒦᑎᓪᓗᒋᑦ ᐃᓄᐃᑦ ᑕᒪᓐᓇ ᓯᐊᒻᒪᖏᔾᔪᑕᐅᔪᓐᓇᕐᒪᑦ 

ᐋᓐᓂᐊᖏᔾᔪᑕᐅᕚᓪᓕᕐᓗᓂ ᓄᓇᓕᖕᓂ. 

 

ᑕᐃᒪᓐᓇ ᐊᐱᕆᑎᓪᓗᒍ ᖃᑉᓯᑦ ᐃᖅᑲᓇᐃᔭᖅᑏᑦ ᐊᒃᑐᖅᑕᐅᖕᒪᖔᑕ 1522 ᐃᖅᑲᓇᐃᔭᖅᑏᑦ ᐊᒃᑐᖅᑕᖅ 

ᐊᑐᐊᒐᕐᒧᑦ. ᒪ’ᓇ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑎᑦᓯᔩ, ᑐᑭᓯᓇᖅᓯᑎᒋᐊᑐᐃᓐᓇᕐᓗᒍ ᐊᐱᖅᑯᑎᒋᓵᖅᑕᕋ. 

ᐅᖃᖅᑎᑦᓯᔩ ᑖᒃᑯᓇᖓᑦ 1,000 ᐅᖓᑖᓃᑦᑐᑦ ᐃᖅᑲᓇᐃᔭᖅᑎᓂᒃ ᖃᔅᓯᑦ ᐊᒃᑐᖅᑕᐅᓚᐅᖅᐸᑦ 

ᐋᒃᑳᓚᐅᕈᑎᒡᓘᓐᓃᑦ ᐅᕝᕙᓗ ᐊᔪᓚᐅᕋᒥᒃ? ᖃᓄᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪ’ᓇ (ᑐᓵᔨᑎᒍᑦ) ᖁᔭᓐᓇᒦᒃ ᑐᑭᓯᓇᖅᓯᑎᒋᐊᕋᕕᐅᒃ ᒫᓐᓇᒧᑦ 

ᑎᑭᑦᑐᒍ ᐊᑕᐅᓯᕐᒥᒃ ᑲᐱᔭᐅᔪᒪᔪᖃᖅᓯᒪᖏᑦᑐᖅ. ᕿᒥᕐᕈᔭᐅᔪᖅ ᑭᓯᐊᓂ ᐋᒃᑳᖅᓯᒪᔪᖅᑕᖃᖏᑦᑐᖅ 

ᐃᖅᑲᓇᐃᔭᖅᑎᒥᒃ ᐊᒻᒪᓗ ᖃᓄᐃᓕᖓᒋᐊᖅᑐᖃᒪᐅᖅᓯᒪᖏᑦᑐᖅ ᐊᒻᒪᓗ ᑭᓇᒥᒃ ᐊᖏᖅᑕᐅᓯᒪᔪᖃᕋᓂ 

ᐅᒃᐱᕐᓂᖓ ᐱᓪᓗᒍᓘᓐᓃᑦ ᑭᓱᓘᓐᓃᑦ ᐱᔾᔪᑎᒋᓪᓗᒍ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᑭᐅᔾᔪᑎᖓᓄᑦ ᒥᓂᔅᑕ. ᐊᑏᑐᖅ ᐃᓗᐊᓛᒃᑯᑦ 

ᐃᑲᔪᖅᑕᐅᓇᓱᖕᓂᐊᖅᐳᑦ ᐱᓕᕆᔨᖁᑎᕗᑦ ᓴᐳᔾᔭᐅᓯᒪᑦᑎᐊᖁᓪᓗᒋᑦ ᐃᓄᖁᑎᕗᑦ ᓄᕙᖕᓇᕐᔪᐊᒥᒃ. 

 

ᐃᓚᖓ ᑲᑎᒪᔨ: ᐄᓛ! ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᖅᑏ, ᑕᒪᒃᑯᐊᑦᑕᐅᖅ ᐱᕙᓪᓕᐊᔪᒃᑰᓚᐅᖅᑐᒥᒃ ᐊᖏᕈᓯᐅᕐᕕᐅᓯᒪᔪᑦ ᑎᓕᔭᐅᓪᓗᑎᒃ 

ᒐᕙᒪᒃᑯᓐᓄᑦ ᐱᓕᕆᖁᔭᐅᓪᓗᑎᒃ ᐊᒃᑐᖅᑕᐅᓚᐅᕐᒪᑕ ᑐᑭᓯᓇᖅᓯᑎᒋᐊᕈᑎᑐᐃᓐᓇᕐᒧᑦ. ᑳᓐᑐᕌᒃᑕᐅᓯᒪᔪᑦ 

ᐱᔨᑦᓯᕋᐅᑎᖃᖅᑐᑦ ᐊᒃᑐᖅᑕᐅᓚᐅᕆᕗᑦ ᑲᐳᔭᐅᔅᓴᐃᓐᓇᕆᐊᖃᕐᓂᕐᒧᑦ ᐊᑐᐊᒐᐅᔪᒧᑦ ᐱᓗᐊᖅᑐᒥᒃ ᑕᒪᒃᑯᐊ 

ᐊᑦᑕᓇᖅᑐᒦᓕᕈᓐᓇᖅᑐᑦ ᐃᓱᒪᒋᓪᓗᒋᑦ ᐸᐃᕆᑦᓯᕕᒐᓚᖕᓃᑦᑐᑦ. ᖁᔭᓐᓇᒦᒃ ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ. 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ, ᒪ’ᓇᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒍᑦ) ᐄ, ᐊᑐᐊᒐᐃᑦ 

ᐊᑑᑎᖃᑦᑎᐊᕐᒥᔪᑦ ᑕᒪᒃᑯᓂᖓ ᐸᐃᕆᑦᓯᕕᒐᓚᐅᔪᓂᒃ ᐃᓐᓇᒃᑯᕕᖕᓂᒃ ᐊᒃᑐᖅᑕᐅᓂᐊᕈᑎᒃ ᐃᖅᑲᓇᐃᔭᖅᑎᓂᒃ 

ᐅᖃᖅᑲᐅᒐᒪ ᐅᐊᑦᑎᐊᖅ ᑐᑭᓯᓯᒪᔭᓐᓂᒃ ᐊᒃᑐᐃᓂᕐᓗᒃᓯᒪᔪᖃᖏᑦᑐᖅ ᐃᖅᑲᓇᐃᔭᖅᑏᑦ ᐱᔾᔪᑎᒋᓪᓗᒋᑦ 

ᐱᔪᓐᓇᐅᑎᖃᕈᑎᖏᑎᒍᑦ. ᐃᖅᑲᓇᐃᔭᖅᑎᑖᕐᓂᕐᒥᓘᓐᓃᑦ ᓇᓕᐊᖕᓂᑐᐃᓐᓇᖅ ᐃᓐᓇᒃᑯᕕᐅᔪᓂᒃ.  

 

ᐊᒻᒪ ᐅᖃᕆᐊᓪᓚᑐᐃᓐᓇᕐᓗᒍ ᓂᓪᓕᐅᑎᒋᔭᖓ ᒪᓕᒐᓕᐅᖅᑎᐅᑉ, ᖁᕕᐊᒋᓪᓚᕆᑉᐸᑦᑕᒃᑲ ᐃᖅᑲᓇᐃᔭᖅᑎᓕᒫᑦ 

ᐋᓐᓂᐊᖅᑐᓕᕆᓂᕐᒦᖓᒐᓚᒃᑐᑦ ᑲᐱᔭᐅᓯᒪᕙᒃᑐᑦ. ᐊᒻᒪ ᐃᓛᓐᓂᒃᑯᑦ ᐃᓱᒪᒋᔭᖃᑦᓯᐊᕋᓱᑦᑐᑎᒃ ᐊᓯᒥᖕᓂᒃ 

ᐃᖅᑲᓇᐃᔭᖅᑎᖁᑎᒥᓂᓪᓗ ᐃᓚᖏᑦ ᐃᒻᒪᖄ ᐋᓐᓂᐊᖃᓚᐅᖅᓯᒪᓐᓂᕈᑎᒃ ᐅᓗᕆᐊᓇᖅᑐᒦᑦᑐᓐᓇᖅᑐᑦ 

ᐱᔾᔪᑎᒋᓪᓗᒋᑦ.  

 

ᑕᒪᓐᓇᓗ ᑲᐱᔭᐅᒋᐊᖃᕐᓂᖅ ᐊᑐᐊᒐᖅ ᓱᓕ ᐋᖅᑭᒃᑕᐅᕙᓪᓕᐊᑦᓴᐃᓐᓇᖅᑐᖅ. ᐋᓐᓂᐊᖅᑐᓕᕆᔨᒻᒪᕆᒃᑯᑦ ᓱᓕ 

ᓇᕝᕚᖅᐸᓪᓕᐊᖏᓐᓇᖅᑐᑦ ᑲᐱᔭᐅᓯᒪᒐᓗᐊᕐᒪᖔᑕ ᓇᓗᓇᐃᖅᓯᔾᔪᑎᒃᓴᒥᒃ ᐃᖅᑲᓇᐃᔭᖅᑏᑦ ᐃᓚᖏᓐᓂᒃ. 

ᐊᓪᓚᕝᕕᓕᕆᔨᕗᑦ ᑕᒪᑐᒪᙵᑦ ᐊᑐᐊᒐᕐᒥᒃ, ᑕᖅᑭᓂᒃ ᐊᓂᒍᓵᖅᑐᓂᒃ ᐊᒃᑐᖅᑕᐅᓂᖃᓚᐅᕐᒥᖕᒪᑕ 

ᓄᕙᒡᔪᐊᕐᓇᖅᑕᐅᖅ ᐱᓪᓗᒍ. ᑖᓐᓇ ᐋᒥᑯᕌᓐ (Omicron) ᓄᕙᒡᔪᐊᕐᓇᖅ ᐱᕙᓪᓕᐊᓯᒪᓂᖓᓄᑦ ᓱᓕ ᐊᑐᐊᒐᖅ 

ᐱᕙᓪᓕᐊᔭᐅᔪᖅ ᐊᒻᒪᓗ ᑲᑦᑐᖓᐃᖅᓯᒪᑦᑎᐊᖅᐳᒍᑦ ᓱᓕ ᑕᒪᔅᓱᒥᖓ ᑲᒪᒋᔭᖃᕐᓂᐊᕐᓂᑦᑎᓐᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 092 - 6(1): ᑐᒃᑐᓕᕆᓂᖅ ᑭᕙᓪᓕᕐᒥ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ, ᐊᒻᒪ ᑭᒡᒐᖅᑐᖅᑕᒃᑲ ᓄᓇᓖᑦ ᓴᓪᓕᕐᒥ ᓇᐅᔮᓪᓗ. ᐅᓪᓗᖃᑦᑎᐊᕆᑦᑎ.  

 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᐊᕙᑎᓕᕆᔨᒃᑯᓐᓄᑦ ᐃᓱᒫᓘᑎᖃᖅᖢᓂ ᑐᒃᑐᐃᑦ ᓈᓴᖅᑕᐅᔭᕆᐊᖃᕐᓂᖏᑦ ᑭᕙᓪᓕᕐᒥ, 

ᓴᓪᓕᕐᓂ. 

 

ᐃᑉᐸᒃᓴᖅ ᐃᒃᓯᕚᖅᑎᓪᓗᑕ ᓴᖅᑭᑦᑎᓚᐅᕋᒪ ᖃᐃᑕᐅᓚᐅᖅᑐᖅ ᑎᑎᖅᑲᖅ ᐊᐃᕕᖅ ᐊᖑᓇᓱᒃᑐᓕᕆᔨᒃᑯᖏᑦ 

ᑲᑎᒪᔨᖏᓐᓂᖔᖅᖢᓂ ᓈᓴᖅᑕᐅᔭᕆᐊᖃᕐᓂᖏᑦ ᑐᒃᑐᑦ ᐱᔾᔪᑎᒋᓪᓗᒍ, ᓴᓪᓕᕐᓂ ᑐᒃᑐᖁᑎᖏᑦ. 

 

ᐅᖃᖅᑎᑦᑎᔩ (ᑐᓵᔨᑎᒍᑦ) ᒫᓐᓇ ᐱᕕᖃᕐᓂᓐᓂ ᐃᓕᑕᕆᔪᒪᓪᓗᒋᑦ ᑲᑎᒪᔨᖏᑦ ᐊᖑᓇᓱᒃᑐᓕᕆᔨᒃᑯᑦ ᓴᓪᓕᕐᓂ.  

 

ᐊᖑᓇᓱᒃᑐᓕᕆᔨᒃᑯᑦ ᓈᓴᐃᖁᔨᓪᓗᑎᒃ ᓴᓪᓕᐅᑉ ᑐᑦᑐᖁᑎᖏᓐᓂᒃ ᐊᕐᕌᒍᒋᔭᑉᑎᓐᓂᒃ. ᒥᓂᔅᑕᐅᔪᖅ 

ᐅᖃᐅᑎᒍᓐᓇᖅᐸᒻᒪ ᑕᐃᒪᐃᓐᓂᐊᕐᓂᖏᓐᓂᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᕙᑎᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᓯᔩ, ᐅᐱᒋᔪᒻᒪᑦᑎᐊᕐᒥᕙᒃᑲ 

ᑕᐃᒃᑯᐊ ᐆᒪᔪᕐᓂᐊᖅᑎᖁᑎᖏᑦ ᑐᔅᓯᕋᖅᓯᒪᓪᓗᑎᒃ ᑖᒃᑯᐊ ᑐᒃᑐᐃᑦ ᐃᓱᒫᓘᑎᒋᔭᖏᑦ ᓄᓇᖓᓂ 

ᐱᒋᐊᖅᑎᑦᑎᖅᑳᓚᐅᖅᓯᒪᓂᖏᓐᓄᑦ. ᐊᒻᒪᓗ ᐃᑲᔪᖅᑐᐃᓐᓇᕋᓱᓐᓂᐊᖅᐸᕗᑦ.  

 

ᑖᒃᑯᐊ ᓇᓴᐅᖅᑕᐅᔭᕆᐊᖃᓚᐅᖅᑑᒐᓗᐊᑦ ᑕᕝᕙᓂ ᐊᕐᕌᒍᒋᔭᑦᑎᓐᓂ ᑭᓯᐊᓂ ᓄᕙᓐᓇᕐᒧᐊᕐᒧᑦ 

ᑭᖑᕙᕆᐊᖅᑕᐅᓚᐅᕐᒪᑦ, ᐅᓪᓗᒥᒧᑦ ᑖᓐᓇᐅᔪᖅ ᐸᕐᓇᓕᖅᑕᕗᑦ ᒪᐃ 2023-ᒥᑦ ᓈᓴᖅᑕᐅᓂᖓ 

ᐱᒋᐊᖅᑕᐅᖁᓪᓗᑎᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᓐᓄᑦ ᐃᓚᒋᐊᕈᑎ, ᒥᔅᑕ ᒪᓕᑭ. 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᑦᑎᐊᕐᒪᑦ. (ᑐᓵᔨᑎᒎᓕᖅᑐᖅ) ᑖᓐᓇ ᐊᐃᕖᑦ 

ᐊᖑᓇᓱᑦᑐᓕᕆᔨᒃᑯᓐᓂᑦ ᑎᑎᖅᑲᖅ ᖃᐃᑕᐅᓚᐅᖅᑐᖅ ᐅᖃᓕᒫᖅᖢᒍ, ᑲᑎᒪᔨᖏᑦ ᐃᓱᒫᓘᑎᖃᖅᐳᑦ ᐊᒥᓲᓂᖏᑦ 

ᓄᖑᑉᐸᓪᓕᐊᖕᒪᑦ. ᐅᖃᐅᓯᐅᓯᒪᔪᖃᓕᕐᒪᑦ ᑎᖕᒥᓲᖁᑎᑦᑎᓐᓂᒃ ᐅᑭᐅᖓᓂ 2021, ᑕᒫᓂ 21 ᐅᖁᒪᐃᓐᓂᖃᖅᑐᑦ 

ᑐᒃᑐᒥᓃᑦ ᐊᐅᓪᓚᖅᑎᑕᐅᓚᐅᕐᓂᖏᓐᓂᒃ ᓄᓇᓕᖕᒥ ᓂᐅᕕᐊᒃᓴᐅᒐᓱᒃᖢᑎᒃ. 

 

ᒥᓂᔅᑕ ᓇᓗᓇᐃᕆᔪᓐᓇᖅᐹ ᐊᖑᓇᖅᓱᒃᑐᓕᕆᔨᒃᑯᓐᓂᒃ ᐱᓕᖃᑎᖃᕐᒪᖔᑕ ᑲᑐᔾᔨᖃᑎᒋᔭᒥᖕᓂᒡᓗ ᑕᒪᓐᓇ 

ᑐᒃᑐᓕᕆᓂᖅ ᐱᔾᔪᑎᒋᓪᓗᒍ ᑕᐅᕙᑦᓱᒪᙵᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᓯᔩ, ᖁᔭᓐᓇᒦᖅᐸᒃᑲ 

ᐃᓱᒫᓗᑦᑐᑎᒃ ᓴᖅᑮᓚᐅᕐᖓᑕ ᑖᔅᓱᒥᖓ. ᐃᓱᒫᓗᒋᖃᓯᐅᑎᒋᓪᓗᒍ ᑖᒃᑯᐊ ᓂᕕᖓᑖᒃᑰᖅᓯᒪᒻᒪᑕ.  

 

ᑕᐃᒃᑯᐊᓗ ᓂᕕᖓᑖᑦ ᓄᓇᓕᖕᓄᑦ ᑐᔅᓯᕋᖅᑕᐅᓚᐅᕐᓂᖏᓐᓄᑦ. ᑕᐃᒪᓐᓇᐃᑎᓪᓗᒍ ᑖᒃᑯᐊ ᐊᕙᑎᓕᕆᔨᒃᑯᑦ ᐊᒻᒪᓗ 

ᐆᒪᔪᕐᓂᐊᑎᒃᑯᑦ ᐱᓕᕆᖃᑎᒌᑦᑎᐊᕐᓗᑎᒃ ᑕᐃᓐᓇᓗ ᑎᓕᐅᕆᑦᑎᐊᕐᓂᐊᖅᐸᕋ ᐃᖅᑲᓇᐃᔭᖅᑎᕗᑦ ᑕᐃᑲᓂ. ᐊᒻᒪᓗ 

ᑖᒃᑯᐊ ᐱᓕᕆᔨᒋᔭᒃᑲ ᑎᓕᐅᑦᑎᐊᕐᓂᐊᖅᐸᒃᑲ, ᑖᒃᑯᐊ ᐋᖅᑭᒃᓱᒃᑲᓐᓂᕆᐊᖃᖅᐸᑕ ᐋᖅᑭᒃᓱᒃᑲᓐᓂᕐᓂᐊᖅᐳᑦ.  

 

ᐃᓱᒫᓗᓇᑦᑎᐊᕐᒪᑦ ᑖᒃᑯᐊ ᓂᕕᖓᑖᒥᒃ ᐊᑐᖅᑕᐅᖏᑉᐸᑦ, ᑕᐃᒪ ᓄᓇᓕᓐᓄᑦ ᑕᐃᒪᓐᓇᐃᓕᖓᖁᔨᓯᒪᒻᒪᑕ 

ᑕᐃᒃᑯᐊᓗ ᓈᓚᑦᑎᐊᕋᓱᒃᑲᑦᑎᒍ. ᑕᐃᒪᓐᓇ ᐱᓕᕆᖃᑎᒋᔪᒪᑦᑎᐊᖅᑕᕋ ᐆᒪᔪᕐᓂᐊᑎᒃᑯᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᒥᓂᔅᑕ ᑭᐅᑦᑎᐊᕋᕕᑦ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕ ᖃᐅᔨᒪᒻᒪᑦ ᐱᓕᕆᕝᕕᖓᑦ ᒪᓂᒪᑎᑦᓯᓚᐅᕐᒪᑕ ᓈᓴᖅᑕᐅᖁᓪᓗᒋᑦ ᓇᐅᔮᓂᑦ, 

ᖃᒪᓂᑦᑐᐊᕐᒥ ᐊᕐᕕᐊᓂᓗ ᑕᒪᑐᒧᖓ.  

 

ᒥᓂᔅᑕ ᐅᖃᐅᑎᒍᓐᓇᖅᐹᒻᒪ ᓴᖅᑭᑕᐅᔪᖅ ᖃᐅᔨᓴᕐᓂᐅᔪᒥᒃ ᓈᓴᐃᓂᐅᔪᒥᒃ ᑐᓂᔭᐅᓂᐊᕐᓂᖏᑦ 

ᐊᖑᓇᓱᒃᑐᓕᕆᔨᓄᑦ ᐊᒻᒪ ᓄᓇᓖᑦ ᒪᓕᒐᓕᐅᖅᑎᖏᓐᓄᑦ ᑭᒡᒐᑐᖅᑐᓄᑦ ᓄᓇᓕᐅᔪᓂᒃ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓈᓴᐃᓂᖅ ᓂᕐᔪᓂᒃ, ᑐᒃᑐᓂᒃ 

ᑭᓱᑐᐃᓇᕐᓂᒃ, ᓈᓴᐃᔭᕇᕋᐃᒻᒪᑕ ᓄᓇᓕᓐᓄᑦ ᐊᒻᒪᓗ ᓄᓇᓕᓐᓄᑦ ᐱᓕᕆᖃᑦᑕᖅᑐᓄᑦ ᑐᓂᓰᓐᓇᐅᔭᖅᑐᑦ.  

 

ᑖᒃᑯᓄᖓᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐅᓂᒃᑳᕆᐊᖅᑐᖃᑦᑕᖅᓱᑎᒃ, 

ᐊᑐᐃᓐᓇᐅᑦᓯᐊᖃᑦᑕᖅᓱᑎᒃ ᓇᐅᒃᑯᑐᐃᓐᓇᖅ. ᑕᐃᒪᓐᓇᐃᑎᓪᓗᒍ ᐊᖏᕈᓐᓇᖅᑎᐊᖅᑕᕋ ᒪᓕᒐᓕᐅᖅᑎᐅᖃᑎᒐ 

ᑕᒪᒃᑯᐊ ᓴᖅᑭᑕᐅᒐᐃᑉᐸᑕ ᓴᖅᑭᑦᑎᒍᓐᓇᑦᑎᐊᕐᓂᐊᕆᓪᓗᖓ ᒪᓕᒐᓕᐅᖅᑎᐅᖃᑎᓐᓄᑦ.  

 

ᐊᒻᒪᓗ ᑕᐃᒃᑯᐊ ᑖᓐᓇ ᐋᖅᑭᑦᑎᐊᖅᓯᒪᓂᖅᐹᖑᖃᑕᐅᖅᑰᕐᒪᑦ ᓇᓴᐅᓂᕐᒧᑦ ᓂᕐᔪᑎᒧᑦ, ᑖᒃᑯᐊ ᐱᓕᕆᖃᑦᑕᖅᑐᐃᑦ 

ᐃᓚᒋᔭᐅᑦᑎᐊᖃᑦᑕᖅᓱᑎᒃ. ᑖᓐᓇ ᑲᔪᓯᑏᓐᓇᕋᓱᓐᓂᐊᖅᐸᕋ, ᐋᖅᑭᒋᐊᕌᕐᔪᒋᐊᖃᖅᐸᑦ ᐋᖅᑭᒋᐊᓂᐊᖅᐳᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑑᕐᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 093 - 6(1): ᑐᒃᑐᓕᕆᓂᖅ ᕿᑎᕐᒥᐅᓂ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᖅᑯᑎᖅ, ᐅᖃᖅᑏ. ᖁᕐᓗᖅᑑᒥᐅᑦ ᕼᐊᓘᖅᑲᒃᑲ.  

(ᑐᓵᔨᑎᒍᑦ) ᐊᐱᖅᑯᑎᒐ ᐊᕙᑎᓕᕆᓂᕐᒧᑦ, ᐃᓲᒫᓘᑎᒐ ᐱᔾᔪᑎᖃᖅᑐᑦ ᑐᒃᑐᓕᕆᓂᐅᔪᒥᒃ ᕿᑎᕐᒥᐅᓂ.  

 

ᒥᓂᔅᑕ ᖃᐅᔨᒪᖕᒪᑦ ᐃᓱᒫᓘᑕᐅᖃᑦᑕᖅᓯᒪᖕᒪᑕ ᕿᑎᕐᒥᐅᑦ ᑐᒃᑐᖁᑎᖏᑦ ᕿᑎᕐᒥᐅᓂᒃ. 

 

ᐱᓇᓱᐊᕈᓯᕆᔪᔭᑉᑎᓐᓂ ᐊᕙᑎᓕᕆᔨᒃᑯᑦ ᐅᖃᓚᐅᕐᒪᑕ ᒪᑐᓯᓚᐅᕐᒪᑕ ᑐᒃᑐᓕᐊᖁᔨᖏᖦᖢᑎᒃ ᐱᓗᐊᖅᑐᒥᒃ 

ᐃᖃᓗᒃᑑᑦᑎᐊᕐᒥᐅᓄᑦ. ᐅᖃᓕᒫᖅᖢᒍ ᓇᓗᓇᐃᖅᓯᓚᐅᕐᒪᑕ ᐅᖃᐅᓯᖃᓚᐅᕐᒪᑕ, ᑐᒃᑐᑕᐅᔪᓐᓇᖅᑐᑦ 

ᐋᖅᑭᑦᑕᐅᓚᕐᒪᑕ ᓄᓇᕗᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ. ᐊᒥᓱᙱᖅᐸᓪᓕᐊᒃᑲᓐᓂᓕᖁᓪᓗᒋᑦ ᕿᑎᕐᒥᐅᑦ 

ᑐᒃᑐᖁᑎᖏᑦ. 

 

ᒥᓂᔅᑕᐅᔪᖅ ᑐᓴᖅᑎᑦᑐᓐᓇᖅᐱᑎᒎᑦ ᐅᓪᓗᒥ ᖃᓄᐃᓕᖓᓕᕐᒪᖔᑕ ᐊᒥᓲᓂᖏᑦ ᑐᒃᑐᐃᑦ? (ᑐᓵᔨᒃᑰᖏᑦᑐᖅ) 

ᖁᐊᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᓯᔩ, ᐱᒋᐊᓚᐅᙱᓂᓐᓂᖃᐃ ᑖᓐᓇ 

ᒪᓕᒐᓕᐅᖅᑎᕗᑦ ᒪᓕᒐᓕᐅᖅᑏᑦ ᐅᖃᐅᓯᑐᐃᓐᓇᖓᓐᓂ ᐅᖃᓪᓚᑦᑎᓪᓗᒍ ᐃᑉᐱᒋᑦᑎᐊᖅᑲᐅᕙᕋ. ᑕᐃᓐᓇ 

ᐃᖅᑲᓇᐃᔭᖅᑎᑦᑎᐊᕚᓗᒋᓚᐅᕋᑦᑐᒍᑦ ᑳᓚᓐ ᐋᑦᔪᓐ, ᐃᖅᑲᐃᒪᖃᑎᒋᑦᑎᐊᖅᐸᒃᑲ ᓄᓇᓕᒻᒥᐅᑦ, ᓄᓇᕘᒥᐅᑕᓕᒫᓄᑦ 

ᐊᒃᑐᐊᓗᒃ ᑭᖑᓂᖃᖅᑐᖅ ᑕᐃᓐᓇ. 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᕿᑎᕐᒥᐅᑦ ᑐᒃᑐᖁᑎᖏᑦ ᐱᓪᓗᒍ ᖃᐅᔨᓴᕐᓂᐅᔪᔪᖅ ᓅᕕᑉᐱᕆ 2020-ᒥ, 

ᖃᐅᔨᓴᕐᓂᐅᓚᐅᖅᓯᒪᔪᖅ ᓈᓴᐃᓂᖅ. ᓈᓴᐃᓚᐅᖅᓯᒪᔪᑦ 3851-ᓂᒃ ᑐᒃᑐᓂᒃ, ᐊᒻᒪᓗ ᑐᒃᑐᑕᐅᔪᓐᓇᖅᑐᑦ 

ᓱᖁᓯᔾᔮᖏᖦᖢᑎᒃ ᒫᓐᓇᒧᑦ ᑎᑭᖦᖢᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᒋᔭᖕᓄᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) ᒥᓂᔅᑕ ᖃᐅᔨᒪᖕᒪᑦ ᑕᒪᓐᓇ ᐊᒪᕈᕐᓄᑦ ᐃᓱᒫᓘᑕᐅᓪᓚᕆᒃᓯᒪᖕᒪᑦ 

ᐊᖑᓇᓱᑦᑐᓕᕆᔨᖏᓐᓄᑦ ᖁᕐᓗᖅᑑᒥ.  

 

ᒥᓂᔅᑕ ᑐᓴᖅᑎᔪᓐᓇᖅᐱᑎᒍᑦ ᐱᓕᕆᕝᕕᖓᑕ ᐅᓄᖅᓯᒋᐊᖅᑕᐅᖁᓪᓗᒋᑦ ᐊᑭᓕᐅᑎᐅᕙᒃᑐᑦ ᐊᒪᕈᓐᓂᐊᖃᑦᑕᓂᕐᒧᑦ? 

(ᑐᓵᔨᒃᑰᖏᑦᑐᖅ) ᖁᐊᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᓯᔩ, ᐅᐱᒋᔪᒪᕙᒃᑲ 

ᒪᓕᒐᓕᐅᖅᑎᐅᔪᑦ ᓯᕗᓕᐅᔅᓴᐃᓇᕐᒪᑦ ᑕᒪᑐᒪᖓᑦ, ᑖᒃᑯᐊ ᑐᒃᑐᐃ ᐱᓪᓗᒋᑦ ᓄᓇᓕᒻᓂᒃ.  

 

ᐊᑲᐅᓈᖅᓯᒪᓪᓚᕆᒃᑲᒪ ᑲᑎᒪᖃᑎᒋᓯᒪᓪᓗᒍ ᒪᓕᒐᓕᐅᖅᑎ ᐊᖑᓇᓱᑦᑐᓕᕆᔨᖏᓪᓗ ᑕᒪᒃᑯᐊ ᐊᒪᕈᐃᑦ 

ᐱᔾᔪᑎᒋᓪᓗᒋᑦ. ᐊᒻᒪᓗ ᐊᖏᖅᓯᒪᓪᓗᖓ ᓄᓇᓕᒻᒧᑦ ᑕᒪᑐᒧᖓ ᐊᒻᒪ ᑲᑎᒪᖃᑎᖃᒃᑲᓐᓂᓚᐅᕆᓪᓗᖓ 

ᒪᓕᒐᓕᐅᖅᑎᓂᒃ ᐃᖃᓗᑦᑑᑦᓯᐊᕐᒧᑦ ᐊᖑᓇᓱᒃᑐᓕᕆᔨᖁᑎᖏᓐᓂᓪᓗ. ᐊᐱᕆᓗᖓ ᖃᓄᖅ ᐃᖢᐊᓛᒃᑯᑦ 

ᐋᖅᑭᒋᐊᕆᔪᓐᓇᕐᒪᖔᑉᑕ ᐊᒪᕈᓕᕆᓂᕐᒧᑦ ᐱᓕᕆᐊᒃᓴᕈᑎᒋᔭᑉᑎᓐᓂᒃ.  

 

ᓂᕈᐊᑦᓯᐊᖅᑐᖓ ᑐᓴᖅᑎᑕᐅᖃᑦᑕᓂᐊᕐᓂᓐᓂ ᑕᒪᓐᓇ ᐱᓪᓗᒍ, ᓯᕗᓂᔅᓴᑎᓐᓂᓪᓗ ᐋᖅᑭᒋᐊᕆᒋᐊᕈᑦᑕ 

ᕿᒥᕐᕈᒍᒪᓂᐊᖅᑐᖓ ᐊᒪᕈᐃᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓐᓄᑦ, ᒥᔅᑕ ᐊᓇᕕᓗᒃ. 

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓇᕕᓗᒃ: ᖁᐊᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) ᑕᒪᓐᓇ ᑐᒃᑐᓕᕆᓂᖅ ᕿᑎᕐᒥᐅᓂᒃ ᐊᒃᑐᐊᓂᖃᕐᒥᖕᒪᑦ 

ᒐᕙᒪᖃᕐᕕᐅᔪᓂᒃ ᐊᓯᖏᑦᑎᓐᓄᑦ ᓄᓇᑦᓯᐊᒦᑦᑐᓄᑦ. ᒥᓂᔅᑕ ᑐᓴᖅᑎᒍᓐᓇᖅᐱᑎᒍᑦ ᑕᒪᑐᒪᐅᑉ ᒥᒃᓵᓄᑦ? 

(ᑐᓵᔨᒃᑰᖏᑦᑐᖅ) ᖁᐊᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑎᑦᓯᔩ, ᓂᕆᐅᓪᓚᕆᓚᐅᕋᓗᐊᖅᐳᖓ 

ᓄᓇᑦᓯᐊᑦ ᒐᕙᒪᒃᑯᖏᓐᓂᒃ ᑲᑎᒪᖃᑎᖃᕈᒪᓪᓗᖓ ᑕᒪᓐᓇ ᐱᓪᓗᒍ. ᑕᒪᓐᓇ ᐋᒥᑯᕌᓐ ᓄᕙᒡᔪᐊᕐᓇᖅ 

ᓄᐃᓚᐅᖅᑎᓐᓇᒍ ᓱᓕ ᖁᔭᓈᖅᓯᒍᑕᐅᓕᓚᐅᕐᒪᑦ. ᖁᕕᐊᓱᑉᐳᖓ ᐅᖃᕆᐊᒥᒃ ᖃᕆᑕᐅᔭᒃᑯᑦ 

ᑲᑎᒪᖃᑎᖃᓛᕐᓂᓐᓂᒃ ᒫᔅᓯ 23-ᒥ ᐅᓪᓗᖅᓯᐅᖅᓯᒪᒐᑉᑎᒍ ᓄᓇᑦᓯᐊᖅ ᒐᕙᒪᒃᑯᖏᓐᓂᒃ, ᐊᕕᑦᑐᖅᓯᒪᔪᓂᒃ 

ᑲᑎᒪᓂᕆᓛᖅᑕᑎᓐᓂᒃ ᐊᑦᑐᖅᑕᐅᓯᒪᔪᓂᒃᑕᐅᖅ. ᑖᒃᑯᐊ ᑐᒃᑐᐃᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᖃᕝᕕᒃ. 

 

ᐊᐱᖅᑯᑦ 094 - 6(1): ᓴᓂᑭᓗᐊᕐᒥ ᐃᒡᓗᓕᕆᔨᒃᑯᑦ ᐃᒡᓗᕐᔪᐊᖓ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐊᒻᒪᓗ ᐱᔾᔪᑎᓖᑦ ᓄᑖᓂᒃ ᐃᒡᓗᓕᐅᖅᐸᓪᓕᐊᓂᖏᑦ ᑲᑎᙵᔪᓂᒃ. 

 

ᒥᓂᔅᑕ ᖃᐅᔨᒪᔪᖅ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᓴᓂᒃ ᑕᖅᑲᐅᖓᐃᓚᐅᖅᓯᒪᖕᒪᑕ ᒫᔅᓯ 2019-ᖑᑎᓪᓗᒍ. 

ᑕᒪᒃᑯᐊ ᑕᐅᑦᑐᒋᓂᐊᖅᑕᖏᓐᓄᑦ ᑐᕌᖓᔪᓂᒃ ᓴᓇᓇᔭᖅᑐᓂᒃ ᐱᖓᓱᓄᑦ ᑲᑎᙵᔪᓂᒃ ᓴᓇᔭᐅᓂᐊᖅᑐᒥᒃ 

ᓴᓂᑭᓗᐊᕐᒥ, ᐊᕐᕕᐊᑦ ᐊᒻᒪᓗ ᐃᖃᓗᒃᑑᑦᑎᐊ. 

 

ᕖᕝᕗᐊᕆ 20, 2021-ᖑᑎᓪᓗᒍ ᐃᒡᓗᓕᕆᓂᕐᔪᐊᒃᑯᑦ ᑳᓐᑐᕌᒃᓴᓂᒃ ᑕᖅᑲᐅᖓᐃᓚᐅᖅᓯᒪᖕᒥᔪᑦ 

ᓴᓇᔭᐅᒋᐊᕈᓐᓇᖅᓯᓂᐊᕐᒪᑕ ᓴᓂᑭᓗᐊᕐᒥ ᐃᒡᓗᒃᓴᐃᑦ ᑲᑎᙵᔪᑦ. ᑖᓐᓇ ᓄᑖᖅ ᐃᒡᓗᓕᐊᕆᔭᐅᔪᒪᔪᖅ ᐊᒃᓱᐊᓗᒃ 

ᐱᕐᔪᐊᖑᔪᖅ ᓄᓇᑦᑎᓐᓄᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᐃᒡᓗᓕᕆᕐᔪᐊᒃᑯᑦ ᑕᒪᑐᒥᖓ ᐃᑲᔪᖅᓱᐃᒻᒪᑕ. 

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᑖᓐᓇ ᑳᓐᑐᕌᒃᓴᖅ ᑕᖅᑲᐅᖓᖅᑕᐅᓚᐅᖅᑐᖅ, ᑖᓐᓇ 

ᐊᑐᓪᓚᕆᓐᓂᐊᖅᑎᓪᓗᒍ ᐃᒡᓗᓕᕆᐊᕆᔭᐅᔪᒪᔪᖅ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑖᑉᓱᒧᖓ 

ᑲᑎᒪᔨᐅᖃᑎᒪ ᓴᓂᑭᓗᐊᕐᒥ ᐅᖃᐅᓯᕆᔭᖓᓄᑦ. ᑐᒃᓯᕋᐅᑎᖏᑦ ᐱᐊᓂᓚᐅᖅᑐᖅ ᐊᒻᒪ ᓇᑉᐸᐃᓂᐊᖅᑐᒥᒃ 

ᓇᓗᓇᐃᖅᓯᓯᒪᓕᖅᑐᒍᑦ ᑕᐃᑲᓂ ᓴᓂᑭᓗᐊᕐᒥ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᒃ ᑖᓐᓇ ᓇᓗᓇᐃᕋᖕᓂ. ᐅᖃᖅᑏ, ᑖᓐᓇ ᒥᓂᔅᑕ 

ᖃᐅᔨᒪᔪᒃᓴᐅᔪᖅ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 2022-2023 ᐊᑭᑐᔪᖅᑐᕈᑎᒃᓴᖏᑦ ᐃᒪᖃᖏᒻᒪᑕ ᓄᑖᓂᒃ 

ᑮᓇᐅᔭᓂᒃ ᑕᐃᔅᓱᒧᖓ ᐊᑐᕋᔭᖅᑐᓂᒃ ᑲᑎᙵᔪᓂᒃ ᐃᒡᓗᓕᐊᕆᔭᐅᓂᐊᖅᑐᓂᒃ ᓴᓂᑭᓗᐊᕐᒥ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᑦ ᐊᑐᕋᒫᕐᓂᐊᖅᑐᖁᑎᖏᑦ ᖃᓄᐃᓕᖓᓕᕐᒪᖔᑦ ᐅᓪᓗᒥᒧᑦ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᓐᓇ ᑮᓇᐅᔭᖅ ᑐᒃᓯᕋᐅᑎᒃᑯᑦ ᑕᒡᕙᓂ 

ᐊᑐᕐᓂᐊᖅᑕᑉᑎᓐᓂᒃ ᐅᑭᐅᒥ ᑐᒃᓯᕋᔾᔮᖏᑦᑐᒍᑦ ᑮᓇᐅᔭᖅᑕᖃᕆᐊᓂᑉᑲᑦᑕ ᐊᖏᖅᑕᐅᕌᓂᒃᓯᒪᓚᐅᖅᑐᓂ ᐊᕐᕌᒍᓄ 

ᑭᖑᕙᕆᐊᖅᑕᐅᖃᑦᑕᕐᓂᑯᖓᓄᑦ, ᖃᑉᓗᓈᑐᑦ ᐅᖃᐅᓯᐅᓲᖅ carry-overs, ᑕᐃᒃᑯᐊ ᑮᓇᐅᔭᐃᑦ 

ᐊᑐᐃᓐᓇᕈᖅᑕᐅᓯᒪᓚᐅᕐᒪᑕ. ᑕᐃᒃᑯᐊᓗ ᐊᑐᕐᓗᑎᒍ ᑖᒻᓇ ᑎᑎᕋᕐᕕᒃᓴᖅ ᐱᓕᕆᕝᕕᒃᓴᖅ ᑕᐃᑲᓂ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᓛᒃ, ᐃᒡᓗᓕᕆᔨᒃᑯᓐᓄᑦ ᓴᓂᑭᓗᐊᕐᒥ ᓴᓇᔭᐅᓂᖓ ᑕᒡᕙᙵᑦ ᑮᓇᐅᔭᓂᒃ ᐊᑐᕐᓂᐊᕐᒪᑕ, 

ᑮᓇᐅᔭᓂᒃ ᐊᖏᖅᑕᐅᕌᓂᒃᓯᒪᓂᑰᔪᓂᒃ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᓇᓗᓇᐃᕋᖕᓂ. ᐅᖃᖅᑏ, ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᑖᒃᑯᐊ ᑲᑎᒪᔩᑦ ᐊᐅᓚᑦᑎᔨᒋᔭᐅᔪᑦ ᓴᓂᑭᓗᐊᕐᒥ ᐃᒡᓗᓕᕆᔨᒃᑯᖏᓐᓂᒃ 

ᐅᖃᖃᑎᒋᔭᐅᖏᓐᓇᕐᓂᐊᖅᐹᑦ ᑕᒪᓐᓇ ᐃᒡᓗᓕᐊᕆᔭᐅᔪᒪᔪᖅ ᓯᕗᒧᐊᒃᐸᓪᓕᐊᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᐱᐅᒋᓂᖅᐸᕆᔭᐅᔪᒪᐃᓐᓇᕋᒪ... 

 

>>ᐃᒡᓚᖅᑐᑦ 

 

... ᐊᓱᐃᓛᒃ ᐅᖃᖅᑏ, ᑖᔅᓱᒧᖓ ᒥᓂᔅᑕᒧᑦ ᐊᖏᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

>>ᐃᒡᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 095 - 6(1): ᑭᕙᓪᓕᕐᒥ ᐃᓄᓐᓄᑦ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ ᑳᓐᑐᕌᒃᑕᐅᓂᖓ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᖃᒪᓂᑦᑐᐊᕐᒥᐅᓪᓗ.  

 

ᐅᖃᖅᑏ, ᐊᐱᖅᑯᑎᒐ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑐᕌᖅᑎᑦᑐᒪᔭᕋ.  

 

ᐅᖃᖅᑏ, ᑐᑭᓯᐅᒪᓂᕋ ᒪᓕᒃᖢᒍ ᑭᕙᓪᓕᕐᒥ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᔅᓴᖅ ᐅᐃᓂᐸᐃᒡ−ᒦᑦᑐᖅ ᑳᓐᑐᕌᖓ 

ᐃᓱᓕᓐᓂᐊᕐᒪᑦ 2023-ᒥ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᖅ ᑳᓐᑐᕌᔅᓴᖅ ᑕᐃᓐᓇ ᓄᑖᖅ ᐋᔩᕈᑕᐅᓂᖓ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ ᐊᒻᒪ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᑕᐃᒻᓇ ᐃᒡᓗᐊᓗᒃ 

ᐅᐃᓂᐸᐃᒡ−ᒥ ᑭᕙᓪᓕᕐᒥᐅᓄᑦ ᖃᐅᔨᒪᔭᐅᓪᓚᕆᒃᑐᖅ ᐊᒻᒪᓗ ᒪ’ᓈᖅᓯᒪᕙᕗᑦ ᑭᕙᓪᓕᖅ ᐱᕙᓪᓕᐊᔪᓕᕆᔨᒃᑯᑦ 

ᑯᐊᐳᕇᓴᒃᑯᑦ ᐊᐅᓚᑦᑎᖕᒪᑕ ᐃᒡᓗᐊᓗᖕᒥᒃ ᑐᙵᓇᖅᑐᒥᒡᓗ ᐊᑐᐃᓐᓇᐅᑎᑦᑏᓐᓇᐅᔭᕐᒪᑕ. ᑳᓐᑐᕌᑦ ᒥᒃᓵᓄᑦ 

ᐊᖏᕈᑕᐅᑉ ᒥᒃᓵᓄᑦ  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑳᓐᑐᕌᑦ ᐄ, ᓱᓕᔪᖅ ᑖᓐᓇ ᑳᓐᑐᕌᖓ ᐊᐅᓚᑦᑎᓂᕐᒧᑦ ᐃᓱᓕᑦᑎᓂᐊᖅᑐᖅ ᒫᑦᓯ 

2023-ᒥ ᐊᒻᒪᓗ ᑕᐃᓐᓇ ᑐᔪᕐᒥᕕᒃ ᐊᑐᖅᑕᐅᓂᐊᕐᓂᖓ ᐊᑐᖅᑐᐊᕈᑖ 2023-ᒥᑦᑕᐅᖅ ᐃᓱᓕᓐᓂᐊᕐᒥᔪᖅ.   

ᑕᐃᒪ ᒫᓐᓇ ᐱᕙᓪᓕᐊᔾᔪᓰᑦ ᑕᒪᒃᑯᐊ ᐊᑐᖅᐸᓪᓕᐊᓕᖅᑕᕗᑦ ᐊᐅᓚᑦᑎᓂᕐᒧᑦ ᐊᒻᒪᓗ ᐊᑐᖅᑐᐊᕈᑖᖅ ᑖᓐᓇ 

ᐊᑕᐅᓯᙳᖅᑎᓪᓗᑎᒃᑯᑦ ᐊᐅᓚᔪᒪᔭᕗᑦ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᖁᔭᓐᓇᒦᖅᖢᖓᓗ ᑕᒪᓐᓇ 

ᐱᓕᕆᐊᔭᐅᑦᑎᐊᕐᒪᑦ ᐱᔨᑦᑎᑕᐅᑦᑎᐊᖁᓪᓗᒋᑦ ᑭᕙᓪᓕᕐᒥᐅᑦ ᐅᐃᓂᐸᐃᒡ−ᒦᖃᑦᑕᖅᑐᑦ.  

 

ᐅᖃᖅᑏ, ᑖᓐᓇ ᑭᕙᓪᓕᕐᒥ ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃ ᑕᕝᕙᓂᔅᓴᐃᓈᖅᓯᒪᒻᒪᑦ ᐊᑯᓂ. ᓈᒻᒪᔾᔮᖅᑰᕈᓐᓃᕐᒪᑦ 

ᑭᕙᓪᓕᕐᒥᐅᑦ ᐅᓄᖅᓯᕙᓪᓕᐊᑎᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᐅᔨᓴᖅᑕᐅᓚᐅᖅᓯᒪᒻᒪᖔᖅ ᑖᓐᓇ ᑕᒪᒃᑯᐊ ᐊᖑᒪᑎᑦᑎᐊᕋᓗᐊᕐᒪᖔᖅ 

ᑕᐅᓄᙵᐅᖃᑦᑕᖅᑐᑦ ᐅᓄᖅᓯᕙᓪᓕᐊᑎᓪᓗᒋᑦ? ᖃᐅᔨᓵᕆᔭᐅᓂᖓᓗ ᐱᔭᕇᖅᑕᐅᓯᒪᑉᐸᑦ ᓇᓗᓇᐃᖅᓯᔪᓐᓇᖅᓯᕕᓰ 

ᐊᖏᓂᖅᓴᒥᒃ ᐃᒡᓗᑖᕐᓂᐊᕐᒪᖔᔅᓯ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ ᐊᒻᒪ ᐊᐱᖅᓱᕐᒪᑦ ᒪ’ᓈᖅᐸᕋ. ᑲᑎᖃᑎᒋᑦᑕᐅᔭᕋᑦᑎᒍ ᐊᐅᓚᑦᓯᔩᑦ 

ᐃᒡᓗᐊᓗᖕᒥ. ᐊᐅᓚᑦᓯᔩᑦ ᑲᑎᖃᑎᒋᓚᐅᖅᖢᑎᒍ ᑏᓰᕝᕙ 2021 ᑭᖑᓪᓕᕐᒥᐅᓚᐅᖅᑐᖅ ᐃᓛᒃ 

ᐅᖃᖃᑎᒌᙱᓐᓇᐅᔭᖅᑐᒍᑦ ᓴᖅᑭᖅᑐᖃᕌᖓᑦ ᓈᒻᒪᙱᑦᑐᖅᑕᖃᕌᖓᑦ ᐋᖅᑭᒋᐊᕆᒋᐊᖃᕌᖓᑦᑕᓘᓐᓃᑦ 

ᐅᖃᖃᑎᒌᓐᓂᒃᑯᑦ ᐱᓕᕆᖃᑎᒌᓱᕙᑉᐳᑦ. ᒫᓐᓇ ᐊᖏᓂᖅᓴᕐᒥᒃ ᐃᒡᓗᕐᔪᐊᕐᒥᒃ ᐱᑕᖃᕆᐊᖃᕋᔭᕐᒪᖔᑦ ᑕᒪᓐᓇ 

ᓇᓗᓇᐃᔭᖅᑕᐅᓯᒪᙱᑦᑐᖅ. ᒫᓐᓇ ᑕᐃᓐᓇ ᐊᑐᒐᐅᑦᑕᖅᑐᖅ ᐃᒡᓗᐊᓗᒃ 122-ᓂᒃ ᐃᓂᒃᓴᖃᖅᑐᖅ ᒫᓐᓇᐅᔪᖅ 

ᐊᑐᒐᐅᔪᖅ. ᓇᓗᓇᐃᔭᖅᐸᕋ. ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᑎᑦ ᑭᐅᒐᕕᑦ. 

ᒥᓂᔅᑕᑦᑎᐊᕙᐅᓂᖅᐹᕆᕙᓪᓕᐊᓕᖅᐸᒋᑦ... 

 

>>ᐃᒡᓚᖅᑐᑦ  

 

... ᑕᐃᒪᑐᖅ ᑲᔪᓯᑐᐃᓐᓇᕆᑦ. 

 

ᐅᖃᖅᑏ, ᑐᑭᓯᐅᒪᓂᕋ ᒪᓕᒃᖢᒍ ᓂᕿᓕᕆᔩᑦ ᑳᓐᑐᕌᖃᖅᑐᑦ ᑖᒃᑯᓄᖓ ᐃᒡᓗᐊᓗᕐᒧᑦ ᐊᑕᙱᕐᒪᑦ ᐊᒻᒪᓗ ᒪᑯᐊ 

ᓇᓗᓇᖅᖢᑎᒃ ᒪᑯᐊ ᐅᑎᖅᑕᕋᐅᔭᖅᑏᑦ ᑐᓵᔩᓪᓘᓐᓃ.ᑦ 

 

ᑖᒃᑯᑎᒎᓇᖅ ᐊᑕᐅᓯᕐᒦᓐᒪᖔᑦ ᐃᒻᒥᒨᖓᖕᒪᖔᓪᓘᓐᓂᑦ. ᑐᑭᓯᑎᑕᐅᑖ ᖃᓄᐃᓕᖓᓕᕐᒪᖔᑕ ᑕᒪᒃᑯᐊ ᐃᓘᓐᓇᖏᑦ 

ᑳᓐᑐᕌᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐱᐅᒋᔭᐅᔪᕈᓘᔪᖓ ᖁᕕᐊᓇᖅ. ᑎᑎᕋᖅᓯᒪᓂᐊᕐᒪᑦ, 

ᐅᖃᖅᑏ, ᒪᓕᒐᓕᐅᖅᑎᑐᕿᓐᓇᓕᒫᑦ ᐱᓇᕆᓂᖅᐹᒃᑲ.  

 

>>ᐃᒡᓚᑐᖅ  

 

ᑕᒃᑯᐊ ᑳᓐᑐᕌᑦ ᐅᖃᐅᓯᕆᔭᖏᑦ ᑖᔅᓱᒪ ᒪᓕᒐᓕᐅᖅᑎᐅᑉ ᑐᑭᓯᐅᒪᓂᕋ ᑕᐃᒃᑯᐊ ᑐᓵᔩᑦ ᐃᓚᒋᔭᐅᖃᑕᐅᔪᑦ ᑖᔅᓱᒪ 

ᐃᒡᓗᐊᓘᑉ ᐊᐅᓚᑕᐅᓂᖓᑦᑕ ᐃᓗᐊᓃᖃᑕᐅᔪᖅ.  

 

ᐊᓯᖏᓪᓗ ᑕᐃᒃᑯᐊ ᑳᓐᑐᕌᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕆᔭᐅᖃᑦᑕᖅᑐᑦ 

ᐃᓗᐊᓃᓪᓗᐊᖅᑐᑦ ᐅᑯᓇᙵᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ. ᐃᒃᑯᐊ ᐱᓕᕆᐊᕆᔭᐅᕙᓪᓕᐊᔪᑦ 

ᐅᓂᒃᑳᖏᑦ ᐊᑯᓚᐃᑦᑐᒃᑯᑦ ᓴᖅᑭᑕᐅᖃᑦᑕᕐᒪᑕ ᑕᐃᒃᑯᑎᒎᓇᖅ ᓇᓗᓇᐃᖅᑕᐅᖃᑦᑕᖅᑐᑦ ᐊᒻᒪᓗ ᑭᑭᑕᐅᓯᒪᔪᑦ 

ᑕᒪᒃᑯᐊ ᓇᓗᓇᐃᔭᖅᑕᐅᕙᒃᖢᑎᒃ ᐊᒻᒪᓗ ᐋᖅᑭᒋᐊᖅᑕᐅᒐᓱᒃᖢᑎᒃ. ᑐᑭᓯᒃᑲᓐᓂᕈᒪᒍᔅᓯ ᑕᐃᑰᓇᕈᓐᓇᖅᑐᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᖕᓇᖓᓄᑦ−ᐃᒡᓗᓕᒑᕐᔪᖕᒧᑦ ᒪᓕᒐᓕᐅᖅᑎ, 

ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 096 - 6(1): ᐃᒡᓗᓕᒑᕐᔪᖕᒥ ᐆᒻᒪᖅᑯᓯᐅᕐᕕᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᖁᓪᓕᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᐅᓪᓗᒥ ᐊᐱᖅᑯᑎᒃᓴᖃᒃᑲᓐᓂᖅᑐᖓ ᖁᓪᓕᒃᑯᑦ ᓄᑖᒥᒃ ᐆᒻᒪᖅᑯᓯᐅᕐᕕᒋᔪᒪᔭᖏᓐᓂᒃ ᐃᒡᓗᓕᒑᕐᔪᖕᒥ.  

 

ᑖᓐᓇ ᒥᓂᔅᑕ ᖃᐅᔨᒪᔪᖅ ᑖᒃᑯᐊ ᖁᓪᓕᒃᑯᑦ ᑐᒃᓯᕋᐅᓯᐅᖅᓯᒪᔪᑦ ᓄᑖᒥᒃ ᐆᒻᒪᖅᑯᓯᐅᕈᒪᓪᓗᑎᒃ ᐃᒡᓗᓕᒑᕐᔪᖕᒥ 

ᐊᒻᒪᓗ ᑐᓐᓂᖅᑯᑕᐅᓚᐅᖅᖢᓂ ᑖᓐᓇ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᑕᒪᑐᒪᓂ ᐊᕐᕌᒍᒥ.  

 

ᐃᑉᐸᒃᓴᖅ ᑖᓐᓇ ᒥᓂᔅᑕ ᓇᓗᓇᐃᖅᓯᓚᐅᖅᑐᖅ ᖁᓪᓕᒃᑯᑦ ᓱᓖᓛᒎᖅ ᑕᑕᑎᖅᓯᒪᔪᓂᒃ ᑐᓐᓂᖁᑎᖃᖅᓯᒪᙱᑦᑐᑦ 

ᑲᓇᑕᐅᑉ ᒐᕙᒪᒃᑯᖏᑦᑕ ᐅᑭᐅᖅᑕᖅᑐᒥᐅᑦ ᑮᓇᐅᔭᖁᑎᖏᓐᓂᒃ ᐃᑲᔪᖅᑕᐅᔪᓐᓇᖁᓪᓗᒋᑦ ᑮᓇᐅᔭᖅᑎᒍᑦ ᑖᓐᓇ 

ᓴᓇᔭᐅᓂᐊᖅᑎᓪᓗᒍ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᑕᐃᓐᓇ ᑐᒃᓯᕋᐅᑦ ᑐᓐᓂᖅᑯᑕᐅᓚᐅᙱᒻᒪᖔᑦ 

ᓱᓕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐊᐱᕆᖕᒪᑦ. ᐃᒡᓗᓕᒑᕐᔪᖕᒧᑦ ᑐᕌᖓᔪᒥᒃ 

ᑮᓇᐅᔭᓂᒃ ᑐᒃᓯᕋᓛᖅᑐᑦ ᑕᒪᑐᒪᓂ ᐊᐅᔭᕐᒥ 2022. ᑭᓯᐊᓂ ᐱᒋᐊᖅᑕᐅᒐᔭᙱᑦᑐᒃᓴᐅᖕᒪᑦ ᑖᒃᑯᐊ ᓱᓕ 

ᓴᓇᔭᐅᔭᕆᐊᓖᑦ ᓯᕗᓂᐊᓂ ᖃᔅᓯᐊᕐᔫᖕᒪᑕ. ᑖᓐᓇ ᐃᖏᕐᕋᓂᐊᖅᑐᖅ 2023-2024 ᐃᓱᓕᕝᕕᒃᓴᐅᑎᖃᖅᖢᓂ 

2026-2027-ᒧᑦ. ᐃᒡᓗᓕᒑᕐᔪᖕᒥ ᓄᓇᒥᒃ ᓱᓕ ᓇᓗᓇᐃᖅᓯᓇᓱᖕᒪᑕ ᐃᓕᓯᕝᕕᒃᓴᒥᖕᓂᒃ. ᑕᐃᓐᓇ ᓱᓕ ᓄᓇ 

ᖃᐅᔨᓴᖅᑕᐅᔭᕆᐊᖃᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑭᐅᒌᖅᑕᕋᓗᐊᖓ ᑭᓯᐊᓂ ᑲᔪᓯᑎᑐᐃᓐᓇᕐᓂᐊᕋᒃᑯ. 

ᐃᑉᐸᒃᓴᖅ ᑖᓐᓇ ᒥᓂᔅᑕ ᓇᓗᓇᐃᖅᓯᓚᐅᖅᑐᖅ ᖁᓪᓕᒃᑯᒡᒎᖅ ᒫᓐᓇ ᐃᖅᑲᓇᐃᔮᖃᖅᑐᑦ ᓄᓇᓂᒃ 

ᓂᕈᐊᖅᖠᕐᓂᐊᕐᓗᑎᒃ ᑕᐃᔅᓱᒧᖓ ᐆᒻᒪᖅᑯᓯᐅᑎᒃᓴᒧᑦ ᓇᔪᖅᑕᐅᓂᐊᖅᑐᒥᒃ ᐃᒡᓗᓕᒑᕐᔪᖕᒥ ᐊᒻᒪᓗ 

ᐅᖃᓪᓚᖃᑎᒋᓪᓗᒋᑦ ᐊᒃᑐᖅᑕᐅᓂᐊᖅᑐᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ ᑕᒪᓐᓇ ᐱᔭᕇᖅᑕᐅᓂᐊᕐᒪᖔᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐊᐱᕆᖕᒪᑦ. ᑭᓯᐊᓂ ᑭᐅᔪᒪᑦᑎᐊᕈᓐᓃᖅᑕᕋ 

ᑭᐅᕌᓂᖅᑲᐅᒐᒃᑯ. ᐋᒃᑲ... 

 

>>ᐃᓪᓚᖅᑐᑦ 

 

ᓇᓗᓇᐃᓵᖅᖢᒍ ᑖᒃᑯᐊ ᐆᒻᒪᖅᑯᑏᑦ ᓄᓇᓖᑦ ᐊᑕᖏᕐᓗᑎᒃ ᓄᑖᓂᒃ ᐃᓪᓕᕆᔭᐅᓇᓱᐊᕐᓂᐊᖅᑐᑦ 2026-2027-

ᖑᕋᓱᐊᕐᓂᖓᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ.  



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᔅᓯᕋᐅᑎᖏᑦ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐅᖃᖅᓯᒪᒻᒪᑕ ᐃᓪᓗᓕᒑᕐᔫᒡᒎᖅ ᓄᑖᖅ ᐆᒻᒪᖅᑯᑎᓕᐅᕐᕕᖓ ᐅᖃᓕᒫᕐᓗᒋᑦ, 

ᑎᑎᕋᐅᔭᖅᑕᐅᓯᒪᒐᔭᖅᑐᕉᖅ ᐃᓚᔭᐅᒍᓐᓇᕐᓗᓂ ᐅᖅᓱᐊᓗᑦᑐᙱᑦᑐᓂᒃ ᐆᒻᒪᖅᑯᑎᓕᐅᕈᑎᓂᒃ. ᑕᕝᕗᖓ 

ᐃᓱᓕᓪᓗᒍ ᐅᖃᓕᒫᖅᑕᕋ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᒃ ᐅᖅᓱᐊᓗᑦᑐᙱᑦᑐᓂᒃ 

ᐊᑐᓕᖅᑭᒐᔅᓴᐅᔪᓂᒃ ᐆᒻᒪᖅᑯᑎᓕᐅᕈᑎᓂᒃ ᐃᓱᒪᖃᕐᒪᖔᑕ ᑎᑎᕋᐅᔭᖅᑕᐅᓂᖓᓄᑦ ᐃᓚᒋᔭᐅᓂᐊᕐᓗᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᑖᒃᑯᐊ ᓇᓗᓇᐃᖅᓯᒪᔪᑦ ᑭᓱᓂᒃ 

ᐃᓚᒋᐊᕈᓐᓇᕋᔭᕐᒪᖔᖏᓐᓂᒃ ᓲᕐᓗ ᒪᑯᓄᖓ ᓯᕿᓂᕐᒧᑦ ᐆᒻᒪᖅᑯᑎᓕᐅᕐᓂᖅ ᐅᕝᕙᓘᓐᓃᑦ ᐆᓇᖅᑐᒥᒃ 

ᐊᑐᖅᑎᑎᒃᑲᓂᕐᓂᖅ ᐃᒡᓗᒧᑦ ᐊᓯᐊᓄᑦ ᑕᕝᕙᙵᑦ ᐆᒻᒪᖅᑯᑎᓃᓐᖔᖅᑐᓂᒃ.  

 

ᐅᖅᓱᐊᓗᖕᒥᒃ ᐊᑐᙱᓐᓂᖅᓴᐅᓂᕐᒧᑦ ᐊᒻᒪ ᓱᕈᕐᓂᒃ ᓴᖅᑭᑎᑦᑎᙱᓐᓂᖅᓴᐅᓂᕐᒧᑦ ᑕᒪᒃᑯᐊ ᑐᕌᖓᑎᓪᓗᒋᑦ 

ᑕᐃᒪᓐᓇᐃᑦᑐᓂᒃ ᐆᒻᒪᖅᑯᑎᓂᒃ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐊᔪᕐᓇᙱᓐᓂᓴᒃᑯᑦ ᐃᓚᒋᐊᖅᑕᐅᔪᒪᒐᔭᕐᓂᖅᐸᑕ 

ᑕᒪᒃᑯᐊ ᐊᑐᐃᓐᓇᐅᑎᑕᐅᕙᒌᕋᓱᒃᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 097 - 6(1): ᖃᓄᐃᓕᖓᓂᖓ $10-ᕌᖅᑐᖅ ᐅᓪᓗᒧᑦ ᐸᐅᕆᕕᒃ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ ᐅᑉᓗᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑏ, ᑐᕌᖅᑎᒍᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐱᔾᔪᑎᖃᖅᑐᑦ ᒥᓂᔅᑕᐅᑉ 

ᐅᖃᐅᓯᕆᓯᒪᔭᖓᓂᒃ.  

 

ᑕᐃᒪ ᐅᖃᖅᑐᖃᓚᐅᕐᖓᑦ ᔮᓐᓄᐊᕆ 24-ᖑᑎᓪᓗᒍ ᑲᓇᑕᐅᑉ ᐊᖏᔪᖅᑳᒻᒪᕆᖓ ᓯᕗᓕᖅᑎᕗᓪᓗᒎᖅ 

ᐊᖏᖃᑎᒌᒍᑎᒥᒃ ᐅᖃᐅᓯᖃᕐᓂᕐᖓᑕ $10−ᕌᕐᓂᐊᕐᓗᓂ ᖃᐅᑕᒫᑦ ᐸᐃᕆᕕᒻᒧᑦ ᐃᑲᔫᑎᐅᔪᖅ ᒫᑦᓯ 2024-ᒥᒎᖅ 

ᐱᒋᐊᕋᔭᖅᑐᖅ. ᐅᐊᑦᑎᐊᕈᐊᓘᔮᖅᑑᒐᓗᐊᖅ ᑭᓯᐊᓂ ᖃᐅᔨᒪᒐᑦᑕ ᐸᕐᓇᑕᐅᑦᑎᐊᓚᐅᕐᓗᑎᒃ ᑭᓯᐊᓂ ᑕᐃᒪᐃᑦᑐᑦ 

ᓴᖅᑭᖅᑕᐅᓲᖑᒻᒪᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᕐᒪᖔᑕ ᑕᒪᒃᑯᐊ ᐊᑭᖏᑦ ᐋᖅᑭᑦᑕᐅᒐᓱᓐᓂᐊᕐᓗᑎᒃ ᑕᐃᒫᒃ ᒫᑦᓯ 2024-

ᕈᕋᓱᓐᓂᖓᓂ $10−ᓚᐃᔭᓛᓕᕐᓗᑎᒃ ᓇᒥᑐᐃᓐᓇᖅ ᓄᓇᕗᒻᒥ ᓄᓇᖃᕋᓗᐊᖅᑲᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᑯᕌᔅ.  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ ᐊᒻᒪ ᖁᐊᓇ (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᑦᑎᐊᖅᑐᐊᓘᒻᒪᑦ ᓱᕈᓰᑦ ᒥᔅᓵᓄᑦ. ᖁᕕᐊᓇᖅᑯᖏᓛᒃ ᑭᐅᔭᕆᐊᔅᓴᖅ ᐊᑎᓕᐅᖃᑕᐅᓯᒪᒐᑦᑕ 

ᐊᖏᖃᑎᒌᒍᑎᐅᔪᒧᑦ ᓄᓇᕗᒻᒥᐅᑦ ᐱᔾᔪᑎᓪᓗᒋᑦ ᐊᑭᑐᓗᐊᙱᓂᖅᓴᐅᓛᓕᕐᖓᑕᐃᓛᒃ ᐸᐃᕆᔭᐅᑎᑦᑎᓂᖅ. 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᖃᖅᑐᒍᑦ ᑕᓪᓕᒪᓄᑦ ᐊᕐᕌᒍᓄᑦ ᐊᑐᕐᓂᐊᑕᑦᑎᓐᓂ 

ᐊᔾᔨᒌᙱᑦᑐᕈᓘᔭᕐᓄᑦ ᐊᕕᑦᑐᖅᓯᒪᔪᑦ ᐊᑭᑭᓐᓂᖅᓴᐅᓂᕆᓂᐊᖅᑕᖓᓄᑦ, ᑭᒃᑯᓪᓗ ᐱᖃᑕᐅᒍᓐᓇᕋᔭᕐᒪᖔᑕ, 

ᖃᓄᕐᓕ ᐱᐅᑎᒋᒋᐊᖃᕐᒪᖔᑕ, ᖃᓄᕐᓗ ᐊᓪᓚᕕᑦᑐᒍᑦ ᐊᐅᓚᑕᐅᒋᐊᖃᕐᒪᖔᑕ, 

ᐅᓂᒃᑳᓕᐊᖑᖃᑦᑕᕆᐊᖃᕐᒪᖔᑕᓗ.  

 

ᑏᓰᕝᕙ 2022-ᒥᑦ ᑕᐃᒪ ᐊᑭᑭᓪᓕᒋᐊᖅᑕᐅᓛᓕᖅᑐᑦ ᐊᕝᕙᖓᓂᒃ ᐊᓈᓇᒃᑯᖏᓐᓄᑦ ᐊᑭᓕᖅᑕᐅᔭᕆᐊᖃᖅᐸᑦᑐᐃᑦ 

ᐸᐃᕆᕕᒻᒦᑎᑦᑎᔪᓄᑦ. ᑖᒃᑯᐊ ᐊᑭᑭᓐᓂᖅᓴᐅᓕᕋᔭᖅᑐᖅ ᐊᓈᓇᒃᑯᖏᓐᓄᑦ ᐊᑖᑕᒃᑯᖏᓐᓄᑦ ᐸᐃᕆᕕᒻᒦᑎᑦᑎᓲᓄᑦ. 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓘᑉ ᐊᕝᕙᐃᓐᓇᖓᓂᐅᖃᑦᑕᕋᓗᐊᖅᑲᑦ ᐅᓪᓗᓕᒫᖃᑦᑕᕋᓗᐊᖅᑲᑕᓘᓐᓃᑦ ᐃᓕᓐᓂᐊᕐᓇᐅᒍᓐᓃᑎᓪᓗᒍᓘᓐᓃᑦ 

ᐱᓯᒪᔭᐅᖃᑦᑕᖅᑐᓄᑦ.  

 

ᐊᕐᕌᒍ ᔮᓐᓄᐊᕆ 2023-ᒥ ᑕᐃᑯᖓ 2026 ᐃᓱᐊᓄᑦ ᐊᕐᕌᒍ 2, 3, ᐊᒻᒪ 5 ᑕᐃᑲᓂ $10-ᕌᖅᑐᑦ ᐊᑭᖏᑦ 

ᐊᑐᓕᕆᐊᕋᔭᖅᑐᐃᑦ. ᑕᐃᒫᓪᓗ ᐊᑭᑭᓐᓂᖅᓴᐅᓪᓚᕆᓕᕋᔭᖅᑐᖅ ᐸᐃᕆᔭᐅᑎᑦᑎᓂᖅ. (ᑐᓵᔨᒃᑰᖏᑦᑐᖅ) ᖁᐊᓇ, 

(ᑐᓵᔨᑎᒍᑦ) ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ ᓇᓗᓇᐃᖅᓯᒻᒪᑦ ᐊᑭᖏᓐᓂᒃ 

ᐊᑭᑭᓪᓕᒋᐊᓛᕐᓂᐊᕐᓂᖏᓐᓂᒃ. ᑐᓵᕋᑖᙱᓐᓇᒪᓕ ᑭᐅᔭᐅᔫᔮᕋᑖᙱᒻᒪᑦ ᐊᐱᖅᑯᑎᒐ. ᑖᓐᓇ $10 ᐅᓪᓗᖅ ᐊᑭᒐ 

ᐸᐃᕆᕕᓐᓄᑦ, ᓄᓇᓕᓕᒫᑦᑎᐊᓄᑦ ᑕᐃᒫᒃ ᐊᑭᒋᔭᐅᓕᓛᕐᒪᖔᖅ ᐸᐃᕆᔭᐅᑎᑦᑎᔪᓄᑦ? ᑖᓐᓇ 

ᐊᐱᖅᑯᑎᒋᒃᑲᓐᓂᕐᓂᐊᓕᖅᑲᕋ. 

 

ᑲᓇᑕᑉ ᓯᕗᓕᖅᑎᕐᔪᐊᖓ ᐅᖃᖅᑎᓪᓗᒍ, ᐅᖃᓚᐅᖅᓯᒪᔪᖅ ᑮᓇᐅᔭᐃᒡᒎᖅ ᐊᑐᖅᑕᐅᓂᐊᖅᑐᑦ ᓴᖅᑭᖅᓯᔾᔪᑕᐅᓗᑎᒃ 

ᓄᑖᓂᒃ 238-ᓂᒃ ᐃᓕᓐᓂᐊᕆᐊᕆᐊᙵᕐᕕᔅᓴᐅᔪᓂᒃ ᐸᐃᕆᕕᔅᓴᐅᔪᓂᓪᓗ ᒫᑦᓯ 2026−ᒥ. ᑮᓇᐅᔭᖃᖅᑎᑕᐅᓗᑎᒃ 

$6 ᒥᓕᐊᓐᓂᒃ ᑮᓇᐅᔭᓂᒃ ᐊᕐᕌᒍᓂᒃ ᑕᓪᓕᒪᓂᒃ ᐊᒡᒋᖅᑐᓂᒃ. 

 

ᒥᓂᔅᑕ ᓇᓗᓇᐃᕆᒍᓐᓇᖅᑳ ᑮᓇᐅᔭᑦ ᑖᒃᑯᐊ ᐃᓚᖏᑦ ᐊᑭᑐᔪᖅᑐᕈᑎᔅᓴᓅᕈᓐᓇᓛᕐᒪᖔᑕ 

ᐸᐃᕆᕕᓕᐅᕈᑎᔅᓴᐅᓗᑎᒃ? ᐄᖑᑉᐸᑦ, ᐊᒻᒪ ᓇᓕᐊᓐᓂᐅᒐᔭᖅᑲ ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ. ᑭᐅᒃᑲᓐᓂᕐᓗᒍ 

ᐄ, ᓄᓇᕗᒻᒥ ᓄᓇᓕᓕᒫᑦᑎᐊᑦ ᓚᐃᓴᓕᓐᓂᒃ ᐸᐃᕆᕕᓖᑦ ᐊᖏᕐᕋᒥᓘᓐᓃᑦ ᐸᐃᕆᕕᖁᑎᓖᑦ ᑕᕝᕙᙵᑦ 

ᐃᑲᔫᓯᐊᖃᑦᑕᕈᓐᓇᓛᓕᖅᑐᐃᑦ ᐊᖏᖃᑎᒌᒍᒻᒥᒃ. 

 

ᐊᒻᒪ ᐊᐃᑉᐸᖓ ᐊᐱᖅᑯᑎᖓ ᑭᐅᒋᐊᕐᓗᒍ, ᒫᓐᓇ 1,082-ᖑᔪᐃᑦ ᓚᐃᓴᖃᖅᑐᐃᑦ ᐃᓂᔅᓴᐃᑦ ᓚᐃᓴᖃᖅᑐᓄᑦ 

ᐃᓂᔅᓴᐅᑎᑕᐅᔪᐃᑦ ᐸᐃᕆᕕᑦ ᐸᐃᕆᔭᐅᖁᔭᐅᔪᓄᑦ. ᐊᕐᕌᒍ ᓄᖑᑉᐸᓪᓗ ᐅᓇ, 30−ᒃᑲᓐᓂᐅᓛᕐᒥᔪᐃᑦ ᐃᓂᔅᓴᐃᑦ 

ᐸᐃᕆᕕᓐᓂ. ᑖᓐᓇ ᐊᖏᓪᓕᒋᐊᖅᐸᓪᓕᐊᓛᖅᑐᑦ 238−ᓂᒃ ᐃᓚᕙᓪᓕᐊᓗᑎᒃ ᐊᕐᕌᒍᐃᑦ ᐊᓂᒍᖅᐸᓪᓕᐊᓂᖏᓐᓂᒃ.  

 

ᒫᓐᓇᓕ ᖃᐅᔨᓴᖅᑐᒍᑦ ᖃᓄᑎᒋ ᐱᔭᕆᐊᖃᕐᓂᖃᕐᒪᖔᑕ ᓄᓇᓖᑦ ᐃᓛᒃᑯᑦ. ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ 

ᐱᑎᑕᐅᓯᒪᔪᑦ ᑐᔅᓯᕋᐅᑎᓂᒃ ᒪᕐᕉᓐᓂᒃ ᓄᓇᓕᓐᓂᙶᖅᑑᓐᓂᒃ ᐱᐅᓯᒋᐊᖅᓯᖁᔨᔫᓐᓂᒃ ᐱᓕᕆᐊᖃᖁᔨᔫᓐᓂᒃ 

ᓄᓇᓕᖓᑕ ᐸᐃᕆᕕᖏᓐᓂᒃ ᒪᑐᐃᒃᑲᓐᓂᕈᓐᓇᓛᕐᖓᑎᒃ. ᑮᓇᐅᔭᐃᑦ ᑖᒃᑯᐊ, ᐅᖃᖅᑏ, ᐊᔾᔨᒋᙱᑕᖓᒍᑦ 

ᐊᑐᖅᑕᐅᒋᐊᖃᕐᒥᒻᒪᑕ ᐱᐅᔫᒐᓗᐊᕐᖏᓛᒃ. ᐱᐅᓯᒋᐊᖅᑎᑦᑎᒍᓐᓇᕋᑦᑕ ᐸᐃᕆᕕᓐᓂᒃ ᐃᓪᓗᖏᓐᓂᓪᓗ ᓄᓇᕗᒻᒥ. 

ᐊᒻᒪ ᖃᓄᑎᒋ ᐱᒍᒪᓂᖅᑕᖃᕐᒪᖔᖅ ᖃᐅᔨᓴᓛᕋᑦᑕ ᓇᐅᒃᑯᓪᓗ ᐊᓪᓗᐃᓯᒪᒻᒪᖔᑦᑕ ᓄᓇᓕᓐᓂ. ᖁᔭᓐᓇᒦᒃ, 

ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᓱᓕ ᑭᐅᔭᐅᔫᔮᙱᒻᒥᒐᒪᐃᓛᒃ ᐊᐱᕆᖅᑲᐅᒐᓗᐊᕋᒪ 

ᑖᒃᑯᐊ ᑮᓇᐅᔭᐃᑦ ᐊᑭᑐᔪᖅᑐᕈᑎᔅᓴᓄᑦ ᑐᕌᕈᓐᓇᓛᖅᑳᑦ ᐸᐃᕆᕕᓕᐅᕈᑎᔅᓴᐅᓗᑎᒃ? 

ᖃᐅᔨᓴᓛᕐᓂᐊᕐᓂᕋᕋᑖᖅᑑᒐᓗᐊᖅ ᓇᐅᒃᑯᓪᓗ ᐱᐅᓯᒋᐊᖅᓯᒍᓐᓇᕐᒪᖔᑕ ᑭᐅᔫᔮᕋᑖᕐᖓᑦ ᑭᐅᓪᓚᕆᑦᑑᔮᕋᑖᙱᒻᒪᑦ 

ᑮᓇᐅᔭᐃᑦ ᑖᒃᑯᐊ ᐃᓚᖏᑦ ᑖᒃᑯᐊ ᐊᑭᑐᔪᖅᑐᕈᑎᔅᓴᓄᑦ ᐊᑐᖅᑕᐅᒍᓐᓇᕋᔭᕐᒪᖔᑕ ᐸᐃᕆᕕᓕᐅᕈᑎᐅᓗᑎᑦ 

ᓄᓇᓕᓐᓂ. ᐊᓯᐊᓄᑦ ᓅᒋᐊᑦᑎᐊᒻᒪᕆᓕᖅᓯᓚᖓᐃᑦ. 

ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᓄᑯᐊ ᑲᒪᔨᐅᒻᒪᑕ ᐊᑐᓕᖅᑎᑕᐅᓂᖏᓐᓄᑦ ᐸᐃᕆᕕᐅᑉ ᒪᓕᒐᖓ. ᒐᕙᒪᑐᖃᒃᑯᑦ 

ᑐᓴᖅᑕᐅᑎᑕᖓ ᓇᓗᓇᐃᖅᓯᓚᐅᕐᖓᑦ $10 ᐅᓪᓗᖅ ᐸᐃᕆᔭᐅᑎᑦᑎᔾᔪᑎ. ᖃᓄᓕᒫᖑᒐᔭᕐᖓᒡᒎᖅ 

ᑕᐃᒃᑯᓄᖓᓕᒫᖅ ᐊᔪᕈᑎᓕᐅᒐᓗᐊᕐᓄᑦ ᓱᕈᓯᕐᓄᑦ ᐊᒻᒪ ᐃᑲᔪᖅᑕᐅᒃᑲᓐᓂᕆᐊᓕᓐᓄᑦ.  

 

ᒐᕙᒪᕗᑦ ᓄᑖᕈᕆᐊᖅᓯᒻᒪᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ ᐋᖅᑭᒋᐊᕆᓚᐅᖅᓯᒪᒻᒪᑕ ᒥᑭᔫᑕᐅᓂᖅᐹᖏᓐᓂᒃ 

ᐊᖏᔫᑕᐅᓂᖅᐹᖏᓐᓄᑦ ᐃᓕᓐᓂᐊᕐᓂᐅᔪᓂᒃ. ᑭᒃᑯᓕᒫᑦ ᐱᖃᑕᐅᒍᓐᓇᖅᑎᑕᐅᒐᓱᑦᑐᑎᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇ ᓄᓇᕗᒻᒥ ᐸᐃᕆᕕᐅᑉ ᒪᓕᒐᖓ ᐋᖅᑭᒋᐊᖅᑕᐅᒍᓐᓇᕋᔭᕐᒪᖔᖅ ᑭᒃᑯᓕᒫᑦ 

ᐃᓚᐅᒍᓐᓇᕐᓂᖏᑦ ᓇᓗᓇᐃᖅᑕᐅᓗᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᕗᑦ 

ᐊᐱᕆᒻᒪᑦ. ᑭᐅᔾᔪᑎᒋᖅᑲᐅᔭᒃᑲ ᐊᐱᖅᑯᑎᐅᖅᑲᐅᔪᐃᑦ ᐃᓱᒪᒋᓪᓗᒋᑦ ᐊᑭᑐᔪᖅᑐᕈᑎᔅᓴᓂᒃ ᐅᖃᖅᑲᐅᙱᓐᓇᒪ. 

ᑮᓇᐅᔭᑦ ᓄᑖᑦ ᐊᑭᑐᔪᖅᑐᕈᑎᔅᓴᓄᑦ ᑐᕌᖓᙱᑦᑐᐃᑦ. ᐃᓛᒃᑰᖓᒻᒪᑕᓕ ᑕᒪᒃᑯᐊ. ᐊᓯᐊᒍᖔᖅ 

ᐊᑭᑐᔪᖅᑐᕈᑎᔅᓴᖅᑎᒍᑦ ᑲᒪᒋᔭᐅᒋᐊᓖᑦ ᑲᒪᒋᔭᐅᒋᐊᖃᕐᖓᑕ.  

 

ᒪᓕᒐᕐᓕ ᑖᓐᓇ ᒪᓕᒐᖅ ᓄᑖᕈᕆᐊᖅᑕᐅᔭᕆᐊᓕᒃ. ᐄ. ᐱᓕᕆᐊᕆᓂᐊᖅᑕᕗᑦ ᓄᑖᕈᕆᐊᖅᑎᒋᐊᕋᓱᓪᓗᒍ. 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᕋᑖᖅᑕᖓᑦ ᐃᓱᒪᒋᒋᐊᕐᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᖕᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 098 - 6(1): ᐆᒻᒪᖅᑯᑏᑦ ᐊᑭᖏᑦ ᐊᔾᔨᒌᓕᖅᑎᑕᐅᓂᖏᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐃᓕᓴᕆᒃᑲᓐᓂᕈᓐᓇᕋᕕᙵ. ᐊᐱᖅᑯᑎᒃᑲ ᑐᕌᖓᓂᐊᖅᑐᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᑎᕐᕕᖃᕈᒪᒐᒪ ᐆᒻᒪᖅᑯᑏᑦ ᐊᑭᖏᓐᓂᒃ ᑐᔅᓯᕋᐅᑎᓕᐊᖑᓛᖅᑐᒥᒃ ᓂᕆᐅᓇᖅᑐᒥᒃ. 

 

ᑭᐅᔾᔪᑎᖓᓂᒃ ᐱᓇᓱᐊᕈᓯᐅᓚᐅᖅᑐᒥ ᑕᒪᓐᓇ ᐊᐱᖅᑯᑎᒋᔭᐅᒻᒪᑦ ᒪᓕᒐᓕᐅᖅᑎᐅᖃᑎᓐᓄᑦ ᒥᓂᔅᑕ 

ᐅᖃᓚᐅᖅᓯᒪᒻᒪᑦ ᐊᖏᕐᓂᕋᖅᑐᓂ. “ᐊᔾᔨᒌᓕᖅᑎᑦᑎᒍᒪᓂᕋᖅᑐᑎᒃ ᐊᑭᖏᓐᓂᒃ” ᐆᒻᒪᖅᑯᑏᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖁᓪᓕᖅ ᓱᒻᒪᑦ ᐆᒻᒪᖅᑯᑎᓕᕆᔨᒃᑯᑦ ᐃᑲᔪᖅᓰᒻᒪᖔᑦ ᑖᔅᓱᒥᖓ ᐊᓯᔾᔩᒐᓱᓐᓂᐅᔪᒥᒃ? 

ᖃᓄᕐᓗ ᖃᐅᔨᓴᖅᑕᐅᓂᖅᑎᒎᙱᓪᓗᓂ ᑲᔪᓯᒍᓐᓇᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐊᑭᐅᖃᑦᑕᕋᔭᖅᑐᑦ ᐊᔾᔨᒌᒡᔫᒥᓕᖅᑎᑦᑎᓂᕐᒧᑦ, 

ᐱᓕᕆᐊᖑᔭᐅᕙᓪᓕᐊᓂᐊᕐᒪᑦ ᐱᔾᔪᑎᖃᖅᖢᓂ ᑕᒫᓂ ᓄᓇᕗᒻᒥ ᖃᐅᒻᒪᖅᑯᑎᓄᑦ ᐊᑭᓕᖅᓱᐃᓂᕆᔭᕗᑦ 

ᐊᑭᑐᓂᖅᐹᑦᑎᐊᖑᖕᒪᑦ ᑲᓇᑕᒥ. ᓲᕐᓗ, ᓇᓗᓇᐃᕈᑎᒋᔪᓐᓇᕋᒃᑯ ᓄᓇᕗᒻᒥ 37.5 ᓯᖃᓖᑦ ᐆᒻᒪᖅᑯᑎ ᐊᑕᐅᓯᖅ 

ᓴᙱᓂᖓ ᐊᑭᓕᖅᓱᐃᖦᖤᖅᐳᒍᑦ. ᑖᒃᑯᐊᓕ ᑲᓇᑕᒥᐅᑦ ᐊᓯᕗᑦ ᑕᒫᓂ ᐊᔾᔨᒌᐸᓗᖕᒥᒃ 17.9 ᓯᖃᓖᑦ ᐆᒻᒪᖅᑯᑏᑦ 

ᐊᑕᐅᓯᖅ ᓴᙱᓂᖓ ᐆᒻᒪᖅᑯᑎᓂᒃ ᐊᑭᓕᖅᓱᐃᖃᑦᑕᕐᒪᑕ. ᐊᖏᓗᐊᖅᑐᒥᒃ ᐊᑭᓕᖅᓱᐃᑎᓪᓗᑕ.  

 

ᑖᓐᓇ ᐊᔾᔨᒌᒥᒃ ᐊᑭᓖᖃᑦᑕᖅᑳᑎᒋᒐᔭᕐᓗᑕ ᐊᑲᐅᓂᖅᓴᐅᒐᔭᕐᒪᑦ ᐊᒡᓛᓪᓘᓐᓃᑦ ᓄᓇᕗᒻᒥ ᓄᓇᓖᑦ 

ᐊᔾᔨᒌᙱᑦᑐᕐᔪᐊᓂᒃ ᐊᑭᓕᖅᓱᐃᖕᒪᑕ. ᑕᐃᒪᓐᓇᐃᑦᑑᓂᖓᓄᑦ, ᐊᔾᔨᒌᒡᔫᒥᔪᒥᒃ ᐊᑭᓕᖅᓱᐃᖃᑦᑕᓕᕈᑦᑕ 

ᐊᑲᐅᓂᖅᓴᐅᒐᔭᕐᒪᑦ ᐊᒻᒪ ᐃᓗᐊᕐᓂᖅᓴᐅᒐᔭᖅᖢᓂ. ᑭᓯᐊᓂ, ᑖᒃᑯᐊ ᐊᖏᖅᑕᐅᓇᓱᒋᐊᖃᕐᓂᖓ 

ᒪᓕᒃᑕᐅᖃᑦᑕᖅᑐᑦ ᒪᓕᒡᓗᑎᒍᑦ ᑭᓯᐊᓂᐅᒐᔭᕐᒥᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑎᑎᕋᖅᑕᐅᒍᓐᓇᓂᐊᕐᖓᑦ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᖏᓐᓂᒃ ᐊᑭᑦᑐᕆᐊᕆᓂᕐᒧᑦ ᑐᔅᓯᕋᐅᑎᖓ ᑲᑎᒪᔨᒃᑰᖅᑳᕆᐊᖃᖅᑳ? 

ᓯᕗᓕᖅᑏᓪᓗ ᑲᑎᒪᔨᕋᓛᖏᑎᒎᖅᑳᕆᐊᓖᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐊᑐᓕᖅᑎᑦᑎᓇᓱᖕᓂᖅ ᐊᖏᖅᑕᐅᓇᓱᖕᓂᕐᓗ 

ᐊᔾᔨᒌᙱᑦᑐᓂᒃ ᐊᑐᖃᑦᑕᕐᒪᑦ. ᑖᒃᑯᐊ ᖁᓪᓕᒃᑯᑦ ᑐᓂᓯᒐᔭᖅᐳᑦ ᒥᓂᔅᑕᒧᑦ ᐊᖏᖅᑕᐅᓇᓱᐊᕐᓗᑎᒃ. ᑖᔅᓱᒪᓕ 

ᒥᓂᔅᑕᐅᑉ ᑐᓂᔾᔪᑎᒋᒐᔭᕐᒥᖕᒪᒍ ᑖᒃᑯᓄᖓ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ. ᑖᒃᑯᓇᙵᓪᓗ 

ᐱᓯᒪᔭᐅᔅᓲᔭᕋᔭᕐᒥᖕᒪᑦ. ᐊᒡᓛᓪᓘᓐᓃᑦ 150−ᓄᑦ ᐅᓪᓗᓄᑦ ᐱᓯᒪᔭᐅᔪᓐᓇᕐᒪᑦ ᕿᒥᕐᕈᔭᐅᓗᓂ. ᒥᓂᔅᑕᒦᑎᓪᓗᒍ 

ᑖᔅᓱᒪᑦᑕᐅᑉ ᒥᓂᔅᑕᐅᑉ ᑐᓂᔾᔪᑎᒋᔭᕆᐊᖃᕐᒥᖕᒪᑦ ᑲᑎᒪᔨᐅᖃᑎᒥᓄᑦ. ᑖᒃᑯᓄᖓ ᐊᒃᑐᖅᑕᐅᒐᔭᖅᑐᓄᑦ.  

ᑕᐃᒪᓐᓇᐃᑦᑑᓂᖓᓄᑦ ᓱᒃᑲᐃᑦᑑᔾᔪᑎᒋᕙᐅᒃ, ᐊᒻᒪ ᑕᒪᒃᑯᐊ ᒪᓕᒋᐊᓖᑦ. ᐊᑐᕆᐊᖃᖅᐳᑦ ᐃᓄᓕᒫᑦ 

ᑕᑯᔪᐃᓐᓇᐅᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᓗ ᐊᐱᖅᑯᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ ᑭᐅᔪᓐᓇᕐᒪᑦ. ᐱᓇᓱᐊᕈᓯᕐᒥ ᑕᒫᙵᑦ 

ᐊᐱᖅᑯᑎᖃᖅᓯᒪᒐᑉᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ ᑖᒃᑯᐊ ᐊᔾᔨᒌᙱᑦᑐᐃᑦ ᖃᐅᒻᒪᖅᑯᑎᓕᐊᑦ ᐊᒻᒪ 

ᐃᑲᔫᓯᐊᑦ. ᒥᓂᔅᑕ ᑖᒃᑯᐊ ᒥᒃᓵᓄᑦ ᐊᒃᑐᐃᓂᐊᕐᒪᖔᑕ ᓄᓇᕗᒻᒥᐅᑦ ᐊᑭᓕᖃᑦᑕᖅᑕᖏᓐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᑦ ᑯᐊᐳᕇᓴᙵᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᕕᐅᒃ. ᑕᐃᒃᑯᐊ 

ᑖᒃᑯᓄᖓ ᐊᖏᖅᑕᐅᓇᓱᒋᐊᖃᖅᑐᓄᑦ ᐊᑭᓄᑦ ᐊᒃᑐᖅᑕᐅᒐᔭᙳᐊᖅᑐᑦ ᑕᒪᒃᑯᐊ ᐊᓄᕆᒧᑦ, ᐊᒻᒪ ᓯᕿᓂᕐᒧᑦ 

ᐆᒻᒪᖅᑯᑎᓂᒃ ᑲᑎᖅᓱᐃᓲᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 099 - 6(1): ᐃᓕᓐᓂᐊᖅᑎᓄᑦ ᑐᑭᓯᐅᒪᔾᔪᑎᓂᒃ ᓄᐊᑦᑎᕖᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᕙᖓᓕ ᐊᐱᖅᑯᑎᒃᑲ ᐃᓕᓐᓂᐊᖅᑐᓕᕆᓂᕐᒧᑦ 

ᐊᐱᖅᑯᑎᒋᓚᐅᖅᑖ ᐃᓄᐃᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᖃᓄᖅ ᐃᑲᔪᖅᑐᐃᖃᑦᑕᕐᒪᖔᑦᑕ ᐃᓕᓐᓂᐊᕆᐊᖅᑐᐃᑦ 

ᖁᑦᓯᓐᓂᖅᓴᒧᑦ ᐃᓕᓐᓂᐊᖅᑐᓄᑦ.  

 

ᑖᒃᑯᐊ ᑭᐅᑎᓪᓗᒍ ᐊᐱᖅᑯᑎᓂᒃ ᒥᓂᔅᑕ ᐅᖃᓚᐅᕐᒪᑦ ᑖᒃᑯᐊ ᓄᑖᑦ ᐃᓕᓐᓂᐊᖅᑐᐃᑦ ᑲᒪᒋᔭᐅᔾᔪᑎᖏᓐᓄᑦ 

ᑖᒃᑯᐊᓗ ᐊᓯᔾᔨᖅᐸᓪᓕᐊᔪᐃᑦ ᐊᒃᑐᖅᑕᐅᓚᐅᕐᒪᑕ ᐃᓕᓐᓂᐊᖅᑐᐃᑦ ᐃᓕᓐᓂᐊᕈᑎᕕᓂᖏᓐᓄᑦ. 

 

ᐅᖃᖅᑎᑦᓯᔩ, ᑖᒃᑯᐊ ᑕᖅᑮᑦ ᑕᐅᑐᒃᖢᒋᑦ ᑭᒡᒐᖅᑐᖅᑕᒃᑲ ᐅᕙᒻᓄᑦ ᐃᓱᒫᓘᑎᖃᖅᑐᐃᑦ ᑭᖑᕙᖅᓯᒪᓪᓗᑎᒃ 

ᐃᓕᓐᓂᐊᕈᑕᐅᔪᓂᒃ ᐃᑲᔫᓯᐊᑐᒃᓴᓂᒃ ᑮᓇᐅᔭᑦ ᐃᑲᔫᑏᑦ ᐃᓕᓐᓂᐊᖅᑎᓄᑦ ᐊᓪᓚᕝᕕᐊᓂ ᑖᒃᑯᐊ 

ᑐᒃᓯᕋᒃᑲᓐᓂᕆᐊᖃᓕᓚᐅᕐᒥᖕᒪᑕ ᑖᒃᑯᐊ ᑭᖑᕙᕐᒪᑕ ᐃᓕᓐᓂᐊᕈᑎᕕᓂᖏᑦ. ᖃᓄᖅ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᑖᒃᑯᓄᖓ ᐃᓕᓐᓂᐊᖅᑐᓄᑦ ᑖᒃᑯᐊ ᑭᖑᕙᕐᓂᖃᔾᔮᔪᓐᓃᕐᒪᑕ ᑮᓇᐅᔭᑦ ᐃᓛᒃ, ᐃᓕᓐᓂᐊᕈᑕᐅᔪᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᑯᕌᔅ. 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. ᖁᔭᓐᓇᒦᒡᓗ ᐊᐱᕆᖕᒪᑦ. 

ᐃᓕᓐᓂᐊᕆᐊᖅᑐᐃᑦ ᐃᓕᓐᓂᐊᕐᓂᑯᖏᑦᑕ ᓇᓗᓇᐃᒃᑯᑕᖏᑦ ᐱᑕᖃᓚᐅᕐᒪᑦ ᓄᑖᖅ ᖃᕆᑕᐅᔭᒃᑯᑦ 

ᐊᖅᑯᑕᐅᓂᐊᖅᑐᖅ. ᑕᒪᓐᓇ ᐊᓯᔾᔨᖅᐸᓪᓕᐊᓂᕗᑦ ᐃᓕᓐᓂᐊᖅᑐᐃᑦ ᑭᖑᕙᓚᐅᕐᒪᑕ ᐃᓕᓐᓂᐊᕈᑎᖏᑦᑕ 

ᐱᔾᔪᑎᒋᓪᓗᒋᑦ. ᑖᒃᑯᐊ ᒫᓐᓇᒧᑦ ᑐᒃᓯᕋᖅᓯᒪᔪᐃᑦ ᐱᐊᓂᒃᑕᐅᓯᒪᓕᖅᑐᐃᑦ ᐊᐅᓪᓚᖅᑎᑕᐅᓯᒪᓕᖅᑐᐃᑦ 

ᐃᑭᐊᖅᑯᑎᒃᑯᑦ ᐊᒻᒪ ᓇᒃᓯᐅᑎᑕᐅᓯᒪᔪᐃᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐊᐱᖅᑯᑦ, ᐃᖃᓗᐃᑦ−ᓯᓈ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᒥᓂᔅᑕ ᑭᐅᔪᓐᓇᕐᒪᑦ. ᐊᒥᓱᐃᑦ ᐃᓕᓐᓂᐊᖅᑐᐃᑦ 

ᐃᓚᒥᖕᓄᑦ ᐊᖓᔪᖅᑳᒥᖕᓄᑦ ᐃᑲᔪᖅᑕᐅᓕᖃᑦᑕᕐᒪᑕ ᑕᑕᕆᓂᕐᒧᑦ. ᑭᓯᐊᓂ, ᐊᒥᓱᐃᑦ ᐃᓚᒌᑦᑐᐃᑦ 

ᐊᔪᕐᓇᖅᑐᒃᑰᕐᒪᑕ ᑭᒡᓕᖏᑦ ᐃᓱᖏᓪᓗ ᓈᒻᒪᓈᖅᑐᓂᒡᓗ ᐃᓕᓐᓂᐊᕈᑎᒥᖕᓂᒃ ᐱᔪᒪᓪᓗᑎᒃ ᑕᒪᓐᓇ ᐱᖃᑦᑕᕐᒪᑕ 

ᑕᐃᒪᓐᓇᐃᑦᑑᒻᒪᑦ. ᑖᒃᑯᐊᓗ ᐊᑭᓕᒃᓴᓂᒍᓐᓇᐅᑏᑦ ᕖᓴ ᓂᐅᕕᕈᓐᓇᐅᑏᑦ ᐅᕝᕙᓘᓐᓃᑦ ᐊᓯᖏᑦ ᐊᑭᓖᔾᔪᑕᐅᔪᐃᑦ 

ᐃᓕᓐᓂᐊᖅᑐᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᓕᓐᓂᐊᖅᑐᓕᕆᔨᒃᑯᑦ ᑕᑕᑎᕆᓂᕐᒧᑦ ᐃᑲᔪᖅᑕᐅᖃᑦᑕᖅᐹᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. ᖁᔭᓐᓇᒦᒡᓗ ᐊᐱᕆᖕᒪᑦ. ᑖᓐᓇ 

ᐃᑲᔫᓯᐊᖑᔪᖅ ᐃᓕᓐᓂᐊᖅᑐᓄᑦ ᓄᓇᕗᒻᒥ ᑖᓐᓇ ᑮᓇᐅᔭᑦ ᐃᑲᔫᓯᐊᖏᑦ ᓄᓇᕗᒻᒥᐅᑦ ᐃᓕᓐᓂᐊᖅᑎᖁᑎᖏᓐᓄᑦ 

ᐊᓪᓚᕝᕕᒃ ᑕᒪᓐᓇ ᐊᑯᓂ ᐃᓱᒫᓘᑎᒋᔭᐅᖃᑦᑕᓕᕐᒪᑦ ᓄᓇᕗᒻᒥᐅᑕᓄᑦ ᐃᓕᓐᓂᐊᕆᐊᖅᑐᓄᑦ ᐱᔾᔪᑎᒋᓗᒍ 

ᖁᕕᐊᓱᑦᑐᖓ ᑭᓯᐊᓂ ᐱᒋᐊᖅᐸᓪᓕᐊᔪᒍᑦ ᕿᒥᕐᕈᔭᕗᑦ ᑖᓐᓇ. ᑕᒡᕙᓂ ᓴᖅᑭᑎᑦᓯᓛᖅᑐᒍᑦ ᖃᓄᖅ 

ᐃᓂᓪᓚᒃᑎᕆᓂᐊᕐᒪᖔᑦᑕ ᑖᓐᓇ ᐃᓕᓐᓂᐊᕆᐊᖅᑐᐃᑦ ᐱᐅᓂᖅᓴᒥᒃ ᐱᔨᑦᓯᕋᖅᑕᐅᓂᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ 

ᐊᔾᔨᒌᙱᑦᑐᐃᑦ ᐃᓗᐊᓂ.  

 

ᖃᐅᔨᒪᔪᒍᑦ ᑖᒃᑯᐊ ᒫᓐᓇ ᑲᑎᖅᓱᖅᑕᐅᓯᒪᔪᐃᑦ ᓄᑕᐅᙱᓕᕐᒪᑕ. ᑕᐃᒪᓐᓇ ᐋᖅᑭᒃᓯᕙᓪᓕᐊᔪᒍᑦ ᓄᑖᓂᒃ ᓇᓂ 

ᓯᐊᒻᒪᒃᑎᖅᓯᒪᔪᓐᓇᕋᔭᕐᒪᖔᑖ ᓄᑖᖑᓂᖅᓴᐅᓗᓂ. ᐊᓯᖏᓪᓗ ᐊᕕᑦᑐᖅᓯᒪᔪᐃᑦ ᖃᓄᕐᓕ ᐱᖃᑦᑕᕐᒪᖔᑕ 

ᐊᑐᖃᑦᑕᕐᒪᖔᑖ ᓄᓇᕗᒻᒥ ᓄᑕᐅᙱᓐᓂᖅᓴᐅᓕᖅᑕᐅᔪᑦ ᑮᓇᐅᔭᑦ ᐃᑲᔫᓯᐊᑦ ᓄᓇᕗᒻᒥᐅᑦ ᐃᓕᓐᓂᐊᖅᑎᓄᑦ 

ᐊᓪᓚᕝᕕᐊ ᐊᑐᖃᑦᑕᖅᑕᖓᑦ ᑕᒪᓐᓇ. 

 

ᐅᖃᖅᑎᑦᓯᔩ, ᐅᕙᑉᑎᒻᓄᑦ ᐃᓕᓐᓂᐊᖅᑐᐃᑦ ᑐᐊᕕᕐᓇᖅᑐᒃᑯᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐅᕙᖓᓘᓐᓃᑦ 

ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᑭᐊᖅᑯᑎᒃᑯᑦ ᑎᑎᕋᕐᕕᐅᑉᓗᑎᒃ ᐃᓕᓐᓂᐊᕈᑎᖏᑕ ᒥᒃᓵᓄᑦ 

ᐊᑲᐅᙱᓕᐅᕈᑕᐅᔪᐃᑦ ᑕᒪᒃᑯᐊ ᑲᒪᒋᔭᐅᓂᖏᓐᓄᑦ ᐱᓕᕆᐊᕆᖃᑦᑕᖅᑕᕗᑦ ᐱᐊᓂᒐᓱᒃᖢᑎᒍᑦ. 

ᑕᒪᒃᑯᐊ ᖃᐅᔨᒪᔪᒍᑦ ᑖᒃᑯᐊ ᐱᓂᕐᓗᖕᓂᕐᒦᖁᓇᒋᑦ ᐃᑲᔪᖅᑕᐅᑦᓯᐊᕐᓗᑎᒃ. ᖁᕕᐊᓱᒃᑐᖓ ᑕᐅᑐᑦᑕᒃᑯᑦ ᑖᒃᑯᐊ 

ᑐᐊᕕᕐᓇᖅᑐᒃᑯᑦ ᑲᒪᒋᔭᕆᐊᖃᖅᓯᒪᔭᕗᑦ. ᐅᓂᒃᑳᕈᓐᓇᖅᑐᖓ ᑕᒪᒃᑯᐊ ᑲᒪᒋᔭᐅᔪᐃᑦ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐊᐱᖅᑯᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒥᓂᔅᑕ ᑭᐅᒪᔪᓐᓇᕋᕕᑦ. ᑕᒪᓐᓇ ᐃᓕᓐᓂᐊᕆᐊᖃᑦᑕᖅᑐᐃᑦ 

ᑭᒡᓕᖏᑦ ᐃᓱᖏᑦ ᐊᔪᕐᓇᖅᑐᐃᑦ ᐃᓕᓐᓂᐊᕈᒪᔪᒃᓴᐅᑕᐅᔪᓄᑦ. ᑖᒃᑯᐊ ᐸᕐᓇᖕᓂᖅ ᐊᔪᖃᑦᑕᕐᒪᑕ ᐊᒥᒐᖅᓯᒧᑦ 

ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᐊᒻᒪ ᐃᓛᓐᓂ ᐃᓕᓐᓂᐊᕈᒪᔪᐃᑦ ᒪᒃᑯᑦᑐᐃᑦ ᐃᓕᓐᓂᐊᕈᒪᓪᓗᑎᒃ 

ᐱᕙᓪᓕᐊᓕᖃᑦᑕᕐᒪᑕ. ᑕᐃᒪᓐᓇ ᑭᒡᓕᒋᔭᐅᔪᐃᑦ ᐅᑉᓗᐃᓪᓗ ᐊᐳᖅᑕᕈᑕᐅᓕᖃᑦᑕᕐᒪᑕ ᑖᓐᓇ ᐃᓕᓐᓂᐊᕈᒪᔪᖅ 

ᓯᕗᒻᒧᐊᒍᒪᓯᑳᓪᓚᒃᑎᓪᓗᒍ ᑕᐃᒪᓐᓇ.  

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᔭᒃᑯᑉᓗ ᑕᖅᑮᑦ ᐅᓂᒃᑐᐃᑦ ᐃᑲᔪᖅᖢᒋᑦ ᑕᒪᒃᑯᐊ ᐃᓕᓐᓂᐊᖅᑐᐃᑦ ᐊᔪᕐᓇᖅᑐᖅᓯᐅᖅᑐᐃᑦ ᐃᑲᔪᖅᓯᒪᔭᒃᑲ 

ᑕᐃᒪᓐᓇ. ᑖᒃᑯᐊ ᐊᐳᖅᑕᕈᑕᐅᔪᐃᑦ ᑐᓗᖅᑕᕈᑕᐅᔪᐃᑦ ᐱᐊᓂᒃᓯᐊᕈᒪᒐᓗᐊᖅᑎᓪᓗᒋᑦ ᐃᓕᓐᓂᐊᕐᓂᕐᒥᖕᓂᒃ. 

ᑕᒪᓐᓇ ᒥᓂᔅᑕ ᑖᓐᓇ ᕿᒥᕐᕈᓂᐊᖅᑎᓪᓗᑎᑦ ᐃᓕᓐᓂᐊᖅᑐᐃᑦ ᐃᑲᔫᑎᒃᓴᒥᖕᓂᒃ ᖃᓄᖅ ᐊᔪᕐᓇᙱᓐᓂᖅᓴᐅᔪᓂᒃ 

ᐊᐳᖅᑕᕈᑎᖃᐅᙱᓐᓂᖅᓴᐅᔪᓂᒃ ᐱᔪᓐᓇᖅᐹᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. ᖁᔭᓐᓇᒦᒡᓗ ᐊᐱᕆᖕᒪᑦ. ᐅᖃᕈᓐᓇᖅᑐᖓ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᓂᐊᕐᒪᑕ. ᑮᓇᐅᔭᑦ ᐃᑲᔫᓯᐊᖏᑦ ᓄᓇᕗᒻᒥᐅᑦ ᐃᓕᓐᓂᐊᖅᑎᖁᑎᖏᓐᓄᑦ 

ᐊᓪᓚᕝᕕᖓ ᐊᐅᓪᓛᕐᓂᖓᓂᒃ. ᐊᒻᒪ, ᑖᒃᑯᐊ ᑮᓇᐅᔭᑦ ᐃᑲᔫᓯᐊᖏᑦ ᓄᓇᕗᒻᒥᐅᑦ ᐃᓕᓐᓂᐊᖅᑎᖁᑎᖏᓐᓄᑦ 

ᐊᓪᓚᕝᕕᐊᓂ ᐱᓇᓱᐊᖅᑎᓪᓗᒋᑦ ᐱᔾᔪᑎᖃᖅᑐᐃᑦ ᐊᑭᓕᖅᑕᐅᓂᖏᓐᓄᑦ ᖃᓄᖅ ᐃᑲᔪᖅᑕᐅᓂᒃᑎᓐᓄᑦ ᑕᐅᑐᒡᓗᒍ, 

ᑕᐅᑐᑦᑐᒍᑦ ᖁᕕᐊᓱᑦᑐᒍᑦ ᐱᓕᕆᐊᕆᓂᐊᕋᑉᑎᒍᑦ. ᐱᐊᓂᒃᓯᒪᔪᒪᔪᒍᑦ ᕿᒥᕐᕈᔪᒧᑦ ᐊᕐᕌᒍ. ᑖᒃᑯᐊ ᑖᓐᓇ 

ᐅᖃᐅᓯᕆᔭᐃᑦ ᐃᒃᐱᒋᔭᕋ. ᕿᒥᕐᕈᓕᖅᑎᓪᓗᑕ ᑮᓇᐅᔭᑦ ᐃᑲᔫᓯᐊᖏᑦ ᓄᓇᕗᒻᒥᐅᑦ ᐃᓕᓐᓂᐊᖅᑎᖁᑎᖏᓐᓄᑦ 

ᐊᓪᓚᕝᕕᐊᓂ ᑮᓇᐅᔭᖅᑖᕆᔭᐅᓲᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒪᒋᑦᓯ ᐊᐱᖅᓱᕐᓂᖅ ᐃᓱᓕᒻᒪᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᖓ ᑖᓐᓇ ᐊᐱᖅᓱᕐᓇᖅ ᑲᔪᓯᔪᓐᓇᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐱᕆᒻᒪᑦ ᑖᓐᓇ ᐊᐱᖅᓱᕐᓇᖅ ᑲᔪᓯᖁᓪᓗᓂᐅᒃ. ᐋᒡᒑᖅᑐᖃᖅᐸ? ᐋᒡᒑᖅᑐᖃᖅᑐᖅ. ᒫᓐᓇ 

ᑲᑎᒪᔾᔪᑎᓄᑦ. ᑲᑎᒪᔾᔪᑎᔅᓴᖅ 7. ᑎᑎᕋᖅᓯᒪᔪᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᖅ 8. ᑭᐅᔾᔪᑏᑦ ᑎᑎᕋᖅᓯᒪᔪᓄᑦ 

ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 9. ᑭᐅᔾᔪᑏᑦ ᒪᑐᐃᕈᑎᒧᑦ. ᑲᑎᒪᔾᔪᑎᔅᓴᖅ 10. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᖅ 11. 

ᑭᐅᔾᔪᑏᑦ ᐊᑎᓕᐅᕈᑕᐅᔪᓄᑦ. ᑲᑎᒪᔾᔪᑎᔅᓴᖅ 12. ᐅᓂᒃᑳᑦ ᑲᑎᒪᔨᕋᓛᑦ ᒪᓕᒐᐃᑦ ᐊᓯᖏᓐᓂᓪᓗ. ᑲᑎᒪᔾᔪᑎᔅᓴᖅ 

13. ᓴᖅᑭᔮᖅᑎᑦᑎᓂᖅ ᑎᑎᕋᖅᓯᒪᔪᓂᒃ. ᓯᕗᓕᖅᑎᐅᑉ ᑐᖏᓕᐊ, ᒥᔅᑕ ᑯᕌᔅ.   

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 021 - 4(3): ᐅᑭᐅᖅᑕᖅᑐᒥ ᒐᕙᒪᐃᑦ ᑎᑎᖅᑲᖓ ᐊᖓᔪᖅᑳᕐᔪᐊᒧᑦ 

ᐅᓗᕆᐊᓇᖅᑐᒦᑎᑕᐅᓂᑦᑎᓐᓄᑦ (ᑯᕌᔅ) 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᐅᖃᖅᑏ, ᑖᒃᑯᐊ ᓴᖅᑭᑎᓐᓂᐊᖅᑕᕗᑦ ᐱᔾᔪᑎᖃᖅᑐᑦ 

ᐅᓗᕆᐊᓇᖅᑎᒎᖅᑎᑕᐅᓂᕐᒧᑦ ᓯᕗᓕᖅᑎᕐᔪᐊᒻᒪᕆᐅᔪᒧᑦ ᑲᓇᑕᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. ᓴᖅᑭᑎᑦᓯᓂᖅ ᑎᑎᕋᖅᓯᒪᔪᓂᒃ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᖏᑦ, ᒥᔅᑕ ᔪᐊᓇᓯ.  

 

ᓴᖅᑭᑕᐅᔪᖅ ᑎᑎᖅᑲᒃ 022 - 4(3): ᐱᓐᖑᐊᖅᑐᓕᕆᔨᒃᑯᑦ ᑭᐱᓐᖑᐃᔭᖅᑐᓕᕆᔨᒃᑯᓪᓗ 2020−21 

ᐊᑦᑐᐃᓂᕐᒧᑦ ᐅᓂᒃᑳᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᓴᖅᑭᒍᒪᒋᕙᕋᑦᑕᐅᖅ ᒪᓕᒐᓕᐅᕐᕕᒻᒧᑦ 

ᐱᙳᐊᖅᑐᓕᕆᓂᕐᒧᑦ ᑭᐱᙳᐃᔭᖅᑎᑦᑎᓂᕐᒧᓪᓗ 2020-2021-ᒥ ᐊᒃᑐᖅᑕᐅᓂᕐᒧᑦ ᐅᓂᒃᑳᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᕋᖅᓯᒪᔪᓂᒃ ᓴᖅᑭᔮᖅᑎᑦᑎᓂᖅ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ−ᐃᒡᓗᓕᒑᕐᔪᒻᒧᓪᓗ, ᒥᔅᑕ ᓴᒻᒧᖅᑐᖅ.  

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 023 - 4(3): ᑎᑎᖅᑲᒃ ᐃᒡᓗᓕᒑᕐᔪᒃ ᐃᓕᓐᓂᐊᖅᑐᓕᕆᔩᑦ ᓱᕈᓯᖅᑕᐅᑦ 

ᓯᕐᓗᐊᒃᓴᖓᓂᒃ ᐅᖅᑰᓴᐅᑎᓕᖕᒥᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ ᓴᖅᑭᑎᑦᓯᔪᒪᔪᖓ ᑎᑎᕋᖅᓯᒪᔪᒥᒃ ᐃᒡᓗᓕᒑᕐᔪᖕᒥ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑖᒃᑯᐊ ᑎᑎᕋᕐᕕᖃᖅᑐᐃᑦ ᓱᕈᓯᖅᑕᐅᒻᒥᒃ (ᕙᓯᒥᒃ) ᐅᖅᑰᓴᐅᑎᑖᖁᓪᓗᒍ 

ᐱᔪᒪᔪᐃᑦ.  

 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᒐᕙᒪᒃᑯᑦ ᐱᔨᑦᓯᕋᖅᑏᑦ ᓄᓇᓖᑦ ᑲᒪᒋᔭᖏᓐᓂᒃ ᑕᑯᓗᑎᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᔮᖅᑎᑦᑎᓂᒃ ᑎᑎᕋᖅᓯᒪᔪᓂᒃ. ᑲᑎᒪᔾᔪᑎᔅᓴᖅ 14. ᓇᓗᓇᐃᖅᓯᓂᖅ ᓅᑦᓯᒋᐊᕐᓂᕐᒧᑦ. 

ᑲᑎᒪᔾᔪᑎᔅᓴᖅ 15. ᓯᕗᓪᓕᖅᐹᕐᒥᒃ ᓅᑦᓯᒋᐊᖅᑕᐅᔪᐃᑦ ᐅᖃᓕᒫᕐᓂᖅ ᒪᓕᒐᖅ. ᑲᑎᒪᔾᔪᑎᔅᓴᖅ 16. ᓅᑕᐅᔪᐃᑦ. 

ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥᒃ ᒪᓕᒐᓂᒃ ᐅᖃᓕᒫᕐᓂᖅ. ᑲᑎᒪᔾᔪᑎᔅᓴᖅ 18. ᑐᒡᓕᐊᓂᒃ ᒪᓕᒐᓂᒃ 

ᐅᖃᓕᒫᕐᓂᖅ. ᑲᑎᒪᔾᔪᑎᔅᓴᖅ 19. ᑲᑎᒪᓂᖅ ᑲᑎᒪᓂᑐᐃᓐᓇᒃᑯᑦ ᐃᓱᒪᒋᓗᒋᑦ ᒪᓕᒐᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 

1, 2, ᐊᒻᒪ 3. ᒥᔅᑕ ᕼᐃᒃᔅ ᐃᒃᓯᕙᐅᑕᐅᓗᓂ.  

 

ᐱᒋᐊᙱᓂᑉᑎᓐᓂ ᑖᒃᑯᐊ 20 ᒥᓂᔅᓯᒥᒃ ᓄᖅᑲᖓᓂᐊᖅᐳᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:34ᒥ ᑲᔪᓯᒃᑲᓐᓂᖅᑐᑎᑦ 15:58ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᑐᐃᓐᓇᖅ ᐱᒋᐊᖅᑎᓕᖅᐸᕋ. ᓱᓕ ᒪᓕᒐᒃᓴᖅ 1, 2, 3 

ᑲᒪᒋᓂᐊᕋᑦᑎᒍ. ᖃᓄᐃᑦᑐᒪᕙᑦ ᑲᑎᒪᔨᑐᐃᓐᓇᑦ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᐅᔨᓴᕐᓂᖅ ᕿᒥᕐᕈᐊᕐᓂᖅ ᑲᔪᓯᖁᔭᕗᑦ 2023-2024 ᐊᑭᑐᔪᖅᑑᑎᓄᑦ 

ᒪᓕᒐᒃᓴᖅ 2 ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᒥᓂᔅᑕᐅᔪᖅ ᐊᒻᒪ ᑮᓇᐅᔭᓕᕆᔨᒃᑯᓐᓂᒃ ᐊᒻᒪ 

ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᖃᑦᑕᖅᑐᓕᕆᔨᒃᑯᓐᓂᒃ ᑖᒃᑯᐊ ᑲᒪᒋᔪᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑰᓂᐊᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᔭᕇᓚᐅᖅᑎᓪᓗᒋᑦ. ᐄᓛᒃ? 

ᖁᔭᓐᓇᒦᒃ. ᖁᔭᓐᓇᒦᒃ ᓇᓗᓇᐃᕋᕕᐅᒃ. ᒪᒥᐊᓇᖅ. ᑖᒃᑯᐊ ᐱᓕᕆᖁᑎᖕᓂᒃ ᑕᒫᓂᖃᑎᖃᕈᒪᕖᑦ, ᒥᔅ ᑯᕌᔅ.  

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - 

ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᐄ. ᐊᐱᕆᔪᒪᓪᓗᖓ ᑖᓐᓇ ᑐᖏᓕᕋ ᕇᐱᑲ 

ᕼᐊᐃᓐᓄ, ᑖᓐᓇ ᐸᕐᓇᓂᕐᒧᑦ ᐊᐅᓚᑦᑎᔨ ᐱᐅᕆ ᑯᐊᓐᕙᐃᑦ, ᑐᑭᒧᐊᒃᑎᑦᑎᔨ ᐱᓕᕆᕝᕕᖕᒥ ᐊᐃᐳᕼᐊᒻ ᓴᓗᐊᐃᒥᓐ 

ᐊᒻᒪ ᒥᐊᓕ ᕿᓚᕝᕙᖅ, ᐊᐅᓚᑦᑎᔨ ᐊᑐᐊᒐᓕᕆᓂᕐᒧᑦ ᐊᒻᒪᓗ ᑐᑭᒧᐊᒃᑎᑦᑎᔨ ᐊᑐᐊᒐᓕᕆᓂᕐᒧᑦ ᐃᐅᕆᔪᓪ 

ᔅᑖᒃᑕᐃᔪᓪ ᑕᒫᓃᖃᑕᐅᔪᓐᓇᕐᒪᖔᑕ. (ᑐᓵᔨᒃᑰᖏᑦᑐᖅ) ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᑐᐃᓐᓇᐃᑦ ᐊᖏᖅᐸᑦ ᒥᓂᔅᑕ ᑕᒫᓂᖃᑕᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓅᒋᐊᑐᙱᓚᖓ. ᑭᒃᑰᒋᐊᖏᓐᓂᒃ ᐱᓕᕆᔨᑎᑦ ᓱᓕ ᒪᓕᑭᐅᑉ 

ᐊᑖᓃᒃᑲᑦᑕ ᐊᐱᖅᓱᕐᓂᕆᓚᐅᖅᑕᖓᓄᑦ ᒪᓕᑭᐅᑉ. ᐅᐊᑦᑎᐊᕈᐊᐃᑦ.  



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐅᖃᐅᓯᒃᓴᖃᕈᒪᖅᑰᕐᒪᑦ ᒥᓂᔅᑕ ᑲᔪᓯᓚᐅᙱᓐᓂᑦᑎᓐᓂᒃ. ᒥᓂᔅᑕ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑕᖅ. ᖁᔭᓐᓇᒦᒃ ᑐᓴᖅᑎᑦᓯᒃᑲᓐᓂᕈᓐᓇᖅᑎᓐᓇᕕᖓ 

ᒪᓕᒐᓕᐅᖅᑎᓄᑦ ᑲᑎᒪᔨᑐᐃᓐᓇᕐᓄᑦ ᐃᑉᐸᒃᓴᖅ ᐅᓂᒃᑳᓚᐅᖅᑎᓪᓗᑕ.  

 

ᐊᐱᖅᑯᑦ ᐊᑕᐅᓯᖅ ᑐᓴᓚᐅᖅᑕᕗᑦ ᒪᓕᒐᓕᐅᖅᑎᒥᒃ ᐅᖃᐅᓯᕆᖅᑳᕈᒪᓪᓗᒍ, ᑖᒃᑯᐊ ᐃᒡᓗᐃᑦ ᐃᓕᓐᓂᐊᕐᕕᐅᑉ 

ᓯᓚᑖᓃᑦᑐᑦ ᑐᐊᕕᕐᓇᖅᑐᖃᕐᓂᖅᐸᑦ ᐃᑭᑦᑐᖃᕐᓂᖅᐸᓘᓐᓃᑦ ᖃᓄᒐᓚᒃ ᐊᑐᖅᑕᐅᒍᓐᓇᕋᔭᖅᑐᓂᒃ 

ᓇᓪᓕᐅᒃᑯᒫᖑᔪᒃᓴᓂᒃ ᑖᒃᑯᐊ ᐃᓕᓐᓂᐊᖅᑏᑦ ᐃᓕᓴᐃᔩᓪᓗ ᓇᒦᕝᕕᑦᓴᖃᕋᔭᖁᑉᓗᒋᑦ ᑐᐊᕕᕐᓇᖅᑐᖃᖅᐸᑦ ᑖᒃᑯᐊ 

ᓯᓚᑎᑦᑎᓐᓂ ᐃᓕᓐᓂᐊᕐᕖᑦ ᓴᓇᔭᐅᕙᑦᑐᓄᑦ ᐱᖃᓯᐅᔾᔭᐅᓯᒪᙱᒻᒪᑕ ᑭᓯᐊᓂ ᐊᑭᑐᔫᑎᓂᒃ 

ᐃᓱᒪᕙᓪᓕᐊᖃᑦᑕᖅᑎᓪᓗᑕ ᐃᒻᒪᖄ ᑕᒪᒃᑯᐊ ᐱᖃᓯᐅᔾᔭᐅᖃᑦᑕᓕᕈᒫᖅᐳᑦ. 

 

ᐊᒻᒪᓗ ᐊᐱᖅᓱᖅᑕᐅᓚᐅᕐᒪᖔᑦᑕᓗ ᓱᒻᒪᑦ ᓄᑖᙳᕆᐊᕋᓂ ᓴᒃᑯ ᐃᓕᓐᓂᐊᕐᕕᖓᓂᒃ ᐊᔾᔨᒋᙱᑕᖓᓂᒃ 

ᐊᑭᖃᕐᒪᖔᑦ ᓄᑖᖑᒐᔭᖅᑑᑉ ᓴᓂᐊᓂ. ᑖᑉᑯᐊ ᐱᔾᔪᑕᐅᔪᑦ ᐅᓂᒃᑳᕆᑲᐃᓐᓇᕈᒪᓪᓗᒋᑦ. 

 

ᐊᒃᓱᕈᕐᓇᓲᖑᖕᒪᑦ ᐃᒃᓯᕙᐅᑖᖅ ᓇᓖᕌᕈᑎᖏᑦ ᐊᔾᔨᒌᙱᑦᑑᖕᓂᒃ ᐃᓕᓐᓂᐊᕐᕕᖕᓂᒃ ᒪᕐᕉᖕᓂᒃ ᓄᓇᓕᐅᔫᖕᓂᒃ. 

ᓯᕗᓪᓕᖅᐹᒥᒃ ᐃᓱᒻᒥᕈᑕᐅᓚᐅᕐᒪᑦ ᒪᓕᒐᓕᐅᖅᑎᒧᑦ ᐊᖏᓂᖏᒃ ᐃᓕᓐᓂᐊᕐᕖᒃ ᐊᔾᔨᒌᙱᑦᑐᓪᓚᕆᐅᖕᒪᑎᒃ ᐊᒻᒪᓗ 

ᒪᕐᕉᓪᓗᑎᒃ ᐃᓕᓐᓂᐊᕐᕖᒃ ᐊᔾᔨᒌᙱᓐᓂᖏᒃ ᓴᒃᑰᑉ ᐃᓕᓐᓂᐊᕐᕕᖓ ᐃᒫᒃ ᓄᑖᙳᕆᐊᖅᑕᐅᑐᐃᓐᓇᔾᔮᙱᑦᑐᖅ 

ᑭᓯᐊᓂ ᐃᓚᔭᐅᒋᐊᒃᑲᓐᓂᒻᒪᕆᓚᖓᖕᒪᑦ. ᓴᒃᑰᑉ ᐃᓕᓐᓂᐊᕐᕕᖓ 4000 ᑭᑉᐸᕆᒃᑐᓂᒃ ᐆᒃᑑᑎᓂᒃ ᐊᖏᓂᖃᕐᒪᑦ. 

ᓄᑖᙳᕆᐊᖅᑕᐅᓚᐅᖅᑎᓪᓗᒍ ᐃᓚᒋᐊᖅᑕᐅᓚᐅᖅᑎᓪᓗᒍᓗ 5000 ᑭᑉᐸᕇᒃᑐᓂᒃ ᐆᒃᑑᑎᓂᒃ ᐊᖏᓂᖃᓛᖅᑐᖅ.  

ᑖᓐᓇᓗ ᐃᓕᓐᓂᐊᕐᕕᐊᓗᒃ ᓄᑖᖅ ᑕᓗᕐᔪᐊᕐᒥ ᐸᕐᓇᑕᐅᔪᖅ 2,800 ᑭᑉᐹᕆᒃᑐᓂᒃ ᐆᒃᑑᑎᓂᒃ ᐊᖏᓂᖃᕈᒫᖅᑐᖅ.  

 

ᓴᒃᑯ ᐃᓕᓐᓂᐊᕐᕕᖓᑕ ᐊᒥᓲᔪᓐᓇᖅᑎᒋᓂᖓ ᐃᓕᓐᓂᐊᖅᑏᑦ 235, 445ᖑᒍᓐᓇᖅᓯᓛᖅᓱᑎᒃ. ᑕᓗᕐᔪᐊᕐᒥᓗ 

ᐃᓕᓐᓂᐊᕐᕕᐅᓛᖅᑐᒥᒃ 210ᓂᒃ ᐃᓕᓐᓂᐊᖅᑎᖃᕈᓐᓇᓛᖅᖢᓂ. ᐊᒡᓛᑦ ᐊᔾᔨᒌᐸᓗᒃᑲᓗᐊᕈᑎᒃ ᓄᑲᖅᑎᖅᐹᓂᒃ 

12ᒧᑦ ᐊᖏᓂᖅᓴᐅᓲᖑᒻᒪᑕ ᐃᓕᓐᓂᐊᕐᕕᐊᓗᖕᒦᑦᑐᓂᒃ ᑖᒃᑯᐊ ᓄᑲᖅᑏᑦ ᐃᓂᑦᓴᖃᕐᓂᖅᓴᐅᒋᐊᖃᓲᖑᒻᒪᑕ 

ᐃᓕᓐᓂᐊᕈᑎᒋᓲᕆᔭᒥᓂᒃ ᐊᖓᔪᒃᑎᐅᑉ ᓴᓂᐊᓂᒃ. ᓴᒃᑯᒧᓪᓗ ᐃᓕᓐᓂᐊᕐᕕᐊᓗᖕᒧᑦ ᓄᑲᖅᑎᓄᓪᓗ 

ᑲᑎᒪᒍᓐᓃᕈᒫᕐᒪᑎᒃ ᐊᖓᔪᖅᑲᐅᓯᖅᑕᐅᖃᑦᑕᖁᓇᒋᑦ ᐱᙱᔾᔭᐃᓵᕐᕕᐅᖃᑦᑕᖁᓇᒋᑦ ᐊᒻᒪᑦᑕᐅᖅ 

ᐊᔾᔨᒌᓐᖏᓕᐅᕈᑕᐅᓚᖓᓪᓗᓂ ᐊᑭᒋᓂᐊᖅᑕᖓᓄᑦ ᓄᑖᕈᕆᐊᖅᑕᐅᓂᖓᑕ. 

 

ᐊᒻᒪᓗ ᐃᓐᓇᕐᓄᑦ ᐃᓕᓐᓂᐊᕐᕕᒃ, ᓴᒃᑯ ᐃᓕᓐᓂᐊᕐᕕᒃ ᐱᖃᓯᐅᔾᔭᐅᔪᒫᖅᑐᖅ ᐃᖕᒥᒃᑰᖓᓗᓂᓕ 

ᐃᓕᓐᓂᐊᕐᕕᓕᐅᖅᑕᐅᔪᒫᖅᑐᖅ ᐱᖃᓯᐅᔾᔭᐅᓯᒪᔪᖅ ᐊᑭᖓᓄᑦ ᐱᓕᕆᐊᒃᓴᐅᑉ. ᐃᓐᓇᕐᓄᑦ ᐃᓕᓐᓂᐊᕐᕕᒃ 330 

ᑭᑉᐹᕆᒃᑐᓂᒃ ᐆᒃᑑᑎᓂᒃ ᐊᖏᓂᖃᕈᒫᖅᖢᓂ.  

 

ᐃᒃᓯᕙᐅᑖᖅ, ᐅᖃᐅᑎᔪᒪᕙᒃᑲ ᒪᓕᒐᓕᐅᖅᑏᑦ ᑖᒃᑯᐊ ᐃᓕᓐᓂᐊᕐᕖᑦ ᕿᒥᕐᕈᔭᐅᓂᖏᓪᓗ ᐊᑭᖏᑕ 

ᑲᒪᒋᔭᐅᑦᓯᐊᖅᓯᒪᒻᒪᑕ ᓄᑖᒧᓪᓗ ᓴᓪᓕᕐᒥ ᓄᑖᙳᕆᐊᖅᑕᐅᓯᒪᓂᖓᓄᑦ ᐱᔭᐅᓯᒪᒻᒪᑦ. ᐊᖏᓂᖅᓴᐅᓂᐊᖅᓱᓕᓗ 

ᐊᑭᖓ. ᐱᖃᓯᐅᑎᒋᐊᖃᖅᓯᒪᒻᒥᒻᒪᑦ ᑖᓐᓇ ᐃᒡᓘᕙᒌᖅᑐᖅ ᓱᕋᐃᔭᖅᑕᐅᒋᐊᖃᕋᔭᕐᒥᒻᒪᑦ.  

 

ᐃᒃᓯᕙᐅᑖᖅ ᓴᓪᓕᕐᒥ ᐃᓕᓐᓂᐊᕐᕕᓕᐊᖑᔪᖅ ᑎᑎᕋᐅᔭᖅᑕᐅᓯᒪᑐᐃᓐᓇᕈᓐᓃᖅᓯᒪᒻᒪᑦ ᐊᖏᖅᑕᐅᒍᓂ 

ᒪᓂᒪᑎᑕᐅᔪᒫᖅᑐᖅ ᓴᓇᔭᒃᓴᐅᓛᕐᓗᓂ 2022-ᒥ. ᒫᓐᓇᐅᔪᖅ ᐊᓯᔾᔨᕈᓐᓇᖏᓐᓇᑦᑎᒍ ᐊᖏᓂᕆᔭᖓᑕ ᓴᓇᔭᒃᓴᐅᑉ 

ᓄᑖᓐᖑᕆᐊᖅᑕᐅᓂᒃᓴᖓᓄᑦ ᑭᖑᕙᕆᐊᖅᑕᐅᓂᖃᕐᓗᓂ ᑭᓯᐊᓂᐅᓚᖓᒻᒪᑦ. 

 

ᑕᓗᕐᔪᐊᕐᒥᓪᓕ ᐃᓕᓐᓂᐊᕕᒃᓴᖅ ᓴᓇᔭᐅᓂᒃᓴᖓ ᑲᒪᒋᔭᐅᕙᓪᓕᐊᓕᑕᐃᓐᓇᕐᒪᑦ ᓄᓇᓕᒻᒥᓗ 

ᐅᖃᖃᑎᒋᔭᐅᒋᐊᖃᖃᑦᑕᓛᖅᖢᑎᒃ ᓄᓇᖃᖅᑐᑦ ᐊᕐᕌᒍᒋᓂᐊᖅᑕᑦᑎᓐᓄᑦ. ᑖᒃᑯᐊ ᐊᑭᒃᓴᖏᑦ ᒥᒃᓴᐅᓴᒃᑕᐅᓯᒪᔪᑦ 

ᐅᖃᐅᔾᔨᒋᐊᕈᑎᒋᔭᑦᑎᓐᓄᑦ ᓇᓗᓇᕋᓗᐊᖅᖢᓂ ᐊᑭᒋᒐᔭᙳᐊᖅᑕᖏᓐᓂᒃ ᑭᑐᑦ. ᐅᑭᐅᒃᓵᖅ ᒪᓂᒪᓂᑎᑕᐅᓕᖅᐸᑦ 

ᐊᑦᑎᓐᓂᖅᓴᒥᒃ ᐊᑭᑦᑐᕋᐅᑕᐅᔪᒫᖅᑐᒃᓴᐅᕗᖅ. ᐅᑭᐅᒃᓵᒃᑯᓪᓗ ᒪᓂᒪᓂᑎᒍᑦᑎᑦ ᐱᕕᖃᑦᓯᐊᓂᖅᓴᐅᒐᔭᕐᒪᑕ 

ᐅᐸᓗᖓᐃᖅᓯᒪᓂᖅᓴᐅᓗᑎᒃ ᐅᒥᐊᕐᔪᐊᒃᑯ ᑎᑭᓵᖑᒐᔭᖅᑐᓂᒃ. ᐊᒻᒪᓗ ᐊᑭᒋᒐᔭᙳᐊᖅᑕᖏᓐᓄᑦ 

ᐋᖅᑭᑦᓯᒪᑦᓯᐊᓂᖅᓴᓂᒃ ᓇᓚᐅᑦᓵᕈᑕᐅᓗᑎᒃ. 

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᓇᐃᓈᕐᓗᖓ ᑖᓐᓇ ᐃᓕᓐᓂᐊᕐᕕᐊᓗᒻᒥ ᓄᑲᖅᑎᖅᐹᓄᓪᓗ ᐊᒻᒪ ᐃᒻᒥᒃᑰᖅᑐᒥᒃ ᐃᓐᓇᕐᓄᑦ 

ᐃᓕᓐᓂᐊᕐᕕᐅᓂᐊᖅᑐᖅ ᓴᓪᓕᕐᒥᒃ, ᐱᔾᔪᑕᐅᓗᐊᖅᑐᑦ ᑖᒃᑯᓇᖓᑦ ᐱᓪᓚᑦᑖᓄᑦ ᓇᓕᖅᑲᓕᐊᖑᓯᒪᔪᓂᒃ.  

 

(ᑐᓵᔨᒃᑰᖏᑦᑐᖅ) ᖁᐊᓇ, (ᑐᓵᔨᑎᒍᑦ) ᐅᖃᕈᓐᓇᖅᑎᒃᑲᓐᓂᕋᕕᖓ ᑐᓴᕋᒃᓴᒃᑲᓐᓂᕐᓂᒃ ᒪᓕᒐᓕᐅᖅᑎᓄᑦ. 

ᑐᙵᓱᑦᑎᑦᓯᓂᐊᖅᐳᖓᓗ 2022-2023 ᑮᓇᐅᔭᖅᑐᕈᑎᒋᔪᒪᔭᑦᑎᓐᓂ ᐊᑭᑐᔫᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᕐᓄᑦ ᒥᓂᔅᑕ ᑯᕌᔅ. ᐅᖃᖅᑲᐅᒐᒪᐃᓐᓇ ᒥᔅᑕ ᒪᓕᑭ ᓱᓕ 

ᐊᐱᖅᓱᕈᓐᓇᓕᕐᒪᑦ ᐊᒻᒪ ᑭᓇᒥᒃ ᐃᓚᓯᒃᑲᓐᓂᕐᓂᐊᖅᐳᒍᑦ ᐊᐱᖅᓱᕈᒪᔪᓂᒃ ᐅᖃᐅᑎᔭᐅᓂᐊᖅᐳᖓ. ᒥᔅᑕ ᒪᓕᑭ 

ᑲᔪᓯᑐᐃᓐᓇᕆᑦ ᐊᐱᖅᓱᕐᓂᕆᔭᕐᓄᑦ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ ᓇᓗᓇᐃᖅᓯᑦᑎᐊᕋᕕᑦ ᐊᐱᖅᑯᑎᒋᓇᔭᖅᑕᒃᑲ ᐃᓚᖏᑦ 

ᑭᐅᕌᓂᒃᑲᕕᒋᑦ ᑕᕝᕗᖓ. ᑕᐃᒪᓕ ᐃᓗᓕᑭᓘᔭᖏᓐᓂᒃ ᓇᓗᓇᐃᖅᓯᒪᑦᑎᐊᖅᑎᒋᔪᒥᒃ ᑐᓴᕌᖓᑦᑕ ᐊᐱᖅᑯᑎᒃᓴᕗᑦ 

ᐊᒥᓲᖏᓐᓂᖅᓴᐅᖃᑦᑕᕐᒪᑕ. ᖁᔭᓐᓇᒦᒃ.  

 

ᑭᓯᐊᓂ ᑖᒃᑯᐊ ᐊᐱᖅᑯᑎᒃᓴᐃᑦ ᑖᓐᓇ ᐊᐱᕆᓂᐊᓕᓚᐅᖅᑕᕋ ᐅᓐᓄᒃ. ᖃᓂᑦᑐᒃᑯᑦ ᑕᒪᐅᓇ ᐊᖏᔫᑎᓄᑦ 

ᐃᓕᓐᓂᐊᕐᕕᒃ ᐅᕝᕙᓘᓐᓃᑦ ᒥᑭᔫᑕᐅᓂᖅᓴᓄᑦ ᐃᓕᓐᓂᐊᕐᕕᒃᑖᕆᐊᖃᓕᕋᔭᖏᒃᑲᓗᐊᕐᒪᖔᑦ ᐅᕝᕙᓘᓐᓃᑦ ᐱᖃᑖ 

ᐅᓇ ᐃᒪᖅ ᐃᓕᓐᓂᐊᕐᕕᐅᑉ ᐊᑖᒎᖃᑦᑕᕐᒪᑦ, ᐃᒻᒪᑲᓪᓛᓗᒃ. ᐅᖁᒃᑎᑦᑎᒃᑲᓐᓂᔾᔮᖏᒃᑲᓗᐊᕐᒪᖔᑦ 

ᖃᐅᔨᒪᔭᐅᕙᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ 

ᒪᓕᒐᓕᐅᖅᑎᐅᑉ. ᑕᒪᒃᑯᐊ ᐅᖃᐅᓯᐅᓯᒪᔪᓕᒫᑦ ᓴᒃᑯᑦ ᐱᓪᓗᒍ, ᐃᒪᖅ ᐊᒻᒪᓗ ᐅᖁᒃᐸᒃᑐᑦ ᐱᓪᓗᒋᑦ ᐸᕐᓇᒍᑕᐅᔪᒧᑦ 

ᐃᓱᒪᒋᔭᐅᖃᓯᐅᑎᕙᓪᓕᐊᓯᒪᔪᖅ ᑕᒪᑐᒧᖓ. ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓐᓇᕐᓄᑦ ᐃᓕᓐᓂᐊᕐᕕᒃ ᐃᓚᐅᖃᑕᐅᓯᒪᖕᒪᑦ ᑕᒡᕙᓂ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂᒃ. ᓄᑖᓐᖑᖅᑎᖅᑕᐅᓂᐊᖅᑎᓪᓗᒍ ᓴᓪᓖᑦ ᐃᓕᓐᓂᐊᕐᕕᖓ, ᓴᒃᑯ. ᖃᓄᕐᓕᑭᐊᖅ ᑖᓐᓇ 

ᐊᑭᖃᕋᔭᖅᐸ ᐊᒻᒪ ᖃᓄ ᐊᑯᓂᐊᑎᒋᔪᖅ ᓴᓇᔭᐅᓇᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᐊᐱᖅᑯᑎᐅᔪᖅ ᑮᓇᐅᔭᖅᑐᕈᑎᒃᓴᐅᔪᒧᑦ ᑖᒃᑯᐊ 

ᐅᖃᕈᓐᓇᖅᐳᖓ ᐃᓐᓇᕐᓄᑦ ᐃᓕᓐᓂᐊᕐᕕᒃᓴᖅ ᑲᑎᑦᑐᒋᑦ ᓴᓇᔭᐅᓂᒃᓴᖓ ᓴᒃᑯᒧᑦ ᐊᒻᒪ ᐃᓐᓇᕐᓄᑦ 

ᐃᓕᓐᓂᐊᕐᕕᒃᓴᖅ ᐱᖃᓯᐅᑦᑐᖅ. ᐃᒃᓯᕙᐅᑖᖅ (ᑐᓵᔨᑎᒍᑦ) ᖁᐊᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᒻᒪᓇᑦᑎᐊᓚᐅᕐᒪᑕ ᓴᓪᓖᑦ ᐃᓕᓐᓂᐊᖅᑐᓕᕆᔨᖏᑕ ᑲᑎᒪᔨᖏᑦ, 

ᖃᐃᑦᑎᓚᐅᕐᒪᑕ ᑎᑎᖅᑲᕐᒥᒃ ᑐᒃᓯᕋᖃᑦᑕᓕᖅᑐᕕᓃᑦ 2014-ᒥ ᐱᒋᐊᖅᖢᒍ ᐃᓕᓐᓂᐊᕕᒃᑖᕈᒪᓪᓗᑎᒃ ᓄᑖᕐᒥᒃ. 

ᑖᓐᓇ ᑎᑎᕋᖃᖅ ᑕᑯᔭᐅᔪᒪᒍᓂ ᖃᐃᑕᐅᓵᑦᑎᐊᖃᐅᖕᒪᑦ ᐅᓪᓗᒥ ᓂᕆᓐᓇᐅᑎᓪᓗᒍ 12-ᒧᐊᖅᑎᓪᓗᒍ, 

ᐱᓯᒪᓕᖅᖢᒍ. 

 

ᐃᓕᓐᓂᐊᖅᑐᓕᕆᔩᑦ ᑐᒃᓯᕋᖅᓯᒪᓚᐅᖅᓯᒪᓂᖏᑦ ᖃᓄᐃᒻᒪᑦ ᓈᓚᒃᑕᐅᓯᒪᖏᒻᒪᖔᑦ? ᑖᒃᓱᒧᖓ ᑐᑭᓯᔪᒪᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑖᔅᓱᒧᖓ ᐊᐱᖅᑯᑎᖕᓄᑦ. ᐃᒻᒪᖄ ᑎᑎᖅᑲ 6-7-ᓂᒃ ᐱᑐᖃᐅᑎᒋᒻᒪᑦ 

ᓵᖓᓃᑦᑐᒃᓴᐅᖏᒻᒪᓪᓗ ᒥᓂᔅᑕᐅᑉ. ᐃᒻᒪᖄ ᐊᐱᖅᑯᑎᒋᓯᓐᓈᕐᓗᒍ ᑐᑭᓯᑦᓯᐊᕐᓂᖅᓴᐅᓂᐊᕐᒪᑦ ᒥᓂᔅᑕ 

ᐅᖃᐅᓯᕆᒃᑲᓐᓂᓚᐅᕈᒃ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐅᖃᓕᒫᕐᓂᐊᕋᒃᑯ ᐃᓕᓐᓂᐊᖅᑐᓕᕆᔨᒃᑯᓐᓃᖔᖅᑐᖅ ᓴᓪᓕᓂᑦ.  

 

(ᑐᓵᔨᑎᒎᓕᖅᑐᖅ) “ᐅᓪᓗᒃᑯᑦ ᑎᑎᕋᖅᐳᒍᑦ ᐃᓕᓐᓄᑦ ᐃᑉᐱᒋᔭᐅᓯᒪᙱᓂᑦᑎᓐᓄᑦ ᑕᒫᓂ ᓄᓇᕘᑦ ᐃᓗᐊᓂ.  

 

ᐅᑭᐅᑦ ᒪᕐᕉᒃ ᐊᓂᒍᖅᐳᑦ ᐊᕐᕌᒍᑦ ᐊᖏᖅᑕᐅᓚᐅᖅᓯᒪᒐᑦᑕ ᐃᓕᓐᓂᐊᕐᕕᒻᒧᑦ ᓄᑖᒧᑦ ᓴᓇᔭᐅᓂᔅᓴᖑᓄᑦ, 

ᓄᖅᑲᖅᑎᑕᐅᓚᐅᖅᓯᒪᔪ ᑮᓇᐅᔭᖃᙱᓗᐊᕐᓂᖅ ᐱᔾᔪᑎᒋᓪᓗᒍ. ᑭᓯᐊᓂ ᐃᓄᒋᐊᑦᓯᕙᓪᓕᐊᒻᒥᒐᑉᑕ 

ᐃᓕᓐᓂᐊᕐᕕᕗᓪᓗ ᓱᕋᒃᐸᓪᓕᐊᑐᐃᓐᓇᖅᓱᓂ ᐊᒻᒪᓗ ᐱᔪᓐᓇᕐᓂᓕᒫᑦᑎᒍᑦ ᐋᖅᑭᑦᑎᐊᖅᓯᒪᑎᓐᓇᓱᒃᓯᒪᔭᕗᑦ.  

 

ᐅᖃᕋᓱᒃᓯᒪᒐᓗᐊᖅᓱᑕ ᐱᔾᔪᑎᑦᑎᓐᓂᓪᓗ ᐊᑕᐅᓯᐊᖏᒃᓱᑕ ᒐᕙᒪᒃᑯᓐᓄᑦ ᐅᖃᖃᑦᑕᖅᓯᒪᓪᓗᑕ ᐃᓱᒫᓘᑎᑦᑎᓂᓪᓗ 

ᓴᖅᑮᖃᑦᑕᖅᓯᒪᓪᓗ, ᑭᐅᔭᐅᑦᓯᐊᕈᓐᓇᖅᓯᒪᖃᑦᑕᖏᓐᓇᑦᑕ. ᓂᕆᐅᒃᑲᓗᐊᖅᐳᒍᑦ ᓄᑖᒥᒃ 

ᐃᓕᓐᓂᐊᕐᕕᑦᓴᖃᕋᔭᖁᑉᓗᑕ. ᐃᓱᒫᓗᒃᑐᐃᓐᓇᐅᒐᑦᑕ ᕿᑐᕐᖓᑦᑕ ᐃᓕᓐᓂᐊᕐᓂᕆᕙᑦᑕᖏᓐᓂᒃ, ᑕᒪᓐᓇ 

ᑭᐅᔭᐅᑦᓯᐊᖁᒐᓗᐊᖅᐸᕗᑦ.  

 

ᖁᔭᓐᓇᒦᒃ, ᑑᓂ ᓇᑦᓯᖅ, ᐃᒃᓯᕙᐅᑕᐅᑲᐃᓐᓇᖅᑐᖅ, ᐃᓕᓐᓂᐊᖅᑐᓕᕆᔨᒃᑯᓐᓂ.” 

 

>>ᑐᓴᖅᓴᐅᙱᑲᐃᓐᓇᖅᑐᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. 

ᑭᐅᒍᓐᓇᖅᐳᖓ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐱᓕᕆᖃᑎᖃᑦᓯᐊᖅᐸᑦᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐃᑲᔪᓲᖑᓪᓗᑕᓗ ᐃᓕᓐᓂᐊᖅᑐᓕᕆᔨᓂᒃ. ᑖᓐᓇ ᑎᑎᖅᑲᖅ ᓄᓇᓕᒻᒦᓐᖔᕐᒪᑦ ᐃᓕᓐᓂᐊᕐᕕᒃ ᐱᓪᓗᒍ, 

ᐅᖃᕈᓐᓇᕋᓗᐊᖅᐳᖓ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑐᓂᔭᐅᓚᐅᖅᓯᒪᒻᒪᑕ ᐱᒋᐊᖅᑎᑕᐅᔪᒥᒃ 

ᐃᓕᓐᓂᐊᖅᑐᓕᕆᔨᒃᑯᑦ ᑲᔪᓯᖁᔨᓪᓗᒋᒃ ᓴᓇᒪᓂᒃᓴᖓᓄᑦ ᓴᒃᑯ ᐃᓕᓐᓂᐊᕐᕕᒃᓴᖓᓂᒃ ᐸᕐᓇᖕᓂᐅᑉ ᐃᓚᒋᓂᐊᕐᓗᒍ 

ᐅᑭᐅᒃᓵᕐᓗ ᐊᖏᖅᑕᐅᓚᐅᖅᓯᒪᖕᒪᑦ 2020ᒥ. ᖁᐊᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᒋᔪᒪᔭᕋ. (ᑐᓵᔨᑎᒍᑦ) ᐃᒃᓯᕙᐅᑕᖅ 

ᐅᖃᓚᕐᒪᑦ ᓄᓇᓕᒥᐅᑦ ᓄᑖᒥᒃ ᐃᓕᓐᓂᐊᕐᕕᑦᑖᕈᒪᓚᐅᖅᓯᒪᒻᒪᑕ, ᓱᒻᒪ ᓈᓚᓐᓂᖏᓚᑦ ᐃᓕᓐᓂᐊᖅᑐᓕᕆᔨᒃᑯᑦ 

ᕿᓄᐊᕆᔾᔪᑎᒋᔭᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᑐᔫᑎᓄᑦ ᐱᕙᓪᓕᐊᔾᔪᓯᐅᔪᓂᒃ ᓄᑖᓂᒃ 

ᓴᓇᒋᐊᓕᓐᓂᒃ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᔅᓯᖅᑎᒃᑯᓐᓅᔭᕆᐊᖃᓲᖑᖕᒪᑕ. ᐃᓛᓐᓂᒃᑯᓪᓗ 

ᐊᖏᖅᑕᐅᑦᓴᐃᓐᓇᖅᐸᖏᒻᒪᑦ ᑐᒃᓯᕋᐅᑕᐅᔪᖅ.ᑐᓴᓚᐅᖅᓯᒪᒐᓗᐊᖅᐳᒍᑦ ᑐᒃᓯᕋᕈᑕᐅᔪᒥᒃ ᑐᑭᓯᓯᒪᔭᑉᑯᓪᓗ 

ᐃᒃᓯᕙᐅᑖᖅ, ᑖᓐᓇ ᑐᒃᓯᕋᕈᑎᐅᓯᒪᔪᖅ ᐊᑭᑐᔫᑎᒃᑯᑦ ᐱᕙᓪᓕᐊᒍᑕᐅᓯᒪᓕᕇᖅᑎᓪᓗᒍ ᐅᑭᐅᑦ ᑕᓪᓕᒪᑦ ᐃᓗᐊᓂ. 

ᐊᒻᒪ ᐃᒃᓯᕙᐅᑖᖅ, ᐊᑭᑐᔫᑎᓄᑦ ᐱᕙᓪᓕᐊᔭᐅᒐᓱᓐᓂᖓ ᐅᑭᐅᑦ ᓯᑕᒪᐅᔪᖅᑐᑦ ᐊᑯᓂᐅᑎᒋᓲᖏᖕᒪᑕ 

ᑕᓪᓕᒪᖓᓃᑐᐃᓐᓇᖅᐳᒍᑦ ᐅᑭᐅᑎᒍᑦ.  

 

ᐱᓕᕆᐊᕆᔭᐅᔅᓲᔭᖅᓯᒪᓪᓗᓂ ᓄᓇᓖᑦ ᐃᓚᒋᔭᐅᓪᓗᑦ, ᐸᕐᓇᑦᑏᓪᓗ ᐃᓕᓐᓂᐊᖅᑐᓕᕆᔨᒻᒪᕆᒃᑯᓪᓗ. 

ᑲᑎᖃᑎᒋᔭᐅᕙᒃᓱᑎᒃ ᐊᑦᑐᐊᖃᑕᐅᔪᓕᒫᑦ ᐃᑉᐸᔅᓴᖅ ᐅᖃᐅᓯᕆᓚᐅᖅᑕᒃᑲ. ᐊᒻᒪ ᐱᓕᕆᑦᓯᐊᖅᓯᒪᒻᒪᕆᒃᖢᑎᒃ ᓴᒃᑯ 

ᐃᓕᓐᓂᐊᕐᕕᖓ ᐱᓪᓗᒍ, ᐃᒃᓯᕙᐅᑖᖅ. ᐅᖃᕈᒪᕗᖓᓗ ᐃᓱᒫᓘᑎᖃᖃᑦᑕᖅᓯᒪᔪᖅ ᐃᓕᓐᓂᐊᖅᑐᓕᕆᔨᒃᑯᑦ 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᖏᓐᓂᒃ, ᐃᓕᓐᓂᐊᖅᑐᓕᕆᔨᒃᑯᑦ ᑭᕙᓪᓕᕐᒥ ᐅᖃᖃᑎᒋᔭᐅᓯᒪᓪᓗᑎᒃ ᓴᒃᑯᒃᑯᓪᓗ ᐃᖅᑲᓇᐃᔭᖅᑎᖏᑦ 

ᐃᓕᓐᓂᐊᕈᑕᐅᔭᕆᐊᓕᖕᓂ ᓄᓇᓕᖕᓂ. 

 

ᐊᒻᒪᓗ ᓄᓇᓕᖕᓂ ᓇᒡᕚᕐᕕᐅᓇᓱᓚᐅᖅᓯᒪᓪᓗᑎᒃ ᓄᓇᖃᖅᑐᑦ ᐊᒃᑐᐊᖃᑕᐅᔪᓪᓗ ᓄᕕᐱᕆ 2019-ᒥ ᐊᒻᒪ 

ᔭᓐᓄᐊᕆ 2020ᒥ ᑲᑎᒪᖃᑕᐅᔪᒫᕐᓂᐊᓚᐅᖅᓯᒪᓪᓗᑎᒃ ᒫᔾᔨᒥ ᐊᕐᕌᓂ, ᑭᓯᐊᓂ ᓄᕙᒡᔪᐊᕐᓂᖅᑕᐅᖅ ᐱᓪᓗᒍ 

ᑭᖑᕙᕆᐊᖅᑕᐅᔪᖕᒥᖕᒪᑕ ᐊᐅᒡᒍᓯ 2020 ᑲᔪᓯᓕᑕᐃᓐᓇᖅᖢᓂ. ᐊᑯᓂ ᑲᒪᔭᐅᓇᓱᐊᖅᓯᒪᔪᖅ ᓄᓇᖃᖅᑐᑦ 

ᐱᓕᕆᖃᑎᒋᓪᓗᒋᑦ, ᐊᖏᖅᑕᐅᒍᓂ ᓯᕗᒧᖁᒐᑦᑎᒍᑦ.  

 

ᓄᓇᓖᑦ ᐊᒥᓱᑦ ᓄᓇᕗᒥ ᓄᑖᒥᒃ ᐃᓕᓐᓂᐊᕐᕕᒃᑖᕈᒪᖕᒪᑕ ᐃᒡᓗᑖᕈᒪᖕᒪᑕᓗ, ᐊᒻᒪᓗ ᓄᑖᙳᕆᐊᖁᔨᔪᑦ. 45-

ᖑᖕᒪᑕ ᐃᓕᓐᓂᐊᕐᕕᖁᑎᒋᔭᐅᔪᑦ ᓄᓇᓕᖕᓂ ᐊᕐᕌᒍᑉ ᐃᓚᐃᓐᓇᖓᓂ ᐱᓕᕆᑦᓴᐃᓐᓇᕈᓐᓇᓲᖑᒐᑦᑕ ᐊᑏᑐᖅ 

ᓴᓪᓕᕐᒥᐅᑕᐃᑦ ᑖᒃᑯᐊ ᑕᑯᓂᐊᖅᐳᑦ ᓴᓇᓂᐅᓂᐊᖅᑐᓂ. 

 

ᑭᖑᕙᕆᐊᖅᑕᐅᒃᐸᑦ ᓄᖅᑲᑐᐃᓐᓇᓚᖓᖕᒪᑦ ᐊᑯᓂᐅᓂᖅᓴᕐᓗ ᐱᓕᕆᐊᖑᓕᕐᓗᓂ ᐊᑭᑐᔫᑎᓄᑦ 

ᐱᓕᕆᐊᖑᕙᑦᑐᓄᑦ. ᑕᒪᓐᓇ ᑭᐅᔪᒃᓴᐅᕗᖅ ᐊᐱᖅᑯᑎᐅᕋᑖᖅᑐᒧᑦ ᒪᓕᒐᓕᐅᖅᑎᒧᑦ. (ᑐᓵᔨᒃᑰᖏᑦᑐᖅ) ᖁᐊᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ ᒪᓕᑭ. 

 

ᒪᓕᑭ: ᑖᓐᓇ ᑭᖑᓪᓕᖅᐹᕆᓂᐊᓕᖅᐸᕋ. ᑭᖑᓪᓕᖅᐹᖅᓱᕆᐊᓵᕋᓗᐊᕋᒪ. ᑖᓐᓇ ᑕᐃᒪᓐᓇ ᐊᑯᓂ ᐅᑭᐅᑦ 

ᐊᒥᓲᑎᒋᔪᑦ ᐱᓕᕆᐊᖑᓯᒪᓕᕐᒪᑦ ᑲᔪᓯᖁᓐᓇᑐᐃᓐᓇᓕᕐᒥᔪᖅ ᐊᓯᔾᔨᔾᔮᖅᑰᖏᒻᒪᑦ ᑖᓐᓇ 

ᐃᓱᒪᒃᓴᖅᓯᐅᕈᑎᒋᓇᓱᒃᑲᓗᐊᕈᑦᑎᒍᑦ ᑲᔪᓯᒃᐸᑦ ᐱᐅᒋᓂᖅᓴᐅᑐᐃᓐᓇᓕᖅᐸᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᑐᐃᓐᓇᐅᖕᒪᑦ. ᐊᑎᖁᓐᓃᒻᒥᔪᖅ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐱᕕᖃᖅᑎᑲᐃᓐᓇᕈᓐᓇᕈᕕᖓ ᑖᒃᑯᐊ ᐊᑭᑐᔫᑎᓄᑦ 

ᓯᓚᑖᓅᕌᕐᔪᒃᑐᑦ.  

 

ᑕᐃᒪ ᑖᓐᓇ ᐱᕙᓪᓕᐊᔭᐅᒋᐊᓕᕐᒪᑦ ᓄᑖᙳᕆᐊᕆᓂᐊᖅᐸᑦ ᓄᑖᒥᓘᓐᓃᑦ ᐃᓕᓐᓂᐊᕐᕕᒃᑖᕐᓂᐊᖅᐸᑕ 85 

ᐳᓴᓐᑎᒥᒃ ᐃᓄᖃᖅᑎᒋᒋᐊᖃᕐᒪᑦ ᑕᑖᖅᑎᒋᓂᖓ. ᑕᓗᕐᔪᐊᓂ 2017-ᖑᑎᓪᓗᒍ 99-107% 

ᐃᓄᒋᐊᒃᑎᒋᓂᖃᓚᐅᖅᖢᑎᒃ, ᐃᓕᓐᓂᐊᖅᑏᑦ ᐅᐸᖃᑦᑕᕐᓂᖏᑦ ᐊᒃᑐᐃᓂᖃᖅᐸ 

ᐃᓕᓐᓂᐊᕐᕕᒃᑖᕆᐊᖃᕈᑎᖃᕈᑎᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑖᖅ. ᖁᔭᓐᓇᒦᒡᓗ ᐊᐱᕆᖕᒪᑦ. ᐋᒡᒐ ᐅᐸᒃᐸᖕᓂᖏᑦ 

ᐅᐸᑦᑎᐊᖅᐸᓐᓂᖏᑦ ᐱᖃᓯᐅᔾᔭᐅᕙᖏᑦᑐᖅ ᑖᓐᓇ ᐱᓪᓗᒍ. (ᑐᓵᔨᒃᑰᖏᑦᑐᖅ) ᖁᐊᓇ (ᑐᓵᔨᑎᒍᑦ) ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᐅᖃᕈᓐᓇᖅᐸ ᖃᖓ ᑕᒪᓐᓇ ᐊᓯᔾᔨᓚᐅᖅᓯᒪᓐᓂᕐᒪᖔᑦ, 

ᐊᓯᔾᔨᓚᐅᖅᓯᒪᒃᐸᓪᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐊᓯᔾᔨᔪᔪᖅ ᐅᑭᐅᕆᔭᑦᑎᓐᓂᒃ 

ᖃᔅᓯᐅᓂᖏᑦ ᓈᓴᖅᑕᐅᓚᐅᖅᓱᑎᒃ ᐊᒻᒪ ᖃᓄᖅ ᐱᑎᒋᓂᖓ ᐃᓱᒪᒋᔭᐅᓪᓗᓂ ᐃᒡᓘᑉ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᕝᕙ ᐊᕐᕌᓂ ᐅᐸᑎᒋᓂᖏᑦ ᐊᒃᑐᐃᓂᖃᓚᐅᖅᑐᑦ 

ᐊᒥᓲᑎᒋᔪᓐᓇᕐᓂᖏᓐᓄᑦ ᑕᕝᕙᓂᓗ ᐊᕐᕌᒍᕆᔭᑦᑎᓐᓂᒃ ᐊᑑᑎᖃᖏᑦᑑᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃ, ᒪᓕᒐᓕᐅᖅᑎ ᓱᓕᔪᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᕝᕙ ᐅᐸᑦᑎᐊᖅᐸᒃᑎᒋᓂᖏᑦ ᐊᒃᑐᐃᓂᖃᓲᖑᔾᔭᖏᒻᒪᑦ 

ᐅᑎᕐᕕᒋᑐᐃᓐᓇᖅᖢᒋᑦ ᐊᐱᖅᑯᑎᐅᖃᑦᑕᖅᓯᒪᔪᓄᑦ ᐅᑭᐅᑦ ᓯᑕᒪᓂᒃ 2017-2018 ᓄᓇᕘᓕᒫᒥ 66%-

ᒦᓚᐅᖅᓯᒪᔪᑦ 2018/19 64 ᐳᓴᒥᒃ; 2019/2020 76 ᐳᓴᓐ; 2021/2022 57 ᐳᓴᓐ. ᑕᕝᕙ ᓄᑖᒥᒃ 

ᐃᓕᓐᓂᐊᕐᕕᐅᒐᔭᓕᖅᐸ ᑕᕝᕙ 50% ᐅᐸᖃᑦᑕᖏᒃᑯᑎᒃ ᐃᓄᖃᓪᓗᐊᕋᔭᖏᑦᑑᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕐᕕᐅᒃ ᐊᒃᑐᖅᑕᐅᓂᖓᓂᒃ ᑐᙵᕕᖃᓲᑦ ᓈᓴᖃᓯᐅᔾᔭᐅᓪᓗᑎᒃ ᐃᖅᑲᓇᐃᔭᖅᑏᑦ. 

 

ᐊᒻᒪᓗ FTE ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑕᐅᖃᑦᑕᖅᖢᑎᒃ. ᐳᐅᕆᒧᑦ ᖃᓂᙴᑦ ᑐᓂᓂᐊᕋᒃᑯ ᖃᓄᐃᒃᓴᖏᒃᑯᕕᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᓐᑐᕙᐃᑦ. 

 

ᑯᐊᓐᑐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᑭᐅᑎᑦᑐᓐᓇᕋᕕᖓ. ᒥᓂᔅᑕ ᐅᖃᖅᑲᐅᖕᒪᑦ FTE ᐊᑐᖅᑕᐅᓲᑦ 

ᐃᓕᓐᓂᐊᕐᕕᐅᑉ ᑕᐅᑦᑐᖓ ᓴᓇᓂᐊᕈᑦᑎᒍᑦ. 

 

ᐃᓕᓐᓂᐊᕆᐊᖃᑦᑕᖅᑐᑦ ᓴᓇᔭᐅᖦᖤᖅᐳᖅ ᐊᒻᒪᓗ ᑕᐃᒃᑯᐊ ᐃᓕᓐᓂᐊᕐᕕᖕᒧᖓᐅᕙᓪᓕᐊᔪᑦ 

ᓈᓴᖅᑕᐅᖃᓯᐅᔾᔭᐅᖃᑦᑕᖅᐳᑦ ᓄᑖᒥᒃ ᐃᓕᓐᓂᐊᕐᕕᐅᓕᐅᕐᓂᐊᓕᕌᖓᑦᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᓚᖓ ᑐᓴᖏᖦᖢᒍ ᑐᑭᓯᓇᖅᓯᑎᒋᐊᒃᑲᓐᓂᖁᓪᓗᒍ ᓄᑖᕐᒥ 

ᐃᓕᓐᓂᐊᕐᓂᐊᕈᕕᑦ ᓈᓴᖅᑕᐅᖃᑦᑕᖅᑐᑦ ᑕᐃᒃᑯᐊ ᐃᓕᓴᖅᑏᑦ ᐊᑎᓕᐅᖅᑕᐅᖃᑕᐅᓯᒪᓚᐅᖅᑐᑦ ᐃᓕᓐᓂᐊᕐᓇᖅ 

ᐱᒋᐊᓕᓵᖃᐅᑎᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ ᐊᐱᖅᑯᑎᒋᒐᖕᓂ. ᐃ, 

ᑕᐃᒪᐃᓕᖓᔪᖅ ᑕᐃᒃᑯᐊ ᐊᑎᓕᐅᖅᑕᐅᔪᕕᓃᑦ ᓯᑎᐱᕆᒥ ᐅᓄᕐᓂᖏᑦ ᒪᓕᒃᑕᐅᓲᑦ.ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᐅᔨᒪᓪᓗᖓ ᐊᕐᕕᐊᓂ ᐃᓕᓐᓂᐊᕐᕖᑦ ᑕᑖᖅᑐᐃᓐᓇᐅᖂᕐᒪᑕ. 

ᖃᓄᑭᐊᖅ ᒥᓂᔅᑕᖃᐃ ᐊᕐᕕᐊᓂ 85% ᐅᖓᑖᓃᑦᑐᖃᓕᖅᐹ ᐊᒻᒪᓗ ᐸᕐᓈᕆᔭᐅᕙᓪᓕᐊᔭᕆᐊᖃᓕᖅᐹ ᓄᑖᒥᒃ 

ᓴᓇᓂᐊᕐᒧᑦ. ᐊᐱᖅᑯᑎᑦᑎᐊᕙᒃ ᑖᓐᓇ ᐊᓯᔾᔨᖅᑕᐅᖕᒪᑦ ᑕᐃᒃᑯᐊ ᓱᕈᓯᑦ ᐅᓄᕐᓂᖏᑦ ᐊᐱᖅᑯᑎᑦᑎᐊᕙᒃᒃ ᑖᓐᓇ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃ, ᐃᓕᓐᓂᐊᕐᕕᒃ ᐃᓚᖓᑦ ᐊᑕᐅᓯᖅ 

ᐊᕐᕕᐊᓃᑦᑐᖅ ᑕᐃᖕᓇ ᐊᑯᓐᓂᖅᓱᖅᑐᖅ. ᑕᐃᑲ ᓴᓇᔭᐅᔪᒃᓴᒫᙳᖅᓯᒪᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᔅᓯ ᐳᓴᓐᑎ ᐅᐸᖃᑦᑕᕐᒪᑕ ᑕᐃᑲᓂ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 187-ᒦᑦᑐᖅ 103 ᐅᐸᖃᑦᑕᖅᑐᑦ ᐊᑐᖅᑕᐅᓂᖓ 

ᑕᐃᒪᓐᓇᐃᓕᖓᓪᓗᓂ. 103% ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᖓ ᑕᐃᒪ 85% ᐅᖓᑖᓃᒻᒪᕆᖕᒪᑦ ᖃᖓ ᑕᐃᒪ 

ᐱᓕᕆᐊᕆᔭᐅᓕᓛᖅᐸ ᒐᕙᒪᒃᑯᓐᓄᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ ᐃᓕᓐᓂᐊᕐᕖᒃ ᓯᕗᕐᖓᓂ 

ᐸᕐᓈᕆᔭᐅᓂᐊᖅᑐᑦ ᑕᒪᑐᒪᓂ. ᐊᖏᖅᑕᐅᓚᐅᖏᒻᒪᑦ. ᐊᖏᖅᑕᐅᓚᐅᖏᑦᑑᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅᐳᖅ ᐃᓕᓐᓂᐊᕐᕕᒃᑖᕆᐊᖃᕋᓗᐊᖅᑎᓪᓗᒋᑦ 

ᐊᖏᖅᑕᐅᓚᐅᖏᑦᑐᑦ ᐊᒻᒪᓗ ᒪᕐᕈᐃᓐᓇᑯᓘᖕᓂᒃ ᓴᓇᖃᑦᑕᕐᓂᐊᕋᔅᓯ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ 

ᐊᒃᓱᕈᒃᑲᓐᓂᕆᐊᓕᒃ ᐊᕐᕕᐊᑦ ᖃᒪᓂᑦᑐᐊᕐᓗ ᐊᕐᕌᒍᑦ ᑕᓪᓕᒪᐅᓕᖅᑐᑦ ᐃᓕᓐᓂᐊᕐᕕᒃᑖᕆᐊᖃᓚᐅᖅᓯᒪᔪᑦ 

ᓄᖅᑲᖅᑎᑕᐅᓚᐅᖅᓯᒪᓪᓗᑎᒡᓗ ᐃᓕᓴᖅᑏᑦ ᐅᐸᖃᑦᑕᖏᓗᐊᕐᒪᑕ.  

 

ᑕᓪᓕᒪᑦ ᐊᕐᕌᒎᓕᖅᐳᖅ ᓄᖅᑲᖅᑎᑕᐅᓚᐅᕆᓪᓗᓂ ᐅᐸᖏᑦᑑᖃᑦᑕᕐᓂᖏᓐᓄᑦ. ᑕᐃᒪᐃᑦᑑᖕᒪᑦ 

ᐃᓕᓐᓂᐊᕐᕕᒃᑖᕆᐊᖃᓪᓚᕆᒃᑐᑦ ᐊᑏ ᒐᕙᒪᒃᑯᑦ ᐅᖃᓕᒫᒐᖁᑎᖏᓐᓄᑦ ᐅᑎᖅᑎᑕᐅᓕᖅ ᐊᖏᓂᖅᐹᖑᖃᑕᐅᖕᒪᑦ 

ᑕᐃᖕᓇ ᐊᕐᕕᐊᑦ ᐊᒻᒪᓗ ᐃᓕᓴᕋᔭᖅᑐᑦ ᐊᕐᕌᒍᓖᑦ 1000−ᖏᓐᓃᐸᓗᖕᒪᑕ ᑖᓐᓇ ᐅᖃᐅᓯᒃᓴᑐᐃᓐᓇᖅ ᑭᓯᐊᓂ 

ᑖᓐᓇ ᓯᕗᓪᓕᐅᔾᔭᐅᔭᕆᐊᓕᒃ ᐊᕐᕕᐊᓂ ᓄᑖᕐᒥᒃ ᐃᓕᓐᓂᐊᕐᕕᓕᐅᕐᓂᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᓪᓕᐅᑎᒃᓴᑐᐃᓐᓇᖅ. ᐊᑎᖁᑎᓐᓂ ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ ᐊᐱᖅᑯᑎᒋᓂᐊᖅᑕᕋ ᑖᒃᑯᐊ ᓄᑕᐅᔪᓐᓃᖅᐸᓪᓕᐊᔪᓅᖓᔪᖅ.  

 

ᓇᓯᕕᒃ ᐃᓕᓐᓂᐊᕐᕕᐊᓗᖁᑎᕗᓂᓐᓇ ᖃᓪᓗᓈᖅᑕᒥᒃ ᓇᑎᕋᖃᕐᒪᑦ ᐊᓯᔾᔨᖅᑕᐅᓚᐅᖅᓯᒪᖏᖦᓗᑎᒃ. 

(ᑐᓵᔨᒃᑰᕈᓐᓃᖅᑐᖅ) ᒫᓃᒃᑲᔭᖅᐹ ᖃᖓᑦᑎᐊᑯᓗᒃ ᐲᖅᑕᐅᔪᓐᓇᕋᔭᖅᐹ ᑖᒃᑯᐊ ᓇᑎᕋᐃᑦ ᓈᒻᒪᒃᓴᖏᑦᑐᓂᒃ 

ᐃᓕᓴᐃᔨᓂᒃ ᐊᒻᒪ ᐃᓕᓐᓂᐊᖅᑎᓄᑦ ᐊᒃᑐᖅᓯᖃᑦᑕᖅᓯᒪᖕᒪᑦ ᑕᒪᓐᓇ. (ᑐᓵᔨᑎᒍᑦ) ᐊᒃᑐᐃᓂᖃᖅᓯᒪᖕᒪᑕ 

ᐃᓕᓴᖅᑎᓂᒃ ᐊᒻᒪᓗ ᐃᓕᓴᐃᔨᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᓄᑕᕋᖅ. ᒥᓂᔅᑕ ᑯᕌᔅ. 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒐᖕᓂ. 

ᐃ ᑐᑭᓯᓪᓗᖓ ᑕᒪᒃᑯᐊ ᓇᑎᕋᐃᑦ ᖃᓪᓗᓈᖅᑕᕈᓗᐃᑦ ᐃᓚᖏᓐᓄᑦ ᐱᐅᒋᔭᐅᖏᒻᒪᑕ.  

 

ᒥᑦᑎᒪᑕᓕᖕᒥ ᐃᓕᓐᓂᐊᖅᑐᓕᕆᔨᒃᑯᑦ ᑎᑎᕋᖁᕙᒃᑲ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᒪᓐᓇ ᐃᓱᒫᓘᑎᒋᔭᐅᓂᕋᕐᓗᒍ. 

ᒫᓐᓇ ᖃᐅᔨᒪᖏᓐᓇᑦᑕ ᐃᓛᒃ ᖃᐅᔨᒪᓚᐅᖏᓐᓇᑦᑎᒍᑦ. ᐊᒻᒪᓗ ᑎᑎᕋᕐᕕᐅᓂᐊᕐᓂᕗᑦ ᓂᕆᐅᒋᕙᕗᑦ.  ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ : ᖁᔭᓐᓇᒦᒃ ᐃᒃᓯᕙᐅᑕᖅ. ᐃ, ᑕᒪᓐᓇ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᓯᖅᑎᒃᑯᓐᓄᑦ ᑲᒪᒋᔭᐅᓚᐅᕐᒪᑦ 

ᑕᐃᒃᑯᐊᖃᐃ ᐃᓕᔅᓯᓐᓄᑦ ᑐᓂᔭᐅᓯᒪᖏᒻᒪᑕ ᑎᑎᖃᑦ ᑭᓯᐊᓂ ᖁᔭᓐᓇᒦᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐅᖃᕆᐊᒃᑲᓐᓂᕐᓂᐊᖅᐳᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᔭᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᔾᔨᖏᓐᓂᒃ ᐱᑎᑕᐅᓚᐅᖏᑦᑐᑦ. ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᓂᖔᖅᑐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᑕᐃᒪ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓐᓄᓴᒃᑯᓪᓗ ᒥᓂᔅᑕ ᐃᖅᑲᓇᐃᔭᖅᑏᓪᓗ. ᑖᓐᓇ ᒥᓂᔅᑕᕆᔭᐅᔪᖅ 

ᒪᑐᐃᖅᓯᕙᓪᓕᐊᓪᓗᓂ ᐊᕗᖓᐅᔨᕈᓘᔭᓚᐅᕐᒪᑦ ᐊᔾᔨᖏᓐᓂᖃᐃ ᐱᑎᑕᐅᔪᓐᓇᖅᐱᑕ ᐃᒃᓯᕙᐅᑕᖅ ᐊᖅᑯᑎᒋᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐊᔾᔨᖏᓐᓂᒃ ᐱᔪᓐᓇᖅᑐᓯ ᑕᐃᒃᑯᐊ 

ᐅᖃᓕᒫᖅᑲᐅᔭᒃᑲ ᐱᒋᐊᓕᓵᖃᐅᑎᓪᓗᑕ ᑐᓂᐅᖃᕐᓂᐊᖅᐸᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ) : ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᐊᖏᕋᕕᑦ. ᑲᔪᓯᓗᖓ ᓄᑖᕐᒥᒃ 

ᐃᓕᓐᓂᐊᕐᕕᖕᒥᒃ ᓴᓇᓗᓂ ᖃᔅᓯᕌᖅᐸ ᓄᑖᙳᕆᐊᖅᑎᑕᐅᔪᒪᓯᑳᓪᓚᓚᐅᖅᓯᒪᖕᒪᑦ ᑕᐃᓐᓇ ᐃᓕᓐᓂᐊᕐᕕᒃ 

ᐃᖅᑲᐅᒪᖏᑦᑐᖓ ᖃᔅᓯᑐᕐᓂᐊᕐᒪᖔᑦ ᓄᑖᑦᑎᐊᕐᒥᒃ ᐃᓕᓐᓂᐊᕐᕕᓕᐅᕐᓂᐊᕐᓗᓂ ᓯᖁᑦᑎᖅᑕᐅᓂᖓᓕ 

ᓯᖁᑦᑎᖅᑕᐅᓂᖓᓄᓪᓗ ᐊᑭᖏᓐᓂᒡᓗ ᐃᓱᒪᖏᑦᑐᖓ ᓄᑖᒥᒃ ᓴᓇᓂᐊᕐᓗᓂ ᖃᔅᓯᕌᕋᔭᕐᒪᑦ ᓇᒧᑐᐃᓐᓇᖅ 

ᐃᓕᔭᐅᒍᓗᐊᕈᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᓇᓗᓇᐃᖅᑕᐅᑦᑎᐊᖅᓚᐅᖅᑐᑦ ᐃᑉᐸᒃᓴᖅ. 100% 

ᐊᑭᑐᓂᖅᓴᐅᓚᐅᖅᓯᒪᖕᒪᑦ ᓈᓴᐅᑎᖃᕈᓂ ᓇᓗᓇᐃᖅᓯᔪᓐᓇᖅᐹ ᒥᓂᔅᑕᕆᔭᐅᔪᖅ. ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᓄᑖᕐᒥᒃ ᐃᓕᓐᓂᐊᕕᓕᐅᕐᓂᐊᖅᖢᓂ, ᓴᒃᑯ 

ᐃᓕᓐᓂᐊᕐᕕᐅᓂᐊᕐᓗᓂ ᐊᑭᑐᓂᖅᓴᕐᔪᐊᒻᒪᕆᐊᓘᖕᒪᑦ ᑕᐃᒃᑯᓂᖓ. ᓇᓗᓇᐃᖅᓯᔪᓐᓇᙱᑦᑐᖓ ᐅᑯᓇᓂ 

ᓇᓗᓇᐃᔭᐅᑎᓂᒃ ᑎᑎᕋᖅᑕᐅᖃᓯᐅᔾᔭᐅᓯᒪᔪᖅ. ᖁᐊᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑐ ᓯᒪᐃᓚᒃ 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᕆᔭᐅᔪᖅ ᒫᓐᓇᕈᓘᖅᑲᐅᔪᖅ. ᐃᓕᓴᖅᑏᑦ 

ᐅᐸᖃᑦᑕᖅᑐᑦ ᓈᓴᐅᖅᑕᐅᓂᖏᑦ ᓯᑦᑕᕝᕙᒥᒎᖅ ᐱᒋᐊᖃᑦᑕᕐᒪᑕ. ᐃᓕᓐᓂᐊᕐᕕᓂᒃᑯᐊ ᐃᓚᖏᑦ ᐋᒐᓯᒥ 

ᐱᒋᐊᖃᑦᑕᕐᒪᑕ, ᓲᕐᓗ ᖃᒪᓂᑦᑐᐊᕐᒥ. ᑖᓐᓇᖃᐃ ᓯᑦᑕᕝᕙᒥ, ᐃᓛ, ᐋᒐᓯᒥ ᐱᒋᐊᖃᑦᑕᖅᐸᑕ ᐊᒃᑐᐃᓂᖃᖅᐸᖃᐃ, 

ᐅᓄᕐᓂᖏᑦ ᖃᒪᓂ’ᑐᐊᒥ? ᐃᓕᓴᖅᑐᑦ ᐅᓄᕐᓂᖏᑦ, ᐅᕝᕙᓘᓐᓃᑦ ᐊᓯᔾᔨᖅᑕᐅᔭᕆᐊᖃᖅᐸᑕ ᓇᐅᒃᑯᑦ 

ᐊᒃᑐᖅᑕᐅᓇᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ, ᓯᒪᐃᓚᒃ. ᖃᓄᖅ ᓈᓴᖅᑕᐅᖃᑦᑕᕐᓂᖏᓐᓄᓄᖑᑯᐊ, 

ᑐᑭᓯᔭᐅᑦᑎᐊᖅᑰᖏᒻᒪᑦ, ᐃᓕᓐᓂᐊᕐᕖᒡᓗ ᖃ[ᓯᓂᒃ ᐃᓄᖃᕈᓐᓇᕐᒪᖔᑦ. ᒥᓂᔅᑐ, ᒫᓐᓇ ᐱᓯᒪᙱᑕᒃᓴᕆᔭᖏᑦ 

ᑭᓯᐊᓂ ᐊᖅᑯᑎᒋᔭᐅᓗᖓ ᑕᐃᒃᑯᐊ ᐊᓯᔾᔨᖅᑐᑦ ᓇᓗᓇᐃᔭᖅᑕᐅᓯᒪᑦᑎᐊᕐᓗᑎᒃ ᐅᑯᓄᖓ ᒪᓕᒐᓕᐅᖅᑎᓄᑦ 

ᐊᔾᔨᖏᓐᓂᒃ ᑐᓂᐅᖅᑲᐃᔪᓐᓇᖅᑐᖓ. ᖃᒪᓂᑦᑐᐊᕐᒧᑦ ᑐᕌᖓᔪᑦ ᐱᓯᒪᒍᖕᓂ ᑭᐅᒍᓐᓇᖅᑕᐃᑦ. ᖁᔭᓐᓇᒦᒃ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ. ᐱᖓᓱᐊᖅᑎᖅᖢᑎᐅᒃᑯᐊ 

ᓇᓴᐃᖃᑦᑕᖅᑐᑦ ᐃᓕᓴᖅᑎᓂᒃ. ᑕᒪᓐᓇ ᐊᓯᔾᔨᓚᐅᖅᑐᖅ ᐃᒡᓗᖔᖓᓄᑦ ᑲᒪᒋᔭᐅᕙᓚᐅᖅᓯᒪᒐᓗᐊᕐᒪᑦ.  

 

ᐃᓕᓐᓂᐊᕐᕕᖕᒥ ᓄᓇᕗᓕᒫᒥ ᐃᒃᑯᐊ ᐃᓕᓐᓂᐊᕐᕖᑦ ᒥᑭᓈᖅᑕᐅᓗᐊᖃᑦᑕᓚᐅᕐᒪᑕ ᓄᑖᓂᒃ ᓴᓇᐅᔭᕌᖓᒥᒃ. ᒪᑯᐊ 

ᐅᐸᖃᑦᑕᖅᑐᑦ ᐃᓕᓴᐃᔩᓪᓗ ᐅᓄᕐᓂᖏᑦ ᒥᑭᓗᐊᓯᑲᐅᑎᒋᖃᑦᑕᖅᑐᑦ ᐊᒻᒪᓗ ᐃᖢᐊᖏᔾᔪᑕᐅᓪᓗᓂ ᑖᓐᓇ 

ᐃᓕᓴᖅᑎᓄᑦ. 

 

ᑕᒪᓐᓇ ᐊᓯᔾᔨᖅᑕᐅᓚᐅᖅᑐᖅ ᓄᑖᓐᖑᖅᑎᑕᐅᓪᓗᓂ ᐊᒻᒪᓗ ᖃᐅᔨᒪᓪᓗᖓ ᐊᑐᖅᑕᐅᖃᑦᑕᖅᓯᒪᓂᖏᓐᓂᒃ. 

ᐃᓕᓐᓂᐊᕐᕖᑦ ᓄᓇᕗᒻᒥ ᐊᔾᔨᒌᖏᑦᑐᓂᒃ ᓈᓴᖅᑕᐅᖃᑦᑕᓚᐅᕐᒪᑕ, ᐃᓕᓴᕐᕕᖕᒦᑦᑐᑦ ᐅᓄᕐᓂᖏᑦ. ᖁᐊᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᑕᐃᒪᐃᓕᖅᑲᐅᑎᓪᓗᖓ ᐊᑭᑐᔪᖅᑐᕈᑏᑦ 

$17.730.000. ᐊᖏᖅᐱᓯᐅᒃ? 

 

ᐃᓚᒋᑦ ᑲᑎᒪᔩᑦ: ᐊᖏᖅᑐᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯᐅᒃ, ᐱᔭᕇᕋᑦᑎᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ?  

 

ᐃᓚᒋᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ, ᒪᑐᓯᔾᔪᑎᑎᑦ. 

 

ᐊᖓᔪᖅᑳᖅ ᐹᒥᓚ ᑯᕌᔅ: ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᐊᒻᒪᓗ ᖁᔭᓇᒦᖅᖢᒋᒃ ᒪᓕᒐᓕᐅᖅᑎᓕᒫᑦ 

ᐊᐱᖅᓱᑦᑎᐊᖅᑲᐅᖕᒪᑕ. ᓂᕆᐅᒃᐳᖓ. ᐊᒻᒪᓗ ᐃᓚᓕᒫᕗᑦ ᑲᔪᓯᑦᑎᐊᕐᓂᐊᕐᓂᑦᑎᓐᓂᒃ ᖁᔭᓐᓇᒦᒃᑲᓐᓂᖅᐸᔅᓯ, 

ᐊᐱᖅᑯᑎᖃᖃᑦᑕᕋᑖᕋᔅᓯ, ᐃᑉᐸᒃᓴᖅ ᐊᒻᒪᓗ ᐅᓪᓗᒥ. ᖁᐊᓇ. 

 

>>ᐸᒃᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᖅᓱᖅᑏ ᐅᑯᐊ ᐊᓂᑎᑲᐃᓐᓇᒃᑭᑦ. ᒪᓕᒐᓕᐅᖅᑏᑦ 

ᐃᒃᓯᕚᑐᐃᓐᓇᑲᓚᐅᕆᔅᓯ 2−ᒥᓂᔅᒥᒃ ᓄᖅᑲᖓᓚᐅᑲᖕᓂᐊᖅᐳᒍᑦ ᐊᓯᖏᑦ ᑕᑉᐸᐅᖓᕋᓱᖕᓂᖏᓐᓂᒃ. ᖁᔭᓐᓇᒦᒃ. 

 

>>ᖃᑎᒪᑐᐃᓐᓇᐃᑦ ᓄᖅᑲᑲᐃᓐᓇᖅᑐᑦ 16:34ᒥ 16:37ᒧᑦ 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-2023 - 

ᑮᓇᐅᔭᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᙵᓱᒃᑲᓐᓂᓕᕐᒥᒋᔅᓯ. ᐊᐱᕆᔪᒪᔭᕋ ᒥᔅᑐ, ᓚᐃᑦᓯᑑᓐ: 

ᐃᖅᑲᓇᐃᔭᖅᑎᖕᓂᒃ ᐃᓚᖃᕈᒪᕕᑦ ᑕᕝᕙᓂ? ᒥᔅᑐ, ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᑐᖏᓕᕋ ᔨᐊᕝ ᑦᓴᐅᓐ ᐊᒻᒪᑦᑕᐅᖅ 

ᑮᓇᐅᔭᓕᕆᔨᒻᒪᕆᒃᐳᑦ ᓲᓴᓐ ᓂᑯᓪᔅ ᓴᓂᓕᕆᒍᒪᔮᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᑳᑦ ᐊᖏᖅᐱᓰ ᑖᒃᑯᐊ ᐱᓕᕆᔨᖏᑦ 

ᓴᓂᐊᓃᑦᑐᓐᓇᖁᓪᓗᒋᑦ, ᓵᔅᓯᓐᓂ? ᖁᔭᓐᓇᒦᒃ. 

 

ᐃᓚᒋᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᒃᑰᖕᒪᖔᑕ ᓇᓗᓇᐃᖅᓯᒌᕋᕕᑦ. ᒪᑐᐃᖅᓯᒋᐊᕈᓐᓇᓕᖅᑐᑎᑦ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᒪᓕᒐᓕᐅᖅᑏᓪᓗ. 

ᐅᖃᐅᑎᖅᑳᕈᒪᑐᐃᓐᓇᕆᔅᓯ ᑕᑭᔪᕕᔾᔪᐊᕌᓗᓐᓂᒃ ᒪᑐᐃᖅᓯᒍᑎᖃᙳᓱᒃᑲᒪ. 

 

ᑕᕝᕙᓃᑉᐳᖓᓕ ᐅᖃᐅᓯᖃᕆᐊᖅᑐᖅᑐᖓ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᑕ ᑐᔅᓯᕌᖓᓂᒃ $15.1-ᒥᓕᐊᓐᓂᑦ 

2022-2023 ᐊᕐᕌᒍᖓᓄᑦ. ᑖᓐᓇ ᑐᔅᓯᕋᐅᑎ ᐊᔾᔨᒋᔭᐅᑦᑎᐊᖏᑦᑐᖏᓛᖅ ᑮᓇᐅᔭᓕᕆᔨᒃᑯᑦ ᐱᓕᕕᖓᑦ 

ᐊᑭᑐᔪᖅᑐᕈᑎᔅᓴᓂᑦ ᑐᔅᓯᕋᕋᔪᐃᒻᒪᑦ. 

 

ᐄ, ᐱᓕᕆᔨᒃᑲᓕᐅᑯᐊ ᐅᖃᐅᔾᔨᓚᐅᖅᑐᐃᑦ ᐅᕙᓐᓂᑦ, ᑭᖑᓪᓕᖅᐹᒥᒎᖅ ᑮᓇᐅᔭᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᒥᒃ 

ᑐᔅᓯᕋᓚᐅᖅᓯᒪᔪᒥᓃᑦ ᓰᑦᑏᕝᕙ 2013−ᖑᑎᓪᓗᒍ, $1,84.000.00 ᑖᕆᐊᖃᓚᐅᖅᓯᒪᒻᒪᑕ ᐃᖃᓗᑦᑑᑦᑎᐊᕐᒥ 

ᐊᓪᓚᕝᕕᖓ ᓴᓇᒋᐊᖅᑕᐅᔭᕆᐊᖃᖅᑎᓪᓗᒍ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐃᓚᒻᒪᑕ. 

 

ᐄ, ᑖᓐᓇ ᐅᖃᐅᓯᕆᒍᒪᕋᑖᕋᒃᑯᐃᓛᒃ, ᐅᓂᒃᑳᕆᖅᑳᕈᒪᕋᑖᕋᒃᑯ ᐊᖏᔪᑲᓪᓛᓗᒻᒥ ᒫᓐᓇ ᐊᖏᖅᑕᐅᖁᔨᓂᐊᕋᑦᑕ. 

ᐃᔅᓯᕙᐅᑖᖅ ᒪᓕᒐᓕᐅᖅᑏᓪᓗ ᑐᔅᓯᕋᖅᑯᒍᑦ ᐃᓕᔅᓯᓐᓂᒃ ᐃᑲᔪᖅᓯᖅᑕᐅᒍᒪᓪᓗᑕ $15.1 ᒥᓕᐊᓐᓄᑦ, 2022-

2023−ᒥ. ᐊᒻᒪᓗ $41.5−ᓂᒃ ᒥᓕᐊᓐᓂᐊᕐᕌᖑᓂ ᐱᖓᓱᓂ ᐊᒡᒋᖅᑐᓂ ᐱᕙᓪᓕᐊᑎᑦᑎᒍᓐᓇᕐᓂᐊᕋᑦᑕ 

ᐊᑐᓕᖅᑎᑦᑎᓗᑕᓗ ᐊᓯᐊᒍᑦ ᐸᕐᓇᒍᑎᐅᓂᐊᖅᑐᓂᑦ, ᖃᕋᓴᐅᓴᒃᑯᑦ ᐸᕐᓇᕐᔪᑎᐅᓂᐊᖅᑐᓂᑦ, ᒐᕙᒪᓕᒫᒧᑦ 

ᐊᑐᖅᑕᐅᖃᑦᑕᕋᔭᖅᑐᖅ.  

 

ᓇᓗᓇᐃᑐᐃᓐᓇᕐᓗᒍ, ᐃᑲᔪᖅᓯᑕᐅᒍᒪᔪᒍᑦ ᓄᑖᕈᕆᐊᖅᓯᒍᒪᒐᑦᑕ ᓄᓇᕘ ᒐᕙᒪᒃᑯᖏᑕ ᑮᓇᐅᔭᓕᕆᔾᔪᑎᖏᓐᓂᒃ 

ᐃᖅᑲᓇᐃᔭᖅᑐᓕᕆᔾᔪᑎᖏᓐᓂᓪᓗ. ᑖᒃᑯᐊ  ᖃᕋᓴᐅᔭᒃᑰᖓᒻᒪᑕ ᐱᓕᕆᕕᓐᓄᑦ ᐊᑐᖅᑕᐅᓲᑦ ᖃᐅᑕᒫᑦᑎᐊᖅ 

ᐱᔨᑦᑎᕋᕋᓱᑦᑐᑎᒃ ᓄᓇᕗᒻᒥᐅᑕᕐᓂᑦ. 

 

ᑖᒃᑯᐊ ᓄᑖᑦ ᐱᓕᕆᔾᔪᑏᑦ ᒐᕙᒪᓕᒫᑦᑎᐊᒧᑦ ᐊᐅᓚᑦᑎᒍᑕᐅᒐᓱᑦᑐᖅ, ᖃᕋᑕᐅᔭᓕᕆᔾᔪᑎᐅᓂᐊᖅᑐᑎᑦ, 

ᖃᕋᓴᐅᔭᐅᓂᐊᖅᑐᑎᓪᓗ ᑲᑎᖓᔪᐃᑦ ᖃᓄᖅ ᐱᓕᕆᕖᑦ ᐱᓕᕆᓲᖑᒻᒪᖔᑕ ᖃᐅᔨᒪᔾᔪᑎᐅᓗᑎᒃ. 

ᐊᓯᔾᔨᕆᐊᖃᓪᓚᕆᓕᕋᑦᑎᒍ ᖃᕋᓴᐅᔭᖁᑎᕗᑦ, ᐊᓯᔾᔨᕈᑦᑎᒍᓗ ᐃᑲᔪᓪᓚᕆᒃᑲᔭᖅᑐᓂ ᓄᓇᕗᒻᒥᐅᓂᑦ. 

 

ᓇᓗᓇᐃᕆᐊᖅᑳᕈᒪᔭᒃᑲ ᐅᓪᓗᒥ ᐊᑐᖅᐸᑦᑕᕗᑦ. ᐱᒋᐊᖓᓐᓂᒐᓂᑦ, ᑖᒃᑯᐊ ᐱᑕᖃᕆᐊᖃᐃᓐᓇᕐᓂᖏᓛᒃ 

ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐊᖅᑭᒋᐊᖅᑕᐅᓂᐊᕐᖓᑕ ᑖᔅᓱᒧᖓ ᓄᑖᒧᑦ, ᓄᑕᓂᑦ, ᐄᔭᕐᓂᓘᓐᓂᑦ 

ᑎᑭᓴᐃᓕᕋᐃᒍᑦᑕ ᐋᓐᓂᐊᕕᓐᓅᑦ ᐅᕝᕙᓘᓐᓃᑦ ᐃᑲᔪᕋᓱᑦᑎᓪᓗᑕ ᑮᓇᐅᔭᖅᑎᒍᑦ ᕼᐊᒻᓚᓂᑦ, 

ᐃᓕᓴᕕᓕᐅᕋᓱᑦᑎᓪᓗᑕᓘᓐᓃᑦ ᑮᓇᐅᔭᑦ ᐊᖅᑯᓵᖅᑕᐅᖃᑦᑕᕐᓂᐅᓴᑐᐃᓐᓇᕐᖓᑕ. ᐊᑐᕈᒫᕐᓂᐊᖅᑐᓕᕆᓪᓗᓂ 

ᐊᒻᒪᑦᑕᐅᖅ ᐊᑭᓕᖅᓱᐃᓪᓗᓂ ᐅᓂᒃᑳᓕᐅᖅᑐᓂᓗ ᑕᐃᔭᐅᖃᑕᐅᓂᐅᓴᑐᐃᓐᓇᕐᖓᑕ. 

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑐᓕᕆᔨᒃᑯᓪᓕ ᖃᐅᑕᒫᑦᑎᐊᖅ ᐃᖅᑲᓇᐃᔭᖃᑦᑕᕐᖓᑕᐃᓛᒃ ᐃᖅᑲᓇᐃᔭᖅᑎᖏᑦ ᐃᑲᔫᖅᓰᓪᓗᑎᒃ 

ᓄᓇᕗᒻᒥᐅᑕᕐᓂᑦ, ᖃᐅᔨᒪᒐᓱᑦᑐᑎᓪᓗ ᓂᐅᕕᐊᖑᔪᓃᑦ ᐊᒻᒪ ᐃᖅᑲᓇᐃᔭᖅᑎᑖᖑᕙᓪᓕᐊᔪᓂᒃ, ᕿᑲᖅᑐᓕᕆᓂᕐᒥᑦ 

ᐊᒻᒪ ᐃᓐᓇᐅᓂᕐᒧᑦ ᓄᖅᑲᐸᓪᓕᐊᔪᓂᒃ ᑕᒪᒃᑯᓄᖓᓕᒫᕌᓗᒃ ᑲᒪᔾᔪᑎᐅᖃᑦᑕᕐᖓᑕ.  

 

ᓱᒻᒪᓪᓕᐅᑯᐊ ᐱᐅᖏᓗᐊᖅᑲᑦ ᒫᓐᓇ ᐊᑐᖅᐸᑦᑕᕘᑦ? ᑮᓇᐅᔭᓕᕆᔾᔪᑎᕗᑦ freebalance-ᒥᑦ ᖃᓪᓗᓈᑎᑐᑦ 

ᐊᑎᖃᖅᑐᑦ, ᐊᑐᖅᑕᐅᓕᓚᐅᖅᓯᓚᔫᖅ ᓄᓇᕘ ᒐᕙᒪᖓ ᓴᖅᑭᓚᐅᖅᑎᓐᓇᒍ 1999−ᒥ. ᒫᓐᓇᓗ 

ᐃᖅᑲᓇᐃᔭᖅᑐᓕᕆᔾᔪᑎᕗᑦ EP−ᒥᑦ ᐊᑎᖃᖅᑐᖅ ᓇᐃᓈᕐᓗᒍ ᐊᑕᓕᕐᒥᔪᖅᑕᐅᖅ ᑕᐃᒪᖓᓂᑦ 2000 

ᐱᒋᐊᓕᕋᑖᖅᑎᓪᓗᒋᑦ ᐊᑐᖅᑕᐅᒋᐊᓕᓚᐅᖅᓯᒪᒻᒪᑦ.  

ᑕᒪᒃᑮᒃ ᐊᕙᑎᐅᓗᐊᖅᑐᓂᑦ ᐊᕐᕌᒎᖃᓕᖅᑑᒃ ᐊᑐᖅᑕᐅᓯᒪᓂᖏᒃ. 

 

ᐃᓱᒫᓗᒋᒐᑦᑎᒍᐃᓛᒃ ᑖᒃᑯᐊ freebalance ᑮᓇᐅᔭᓕᕆᔾᔪᑏᑦ ᐅᓪᓗᒥᒧᑦ ᓄᑖᕈᕆᐊᖅᑎᔅᓯᔾᔪᑎᖃᕈᓐᓃᕐᖓᑕ. EP-

ᑯᑦ ᐃᖅᑲᓇᐃᔭᖅᑎᓕᕆᔾᔪᑎᑦᑕᐅᑦ ᐱᐅᓂᖅᓴᐅᖏᒻᒥᔪᖅ, ᓇᒻᒥᓂᖃᐅᑎᖓ ᐃᑲᔪᖅᑕᐅᒍᒪᓗᑕ 

ᐊᐱᕆᒍᓐᓇᖅᑕᕋᓗᐊᕗᑦ ᑭᓯᐊᓂᓕ ᓄᑖᕈᕆᐊᖅᑎᒐᔅᓴᐅᑦᑎᐊᕈᓐᓃᒥᒻᒪᑦ.  ᑕᒪᓐᓇ ᖃᕋᓴᐅᔭᓕᕆᔾᔪᑎᓄᑦ 

ᐃᑲᔪᖅᓯᖅᑕᐅᒍ41ᓇᖏᓐᓂᕘᑦ ᐊᑦᑕᓇᖅᑐᒨᖅᓯᒍᓐᓇᕐᖓ ᓄᓇᕘ ᒐᕙᒪᒃᑯᖏᑕ ᐊᐅᓚᑦᑎᓂᕆᔭᖏᓐᓂᒃ. 

 

ᐅᓪᓗᒥ ᐊᐅᓚᑦᑎᐊᕋᓗᐊᖅᑲᑕ, ᐊᐅᓚᒍᓐᓃᑲᓪᓚᓂᖅᑲᑕᓘᓐᓃᑦ, ᐊᐅᓚᑲᒻᒪᓕᓂᖅᑲᑕᓘᓐᓃᑦ, 

ᐃᓵᖅᑕᐅᓂᖅᑲᑕᓘᓐᓂᑦ ᐱᕋᔭᕐᓄᑦ ᓄᓇᕘᑦ ᒐᕙᒪᖓ ᐊᑦᑐᑕᐅᑦᑕᐅᑎᒋᒐᔭᕐᖓᑦ ᑮᓇᐅᔭᖅᑖᑎᑦᑎᒍᓐᓇᐃᓪᓕᓗᑕ 

ᐃᖅᑲᓇᐃᔭᖅᑎᑎᓐᓂᑦ, ᒐᕙᒪᓗ ᓄᖅᑲᕐᓗᓂ. 

 

ᐊᑐᖅᓯᒪᔭᕇᖅᑐᒍᑦ ᖃᕋᓴᐅᔭᖅ ᖁᐱᕐᕆᓚᐅᖅᓯᒪᑎᓪᓗᒍ ᐊᒻᒪᑦᑕᐅᖅ ᓄᕙᓐᓇᕐᔪᐊᖅ ᒪᑐᓯᓯᒪᑎᓪᓗᒍ, 

ᖃᐅᔨᓯᒪᔭᕘᑦ. ᑕᒃᑯᓐᓇᙳᐊᕈᓐᓇᕿᓯᐅᒃ ᖃᓄᑎᒋ ᐊᑦᑐᖅᑕᐅᓂᕐᓗᒃᑲᔭᕐᖓᑕ ᑭᒃᑯᓕᒫᕌᓗᐃᑦ ᓄᓇᕗ 

ᑮᓇᐅᔭᖅᑖᖅᑎᑦᑎᒍᓐᓇᐃᓕᕐᓂᖅᑲᑦ. 

 

ᑕᒪᒃᑯᐊ ᐱᑐᖃᐃᑦ ᐃᓱᓕᑦᑕᕐᕕᖃᕕᐅᑎᒻᒪᑕ ᐊᒻᒪ ᐊᒥᒐᓕᖅᑐᑏᒃ, ᓈᒻᒪᖏᓗᐊᓕᖅᑐᑎᒃ ᐅᓪᓗᒥᒧᑦ. 

ᒫᓐᓇᓕᓴᐅᔪᖅᑎᑐᑦ ᒐᕙᒪ ᐊᐅᓚᒋᐊᖃᕋᓗᐊᖅᑎᓪᓗᒍ. 

 

ᑕᒪᓐᓇ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᕗᑦ ᐊᑯᓂᐊᓗᒃ ᐱᓕᕆᒐᓱᒋᐊᖃᖃᑦᑕᖅᑐᑦ ᒐᕙᒪᒃᑯᑦ ᑮᓇᐅᔭᖏᓐᓂᒃ 

ᐊᑐᖅᑐᑎᒃ, ᐸᐃᑉᐹᓂᑦ ᑎᑎᕋᖃᑦᑕᖅᑐᑎᓪᓗ, ᒐᕙᒪᒃᑯᓐᓂᑦ ᐊᐅᓚᐃᓐᓇᑎᑦᑎᒐᓱᐊᖅᑐᑎᒃ. 

 

ᐱᔭᕆᐊᑐᖃᑦᑕᕐᖓᑕ ᐱᔭᕆᐊᑭᓐᓂᖅᓴᐅᒍᓐᓇᕋᓗᐊᖅᑎᓪᓗᒋᑦ. ᐊᑯᓂᐅᓂᖅᓴᒻᒪᕆᒃ ᑲᒪᒋᔭᐅᖃᑦᑕᖅᑐᐃᑦ, 

ᕿᓚᒥᑯᓗᒃ ᐱᔭᐅᒍᓐᓇᖔᕋᓗᐊᖅᑎᓪᓗᒋᑦ. ᐊᒥᓲᖅᑎᓗᐊᕌᓗᒃ ᐱᑯᑦᑐᕝᕕᔅᓴᖃᖃᑦᑕᕐᖓᑕ , ᐃᑯᑦᑐᕐᓂᑯᐃᓪᓗ 

ᐋᖅᑭᒋᐊᖅᑕᐅᔭᕆᐊᖃᖅᐸᑦᑐᑎᒃ ᑭᖑᓂᐊᒍᑦ.  

 

ᑖᒃᑯᐊ ᐊᐅᓚᑦᑎᒍᑎᔅᓴᓂᑦ ᐱᖃᑦᑎᐊᕈᓐᓃᕐᖓᑕ ᐅᓪᓗᒥᓕᓴᕐᓂᑦ ᐊᐅᓚᑦᑎᔾᔪᑎᐅᔪᓂᒃ ᐊᓯᑎᓐᓄᑦ 

ᐊᑐᖅᑕᐅᕙᑦᑐᓂᑦ. 

ᐃᒫᒃ ᐊᐅᓚᑦᑎᒍᑏᑦ ᑐᑭᖃᕐᖓᑕᐃᓛᒃ ᐱᑯᑦᑐᖅᑐᖃᓕᕐᓂᖅᑲᑦ ᓄᖅᑲᑎᑦᑎᓵᕈᓐᓇᓂᕐᒥᑦ. 

 

ᒪᕐᕉᓐᓂᒃ ᐆᑦᑑᑎᖃᕈᓐᓇᖅᑐᖓ, ᒫᓐᓇ ᐊᑐᖃᑦᑕᖅᑕᕗᑦ ᐃᑲᕐᕋᖏᓐᓃᑦ ᐃᓱᓕᑦᑕᕐᕕᖃᖅᑎᑦᑎᖏᒻᒥᔪᖅ 

ᑭᓇᑐᐃᓐᓇᖅ ᐱᓇᓱᐊᕈᓯᕐᒥ ᐃᖅᑲᓇᐃᔭᕈᓐᓇᖅᑕᖏᓐᓃᑦ ᐃᑲᕐᕋᖏᓐᓃᑦ. ᑕᐃᒪᓕ 

ᐃᖅᑲᓇᐃᔭᖅᑐᒥᓂᐅᓂᕋᙳᐊᕈᓐᓇᕋᒪ 1000-ᓂᒃ ᐱᓇᓱᐊᕈᓯᐅᑉ ᓇᒡᒐᔾᔭᐅᒥ ᐅᓪᓗᑐᐃᓐᓇᕐᒨᑦ. 

ᑮᓇᐅᔭᖅᑖᖅᑎᑕᐅᒐᔭᖅᑐᖓᓗ ᑕᐃᒫᒃ, ᐊᓯᓄᑦ ᖃᐅᔨᔭᐅᙱᒃᑯᒪ. 

 

ᐊᓯᐊᑦᑕᐅᖅ ᐆᑦᑑᑎ ᒍᓐᓇᖅᑐᖅ, ᒫᓐᓇᕈᓗᒃ ᑕᐃᒪ ᖃᕋᓴᐅᔭᒥᑦ ᐊᑐᖅᑎᕗᑦ ᐃᓯᕈᑎᖏᓐᓂᒃ 

ᐊᓯᔾᔩᒋᐊᖃᓚᐅᕐᖓᑕᐃᓛᒃ, ᐊᓯᔾᔩᒋᐊᖃᑦᑕᓯᓐᓇᓕᓚᐅᕐᖓᑕ. ᑕᒪᓐᓇ ᐊᓯᔾᔨᖅᑕᕋᑦᓴᐅᒋᐊᖃᕋᓗᐊᖅᑎᓪᓗᒋᑦ 

ᖃᕋᓴᐅᔭᐃᑦ ᐃᓯᕈᑎᖐᑦ.  

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒋᓕᐅᖅᑏᑦ ᑐᑭᓯᒍᓐᓇᖅᑐᑦ ᑖᔅᓱᒥᖓᔅᓴᐃᓐᓇᖅ ᐃᓯᕈᒻᒥᒃ ᐊᑐᐃᓐᓇᖅᑐᓂ ᐅᓗᕆᐊᓇᖅᓯᓲᖑᒻᒪᑦ, 

ᑭᒃᑯᑐᐃᓐᓇᕐᓄᓪᓗ ᖃᐅᔨᔭᐅᒍᓐᓇᓲᖑᒻᒪᑦ, ᑭᒃᑯᓐᓄᑐᐃᓐᓇᖅ ᐊᓯᐅᔨᔭᐅᖑᔪᓐᓇᖅᑐᓂ ᑎᓪᓕᔮᒍᔪᓐᓇᖅᑐᓂᓗ 

ᑮᓇᐅᔭᓕᕆᔾᔪᑎᑦᑎᓐᓄᑦ ᐃᓯᓚᕿᔾᔪᑕᐅᒍᓐᓇᖅᑐᓂ. 

 

ᑕᒪᒃᑯᓂᖓ ᐊᐅᓚᑦᑎᔾᔪᑎᔅᓴᕐᓂᒃ ᑐᔅᓯᕋᕆᐊᖃᕋᔭᙳᐊᖅᑑᔮᙱᒃᑲᓗᐊᖅᑐᒍᑦ. ᓯᓚᑎᑦᑎᓐᓂ ᑎᒥᐅᔪᐃᑦ 

ᐊᖏᖃᑎᖃᕐᒥᔪᑦ 2016ᖑᑎᓪᓗᒍ ᑮᓇᐅᔭᓕᕆᔨᒃᑯᑦ ᑳᓐᑐᕌᒃᓯᓚᐅᖅᓯᒪᔪᑦ KPMGᒃᑯᓐᓂ ᑮᓇᐅᔭᓕᕆᒻᒪᕆᐅᔪᓂᒃ 

ᕿᒥᕐᕈᓂᐊᕐᖓᑕ ᑮᓇᐅᔭᓕᕆᔾᔪᑎᑦᑎᓐᓂᒃ. ᑖᒃᑯᐊ KMPGᒃᑯᑦ ᖃᐅᔨᒃᑲᐃᓚᐅᖅᓯᒪᒻᒥᔪᑦ 

ᐊᐅᓚᒐᕐᓂᙱᓗᐊᕐᖓᑕᒎᖅ ᑖᒃᑯᐊ. 

 

ᐊᐅᓚᑦᑎᒍᑎᖃᙱᓗᐊᕐᓂᖓ ᐱᔾᔪᑎᒋᓪᓗᒍ ᐋᖅᑭᒋᐊᕆᒋᐊᖃᑦᑕᖅᓯᒪᔪᐃᑦ ᐊᒥᓱᐊᖅᑎᕕᔾᔪᐊᕌᓗᒃ 

100ᕌᖅᑐᓗᐊᒻᒪᕆᑦᑐᑎᒃ. ᑕᐃᒫᒃ ᐃᓛᒃ ᐃᓕᑉᐸᓪᓕᐊᒋᐊᖃᖅᓯᒪᔪᒍᑦ ᖃᕆᓴᐅᔭᕗᑦ ᐊᔪᓗᐊᕐᓂᖓ ᐱᔾᔪᑕᐅᓪᓗᓂ. 

ᐊᔾᔨᐸᓗᖏᑦᑕᐅᖅ ᐅᓂᒃᑳᓕᐊᒥᓃᑦ 2011ᓕᓴᐃᑦ 2017ᓕᓴᐃᑦᑕᐅᖅ ᓄᑖᕈᕆᐊᖅᓯᖁᔨᓯᒪᒻᒥᔪᐃᑦᑕᐅᖅ 

ᕿᒪᕉᑎᔫᒥᓂᐊ42ᕋᑦᑎᒍᑦ ᑖᒃᑯᐊ ᐊᓪᓚᕕᒻᒥ ᐱᓕᕆᐊᖑᑯᑖᒋᐊᖃᖃᑦᑕᖅᑐᐃᑦ. 

 

ᑳᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐊᓪᓚᕝᕕᖓᑦ ᐅᖃᐅᓯᖃᐅᓐᓇᖃᑦᑕᓚᐅᕐᒥᔪᑦ ᓴᖅᑭᔮᖅᑎᑦᑎᒋᐊᖅᑐᓂ 

ᐅᓗᕆᐊᓇᕐᓂᕆᓕᖅᑕᖏᓐᓂᒃ ᒫᓐᓇ ᐊᐅᓚᑦᑎᒍᑏᑦ ᑭᓗᐊᕐᓂᕕᑦ ᐱᔾᔪᑕᐅᓪᓗᓂ, ᐊᕐᕌᒍᑕᒫᑦ 

ᑕᒻᒪᖅᓯᒪᔪᖅᓯᐅᖅᑕᐅᒐᐃᒐᑦᑕ ᐃᓛᒃᑯᑦ ᓂᐅᕕᐊᒥᓃᑦ, ᐊᑭᓕᐅᑎᒥᓃᑦ ᕿᒥᕐᕈᔭᐅᖔᓲᑦ ᐊᐅᓚᑦᑎᔾᔪᑎᕗᒡᒎᖅ 

ᓈᒻᒪᙱᓗᐊᕐᖓᑕ. 

 

ᐅᖃᖅᑏ, ᒪᓕᒐᓕᐅᖅᑏᓪᓗ, ᒫᓐᓇᓕ ᑕᐃᒪ ᑕᑯᓐᓇᙳᐊᕈᓐᓇᖅᓯᑎᑦᑎᒐᑦᑕ ᐅᓪᓗᒥ ᖃᓄᐃᓕᖓᓕᕐᓂᑦᑎᓐᓂᒃ, 

ᐅᖃᐅᓯᖃᕈᒪᕗᖓ ᓯᕗᒧᑦ ᑕᑯᓐᓇᙳᐊᖅᑕᑎᓐᓂᒃ. 

 

ᐃᑲᔪᖅᓱᖅᑕᐅᒍᒪᔪᒍᑦ ᐃᓕᐅᖅᑲᐃᖁᓕᓪᓗᑕ ᑮᓇᐅᔭᓂᒃ ᒫᓐᓇᓕᐅᔪᒧᑦ ᓄᑭᓪᓚᐅᑎᒃᑰᖓᙱᑦᑐᒧᑦ, ᖃᕆᓴᐅᔭᓄᑦ 

ᑲᓱᕐᕕᔅᓴᐅᒐᔭᖅᑐᒧᑦ. ᐊᕐᕌᒍᓂ ᐊᒡᒋᖅᑐᓂ ᐊᑦᑐᖅᑕᐅᓕᖅᐸᓪᓕᐊᒐᔭᖅᑐᒧᑦ. ᐊᓯᓐᓃᒐᓱᑐᐃᓐᓇᙱᑦᑐᒍᑦ 

ᐊᑐᖅᐸᑕᑦᑎᓐᓂᒃ ᑭᓯᐊᓂᓕ ᑖᓐᓇ ᐊᑐᖔᓕᕈᒪᔭᕗᑦ ᐸᕐᓇᔾᔪᑎᐅᔪᖅ ᑐᙵᕕᓕᐅᕈᓐᓇᕋᔭᖅᑐᖅ 

ᐋᖅᑭᒋᐊᖅᐸᓪᓕᐊᔭᐅᔪᓄᑦ ᓯᕗᓂᕆᓛᖅᑕᑦᑎᓐᓂ ᓄᓇᕗᑦ ᒐᕙᒪᖓᓂ. 

 

ᒫᓐᓇᓕᓴᕐᒥᒃ ᐸᕐᓇᕈᑎᒥᒃ ᐊᑐᕈᒪᓂᐊᖅᑐᒍᑦ ᐊᐅᓚᒍᓐᓇᑦᑎᐊᖅᑐᒥᒃ. ᐃᓚᓕᐅᑎᒍᓐᓇᖅᑐᓂ ᓄᓇᕗᒻᒧᑦ 

ᐱᓕᕆᓂᑦᑎᓐᓂ, ᓱᓕᑦᑎᐊᖅᑐᑯᓗᓐᓂᒃ ᓴᖅᑭᖅᓯᖃᑦᑕᕈᓐᓇᖅᑐᒥᒃ. ᑖᓐᓇ ᑕᑯᓐᓇᙳᐊᖅᑕᕗᑦ 

ᐱᓕᕆᔾᔪᑎᐅᓂᐊᖅᑐᖅ ᐸᕐᓇᒍᑎ ᐱᔭᕆᐊᑭᓪᓗᓂ ᐊᐅᓚᒐᔅᓴᐅᓂᐊᖅᑐᒋᔭᕗᑦ. 

 

ᐃᖅᑲᓇᐃᔭᖅᑎᕗᑦ ᐃᓕᓴᑯᑖᒋᐊᖃᔾᔮᙱᑦᑐᑦ ᐃᓕᒐᕐᓂᕕᐅᑎᓐᓂᐊᕐᖓᑦ ᑖᓐᓇ. ᑐᑭᓯᔭᕐᓂᕕᐅᑎᑦᑐᓂᓗ ᐊᒻᒪᓗ 

ᐃᑲᔪᖅᓱᖅᑕᐅᕙᓪᓕᐊᔪᓐᓇᖅᑐᓂ ᓯᕗᒧᑦ ᓯᕗᓂᑦᑎᓐᓂ. ᐃᖅᑲᓇᐃᔭᖅᑎᕗᓪᓗ ᐊᓯᖏᓐᓂᒃ 

ᐱᔭᔅᓴᖃᕐᓂᖅᓴᐅᖃᑦᑕᕈᓐᓇᕐᓂᐊᓕᖅᑐᑦ ᐱᑯᑦᑐᑦᑕᒥᓂᕐᓂᓪᓗ ᐋᖅᑭᒋᐊᕆᓗᑎᒃ. 

 

ᐊᐅᓚᑦᑎᑦᑎᐊᕐᓂᐅᔪᓂᒃ ᐃᓗᓕᖃᕐᓗᓂ ᐊᖏᓪᓕᒋᐊᖅᐸᓪᓕᐊᔭᐅᒍᓐᓇᕐᓗᓂᓗ ᓯᕗᓂᑦᑎᓐᓄᑦ 

ᐊᖏᓪᓕᕙᓪᓕᐊᓂᕗᑦ ᒪᓕᓪᓗᒍ. ᑮᓇᐅᔭᓕᕆᔨᒃᑯᑦ ᐱᓕᕆᓪᓗᐊᑲᓪᓚᔅᓯᒪᓕᕇᖅᑐᐃᑦ ᑕᒪᓐᓇ 

ᓴᖅᑭᖅᑕᐅᕙᓪᓕᐊᖁᓪᓗᒍ. ᐊᓯᕗᑦ ᐱᓕᕆᕖᑦ ᐱᓕᕆᖃᑎᒋᓯᒪᒻᒥᔭᕗᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᑭᓱᑖᕆᐊᖃᕐᒪᖔᑦᑕ ᓇᓗᓇᐃᕐᕕᒋᓪᓗᑎᒍᑦ. 

 

ᐊᒻᒪᑦᑕᐅᖅ ᖃᕆᓴᐅᔭᓕᕆᔨᓪᓚᕆᑦᑕ ᖃᐅᔨᒋᐊᕐᕕᒋᓯᒪᒻᒥᔭᕗᑦ ᖃᑦᑎᕌᕋᔭᕐᒪᖔᑕ ᖃᐅᔨᒋᐊᕋᓱᑦᑐᑕ. 

ᐃᑲᔪᖅᓯᖅᑕᐅᓯᒪᒻᒥᔪᒍᑦ ᒐᕙᒪᒃᑯᑦ ᓯᓚᑖᓂᑦ, ᑲᓇᑕᐅᑉ ᒐᕙᒪᒃᑯᖏᓐᓂᙶᖅᑐᓂᑦ. ᑖᔅᓱᒧᖓᐃᓛᒃ 

ᐱᒋᐊᙵᕐᓂᖓᓂᒃ ᐱᓕᕆᓂᕆᔪᔭᕗᑦ ᖃᐅᔨᓴᖅᑏᑦᑕᐅᖅ ᐃᑲᔪᑦᑎᐊᖅᓯᒪᒻᒥᔪᑦ. 

 

ᐅᓪᓗᒥ ᓇᓚᐅᑦᑖᕈᔪᒃᑲᑦᑕ ᓈᓴᐅᑎᓂᒃ ᑕᐃᒍᐃᓗᐊᙱᒃᑯᑦᑕ ᐱᐅᓂᖅᓴᐅᔪᖅ, ᑭᓯᐊᓂᓕ ᖃᓄᑎᒋ 

ᐃᑲᔪᕐᓂᖃᕐᓂᐊᕐᒪᖔᑕ ᓇᓗᓇᐃᖅᑐᐃᑦᑎᐊᕈᓐᓇᔪᔪᑦ. ᐆᑦᑑᑎᒋᓗᒋᑦ ᑖᒃᑯᐊ ᐱᓕᕆᔾᔪᑏᑦ ᐊᑕᐅᑦᑎᒃᑯᑦ 

ᑮᓇᐅᔭᓕᕆᒍᓐᓇᖃᑦᑕᓂᐊᖅᑐᐃᑦ ᑮᓇᐅᔭᖅᑖᓕᕆᓗᑎᓪᓗ ᑕᒻᒪᖅᓯᒪᔪᖅᓯᐅᕈᓐᓇᕐᓗᑎᓪᓗ 

ᐅᓂᒃᑳᓕᐅᕈᓐᓇᕐᓗᑎᓪᓗ. 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒫᓪᓗ ᐊᒥᓲᓂᖅᓴᓂᒃ ᐱᓕᕆᐊᖃᖃᑦᑕᕈᓐᓇᕐᓂᐊᓕᕐᖓᑕ ᐃᖅᑲᓇᐃᔭᖅᑎᕗᑦ. ᑮᓇᐅᔭᓕᕆᔨᒃᑯᑦ 36ᓂᒃ 

ᖃᐅᑕᒫᑦ ᐃᖅᑲᓇᐃᔭᖅᑎᖃᖅᑐᑦ, ᑮᓇᐅᔾᔭᔅᓵᓕᕆᔨᑐᐃᓐᓇᕐᓂᒃ, ᐃᑲᔫᓯᐊᓕᕆᔨᑐᐃᓐᓇᕐᓂᒃ. 

 

ᐃᖅᑲᓇᐃᔭᖅᑏᑦ ᑖᒃᑯᐊ ᓇᕿᑦᑕᕆᐊᖃᖃᑦᑕᖅᑐᐃᑦ ᐃᑲᕐᕋᖅᓯᐅᑎᓂᒃ 2,600 ᐃᖅᑲᓇᐃᔭᖅᑏᑦ ᐃᑲᕐᕋᖅᑎᒍᑦ  

ᐃᖅᑲᓇᐃᔭᖃᑦᑕᕐᖓᑕ. ᑕᒪᓐᓇ ᖃᕆᓴᐅᔭᒃᑰᓕᖅᑲᑦ ᐃᑲᕐᕋᒐᓚᕐᔪᐊᕌᓗᖕᓂᒃ 10,000−ᖑᓕᐊᖅᑐᓂᒃ 

ᐊᑐᕆᐊᖃᖅᑎᑦᑎᒐᔭᙱᑦᑐᑦ. ᐊᒻᒪᑦᑕᐅᖅ ᐊᓯᖏᑦ ᐱᓕᕆᕖᑦ ᐃᖏᕐᕋᓯᖃᑕᐅᒍᓐᓇᕋᔭᕆᓪᓗᑎᒃ. ᐃᖅᑲᓇᐃᔭᖅᑏᑦ 

ᐱᕙᓪᓕᐊᑎᑦᑎᓂᖅᓴᐅᒍᓐᓇᕋᔭᕐᖓᑕ ᓄᓇᕗᒻᒥᐅᓄᑦ ᐃᖅᑲᓇᐃᔭᕐᓂᖅᓴᐅᓗᑎᒃ. 

 

ᐱᑯᑦᑐᖃᑦᑕᖅᑐᐃᑦ ᐱᑲᒻᒪᑦᑕᐅᖃᑦᑕᖅᑐᐃᑦ ᖃᑦᑏᓐᓇᐅᓂᖅᓴᐅᓕᕋᔭᖅᑐᐃᑦ. ᑕᐃᒫᒃ ᖃᕆᓴᐅᔭᒃᑰᓕᖃᑕ ᐃᑲᕐᕋᒃᑯᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᖏᑦ ᐃᖅᑲᓇᐃᔭᖅᑎᑖᖅᓴᕋᐃᓐᓂᖅᓴᐅᖃᑦᑕᓂᐊᖅᑐᒋᒻᒥᔪᒍᑦ. 

ᐸᐃᑉᐹᓕᕆᒋᐊᖃᙱᓐᓂᖅᓴᐅᓗᑕ ᐃᖅᑲᓇᐃᔭᖅᑎᑖᖅᓴᕋᐃᓐᓂᖅᓴᐅᖃᑦᑕᕐᓗᑎᒃ ᐱᓕᕆᕕᓕᒫᑦ. 

ᐃᖅᑲᓇᐃᔭᖅᑐᓕᕆᔨᐅᓪᓗᖓ ᑕᒪᓐᓇ ᖁᕕᐊᒋᓪᓚᕆᑦᑕᕋ. 

 

ᑕᒪᒃᑯᐊ ᓄᑖᙳᖅᑎᖅᓯᒪᔪᐃᑦ ᑕᑯᓗᒋᑦ ᐱᕚᓪᓕᕈᑎᒃᓴᐃᑦ ᑮᓇᐅᔭᓂᒃ ᑲᒪᑦᓯᐊᕐᓂᖅ ᐃᖅᑲᓇᐃᔭᖅᑏᓪᓗ 

ᖁᕕᐊᓱᖕᓂᖅᓴᐅᓗᑎᒃ. Free Balanceᒥᒃ ᐱᓕᕆᐊᖃᖅᓯᒪᔪᖓ ᑖᒃᑯᐊ ᐊᔪᕐᓇᕈᑎᖃᖅᑐᖅ, 

ᑐᓗᖅᑐᕈᑎᖃᐅᖅᖢᓂ. ᐅᑉᓗᒥ ᓄᑖᖑᔪᐃᑦ ᖃᕆᑕᐅᔭᒃᑯᑦ ᖃᐅᔨᒪᓂᕐᒧᑦ ᐃᓕᓐᓂᐊᖅᑎᑦᓯᓂᕐᒧᑦ ᐱᐅᓛᖑᔪᒥᒃ 

ᐊᑐᖃᑦᑕᖅᑐᐃᑦ. ᑕᑎᒋᔭᕋ ᑖᒃᑯᐊ ᓄᑖᙳᖅᑎᖅᑐᐃᑦ ᐱᐅᓯᕚᓪᓕᕈᑕᐅᓂᐊᖅᑐᐃᑦ ᐊᖅᑲᓇᐃᔭᖅᑐᖅᓯᐅᕐᓂᕐᒥᒃ, 

ᐃᓄᖕᓂᒡᓗ ᐃᖅᑲᓇᐃᔭᖅᑎᓂᒃ ᐃᑲᔪᕐᓗᓂ. 

 

ᑭᖑᓪᓕᖅᐹᖅ ᐃᓱᒪᒋᖁᓪᓗᒍ ᓲᖅ ᒫᓐᓇ ᓲᖅ ᐅᓇ ᐋᖅᑭᒋᐊᖃᓕᖅᐸ ᑕᒡᕙᓂ ᐊᕐᕌᒎᔪᒥ? ᑖᒃᑯᐊ 

ᐊᐱᖅᑯᑎᑦᓯᐊᕙᐃᑦ. ᓯᕗᓪᓕᖅ, ᐅᑕᖅᑭᓂᖅ ᐱᐅᙱᑦᑐᖅ. ᒫᓐᓇ ᐊᑐᕆᐊᖃᖅᑕᕗᑦ ᐊᓯᔾᔨᖅᐸᓪᓕᐊᔭᕗᑦ 

ᐊᑭᓗᒃᓯᕙᓪᓕᐊᙱᖦᖢᓂᓗ ᐱᖕᒪᑦ. ᐊᒻᒪ ᐱᐅᓂᖃᙱᑦᑐᖅ ᑖᓐᓇ ᑭᖑᕙᖅᑎᓪᓗᒍ ᐊᕐᕌᒍᒧᑦ ᐊᒻᒪ ᑕᒪᓐᓇ 

ᓯᕗᒻᒧᐊᙱᒃᑯᑉᑕ ᒫᓐᓇ ᐅᓗᕆᐊᓇᖅᑐᒦᑦᑐᒍᑦ, ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᖃᐅᖅᑐᐃᑦ ᐅᑉᓗᒥ, ᑖᓐᓇ 

ᐱᐅᓯᕚᓪᓕᕈᑎᒃᓴᐅᔪᒥᑦ ᖃᐅᔨᒪᔭᒥᓂᑦ ᐊᑐᕈᓐᓇᖅᑐᐃᑦ ᑖᔅᓱᒧᖓ. 

 

ᐊᓯᖏᑦ ᑖᔅᓱᒧᖓ ᑮᓇᐅᔭᓕᕆᔩᑦ ᒐᕙᒪᒃᑯᑦ ᐱᔨᑦᓯᕋᖅᑏᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐃᖅᑲᓇᐃᔭᖅᑎᒃᓴᓂᒃ 

ᐊᔪᖅᓴᖃᑦᑕᖅᑎᓪᓗᑎᒃ ᐱᐅᔪᓂᒃ ᒫᓐᓇ ᑎᒍᓯᔭᕆᐊᖃᖅᑐᒍᑦ. ᐃᒃᓯᕙᑕᖅ, ᐊᐱᖅᑯᑎᒃᓴᖃᖅᑐᑦ ᑖᔅᓱᒧᖓ ᐊᒻᒪ 

ᖁᔭᓕᕗᖓ ᐊᑯᓂᐅᒐᓗᐊᖅᑐᖓ ᑭᓯᐊᓂ ᑖᓐᓇ ᖃᐅᔨᒪᔪᒍᑦ ᖃᕆᑕᐅᔭᒃᑯᑦ ᑕᑯᕋᓐᓂᖅᑐᑯᓘᔮᙱᑦᑑᒐᓕᐊᖅ 

ᑭᓯᐊᓂ ᐃᑲᔪᓪᓚᕆᖕᓂᐊᖅᑐᖅ ᖃᓄᖅ ᒐᕙᒪ ᐊᐅᓪᓛᖃᑦᑕᕐᒪᖔᑦ. ᑕᒡᕙ ᒪᑐᐃᕈᑎᒃᑲ. ᖃᓄᑐᐃᓐᓇ 

ᐊᐱᖅᑯᑎᒃᓴᖃᕈᑉᓯ ᑯᐅᔪᓐᓇᖅᑐᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᑐᐃᓐᓇᕐᓂᒃ ᐅᖃᓪᓚᒃᑐᖃᕈᓐᓇᖅᑐᖅ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᒃᑐᖓ ᑲᑎᒪᔨᑐᐃᓐᓇᕐᓂᑦ ᕿᒥᕐᕈᐊᖅᑎᓪᓗᑕ 2022-2023 

ᑮᓇᐅᔭᓕᕆᔨᒃᑯᑦ ᐱᔪᒪᔭᖏᑦ.  

 

ᑖᒃᑯᐊ ᑐᒃᓯᕋᕈᑎᒋᔭᖏᑦ ᐊᑭᑐᔫᑏᑦ 2022-2023 $15.131 ᒥᓕᐊᓐ. ᑖᒃᑯᐊ ᐅᓂᒃᑳᖅᑐᐃᑦ ᓄᑖᒥᒃ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖓᓱᑦ ᐊᕐᕌᒍᐃᑦ ᐃᓗᐊᓂ, ᑖᒃᑯᐊ ᒥᓂᔅᑕ ᓴᖅᑭᓚᐅᖅᑎᓪᓗᒍ ᑲᑎᒪᔩᑦ 

ᐃᓱᒫᓘᑎᖃᓚᐅᕐᒪᑕ ᑖᔅᓱᒥᖓ ᖃᑯᒍ ᑖᒃᑯᐊ ᐃᓚᐅᖃᑕᐅᔪᐃᑦ ᒐᕙᒪᒃᑯᓐᓂ ᓄᓇᕗᑦ ᓯᓚᑦᑐᖅᓴᕐᕕᒡᔪᐊᖓ ᐊᒻᒪ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᖃᓄᖅ ᑖᔅᓱᒥᖓ ᐊᑐᕋᔭᕐᒪᖔᑕ. ᑖᒃᑯᐊ ᐸᕐᓇᒍᑕᐅᔪᖅ ᐅᓂᒃᑳᖅᑐᖅ ᖃᓄᖅ 

ᐸᕐᓇᒃᑕᐅᕙᖕᒪᖔᑕ ᑮᓇᐅᔭᖅᑐᕐᓃᑦ, ᑖᒃᑯᐊ ᕿᒥᕐᕈᖃᑦᑕᖅᑐᐃᑦ ᑕᓪᓕᒪᓄᑦ ᐊᕐᕌᒍᓄᑦ. ᑖᒃᑯᐊ ᐱᖁᔨᕗᖔᕋᓛᑦ 

ᑲᑎᒪᔨᕋᓛᑦ ᑮᓇᐅᔭᑎᒍᑦ ᑲᑎᒪᔨᖏᓐᓄᑦ ᐊᖏᖅᑕᐅᒋᐊᖃᖃᑦᑕᖅᑐᐃᑦ ᐊᕕᒃᑐᖅᓯᒪᔪᐃᑦ ᐊᕐᕌᒍᓄᑦ ᑕᓪᓕᒪᓄᑦ 

ᐸᕐᓇᒃᑕᐅᑎᓪᓗᒋᑦ. 

 

ᑕᒪᓐᓇ ᐃᓱᒪᒋᓪᓗᒍ ᑖᔅᓱᒥᖓ ᒪᓕᖕᒪᖔᑦ ᓇᓗᓇᖅᑐᖅ. ᐄ, ᐅᔾᔨᕈᓱᒃᑐᒍᑦ ᐱᒻᒪᕆᐅᔪᖅ, ᒐᕙᒪᒃᑯᑦ  

ᐊᐅᓪᓛᕈᓐᓇᕆᐊᖃᖅᑐᐃᑦ ᑮᓇᐅᔭᓕᕆᓂᕐᒧᑦ. ᑲᑎᒪᔩᑦ ᑭᓯᐊᓂ ᑖᒃᑯᐊ ᑮᓇᐅᔭᓕᕆᔨᒃᑯᑦ ᐊᑭᐊ ᐊᒻᒪ ᐱᔭᕆᑐᓂᐊ 

ᓈᒻᒪᒃᑲᓗᐊᕐᒪᖔᑦ ᒐᕙᒪᒃᑯᑦ ᐊᐅᓪᓛᕐᓂᕆᔭᖓᓄᑦ ᐊᔪᙱᓐᓂᕆᔭᖓᓄᑦ. ᑖᒃᑯᐊ ᒐᕙᒪᒃᑯᑦ ᖃᓄᖅ ᐱᐅᓛᖑᔪᒥᒃ 

ᓲᕐᓗ ᓄᑖᖅ ᓄᓇᓯᐅᑎᓄᑦ ᖃᐅᔨᒪᔾᔪᑎᒋᔭᐅᔪᖅ ᑕᐃᒪᓐᓇ ᓈᒻᒪᙱᑦᑐᓂᒃ ᑐᓗᖅᑕᕈᑎᖃᖃᑦᑕᓚᐅᕐᒪᑦ 

ᑭᖑᕙᖅᖢᓂ. ᑕᒡᕙ ᐅᖃᐅᓯᕆᔭᒃᑲ ᑮᓇᐅᔭᓕᕆᓂᕐᒧᑦ ᑐᒃᓯᕋᐅᑕᐅᕝᕖᑦ 2022-2023 ᐊᕐᕌᒍᖏᓐᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᖂᑭᐊᖅ. ᐊᒻᒪ ᑲᑎᒪᔨᓄᑦ ᐅᖃᐅᓯᐅᖅᑲᐅᔪᑦ 44 $15,131,000. 

ᐊᓯᖏᓐᓂᑦᑕᐅᖅ ᐱᑕᖃᕐᒪᑦ. $17,931,000. ᑖᒃᑯᐊ ᑭᓇᑐᐃᓐᓇᖅ ᓂᑉᓕᕈᒪᕙ ᒪᑐᐃᕈᑕᐅᔪᓄᑦ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᕈᒪᑐᐃᓐᓇᖅᑐᖓ ᓇᓗᓇᐃᕐᓗᒋᒃ ᒪᕐᕉᒃ. ᒫᓐᓇ ᐊᑐᖅᑕᐅᔪᖅ 

ᐊᐅᓪᓛᖅᑎᑦᓯᓂᕐᒧᑦ ᐊᑭᓕᖅᑐᐃᓂᕐᒧᑦ ᐃᖅᑲᓇᐃᔭᖅᑎᓂᒃ.  

 

ᒥᓂᔅᑕ ᓈᒻᒪᒋᔮᙱᒻᒪᒍ ᐃᖅᑲᓇᐃᔭᖅᑐᐃᑦ ᒫᓐᓇ. ᒪᒃᐱᖅᑐᒐᖓᓂ 3, ᑐᒡᓕᐊᓂᒃ ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᑭᖑᕙᕆᐊᕈᑕᐅᖃᑦᑕᖅᑐᐃᑦ ᐱᔭᕆᐊᑐᔪᒥᑦ ᒐᕙᒪᒃᑯᑦ ᐊᐅᓪᓛᕈᑎᖏᓐᓂᒃ ᑲᒪᒋᔭᖃᖅᑎᓪᓗᒋᑦ. ᑖᒃᑯᐊ 

ᐃᖅᑲᓇᐃᔭᕐᓂᕐᒥᓂᒃ ᓱᕙᓕᑭᐊᖑᔫᔭᖅᑐᐃᑦ.  

 

ᒪᒃᐱᖅᑐᒐᖓ 5, ᓄᑖᙳᖅᑎᖅᑕᐅᓕᖅᐸᑦ ᑖᒃᑯᐊ ᐃᖅᑲᓇᐃᔭᖅᑎᕗᑦ ᓅᒍᓐᓇᕐᓂᐊᖅᑕᕗᑦ ᐱᐅᒻᒪᕆᖕᓂᖅᓴᐅᔪᒧᑦ 

ᓄᓇᕗᒻᒥᐅᑕᓄᑦ.  

 

ᑖᒃᑯᐊ ᐱᓕᕆᐊᕆᓯᒪᔭᖓᑦ ᒫᓐᓇᒧᑦ ᓱᕙᓕᑭᐊᖑᔮᖅᑑᔭᖅᑎᑕᐅᖕᒪᑦ. ᑕᑯᓪᓗᒍ ᑕᐃᒪᓐᓇ ᐊᒃᓱᕈᖅᑐᐃᑦ 

ᑮᓇᐅᔭᓕᕆᔨᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᐃᑦ, ᐅᖃᐅᓯᒃᓴᑐᐃᓐᓇᐅᖕᒪᑦ. ᑮᓇᐅᔭᑦ ᐊᑐᖅᑕᐅᔪᐃᑦ $17,931,000. 

ᐊᐱᖅᑯᑦ ᑖᔅᓱᒧᖓ, ... (ᑐᑭᓯᓇᖏᑦᑐᖅ)...ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᐊᒻᒪ ᐱᓕᕆᔨᑎᑦ ᑕᒫᓃᑦᑐᓐᓇᕋᔅᓯ.  

 

(ᑐᓵᔨᑎᒍᑦ) ᑖᒃᑯᐊ ᐅᓂᒃᑳᖅᑕᓯ ᑮᓇᐅᔭᖅᑑᑎᒋᔭᓯ ᖃᓄᖅ ᐊᑭᒋᔮ ᐋᖅᑭᒃᑕᐅᓯᒪᕙ ᑖᔅᓱᒧᖓ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ.  

 

ᑭᐅᙱᓐᓂᑉᑎᓐᓂ ᑭᐅᖅᑳᕈᒪᔪᖓ ᓴᕕᑲᑖᑉ ᐅᖃᐅᓯᕆᖅᑲᐅᔭᖓᓂᒃ ᐊᒻᒪ ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᐱᓕᕆᔨᕗᓪᓗ ᐃᖅᑲᓇᐃᔭᖅᑎᕗᑦ ᑖᓐᓇ ᐅᖃᐅᓯᕆᖅᑲᐅᔮ ᒪᓕᖅᑲᐅᙱᒻᒪᑦ ᐃᓱᒪᒋᔭᑉᑎᓐᓂᒃ.  

 

ᐃᒃᓯᕙᐅᑖᖅ, ᑕᒡᕙ ᐅᖃᐅᓯᕆᖅᑲᐅᔭᒃᑲ ᐱᒋᐊᕈᑕᐅᖅᑲᐃᔪᐃᑦ ᐅᓂᒃᑳᖅᑲᐅᔪᐃᑦ ᖃᓄᖅ ᐊᒥᒐᖅᑎᒋᖕᒪᖔᑦ ᒫᓐᓇ 

ᐊᑐᖅᑕᐅᔪᖅ ᐃᖅᑲᓇᐃᔭᖅᑎᓄᑦ. ᐃᖅᑲᓇᐃᔭᖅᑏᑦ ᒥᑭᒡᓕᑎᖅᑲᐅᙱᑕᒃᑲ ᐊᒻᒪ ᑖᒃᑯᐊ ᐊᒥᒐᖅᑐᐃᑦ ᐊᑐᖅᑕᖏᑦ 

ᑕᒪᓐᓇ ᐱᔭᕆᐊᑦᑑᑎᖃᑦᑕᕐᒪᑦ ᐃᖅᑲᓇᐃᔭᒃᑲᓐᓂᓕᖅᖢᑎᒃ ᑭᖑᕙᕐᓇᖅᑐᒥᒃ ᐊᒃᓱᕈᕐᓇᖅᑐᒥᒃ ᐅᕙᑦᑎᓐᓂᒃ 

ᑭᒡᒐᖅᑐᐃᓪᓗᑎᒃ. 

 

ᑕᒡᕙ ᐋᖅᑭᒋᐊᕈᒪᓪᓗᑎᒍᑦ ᐱᓕᕆᐊᕆᔭᕆᐊᖃᖅᑕᒥᖕᓂᒃ ᓴᓇᔾᔪᑎᒃᓴᖏᓐᓂᒃ ᑐᓂᔪᒪᒐᑉᑎᒍᑦ 

ᐱᕚᓪᓕᕈᑎᒃᓴᖏᓐᓂᒃ ᐱᓕᕆᔪᓐᓇᑦᓯᐊᕐᓗᑎᒃ ᐱᐅᓂᖅᓴᒥᒃ ᓴᖅᑭᑎᑦᓯᔪᓐᓇᕐᓗᑎᒃ ᐊᒃᓱᕈᙱᓐᓂᖅᓴᐅᓗᑎᒃ 

ᓴᖅᑭᖃᑦᑕᕋᔭᕐᒪᑦ. ᑕᒡᕙ ᐊᐱᖅᑯᑕᐅᖅᑲᐅᔪᖅ ᐊᐱᖅᑯᑎᒋᖅᑲᐅᔮ ᑮᓇᐅᔭᖅᑑᑎᖓ. ᑮᓇᐅᔭᖅᑑᑎᒃᑯᑦ 

ᑮᓇᐅᔭᓕᕆᔨᒃᑯᑦ, ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑏᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ ᕿᓂᙱᑦᑐᒍᑦ 

ᐱᐅᔪᕐᔪᐊᒥᒃ ᐊᑭᑐᔪᕐᔪᐊᒥᒃ. ᑕᐃᒪᓐᓇ ᐅᖓᑖᓄᑦ ᐊᕿᖃᖅᑐᒥᒃ ᐱᔪᓚᙱᑦᑐᒍᑦ.  

ᓂᐅᕕᕈᒪᔪᒍᑦ ᒐᕙᒪᒃᑯᓐᓄᑦ  ᓈᒻᒪᒃᑐᒥᒃ ᐊᒻᒪ ᐃᒡᓗᐊᒍᑦᑕᐅᖅ ᑕᒪᒃᑯᐊ ᐊᒥᒐᖅᑐᒥᒃ ᐱᐅᙱᑦᑐᒥᒃ ᐱᔪᒪᙱᑦᑐᒍᑦ 

ᓂᐅᕕᒃᑲᓐᓂᕆᐊᖃᓕᕋᔭᑦᑕ ᓯᕗᓂᐊᓂ. ᒐᔭᒪᑐᖃᒃᑯᑦ Phoenix ᐊᑭᓖᔾᔪᑎᖓᑦᑕᐅᖅ ᑲᓇᑕᐅᑉ ᒐᕙᒪᒃᑯᓐᓄᑦ 

ᐱᐅᙱᑦᑐᐊᓘᖕᒪᑦ, ᑖᒃᑯᐊ ᐊᑐᕈᒪᙱᒻᒥᔭᕗᑦ. 

 

ᓂᐅᕕᕈᒪᙱᑦᑐᒍᑦ ᐊᑭᑐᔪᕐᔪᐊᒥᒃ ᑭᓯᐊᓂ ᓂᐅᕕᕋᓱᒃᑐᒍ45 ᕿᑎᖃᓃᕈᔪᒃᑐᒥᒃ ᐅᖓᑖᓅᙱᓪᓗᓂ ᓲᕐᓗ ᑲᓇᑕᐅᑉ 

ᒐᕙᒪᒃᑯᖏᑦ ᐊᑐᖅᑕᖏᑦ ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕐᒪᑦ. ᑖᓐᓇ ᖁᑦᑎᖕᓂᖅᓴᒥᒃ ᐅᖃᓵᕐᒪᑦ ᒫᓐᓇ ᖁᑦᑎᖕᓂᖅᓴᒥᒃ ᐱᔪᒪᙱᑦᑐᐃᑦ 

ᐊᒻᒪ ᐊᑦᑎᖕᓂᖅᓴᒥᒃ ᐱᔪᒪᙱᑦᑐᐃᑦ. ᖃᓄᐃᒻᒪᑭᐊᖅ ᑕᐃᒪᓐᓇ ᐱᔪᒪᕙ ᕿᑎᐊᓃᑦᑐᒥᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᔪᒪᔪᖅ ᓲᖅ ᕿᑎᐊᓃᑦᑐᒥᒃ ᐱᔪᒪᕕᑦ?  

 

>>ᐃᒡᓚᖅᑐᑦ 

 

ᒥᓂᔅᑕ ᓚᐃᑦᓯᑑᓐ.  

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᒡᓗ ᐊᐱᕆᒐᕕᑦ. ᑕᒡᕙ ᐱᓇᓱᒃᑐᒍᑦ 

ᐱᐅᔪᕐᔪᐊᒥᒃ ᐊᑭᑐᓗᐊᖅᑐᒥᒃ ᐱᔪᒪᙱᑦᑐᒍᑦ ᑭᓯᐊᓂ ᐊᑭᓗᒃᑐᒃᑕᖅᓯᒪᔪᒥᒃ ᐱᔪᒪᔪᒥᒃ ᓈᒻᒪᙱᑦᑐᒥᒃ 

ᐱᔪᒪᙱᒻᒥᔪᒍᑦ ᐋᖅᑭᒃᓱᕆᐊᑐᓕᕋᔭᕐᒥᖕᒪᑦ. ᑕᐃᒪᓐᓇ ᑕᒡᕙ ᐱᔪᒪᑐᐃᓐᓇᖅᑕᑉᑎᓐᓂᒃ ᐅᖓᑖᓅᙱᑦᑐᖅ 

ᐱᓇᓱᒃᑐᒍᑦ. ᑖᒃᑯᐊ ᐊᔪᕐᓇᖅᑕᐊᓘᔪᒥᒃ ᐊᑐᒐᒃᓴᒥᒃ ᐱᔪᒪᙱᑦᑐᒍᑦᑕᐅᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕐᒪᑦ. ᑖᓐᓇ ᖃᓄᖅ ᐊᑯᓂᐅᑎᒋᔪᖅ ᐱᔪᒪᔭᖓ 

ᓴᓇᔪᓄᑦ ᐃᓕᓐᓂᐊᖅᑕᐅᓇᔭᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓚᐃᖅᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐊᕐᕌᒍᓄᑦ ᐊᕕᒃᑐᖅᓯᒪᖕᒪᑦ ᑖᓐᓇ 

ᐃᓂᓪᓚᒃᑎᕆᓂᕐᒧᑦ ᐋᖅᑭᒃᐸᓪᓕᐊᓂᕐᒧᑦ ᑖᒃᑯᐊ ᐃᓕᓐᓂᐊᖅᑎᑦᓯᓂᖅ ᑲᔪᓯᓂᐊᖅᑐᖅ ᐊᑕᖏᕐᓗᒍ 

ᐊᐅᓪᓛᖅᐸᓪᓕᐊᓂᖓᓄᑦ ᐊᔪᙱᓕᕌᖓᑕ ᐃᓕᓐᓂᐊᖃᑦᑕᕋᔭᖅᑐᐃᑦ ᐊᑐᕆᐊᖃᓕᕌᖓᒥᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ ᒥᓂᔅᑕ ᑯᐅᔪᓐᓇᕐᒪᑦ. ᑖᓐᓇ ERP ᖃᓄᖅ ᐊᑯᓂᐅᑎᒋᔪᕐᓕ 

ᐊᑐᖅᑕᐅᓇᔭᖅᐸ ᒐᕙᒪᒃᑯᓐᓂ ᐱᔭᐅᓇᔭᕈᓂ, ᐊᖏᕋᔭᕈᑦᑎᒍ45 ᑖᓐᓇ ᐱᔭᐅᔪᒪᔪᖅ? ᖃᓄᖅ 

ᐊᑯᓂᐅᑎᒋᙳᐊᕋᔭᖅᐸ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᑦᑎᐊᕙᒃ. ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒡᕙ ᐅᓂᒃᑳᖅᑲᐅᒐᒪ ᐱᒋᐊᕈᑎᑦᑎᓐᓄᑦ 

ᐃᓱᒪᒋᔭᕗᑦ ᑖᓐᓇ ᐊᔪᙱᑦᓯᐊᕐᓗᓂ ᐊᓯᔾᔨᕈᓐᓇᕐᓗᓂ ᐱᒋᐊᕈᑎᒋᓗᒍ ᑮᓇᐅᔭᐃᑦ ᐊᑭᓕᕆᐊᓖᑦ, ᐃᖅᑲᓇᐃᔭᐃᑦ 

ᐊᑭᓕᖅᑕᐅᔭᕆᐊᓖᑦ, ᐊᒻᒪ ᐱᕈᖅᐸᓪᓕᐊᑎᓪᓗᒍ ᐃᓚᓕᐅᖅᑕᐅᕙᓪᓕᐊᑎᓪᓗᒍ ᑕᒪᒃᑯᐊ ᒫᓐᓇ ᐊᑐᖅᑕᕗᑦ 

ᐊᓯᔾᔨᖅᐸᓪᓕᐊᖃᑕᐅᓂᐊᕐᒥᖕᒪᑕ ᑕᐃᑯᖓ. ᒫᓐᓇ ᑭᓯᐊᓂ ᐅᑉᓗᖅᓯᐅᑎᓂᒃ ᐃᑲᕐᕋᓂᒃ ᐊᕐᕌᒍᓂᒡᓘᓐᓃᑦ 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑳᕐᓂᖅ ᐊᔪᖅᑐᖓ ᑭᓯᐊᓂ ᑖᓐᓇ ᐋᖅᑭᒃᑕᐅᓂᐅᔭᖅᑐᖅ ᐊᑐᐃᓐᓇᐅᓗᓂ. Free Balance ᒫᓐᓇ 

ᐊᑐᖅᑕᐅᖃᑦᑕᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍ46ᑦ): ᐊᐃᑉᐹᓄᑦ ᐊᑎᕐᒨᓕᕐᒥᓗᖓ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓇᓗᙱᒃᑲᓗᐊᖅᑐᖓ ᓄᑖᒥᒃ 

ᐱᓇᓲᑎᖃᕆᐊᖃᕋᑦᑕ ᓄᑕᐅᓂᖅᓴᒥᒃ ᐊᖑᒻᒪᑦᓯᐊᕈᓐᓇᖁᑉᓗᑕ ᐃᖅᑲᓇᐃᔭᖅᑏᑦ ᐃᑲᕐᕋᖅᓯᐅᑎᖏᓐᓂᒃ 

ᑕᐃᒪᓐᓇᕈᓘᔭᖅ. ᐊᐱᖅᑯᑎᑦᓴᖄᕐᔪᑐᐃᓐᓇᖅᑐᖓ ᑕᒪᑐᒧᖓ ᐊᓯᖏᓐᓂᑦ ᒐᕙᒪᐅᔪᓂᒃ ᐊᑐᖅᐸᒃᐸᑦ 

ᑐᒃᓯᕌᕈᑕᐅᕙᓪᓕᐊᔪᓂᒃᑕᐅᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑭᐅᒍᓐᓇᙱᖦᖢᒍ ᑖᓐᓇ ᐊᐱᖅᑯᑦ 

ᐃᒃᓯᕙᐅᑕᖅ. ᒫᓐᓇᓕ ᕿᓂᖅᑐᒍᑦ ᑖᒃᑯᓇᙵᑦ ᑮᓇᐅᔭᓂᒃ ᑮᓇᐅᔭᖅᑐᖁᑎᖃᕈᒪᔪᒍᑦ ᑖᒃᑯᐊ ᒪᑐᐃᕈᒪᒐᔭᕐᓗᑎᒍᑦ 

ᒪᓂᒪᑎᓕᕐᓗᒋᑦ ᐊᑭᑦᑐᕋᐅᑎᑦᓴᐅᓗᑎᒃ ᐃᒻᒪᖄ ᓇᓕᐊᓐᓂ ᓂᐅᕕᕐᕕᒋᒐᔭᖅᑕᑦᑎᓐᓂᒃ ᓇᓪᓕᐊᒃ ᑭᙳᖅᑕᑦᑎᓐᓂᒃ 

ᐱᐅᓛᖑᓇᔭᕐᒪᖔᑦ ᑐᑭᓯᒐᔭᕋᑦᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᑐᑭᓯᓂᓗᒃᑐᒃᓴᐅᕗᖅ ᐊᓯᖏᓐᓂᒃ ᒐᕙᒪᐅᔪᓂᒃ 

ᐊᑐᖅᐸᖕᒪᖔᑕ ᓇᓕᐊᓐᓂᒃ ᓂᐅᕕᕐᓂᐊᖅᑕᒥᖕᓃᔾᔭᖏᑦᑐᖅ ᑐᑭᓯᓇᖅᓯᑎᒋᐊᕈᓐᓇᕈᓂ ᑖᑦᓱᒪᙵᑦ 

ᓂᕈᐊᓚᐅᙱᓐᓂᕐᒥᓂᒃ ᐊᓯᐊᓂᒃ ᒐᕙᐅᔪᓄᑦ ᑲᓇᑕᒥ ᖃᐅᔨᓯᒪᖕᒪᖔᑕ ᐅᑐᖅᑕᒥᖕᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓗᓇᐃᖅᓯᓯᒪᙱᑦᑐᖓ ᓇᓪᓕᐊᒃ 

ᐱᐅᓛᖑᓇᔭᕐᒪᖔᑦ ᑭᙳᖅᑕᑎᓐᓄᑦ ᑭᓯᐊᓂ ᐅᖃᐅᓯᕆᒃᑲᓐᓂᕐᓗᒍ ᑕᒪᒃᑯᐊ ᐱᓇᓲᑏᑦ ᑲᓇᑕᒥ ᒐᕙᒪᐅᔪᓂ 

ᐊᑐᖅᑕᒻᒪᕆᐅᕙᒻᒪᑕ ᐆᑦᑑᑎᒋᔪᓐᓇᖅᓱᒋᑦ ᐃᓚᖏᑦ ᑕᒪᒃᑯᐊ ᐊᑐᖅᑕᐅᒍᓐᓇᑐᐃᓐᓇᕆᐊᓖᑦ SAPᒥᒃ ᑕᐃᔭᐅᔪᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᑐᐃᕈᑎᖏᓐᓂ ᒥᓂᔅᑕ ᐅᓂᒃᑲᐅᓯᖃᖅᑕᐅᒻᒪᑦ ᑭᓱ 

ᐃᖏᕐᕋᑦᓯᐊᕈᑕᐅᓂᖅᓴᐅᖕᒪᖔᑦ ᑕᒪᒃᑯᐊᓗ ᐱᓪᓚᑦᑖᓄᑦ ᓇᓕᖅᑲᖏᓐᓂᒃ ᐊᒥᓱᑲᓪᓚᐃᑦ ᓅᑕᐅᔪᓐᓇᕐᓂᐊᖅᑐᑦ 

ᑕᕝᕙᑲᐅᑎᒋ ᐋᖅᑭᒃᓯᒪᐅᑎᐅᒍᓐᓇᕋᔭᖅᑐᓂ ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑎᓅᓚᖓᔪᓂᒃ ᒐᕙᒪᒃᑯᑦ 

ᐊᐅᓚᔾᔪᓯᖏᓐᓂᒃ ᑭᓯᐊᓂᑦᑕᐅᖅ ᒪᑐᐃᕈᑎᖏᓐᓂ ᐅᖃᖅᑲᐅᒻᒥᒻᒪᑦ ᒫᓐᓇᐅᔪᖅ ᑮᓇᐅᔭᓕᕆᔨᒃᑯᑦ 36ᓂᒃ 

ᐃᖅᑲᓇᐃᔭᖅᑎᖃᐅᕐᒪᑕ ᐃᑲᔫᓯᐊᖅᑐᓕᕆᔨᐅᕙᑦᑐᓄᑦ. ᑖᒃᑯᐊ ᐃᖏᕐᕋᑦᓯᐊᕐᓂᖅᓴᐅᓂᐊᕐᓂᖏᓐᓄᑦ ᑕᕝᕙᓕ 

ᐃᖅᑲᓇᐃᔭᖅᑎᓂᒃ ᓄᖅᑲᖅᑎᑦᓯᒋᐊᖃᓕᕋᔭᖅᐸ ᒫᓐᓇ ᐊᑐᖅᑕᐅᖔᓕᕋᔭᕐᒪᑕ ᖃᕆᑕᐅᔭᐃᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᖁᕕᐊᒋᔭᕋᓗᐊᕋ ᐊᐱᖅᑯᑦ ᐊᒻᒪ 

ᑭᓯᐊᓂ ᒪᓕᒐᓕᐅᖅᑏᑦ ᐊᒻᒪ ᓈᓚᒃᑐᐃᓪᓗ ᐅᖃᐅᑎᔪᒪᓪᓗᒋᑦ ᐃᖅᑲᓇᐃᔭᖅᑎᖁᑎᕗᑦ ᐱᓗᐊᖅᑐᒥᒃ ᑖᒃᑯᐊ ᓄᑖᑦ 

ᐊᐅᓚᑦᓯᔾᔪᑎᐅᓂᐊᖅᑐᑦ ᐃᖏᕐᕋᑦᓯᐊᕈᑎᑐᐃᓐᓇᐅᔾᔮᙱᑦᑐᑦ ᐱᕙᓪᓕᐊᓂᕆᕙᑦᑕᖏᓐᓄᑦ ᐃᖅᑲᓇᐃᔭᖅᑏᑦ ᑭᓯᐊᓂ 

ᑭᖑᕝᕖᔾᔮᙱᑦᑐᑦ ᓄᖅᑲᑎᑦᓯᒍᑕᐅᓕᕐᓗᑎᓘᓐᓃᑦ ᐃᖅᑲᓇᐃᔮᖑᔪᒥᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑕᖅ ᐊᓚᐊᓇᐃᑦ ᐅᖃᑦᓯᐊᕐᒪᑦ 

ᓄᖅᑲᖅᑎᑦᓯᔪᖃᕋᔭᙱᒻᒪᑎᒃ ᐃᖅᑲᓇᐃᔮᒥᒃ ᐃᖏᕐᕋᑦᓯᐊᕐᓂᖅᓴᐅᓕᕋᔭᕐᒪᑦ ᑕᒪᒃᑯᐊᓕ ᐱᓕᕆᕙᑦᑐᑦ 

ᖃᓄᐃᓕᖓᓕᕋᔭᖅᐸᑦ ᐃᓚᖏᑦ ᓱᕙᓕᑭᐊᓂᒡᒎᖅ ᐱᓕᕆᕙᖕᒪᑕ, ᑖᒃᑯᐊᓕ ᑕᒪᒃᑯᓄᖓ ᖃᕆᑕᐅᔭᕐᓄᑦ 

ᑲᒪᒋᔭᐅᓕᕋᔭᕐᒪᑕ ᐱᓕᕆᐊᕆᕙᑦᑕᖏᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐅᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑐᑭᓯᑦᓯᐊᖅᑐᒍᑦ ᒪᓕᒐᓕᐅᖅᑎ 

ᖁᔭᓐᓇᒦᒃ. ᐃᖏᕐᕋᑦᓯᐊᕐᓂᖏᑦ ᐅᕝᕙᓗ ᐃᖏᕐᕋᑦᓯᐊᙱᓐᓂᖏᑦ ᑕᒪᒃᑯᐊ ᐊᐅᓚᑦᓯᔾᔪᓯᐅᓂᐊᖅᑐᑦ 

ᐃᖅᑲᓇᐃᔭᖅᑎᖁᑎᑦᑎᓐᓂᒃ ᐊᑐᖅᑕᐅᑦᓯᐊᓂᖅᓴᐅᒍᓐᓇᓕᕐᓗᑎᒃ ᐱᓕᕆᐊᖃᕈᓐᓇᓂᖅᓴᐅᓕᕋᔭᕐᓗᑎᒡᓗ 

ᐊᓯᖏᓐᓂᒃ ᐃᖅᑲᓇᐃᔮᒥᓄᑦ ᐊᑦᑐᐊᔪᓂᒃᑕᐅᖅ ᐃᒃᐱᒋᒃᑲᓐᓂᓪᓗᐊᕋᓗᐊᖅᑕᒥᓂᒃ ᐱᔪᓐᓇᓂᖅᓴᐅᓕᖅᓗᑎᒃ. 

ᐃᒫᓪᓗᐊᑕᖅᑲᐃ, ᐃᖏᕐᕋᑦᓯᐊᕈᑎᐅᔪᑦ ᐊᐅᓚᑦᓯᔾᔪᑎᓄᑦ ᐱᒍᓐᓇᓂᖅᓴᐅᒃᑲᓐᓂᓕᕋᔭᕐᒪᑕ ᐃᖅᑲᓇᐃᔭᖅᑎᕗᑦ ᑕᕝᕙ 

ᐊᓯᒃᑲᓐᓂᖏᓐᓂᒃ ᑲᒪᒍᓐᓇᕐᓂᖅᓴᐅᒃᑲᓐᓂᓕᕋᔭᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊ ᐱᓕᕆᐊᒃᓴᑦ ᑲᒪᒋᔭᐅᖃᑦᑕᙱᑦᑐᑦ ᒫᓐᓇ? ᓲᕐᓗ ᒥᓂᔅᑕ 

ᐅᖃᓵᕐᒪᑦ ᑲᒪᒋᔭᐅᓕᕋᔭᕐᒪᑕᒎᖅ ᐱᕕᖃᑦᓯᐊᕐᓂᖅᓴᐅᓕᕋᔭᕐᒪᑕ ᐃᖅᑲᓇᐃᔭᖅᑏᑦ. ᑭᓱᑦ ᑕᐃᒫᒃ 

ᑲᒪᒋᔭᐅᖃᑦᑕᙱᑦᑐᓂᒃ ᐅᓂᒃᑳᓚᐅᕐᓕ ᑭᑑᕙᑦ ᑲᒪᒋᔭᐅᕙᙱᑦᑐᑦ ᒫᓐᓇ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐅᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑦ ᐱᔭᕆᑐᓪᓚᖕᒪᑦ ᑖᓐᓇ ᑐᖏᓕᕋ 

ᑖᓐᓇ ᑭᐅᖁᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐊᐃ ᒪᒥᐊᓇᖅ. ᒥᔅᑕ ᑦᓴᐅᓐ. 

 

>>ᐃᒡᓚᖅᑐᑦ 

 

ᓇᓗᓕᑲᐃᓐᓇᕋᒪ. ᒥᔅᑕ ᑦᓴᐅᓐ. 

 

ᑦᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐆᑦᑑᑎᑦᓯᐊᕙᐅᖅᑰᖅᑐᖅ ᐅᓇ ᐃᖅᑲᓇᐃᔭᖅᑐᓕᕆᓂᕐᒥᒃ ᐊᑕᔪᓂᒃ.  

 

ᒫᓐᓇ ᑎᒥᖁᑎᕗᑦ ᐃᖅᑲᓇᐃᔭᖅᑎᖃᐅᕐᒪᑕ ᐃᖅᑲᓇᐃᔭᖅᑐᓕᕆᓂᕐᒥᒃ ᐊᒥᓱᓪᓗ ᐱᓕᕆᒋᐊᖃᓯᒪᒻᒪᑕ 

ᐅᐸᖃᑦᑕᖅᑐᓂᒃ ᐱᔭᕆᑐᒻᒪᑦ, ᓲᕐᓗ ᐃᖅᑲᓇᐃᔭᖅᑎᐅᔪᖅ ᓄᖅᑲᖓᑲᐃᓐᓇᕈᒪᓐᓂᖅᐸᑦ ᑕᑕᑎᕆᐊᖃᕋᔭᕐᒪᑦ ᓲᕐᓗ 

ᖃᕆᑕᐅᔭᒃᑯᑦ ᓇᐅᒃᑯᓘᓐᓃᑦ ᑐᓂᒐᔭᕐᓗᒋᑦ ᐃᖅᑲᓇᐃᔭᖅᑐᓕᕆᔨ ᐃᖅᑲᓇᐃᔭᖅᑎᓄᑦ ᐊᐱᖅᓱᕐᓗᓂ ᖃᑦᓯᓂᒃ 

ᓄᖅᑲᖓᑲᐃᓐᓇᕐᕕᖃᖅᐸ ᐅᓪᓗᓂᒃ? ᑮᐅᔭᐅᓕᕐᓗᑎᒡᓗ ᖃᕆᑕᐅᔭᒃᑯᑦ ᐊᖓᔪᖅᑲᐅᑎᒥᓂᒃ ᑐᓂᔭᐅᓕᕐᓗᓂ 

ᐊᑎᓕᐅᖅᑕᐅᓕᕐᓗᓂᓗ ᑕᐃᒫᒃ ᐅᑎᕐᕕᐅᑦᑕᖅᑯᖅ ᐃᖅᑲᓇᐃᔭᖅᑐᓕᕆᒃᑯᑦ ᐃᖅᑲᓇᐃᔭᖅᑎᖓᓄᑦ.  

 

ᑖᒃᑯᐊᓕ ᐊᐅᓚᑦᓯᔾᔪᓯᐅᓂᐊᓕᖅᑐᑦ ᓲᕐᓗ ᐃᖅᑲᓇᐃᔭᖅᑎᐅᔪᖅ ᑕᑕᑎᕈᓂ ᖃᕆᑕᐅᔭᒃᑯᑦ 

ᓴᖅᑭᔮᑲᐅᑎᒋᔪᓐᓇᕋᔭᖅᓱᓂ ᐊᐅᓚᑦᓯᔨᒧᑦ ᐊᒻᒪᓗ ᑐᖅᑯᖅᑕᐅᑲᐅᑎᒋᓗᓂ ᐊᓪᓚᑦᑕᐅᓯᒪᕝᕕᒋᔭᒥᓄᑦ. ᕿᓚᒥᐊᓗᒃ 

ᑲᒪᒋᔭᐅᔪᓐᓇᖅᓯᒐᔭᖅᑐᖅ ᒫᓐᓇᓕ ᐊᑯᓂᐅᓯᖃᑦᑕᕐᒪᑦ ᑲᒪᒋᔭᐅᓂᖓ. 

 

ᐊᒻᒪᓗ ᑖᒃᑯᐊᓕ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᓲᕐᓗ ᐃᓕᓴᐅᑎᓄᑦ ᐱᕙᓪᓕᐊᓂᕐᒧᓪᓗ 

ᐱᒻᒪᕆᐅᒻᒥᒻᒪᑕ ᐃᖅᑲᓇᐃᔭᖅᑎᓄᑦ ᐊᒻᒪᓗ ᓴᓂᕐᕙᑦᑕᐅᑐᐃᓐᓇᓯᕙᒻᒪᑕ ᑕᒪᒃᑯᐊ ᑲᒪᒋᒋᐊᓖᑦ ᓲᕐᓗ 

ᐅᐸᑉᐸᑦᑎᒋᓂᖏᓐᓂᒃ ᑕᑕᑎᕆᐊᓖᑦ ᑲᒪᒋᓂᖅᓴᕆᓯᕙᒻᒪᔾᔪᒃ. 

ᑕᒪᒃᑯᐊ ᑭᓱᒥᒃ ᓇᕝᕚᖅᑕᐅᒍᓐᓇᕐᓂᖅᓴᐅᓕᕋᔭᕐᖓᑕ ᑭᓱᒥᒃ ᐃᓕᓐᓂᐊᖅᓯᒪᒻᒪᖔᑕ ᖃᓄᐃᑦᑐᒥᒡᓗ 

ᐃᓕᓴᐅᑎᖃᕈᒪᕋᔭᕐᒪᖔᑕ ᐸᕐᓇᐅᑎᓕᐅᕈᑕᐅᓕᕐᓗᑎᒡᓗ ᖁᕝᕙᑦᓯᕙᓪᓕᐊᓂᖅᓴᐅᒍᑎᑦᓴᕆᔪ48ᓐᓇᕋᔭᖅᑕᒥᓂᒃ 

ᐃᖅᑲᓇᐃᔮᒥᒃ ᓲᕐᓗ ᐱᕕᖃᒃᑲᓐᓂᕐᓂᖅᓴᐅᓕᕋᔭᕐᒪᑕ ᑕᐃᒪᐃᑦᓱᓐᓇᖁᓪᓗᒋᑦ ᐃᖅᑲᓇᐃᔭᖅᑏᑦ. 

 

ᐊᒻᒪᑦᑕᐅᖅ ᐆᑦᑑᑎᒋᔪᓐᓇᕐᒥᔭᕗᑦ ᐃᖅᑲᓇᐃᔭᖅᑐᓕᕆᔨᒃᑯᓐᓃᑦᑐᑦ ᑎᒥᐅᔫᑉ ᐃᓘᓐᓈ ᑭᑐᒧᑦ 

ᐊᑦᑐᐃᕈᑎᐅᑦᓯᐊᕈᓇᖅᑐᒧᑦ ᐱᔪᓐᓇᓕᕐᓗᑎᒃ ᒫᓐᓇ ᐊᑐᖅᐸᑦᑕᕗᑦ ᐊᑯᓂᐅᓗᐊᖅᑐᖅ 

ᐱᓕᕆᑦᓯᔾᔪᑎᐅᔭᕆᐊᖃᓯᕙᒻᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓇᖅᑐᖅ ᑐᓴᕆᐊᒥᒃ. ᐃᒻᒪᖄ 

ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᓕᓛᕐᒪᑕ ᐃᖅᑲᓇᐃᔭᖅᑏᑦ, ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᑎᑕᐅᒍᑎᒃ ᐊᓕᐊᓇᐃᑦ 

ᑭᓯᐊᓂ ᒫᓐᓇ ᐅᒡᒍᓇᖅᐳᖅ ᐃᓕᓐᓂᐊᖅᑎᑕᐅᙱᓗᐊᖅᐸᒻᒪᑕ ᑭᓯᐊᓂ ᑭᐅᓗᐊᙱᒻᒪᑦ ᐊᐱᖅᑯᑎᓐᓄᑦ. ᑭᑐᑦ 

ᐱᓕᕆᐊᖑᕙᙱᓚᑦ ᒫᓐᓇᐅᔪᖅ?  

 

ᒥᓂᔅᑕ ᐅᖃᕈᓐᓇᖅᐸ ᐅᕙᑦᑎᓐᓄᑦ ᓄᖅᑲᑎᑦᓯᔪᖃᔾᔮᙱᑦᑐᖅ ᓄᑖᒥᒃ ᐃᓂᓪᓚᖓᐅᓯᐅᓂᐊᓕᖅᑐᖅ ᐱᓪᓗᒍ. 

ᑕᒪᒃᑯᐊ ᐃᖏᕐᕋᑦᓯᐊᕈᑎᐅᓂᐊᓕᖅᑐᑦ ᑕᑯᑉᓗᒋᑦ ᐱᕕᖃᒃᑲᓐᓂᕐᓂᖅᓴᐅᓚᖓᓕᕐᒪᑕ ᐃᖅᑲᓇᐃᔭᖅᑏᑦ ᓲᕐᓗ 

ᑕᑕᑎᕆᐊᓕᓐᓂᒃ ᑐᖅᑯᖅᑕᕆᐊᓕᓐᓂᒃ ᖃᕆᑕᐅᔭᕐᒧᑦ ᐱᔪᓐᓇᓂᖅᓴᐅᓕᕐᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃᑲᓐᓂᖅᐸᕋ ᐊᐱᖅᑯᑎᖓᓄᑦ 

ᒪᓕᒐᓕᐅᖅᑎᐅᑉ. ᐅᓂᒃᑳᕆᐊᒃᑲᓐᓂᐊᕐᔪᒍᒪᓪᓗᖓ ᑐᖏᓕᒪ ᑭᐅᕋᑖᖅᑕᖓᓄᑦ. ᑕᒪᒃᑯᐊ 

ᐊᐅᓚᑦᓯᔾᔪᓯᐅᑦᓯᐊᒃᑲᐅᓂᖅᓴᐅᓕᕈᑎᒃ ᑐᓴᐅᓯᓕᕆᔾᔪᓰᓪᓘᓐᓃᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᓲᕐᓗ ᖃᓄᖅ 

ᐊᑦᑐᐃᕈᑕᐅᑦᓯᐊᕈᓐᓇᕐᓂᖓᓂᒃ ᐃᖅᑲᓇᐃᔭᖅᑎᓄᑦ ᐱᐅᓪᓚᕆᒃᑐᖅ. 

 

ᑖᓐᓇ ᑐᖏᓕᕋ ᐅᖃᓵᕐᒪᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑎᒥᖁᑎᓕᒫᑦᑎᓐᓂᓪᓗ ᐱᔭᑦᓴᖃᓗᐊᓯᕙᒻᒪᑕ ᓱᒃᑲᐃᑦᑐᒥᒃ 

ᓱᒃᑲᐃᓗᐊᖅᑐᒥᒃ ᑲᒪᒋᐊᖃᓯᕙᑦᑐᑎᒃ ᐱᕕᖃᕈᑎᖃᓗᐊᓯᕙᑦᑐᑎᓪᓗ ᐊᐅᓚᑦᓯᔨᐅᔪᓄᑦ. ᑎᒥᐅᔪᐃᓪᓗ ᑖᒃᑯᐊ 

ᑕᒪᒃᑯᓇᙵᑦ ᐅᐸᑦᑕᒋᓂᖏᓐᓂᒃ ᐃᖅᑲᓇᐃᔭᖅᑏᑦ ᑲᒪᓂᖅᓴᐅᓗᐊᓕᕐᓂᖏᓐᓄᑦ. 

 

ᐅᓇᑦᑕᐅᖅ ᐃᓂᓪᓚᖓᐅᑎᑦᓯᐊᕙᐅᓂᖅᓴᒥᒃ ᐱᓇᓲᑎᖃᓕᖅᐸᑦ ᐱᕕᖃᑦᓯᐊᕐᓂᖅᓴᐅᓕᕋᔭᕐᒪᑕ ᐅᐸᑉᐸᑦᑐᓂᒃ 

ᓇᐅᖅᓯᖅᑐᓗᐊᙱᓂᖅᓴᐅᓕᕐᓗᑎᒃ ᑭᓯᐊᓂᑦᑕᐅᖅ ᐱᒃᑯᒥᓇᕐᓂᖅᓴᓂᒃ ᐃᖅᑲᓇᐃᔭᖅᑐᓕᕆᔨᐅᓲᓄᑦ. 

ᓇᓗᓇᐃᖅᓯᒍᓐᓇᓂᖅᓴᐅᓕᕐᓗᑎᒃ ᑭᙳᖅᑕᖏᓐᓂᒃ ᐃᖅᑲᓇᐃᔭᖅᑎᖁᑎᑦᑕ ᐃᑲᔪᕈᓐᓇᕐᓂᖅᓴᕆᓗᑎᒍᓪᓗ 

ᐱᓕᕆᐊᒃᓴᐅᒍᓐᓇᖅᑐᑦ ᐃᓕᓴᐅᑎᐅᒍᓐᓇᕋᔭᙳᐊᖅᑐᓂᓪᓗ ᐱᒍᒪᒐᔭᖅᑕᒥᖕᓂᒃ. 

 

ᒐᕙᒪᑦᑎᓐᓂᒃ ᐊᓯᔾᔨᕈᑎᑦᓯᐊᕙᐅᓂᖅᓴᐅᓂᐊᖅᑐᖅ ᐊᒻᒪᓗ ᑭᖑᓪᓕᖅᐹᒥᒃ ᐅᖃᐅᑎᑦᓯᐊᕈᒪᕙᒃᑲ ᒪᓕᒐᓕᐅᕐᕕᒃ 

ᐃᖅᑲᓇᐃᔭᖅᑎᕗᓪᓗ ᓄᓇᕗᒻᒥᐅᑕᐃᓪᓗ ᑲᔪᓯᒍᑦᑕ ᐊᐅᓚᑦᓯᔾᔪᓯᕆᕙᑦᑕᑎᓐᓂᒃ ᓇᕝᕚᕈᑦᑕᓗ ᐱᓇᓲᑎᑦᓴᒥᒃ 

ᐃᖢᐊᙱᓐᓂᖃᔾᔮᙱᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᑐᓴᕈᒥᓇᖅᑐᖅ ᑖᓐᓇ ᑐᓴᖅᖢᒍ. ᐊᒻᒪᓗ ᑖᒃᑯᓂᖓ 

ᐱᓪᓚᑦᑖᓄᑦ ᓇᓕᖅᑲᓂᒃ ᒐᕙᒪᒃᑯᒎᖅ ᑮᓇᐅᔭᓕᕆᔾᔪᓯᖏᑦ ᐃᖅᑲᓇᐃᔭᖅᑐᓕᕆᔾᔪᓯᖏᓪᓗ 

ᐅᓂᒃᑳᓕᐅᙱᕈᑎᐅᓗᐊᖅᐸᒻᒪᑕ ᑕᒪᒃᑯᐊ ᐊᐅᓚᑦᓯᔨᓄᑦ ᐅᓂᒃᑳᓕᐅᙱᕈᑕᐅᖃᑦᑕᖏᑦᑐᑦ ᑭᑑᒻᒪᑕ ᒫᓐᓇᐅᔪᖅ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓚᐃᑦᓯᑑᓐ. 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎ 

ᐊᐱᖅᑯᑎᑦᓯᐊᕙᒃᑲᓐᓂᐊᓘᒻᒪᑦ. ᐃᖅᑲᓇᐃᔭᖅᑐᓕᕆᔨᒃᑯᓐᓂ ᑕᒪᒃᑯᐊ ᐅᓂᒃᑳᑦ ᐅᖃᐅᓯᕆᓕᕌᖓᒐᑦᑎᒍᑦ 

ᐊᐅᓚᑦᓯᔨᓂᒃ ᒫᓐᓇ ᐊᐅᓚᑦᓯᔾᔪᓯᕗᑦ ᑕᑯᑉᓗᒋᑦ ᐃᒫᒃ ᓇᓖᕌᕈᑎᑦᓴᐅᓗᐊᖅᐸᙱᒻᒪᑕ ᑐᓴᕋᒃᓴᐅᔪᓂᒃ 

ᐱᔨᑦᓯᖅᑎᑦᑎᓂᒃ ᓲᕐᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎᖏᑦ ᐃᖅᑲᓇᐃᔭᖅᑎᓄᑦ 

ᐃᓗᓕᖃᓪᓗᐊᑲᓪᓚᓲᖑᒻᒪᑕ ᐊᑑᑎᖃᖅᑐᓂᒃ ᑐᓴᒐᒃᓴᓂᒃ ᑭᓯᐊᓂ ᓱᒃᑲᐃᑦᑐᒥᒃ ᑐᖅᑯᖅᑕᐅᒋᐊᖃᖃᑦᑕᕐᒪᑕ. 

ᐋᖅᑭᑦᓯᒪᐅᑎᖃᙱᓐᓂᑦᑎᓐᓄᑦ ᑕᕝᕙᑲᐅᑎᒋ ᐱᓇᓲᑎᐅᒍᓐᓇᖅᑐᓂᒃ. 

 

ᐆᑦᑑᑎᒋᒃᑲᓐᓂᕈᓐᓇᕐᒥᔭᕋ ᑐᓴᐅᑎᓕᕆᔾᔪᓯᖃᙱᒻᒥᒐᑦᑕ ᑐᖅᑯᑕᕐᕕᐅᒍᓐᓇᖅᑐᒥᒃ ᖃᕆᑕᐅᔭᕐᒧᑦ ᖃᓄᖅ 

ᐊᔪᙱᑎᒋᒻᒪᖔᑕ ᐃᓕᓐᓂᐊᖅᑕᐃᑦ ᐱᔪᓐᓇᐅᑎᖃᕐᒪᖔᑕ. ᑖᓐᓇ ᐱᔨᑦᓯᖅᑐᓕᕆᓂᕐᒥᒃ 

ᑕᒪᐃᓐᓃᓕᖓᓪᓗᐊᑕᖅᑐᓂ ᑖᒃᑯᐊᓗ ᑮᓇᐅᔭᕐᒨᓕᖓᔪᑦ ᐅᓂᒃᑳᖑᓕᐊᕆᐊᖃᖅᐸᑦᑐᓪᓗ ᐊᐅᓚᑦᓯᔨᓄᑦ ᒐᕙᒪᒃᑯᑦ 

ᑮᓇᐅᔭᓕᕆᔾᔪᓯᖏᓐᓂᒃ ᑕᕝᕙᑲᐅᑎᒋ ᓴᖅᑮᒍᓐᓇᓲᖑᔪᑦ. 

 

ᑖᒃᑯᐊ ᖃᕆᑕᐅᔭᒧᑦ ᑮᓇᐅᔭᓕᕆᔾᔪᓯᖏᑦ ᐱᔾᔪᑎᒋᓪᓗᒋᑦ ᑕᕝᕙᑲᐅᑎᒋ ᐋᖅᑭᑲᐅᑎᒋᔭᕐᓂᖏᓐᓄᑦ ᖃᕆᑕᐅᔭᒃᑯᑦ. 

ᐃᖅᑲᓇᐃᔮᑦ ᑕᒪᒃᑯᐊ ᑕᕝᕙᑲᐅᑎᒋᓗ ᓴᖅᑭᑕᐅᒍᓐᓇᓲᖑᓕᕐᓂᖏᓐᓄᑦ ᖃᕆᑕᐅᔭᒃᑯᑦ. ᒫᓐᓇ ᑭᓯᐊᓂ 

ᑕᐃᒪᐃᑦᑐᓂᒃ ᐊᑐᐃᓐᓇᖃᕐᕕᒋᙱᓐᓇᑦᑎᒍᑦ ᐱᓇᓱᐊᔾᔪᓯᕆᕙᑦᑕᕗᑦ ᒪᓕᑦᑐᒋᑦ. ᑖᓐᓇᓗ ᒥᔅ ᓲᓴᓐ ᓂᑯᓪᔅ 

ᖁᔭᓐᓇᒦᖅᐸᕋ ᐋᖅᑮᒍᓐᓇᖅᓯᓯᒪᒻᒪᑦ ᑮᓇᐅᔭᓕᕆᔾᔪᓯᐅᔪᓂᒃ ᐅᓂᒃᑳᖏᓐᓂᓪᓗ ᑭᓯᐊᓂ ᐊᑐᕆᐊᖃᓪᓚᕆᑉᐸᑦᑐᓂᒃ 

ᑭᓱᓂ ᐊᑯᓂᐅᒋᐊᖃᓯᕙᑦᑐᓂᓪᓗ. ᐆᑦᑑᑎᒋᔪᓐᓇᖅᑕᕗᑦ ᑖᓐᓇ ᐃᓚᖓ ᖃᓄᖅ ᐅᓂᒃᑳᓕᐅᕐᓂᕆᕙᑦᑕᕗᑦ 

ᐊᐅᓚᑦᑎᔾᔪᓯᑦᑎᓐᓄᑦ ᐊᒥᒐᓗᐊᕐᓂᖓᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ ᐊᑭᕋᖅᑐᕐᓗᒎᙱᑦᑐᖓ ᐱᑕᖃᕆᐊᖃᕐᒪᑦ ᐊᒻᒪᓗ 

ᐊᑭᑐᓪᓗᓂ, $41,000,000-ᑐᕐᒪᑦ ᑭᑎᓕᒫᕐᓗᒍ. ᑕᐃᓐᓇ ᐅᓗᕆᐊᓱᒍᑎᒋᔭᕋ ᐱᒋᐊᓚᐅᖅᓯᒪᒐᑦᑕ ᐅᑯᓇᓂ 

ᑕᐃᒃᑯᐊᓗ ᓄᓇᓯᐅᑎᓕᕆᔩᑦ 3-4 ᒥᓕᐊᓐᑐᕐᓂᐊᓚᐅᖅᓯᒪᔫᒐᓗᐊᖅ 8 ᒥᓕᐊᓐᖑᓕᓚᐅᖅᓯᒪᖕᒪᑦ ᑭᖑᓪᓕᖅᐹᒥ 12 

ᒥᓕᐊᓐᖑᓕᖅᖢᑎᒃ. 

 

ᑕᐃᒪᑐᖅ ᑖᓐᓇ ᐊᑐᓕᕈᑦᑎᒃᑯᑦ ᓄᑖᖅ ᑕᐃᒪᓐᓇᐅᓛᙱᓚᖅ. $41,000,000 ᐅᓄᖅᑐᕐᔪᐊᒻᒪᕆᐊᓘᖕᒪᑦ. 

ᐃᒪᐃᓕᑐᐃᓐᓇᕈᓐᓇᙱᑦᑐᖅ ᖃᐅᔨᒪᓪᓗᖓ ᑭᓯᐊᓂ ᒥᓂᔅᑕ ᐊᐱᕆᔪᒪᔭᕋ ᐊᑭᑦᑐᖅᐸᓪᓕᐊᓂᐊᖅᑐᐊᓘᖕᒪᖔᑦ 

ᑖᓐᓇ ᐊᑐᖅᑕᐅᓕᖅᑎᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᑦᑎᐊᕚᓗᒃ. ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑖᓐᓇ ᐊᐱᖅᑯᑎᑦᑎᐊᕚᓗᒃ ᐊᒻᒪᓗ 

ᖃᐅᔨᒪᓪᓗᑕ ᒪᓕᒐᓕᐅᕐᕕᒡᓗ ᖃᐅᔨᒪᓪᓗᓂ ᑖᒃᑯᐊ ᖃᕆᓴᐅᔭᓕᕆᓂᕐᒧᑦ ᑐᕌᖓᔪᑦ ᐅᓗᕆᐊᓇᐃᓐᓇᐅᔭᕐᒪᑕ 

ᐱᓗᐊᕐᓗᒋᑦ ᒪᑯᐊ ᑐᖅᑯᐃᕝᕖᑦ ᑎᑎᕋᖅᑕᐅᓯᒪᔪᓂ ᑖᔅᓱᒧᖓᓗ ᐊᑐᖅᑐᒧᑦ ᐃᓕᖅᑭᒃᓯᒪᓪᓗᑎᒃ. ᑖᒃᑯᐊ ERP 

ᐊᔾᔨᒌᓕᖅᑎᑕᐅᓯᒪᖕᒪᑕ ᐱᔭᕐᓂᙱᑦᑐᐊᓘᓕᖅᑎᓪᓗᒎᔪᒪᙱᑕᕗᑦ. ᑭᙴᒪᔭᕗᑦ ᐊᑐᓂ ᐱᔾᔪᑎᒋᓪᓗᒋᑦ.  

 

ᑖᒃᑯᐊ ᐱᐅᓂᖅᐹᑦ ᐊᑐᖅᑕᐅᕙᒃᑐᑦ ᐊᑐᕐᓂᐊᖅᑕᕗᑦ ᐊᒻᒪᓗ ᒫᓐᓇ ᐊᑐᖅᑕᑦᑎᓐᓄᒃ ᐃᓕᖅᑭᖕᒥᓗᒋᑦ ᑕᕝᕗᖓ 

ᓄᒃᑎᕈᓐᓇᕐᓂᐊᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᓇᑕᐅᑉ ᒐᕙᒪᒃᑯᖏᑦ 

ᐅᔾᔨᖅᓱᑦᑎᐊᖅᑐᐊᓘᔪᒃᓴᐅᖕᒪᑎᒃ ᑮᓇᐅᔭᓕᕆᔾᔪᓯᕐᒥᓂᒃ ᖃᐅᔨᒪᓪᓗᑎᒃᑯᓪᓗ ᓱᓖᓛᒃ ᐋᖅᑭᒃᑕᐅᕌᓂᒃᓯᒪᙱᑦᑐᑦ 

ᑕᐃᒪᓐᓇᐅᓇ ᐊᐱᖅᑯᑎᒋᔭᕗᑦ. ᐱᐅᙱᑦᑑᓕᕈᓐᓇᖅᑐᖅ ᓲᕐᓗ ᐃᒪᓐᓇ ᐅᓄᕐᓂᐊᕐᓂᕋᖅᑕᐅᓚᐅᖅᖢᑎᒃ 

ᐊᕗᖓᐅᔪᐊᓘᓯᒪᖕᒪᑦ ᓇᓗᓇᐃᖅᓯᕕᐅᔪᒪᑐᐃᓐᓇᖅᑐᖓ ᑕᐃᒃᑯᐊ ᑭᓇᐅᓂᕐᓂᒃ ᓇᓕᖅᑲᓂᒃ ᑕᐃᒪᐃᑦᑐᓂᒃ 

ᐊᕗᖓᐅᔨᕙᔪᐊᓘᓚᐅᖅᓯᒪᖕᒪᑦ ᒥᓕᐊᒐᓵᓗᖕᓂᒃ ᐃᓚᓪᓗᑎᒃ.  

ᒥᓂᔅᑕ ᐅᖃᖅᑲᐅᖕᒪᑦ ᐅᓗᕆᐊᓇᐃᖅᑐᖃᐃᓐᓇᐅᔭᕐᒪᑦ ᖃᕆᓴᐅᔭᓕᕆᓂᕐᒨᖓᔪᑦ ᐊᑐᖅᖢᒋᑦ. 

ᖃᐅᔨᓴᖅᑕᐅᑦᑎᐊᖅᓯᒪᔪᒃᓴᐅᕗᑦ ᑕᐃᒪᓐᓇ ᐊᕗᖓᐅᔨᓗᐊᕌᓗᖕᓂᐊᙱᒻᒪᑦ. ᑖᓐᓇ ᐅᖃᐅᓯᒃᓴᑐᐃᓐᓇᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᓴᕕᑲᑖᑉ ᐊᐱᖅᑯᑎᑐᐊᒃᓴᑯᓗᒐ ᐊᑕᐅᓯᑐᐊᑦᑎᐊᖅ 

ᐊᐱᖅᑯᑎᒋᓵᕐᒪᒍ. ᐃᖅᑲᐅᒪᓪᓗᒍ ᑭᖑᓪᓕᖅᐹᒥ ᑲᑎᒪᑎᓪᓗᑕ ᐃᓄᓕᕆᔨᒃᑯᑦ ᐃᒃᑯᐊ ᐊᑭᑐᔪᖅᑐᕈᑎᒃᓴᓂᒃ 

ᐱᔪᒪᓚᐅᖅᓯᒪᖕᒪᑕ ᒫᓐᓇ ᖃᕆᓴᐅᔭᕆᔭᕐᓂ ᐊᓯᔾᔨᖅᑕᐅᖁᓪᓗᒍ.  

 

ᖃᔅᓯᑦ ᐊᕐᕌᒍᖏᓐᓄᑦ ᐊᓂᒍᖅᑐᑦ ᑕᐃᑯᓇᙵᒎᖅ ᐱᐅᓂᖅᐹᖑᓂᐊᓚᐅᕐᒪᑦ ᐊᒻᒪᓗ ᖃᐅᔨᓪᓗᑎᒃ ᓱᓇᐅᕝᕙ 

ᓈᒻᒪᓈᙱᑦᑐᕕᓃᑦ ᑕᐃᒃᑯᓄᖓ ᐊᑐᓕᖅᑕᒥᖕᓂᒃ ᖃᓄᕐᓕᑭᐊᖅ ᑕᐃᒪ ᐊᕐᕌᒍᖅᑲᐃ ᐱᖓᓱᑦ ᓈᑉᐸᑕ 

ᑮᓇᐅᔭᒃᑲᓐᓂᐊᓗᖕᓂᒃ ᑐᒃᓯᕌᖃᓛᕆᕗᑦ ᑕᐃᒪᓐᓇᐅᖁᓇᙱᒃᑲᓗᐊᖅᑎᓪᓗᒍ? ᒥᓂᔅᑕᖃᐃ ᓇᓗᓇᐃᖅᓯᒃᐸᑦ ᑭᓱᓂᒃ  

ᐊᑐᖅᖢᑎᒃ ᓇᓗᓇᐃᔭᐃᓯᒪᕙᑦ ᐃᓱᒫᓘᑎᒋᓗᐊᕐᓂᐊᙱᓐᓇᑦᑎᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᕈᒪᒋᓪᓗᒍ ᑖᓐᓇ 

ᒪᓕᒐᓕᐅᖅᑎ ᐊᐱᖅᑯᑎᒋᖕᒪᒍ ᐃᓱᒫᓘᑎᖃᕐᓂᖓᓗ ᓇᓗᓇᐃᖅᖢᓂᐅᒃ.  

 

ᐅᖃᖅᑲᐅᒐᒪ ᒪᑯᐊ ᑐᖅᑯᖅᑕᕐᕖᑦ ᐅᓗᕆᐊᓇᕈᓘᔭᖃᑦᑕᕐᒪᑕ ᐱᓕᕆᐊᕆᓂᐊᖅᖢᒋᑦ. ᐃᖕᒥᒧᑦ ᐋᖅᑭᒃᓯᒪᓪᓗᑎᒃ 

ᓴᓇᔭᐅᖃᑦᑕᕐᒪᑕ Phoenix ᑕᐃᓐᓇ ᐅᖃᐅᓯᕆᓗᒍ ᒐᕙᒪᑐᖃᒃᑯᓐᓄᑦ ᑖᒃᑯᐊ ᑮᓇᐅᔭᓕᕆᔾᔪᓯᖏᓐᓄᑦ 

ᐃᓕᖅᑭᒃᓯᒪᓚᐅᕐᒪᑦ. ᑖᓐᓇ ᐃᓱᒪᒋᓯᒪᔭᕗᑦ ᐃᓕᑉᐹᓪᓕᐅᑎᒋᓯᒪᓪᓗᑎᒃᑯᒡᓗ. ERP ᐊᔾᔨᒌᓕᖅᑎᑕᐅᓯᒪᓂᖏᓐᓄᑦ 

ᐅᓗᕆᐊᓇᙱᓐᓂᖅᓴᐅᔪᑦ. ᐃᓕᖅᑭᒃᓯᒪᙱᑯᓗᒡᓗᓂ ᐃᓕᖕᓄᑦ ᑕᐃᒪᓐᓇ ᐱᔭᕐᓂᕐᓂᖅᓴᐅᓲᖑᖕᒪᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᒪᑐᐃᖅᓯᔾᔪᑎᖕᓂ ᕿᒥᕐᕈᓇᖅᑲᐅᒐᒃᑰᓇ ERP KPMGᒃᑯᓪᓗ 

ᖁᕕᐊᑦᑕᑲᐅᑎᒋᖅᑲᐅᒐᒪ ᓇᐃᓈᕐᓗᒍ ᑐᑭᓯᓇᑲᐅᑎᒋᓂᐊᕐᓗᒍᓗ ᐱᓕᕆᕕᓕᒫᑦ ᒪᑯᐊ ᐊᖁᔾᔪᑏᑦ ᐃᒻᒥᒧᑦ 

ᓇᓗᓇᐃᖅᓯᔾᔪᑏᑦ ᖁᑭᐅᑎᑖᕈᑏᑦ, ᑕᒪᒃᑯᓕᒫᖅ ᓱᑲᓐᓂᖅᓴᒃᑯᑦ ᑲᒪᒋᔭᐅᔪᓐᓇᖅᓯᓂᐊᖅᑐᑦ. ᑕᐃᒪᑐᖅ 

ᒪᓕᒐᓕᐅᖅᑎᒃᑲ ᑖᒃᑯᓂᖓ ᐊᖏᖅᓯᓂᐊᖅᐳᑦ.  

 

ᐊᑯᓂᓗᐊᕌᓗᒃ ᐊᖁᔾᔪᑎᓂᒃ, ᑭᒃᑰᓂᑦᑎᓐᓂᒃ ᓇᓗᓇᐃᒃᑯᑖ, ᑮᓇᔾᔭᒃᓵ, ᖁᑭᐅᑎᑖᕈᑏᑦ ᓴᒃᑲᓂᖅᓴᐅᓂᐊᖅᖢᑎᒃ. 

ᕼᐃᓛᒃ? ᖁᔭᓐᓇᒦᒃ ᐃᒃᓯᕙᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᑕᒻᒪᖅᐸᑦ ᐅᖃᐅᑎᒍᑦ.  

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᖁᔭᓐᓇᒦᖅᖢᒍᓗ ᑖᓐᓇ ᑕᐃᒪᐃᓕᖕᒪᑦ. 

ERP ᐃᓇᖏᖅᓯᓂᐊᖅᑐᑦ ᑮᓇᐅᔭᓕᕆᔾᔪᓯᑦᑎᓐᓂᒃ ᐃᖅᑲᓇᐃᔭᖅᑐᓕᕆᓂᕐᒧᓪᓗ ᑐᕌᖓᔪᓂᒃ ᖃᕆᓴᐅᔭᓂᒃ 

ᐊᑐᖅᑕᐅᖃᑦᑕᖅᑐᓂᒃ ᐃᑲᔫᑎᖃᓪᓚᕆᖕᓂᐊᖅᖢᑎᒃ ᐱᔭᕐᓂᕐᓂᓴᐅᓕᕐᓗᑎᒡᓗ ᑕᒪᒃᑯᐊ ᐱᔭᕇᖅᑕᐅᕙᓪᓕᐊᔪᑦ. ᐄ, 

ᓲᖃᐃᒻᒪᑦᑕᐅᖅ ᐊᓯᖏᓐᓂᒃ ᐊᒃᑐᐃᓂᐊᕐᒥᔪᖅ. ᐊᒻᒪᓗ ᐱᔭᕐᓂᕐᓂᖅᓴᐅᓕᕈᒥᓇᖅᑐᖅ ᐊᓯᖏᓐᓄᑦ ᐊᒃᑐᖅᑕᖏᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᐄ, ᖁᑭᐅᑎᑖᕈᑏᑦ ᒪᑯᐊᓗ ᐊᖁᔾᔪᑏᑦ ᑕᒪᒃᑯᐊ ᓱᒃᑲᓕᕚᓪᓕᔾᔮᙱᑦᑑᒐᓗᐊᑦ 

ᑮᓇᐅᔭᓕᕆᔾᔪᓰᑦ ᑕᒪᒃᑯᐊᖑᓂᐊᖅᑐᑦ. ᐊᒃᑐᖅᑕᐅᓂᐊᖅᑐᑦ. ᐊᑎᖁᑎᑦᑎᓐᓂ, ᒥᔅ ᐳᕉᔅᑐ. 

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

 

51 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᐅᓪᓗᒥ ᑕᕝᕙᓃᒃᑲᕕᑦ. ᐅᓇ ᓯᕗᓪᓕᖅᐹᖅ 

ᐊᐱᖅᑯᑎᒋᓂᐊᕋᒃᑯ ᑐᑭᓯᓇᖅᓯᑲᐅᑎᒋᖕᒪᑦ. ᐊᕐᕌᒍᓄᑦ ᐊᒥᓱᓄᑦ Freebalanceᒥᒃ ᐊᑐᖅᓯᒪᔪᑦ ᑕᐃᒃᑯᐊᓗ 

ᓄᖅᑲᖓᒍᒪᔾᔪᑏᑦ ᕿᑲᓚᐅᑲᒍᑏᓪᓗ ᐃᓄᖕᒧᑦ ᐊᑕᐅᓯᕐᒧᑦ ᐃᑲᕐᕋᒐᓴᒃ ᐱᓕᕆᐊᕆᔭᐅᔪᓐᓇᕐᒪᑦ. 

 

ᐄ, ᐅᖃᕈᓐᓇᖅᑐᖓ ᑕᒪᓐᓇ ᐱᐅᓯᕚᓪᓕᐅᑕᐅᓂᐊᖅᑐᖅ ᐊᒻᒪᓗ ᐃᖅᑲᓇᐃᔭᕐᕕᖕᒥᓂ 

ᖁᕕᐊᓱᖕᓂᖅᓴᐅᓕᕈᑎᒋᔭᐅᔪᓐᓇᖅᖢᓂ. 2011-ᒥᐅᖅᑰᖅᑐᖅ ᖃᕆᓴᐅᔭᐃᑦ ᓄᖅᑲᖅᑐᐊᓘᓚᐅᖅᓯᒪᖕᒪᑕ ᓇᓂᓕᒫᖅ  

ᐃᖃᓗᖕᓄᓪᓗ ᐃᖃᓗᖕᓄᐊᕈᒪᔪᓪᓗ ᐊᐅᓪᓚᕈᒪᔪᓪᓗ ᖃᖓᓲᑦ ᖃᓄᖅ ᑕᒪᓐᓇ ᒪᑯᐊ ᖁᒻᒧᐊᒃᑎᑕᐅᓯᒪᔪᑦ 

ᐊᑐᖅᑕᕗᑦ ᖃᓄᖅ ᐊᒃᑐᖅᑕᐅᓂᐊᖅᐸᑦ ᐅᕝᕙᓘᓐᓃᑦ ᓄᖅᑲᕐᓂᖅᐸᑦ ᖃᓄᖅ ᐊᒃᑐᐃᓇᔭᖅᐸ ᑖᒃᑯᓂᖓ 

ᖃᕆᓴᐅᔭᓕᕆᔾᔪᓯᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍ ᑖᓐᓇ 

ᒪᓕᒐᓕᐅᖅᑎᖓᓄᑦ ᐅᖃᐅᓯᕆᔭᖓᓄᓪᓗ. ᑖᒃᑯᐊ ERP ᐊᒃᑐᐃᓂᖃᓪᓚᕆᖕᓂᐊᖅᑐᑦ ᑮᓇᐅᔭᓕᕆᔾᔪᓯᕐᓂᒃ. 

ᑮᓇᐅᔭᓕᕆᔨᒃᑯᓐᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᖓᔪᖅᑲᐅᑏᑦ ᑕᐃᒃᑯᐊ ᐱᕚᓪᓕᐅᑎᒋᓪᓚᕆᖕᓂᐊᖅᑕᖓᑦ 

ᐃᑲᔫᑕᐅᒃᑲᓐᓂᕈᓐᓇᕐᒪᑦ. 

 

ᐅᓗᕈᐊᓇᕈᓂ Cloudᒥᒃ ᐊᑐᕐᓗᓂ ᐃᓱᒪᒋᕙᒌᖅᓯᒪᔭᕗᑦ ᐊᒻᒪᓗ ᒫᓐᓇ ᐊᑐᖅᑕᑎᑐᑦ ᑕᐃᒫᑐᐃᓐᓇᖅ 

ᐅᓗᕆᐊᓇᕐᓂᖓ ᖁᕝᕙᓯᖕᓂᖃᖅᖢᓂ ᐊᑦᑎᖕᓂᖃᖅᖢᓂᓘᓐᓃᑦ. ᒪᑯᐊᓗ ᖃᕆᓴᐅᔭᐃᑦ ᐱᑐᒃᓯᒪᐅᑏᑦ ᓄᖅᑲᕌᖓᑕ 

ᑭᓱᓕᒫᑦ ᐊᒃᑐᖅᑕᐅᓲᖑᖕᒪᑕ ᑖᒃᑯᐊᑦᑕᐅᖅ ᐊᒃᑐᖅᑕᐅᖃᑕᐅᓂᐊᕐᒥᔪᑦ cloudᒥᒃ ᐊᑐᕋᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ. ᒪᑯᐊ ᑮᓇᐅᔭᑦ ᐊᑐᕈᒫᖅᑐᓕᕆᔩᑦ 

ᐊᑭᓕᖅᓱᐃᔪᑦ ᐊᒻᒪᓗ ᑕᒪᒃᑯᓂᖓ ᑐᓴᐅᒪᔾᔪᑎᓂᒃ ᕿᓂᖅᑐᑦ ᑕᐃᒃᑯᐊᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᑮᓇᐅᔭᖅᑐᕈᑎᖏᑦ ᑖᒃᑯᑎᒎᓇᖅ ᓄᑖᙳᕆᐊᖅᑎᑕᐅᔭᕆᐊᖃᖃᑦᑕᕐᒪᑕ ᐃᖅᑲᓇᐃᔭᖅᑏᓪᓗ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓕᕆᔩᑦ ᐊᓯᔾᔨᖅᓯᔪᓐᓇᕐᓂᐊᖅᑐᑦ ᐅᓂᒃᑳᓂᒃ ᓴᖅᑭᑦᑎᓂᐊᕈᑎᒃ ᐊᒻᒪᓗ ᐅᓪᓗᒥᒧᑦ 

ᐊᙳᑎᑎᑕᐅᓗᑎᒃ. 

 

ᑕᐃᒃᑯᐊ ᑕᐃᒪᐃᑦᑐᓕᕆᔨᐅᙱᑦᑐᑦ ᐊᑐᐃᓐᓇᖃᕋᔭᙱᑦᑐᑦ ᑕᐃᒃᑯᓄᖓ ᑲᒪᒋᔭᐅᖃᑦᑕᖅᑐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᐊᐱᖅᑯᑎᑦᑎᐊᕙᒃ. ᖃᕆᓴᐅᔭᓕᕆᓂᖅ ᖃᓄᐃᑦᑐᑐᐃᓐᓇᖅ ᐊᑐᖅᑕᐅᓂᐊᕐᓗᓂ ᐊᐅᓚᑦᑎᔨᖃᕆᐊᖃᓲᖑᖕᒪᑕ 

ᐊᐅᓚᔾᔪᑎᒃᓴᓂᒡᓗ ᖃᕆᓴᐅᔭᓕᕆᔨᑕᖃᕐᓗᑎᒡᓗ ᐊᒻᒪᓗ ᐃᖅᑲᓇᐃᔭᖅᑏᑦ ᑭᓱᓂᒃ ᖃᕆᓴᐅᔭᐅᑉ ᐃᓗᐊᓃᑦᑐᒥᒃ 

ᓇᓕᐊᖕᓂᒃ ᐊᑐᕈᓐᓇᕐᒪᖔᑦ ᐊᑐᕈᓐᓇᙱᒻᒪᖔᓪᓗ. 

 

ᑖᒃᑯᐊ ERP ᐊᑐᕈᓐᓇᖅᑐᓂᒃ ᐊᑐᕈᓐᓇᙱᑦᑐᓂᒡᓗ ᐋᖅᑭᒃᓯᓯᒪᔪᓐᓇᖅᑐᖅ ᐅᖃᖅᑲᐅᒐᒪᓗ ᑖᓐᓇ ᖃᕆᓴᐅᔭᖅ 

ᐆᒻᒪᕆᒃᑑᓂᐊᖅᑐᖅ ᐊᒻᒪ ᐅᓪᓗᒥ ᐊᑐᕆᐊᖃᖅᑕᑦᑎᓐᓄᑦ ᐊᑐᕐᓂᐊᖅᖢᓂ. ᐆᒃᑑᑎᒋᓗᒍ ᒐᕙᒪᒃᑯᑦ ᐊᓯᕗᑦ 

ᐊᖓᔪᖅᑲᐅᑎᖏᑦ ᓇᕿᑦᑎᑐᐃᓐᓇᕐᓗᓂ ᑖᒃᑯᓄᖓ ᑐᕌᖓᔪᓂᒃ ᒪᑐᐃᖅᓯᔪᓐᓇᖅᑐᑦ ᓇᕿᑐᐃᓐᓇᕐᓗᒍ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᑦ ᑭᓱᓪᓗ ᐊᖏᖅᑕᐅᓯᖕᒪᖔᑦ ᒪᑯᐊᓗ ᑮᓇᐅᔭᑦ ᐃᖏᕐᕋᓂᖏᑦ ᑕᑯᑲᐅᑎᒋᔪᓐᓇᕐᓗᓂᒋᑦ. 

ᑖᒃᑯᐊ ERP ᑕᐃᒪᐃᓕᐅᕈᓐᓇᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᐅᓯᖃᕋᑖᕋᕕᑦ ᐅᖃᕋᑖᕋᕕᑦ ᐃᖅᑲᓇᐃᔭᖅᑎᓂᒃ 

ᖃᐅᔨᒪᒐᓱᐊᕈᑎᔅᓴᐅᓪᓗᓂ ᐃᓱᒪᑐᐃᓐᓇᖅᑐᖓ ᖃᓄᐃᑦᑐᓂᒃ ᐅᓂᒃᑳᓕᐊᒥᓂᕐᓂᓘᓐᓃᑦ ᖃᕆᓴᐅᔭᕐᓃᑦᑐᓂᓪᓘᓐᓃᑦ 

ᓴᖅᑭᖅᓯᔪᖃᖃᑦᑕᕈᓐᓇᕋᔭᕐᒪᖔᑦ. ᐆᑦᑑᑎᒋᓗᒍ ᐃᓄᐃᑦ ᐃᖅᑲᓇᐃᔭᖅᑐᑦ ᖃᑦᑎᐅᓕᕐᒪᖔᑕᓗ ᐊᒻᒪᓗ 

ᐃᖅᑲᓇᐃᔭᖅᑎᑐᐃᓐᓇᐃᑦ ᐃᓕᓐᓂᐊᖅᓯᒪᓂᖏᑦ ᐊᒻᒪ ᐱᓕᕆᐊᔅᓴᓕᒫᕌᓗᖏᓪᓗ. ᖁᓄᖅ ᑕᒪᓐᓇ ᐅᕙᑦᑎᓐᓄᑦ 

ᐅᕙᒍᑦ ᑐᓴᐅᒪᓂᖅᓴᐅᓕᕋᔭᖅᐱᑕ ᖃᓄᖅ ᑕᕝᕙᙵᑦ?  

 

ᐃᖅᑲᓇᐃᔭᖅᑎᓂᒃ ᓄᖅᑲᖅᑕᐃᓕᒪᑎᑦᑎᓂᕐᒧᓪᓗ ᐊᐅᓪᓛᖅᑎᕆᖃᑦᑕᓂᕐᒧᓪᓗ ᐃᖅᑲᓇᐃᔮᓄᑦ ᐊᓯᐊᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, ᐊᐱᖅᑯᑎᑦᑎᐊᕚᓗᒃ. ᑖᒃᑯᐊ 

ᐆᑦᑑᑎᒋᕋᑖᖅᑕᖏᑦ ᒪᓕᒐᓕᐅᖅᑎᐅᑉ ᐊᐱᕆᓪᓗᓂ ᑕᒪᔾᔭ ᑕᒪᒃᑯᐊ, ᑖᒃᓱᒧᖓ ᓄᑖᒧᑦ ᐊᐅᓚᑕᐅᒍᓐᓇᕋᔭᖅᑐᒋᔭᕗᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦ ᑕᑯᒋᐊᑦᑕᐅᑎᒋᔪᓐᓇᕐᓗᑎᒃ 

ᐃᖅᑲᓇᐃᔭᖅᑎᖏᑕ ᐊᔪᙱᔾᔪᑎᖏᓐᓂᒃ ᐃᖅᑲᓇᐃᔭᖅᑎᓕᒫᖏᑕ ᐊᔪᙱᔾᔪᑎᖏᓐᓂᒃ ᐊᒻᒪᓗᑦᑕᐅᖅ ᓇᓕᐊᒃ 

ᐃᓅᖕᒪᖔᑦ ᐅᕝᕙᓘᓐᓃᑦ ᐊᒡᒐ.  

 

ᐃᖅᑲᓇᐃᔮᖏᓐᓂᓪᓗ ᖁᕝᕙᐸᓪᓕᐊᑎᑦᑎᒐᓱᐊᕈᒪᔪᓂᒃ ᖃᐅᔨᒪᔾᔪᑕᐅᒍᓐᓇᕋᔭᕐᒥᔪᖅ ᐊᒻᒪ ᖃᐅᔨᒪᑦᑕᐅᑎᒋᔪᓂᒃ 

ᐊᔪᕆᓯᐅᔾᔨᒍᓐᓇᖅᑐᓂᒃ ᐃᖅᑲᓇᐃᔭᖅᑎᑖᖅᑲᐅᓂᖅ. ᐃᓗᓕᖅᑐᓗᓂ ᑕᐃᒫᒃ ᐃᖅᑲᓇᐃᔭᖅᑐᓕᕆᔾᔪᑎᐅᓗᓂ 

ᐃᓗᓕᖃᑦᑕᐅᑎᒋᒐᔭᕐᖓᑦ ᐊᕐᕌᒍᑕᒫᑦ ᐅᓂᒃᑳᓕᐊᕐᓅᖃᑦᑕᕆᐊᖃᓲᑦᑎᓐᓂᒃ ᐊᒻᒪ ᐃᓗᓕᖏᓪᓗ 

ᐊᑑᑎᓕᕕᔾᔪᐊᕌᓘᒐᔭᖅᑐᑎᒃ.  

 

ᐊᑯᓂᕕᔾᔪᖃᕌᓗᒃ ᑲᑎᑎᖅᑕᐅᔭᕆᐊᖃᖃᑦᑕᖅᓯᒪᒻᒪᑕ ᐃᑲᔪᕐᓂᖅᐹᖑᒐᔭᖅᑐᕐᓕ ᒪᐅᖓ ᐱᕕᔅᓴᑖᖅᑎᑦᑎᒃᑲᓐᓂᕐᓗᓂ 

ᐃᖅᑲᓇᐃᔭᖅᑎᓂᒃ. ᐊᖏᔪᖅᑳᒡᒍᑏᑦ ᐊᐅᓚᑦᑎᔩᑦ ᐊᑯᓂᑲᓪᓛᓗᒃ ᐃᖅᑲᓇᐃᔭᖅᑐᓕᕆᒋᐊᖃᓲᖑᒻᒪᑕ 

ᐅᐸᖃᑦᑕᕐᒪᖔᑦ ᖃᓄᑎᒋᓗ ᐅᐸᖃᑦᑕᕐᒪᖔᑕ ᖃᐅᔨᒪᔭᕆᐊᖃᖅᑐᑎᒃ. ᑕᐃᒪᐃᑦᑐᓕᕆᒋᐊᖃᖃᑦᑕᔾᔮᓛᕈᓐᓃᕐᖓᑕ 

ᐊᖓᔪᖅᑳᕈᓘᔭᒡᒍᑎᐅᔪᐃᑦ. 

 

ᑲᒪᒋᔭᖏᑦ ᐱᓕᕆᕕᖓᑕ ᑲᒪᒋᓂᖅᓴᕆᖃᑦᑕᕈᓐᓇᓕᕋᔭᕐᖓᒋᑦ ᐃᖅᑲᓇᐃᔭᖅᑐᓕᕆᑐᐃᓐᓇᙱᓪᓗᓂ. 

ᐃᖅᑲᓇᐃᔭᖅᑐᓕᕆᔾᔪᑎᒥᒃ ᑕᐃᒪᐃᑦᑐᒥᒃ ᐃᓗᓕᖅᑐᔪᒥᒃ ᐱᓕᕆᔾᔪᑎᒥᒃ ᐱᖃᕈᑦᑕ ᐊᓯᖏᓐᓂᒃ 

ᐱᓕᕆᐊᖃᕈᓐᓇᕐᓂᖅᓴᐅᓕᕋᔭᕐᖓᑕ. 

 

ᐅᓪᓗᒥᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᕿᑲᕐᓂᐅᓴᔪᓂᒃ ᐸᐃᑉᐹᖅᑎᒍᑦ ᑎᑎᕋᖃᑦᑕᕆᐊᖃᓲᖑᒻᒪᑕ ᐅᓪᓗᒥᒧᑦ. 

ᑕᐃᒪᓕ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦ ᐱᐅᔪᓂᒃ ᐃᖅᑲᓇᐃᔮᖏᓐᓂᒃ, ᐃᖅᑲᓇᐃᔮᖏᑕ ᐃᓗᐊᓃᑦᑐᓂᒃ 

ᖃᓄᖅ ᓴᕿᖅᓯᖃᑦᑕᓂᖅᓴᐅᒍᓐᓇᓂᐊᕐᖓᑕ ᐊᒻᒪᓗ ᓇᓗᓇᐃᖅᓯᖃᑦᑕᕈᓐᓇᕐᓗᑎᒃ ᑭᒃᑯᑐᐃᓐᓇᕐᓂᒃ 

ᖁᕝᕙᕆᐊᕈᓐᓇᖅᑑᔮᖅᑐᓂᒃ ᐃᖅᑲᓇᐃᔮᖏᓐᓂ ᐊᐱᕆᔭᐅᖃᑦᑕᕐᓗᑎᒃ, ᐊᐱᕆᔭᐅᓚᕿᓕᖃᑦᑕᕐᓗᑎᒃ 

ᖁᕝᕙᕆᐊᖅᓯᒍᒪᒻᒪᖔᑕ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ ᒥᓂᔅᑕ ᑭᐅᒐᕕᖓ. ᐅᑉᐱᕈᓱᓕᖅᑎᒐᓱᒋᐊᖃᙱᑭᙵ 

ᐃᑲᔪᖅᓯᕐᓂᐊᕋᒪᓕ ᖃᓄᐃᑦᑐᑐᐃᓐᓇᕐᒥᒃ ᐱᔭᔅᓴᑭᓐᓂᖅᓴᐅᑎᑦᑎᓂᐊᖅᑐᒥᒃ. ᐊᐱᖅᓱᖃᑦᑕᓲᖑᒐᑦᑕ ᖃᓄᕈᓘᔮᓗᒃ. 

ᐃᓚᖓ ᑕᕝᕙ ᑭᖑᓪᓕᖅᐹᖓᓃᑦᑐᖅ ᑕᕝᕙᓂ ᓇᓗᓇᐃᖅᑐᕈᑎᔅᓯᓐᓂ ᐅᖃᖅᓯᒪᔪᖅ ᑖᓐᓇᒎᖅ ᐋᖅᑭᑕᐅᒐᔭᖅᑐᖅ 

ᐱᓕᕆᕕᓕᒫᓂ ᑮᓇᐅᔭᓕᕆᔾᔪᑎᖏᑦ ᐃᖅᑲᓇᐃᔭᖅᑐᓕᕆᔾᔪᑎᖏᑦ ᑲᓱᖅᑕᐅᓯᒪᓗᑎᑦ. ᒐᕙᒪᒃᑯᓐᓂ ᖃᕋᓴᐅᔭᓂ 

ᐊᑐᖅᑕᐅᖃᑦᑕᖅᑐᓄᑦ ᑕᑯᔭᐅᒍᓐᓇᕐᓗᑎᑦ.  

 

ᖃᑦᑎᐅᒐᔭᖅᑲᑦ ᖃᕋᓴᐅᔭᕐᒥ ᐊᑐᖃᑦᑕᖅᑐᐃᑦ ᐊᒃᑐᖅᑕᐅᒐᔭᖅᑲᑦ? ᐅᕙᖓᓕ ᐊᑐᖅᓯᒪᔭᖓᒍᑦ ᐱᓕᕆᔩᑦ 

ᐃᖅᑲᓇᐃᔭᖅᑎᓕᒫᑦ ᑕᑯᖃᑦᑕᕈᓐᓇᕋᔭᖅᑐᑦ ᑖᒃᑯᓂᖓ ᑮᓇᐅᔭᖏᓪᓗ ᐊᑐᕈᒫᕐᓂᐊᖅᑐᖁᑎᖏᑦ 

ᖃᓄᐃᓕᖓᓕᕐᒪᖔᑕ ᑕᑯᒋᐊᖃᑦᑕᕈᓐᓇᕐᓗᑎᑦ. ᖃᓄᑎᒋ ᐱᔭᔅᓴᑖᖅᑎᑦᑎᓂᖅᓴᐅᒐᔭᕐᒪᖔᑕ ᐊᓯᖔᖏᓐᓂ 

ᐱᒻᒪᕆᐊᓗᓐᓂᑦᑕᐅᖅ ᐱᓕᕆᐊᕆᔭᕆᐊᓕᖏᓐᓂ ᐃᖅᑲᓇᐃᔮᖏᑕ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓚᐃᑦᓯᑑᓐ.  

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᔭᕋ ᒪᓕᒐᓕᐅᖅᑎ ᑕᐃᒪᐃᓕᐅᕐᖓᑦ. 

ᐃᑲᔪᖅᓰᓂᕋᖅᑐᓂ ᐱᓕᕆᐊᕆᒐᓱᑦᑕᑎᓐᓂ ᐊᒻᒪ ᓴᓂᓕᖃᖅᑎᑭᓪᓗᓂᐅᑦᑕᐅᖅ ᑲᔪᓯᑦᑎᐊᖁᔨᓪᓗᓂ ᑖᔅᓱᒥᖓ.  

 

ᐅᓪᓗᒥ ᑕᒫᓂ 600 ᐊᑐᖃᑦᑕᖅᑐᐃᑦ ᑮᓇᐅᔭᓕᕆᔾᔪᑎᑦᑎᓐᓂ ᖃᕋᓴᐅᔭᒃᑯᑦ ᐊᒻᒪᓗ 260 ᐃᖅᑲᓇᐃᔭᖅᑏᑦ 

ᐊᑐᖅᐸᑦᑐᑦ ᐱᓕᕆᔾᔪᑎᓂᒃ ᑐᓴᐅᒪᔾᔪᑎᓂᒃ. ᐊᑐᕐᓂᐊᓕᕋᑦᑕ ᑕᐃᒪ ᐃᒻᒥᓂᒃ ᐅᐸᑦᑐᓄᑦ 

ᖃᐅᔨᒪᔾᔪᑎᐅᖃᑦᑕᓂᐊᖅᑐᓂᒃ ᑕᐃᒪᓕ ᖃᕋᓴᐅᔭᒨᑐᐃᓐᓇᖅᑐᖃᕐᓗᓂ ᕿᑲᕆᐊᕈᒪᓂᕐᒥᓂᒃ 

ᑐᔅᓯᕋᖃᑦᑕᕈᓐᓇᕐᓂᐊᓕᖅᑐᐃᑦ ᐊᐅᓚᑦᑎᔨᒥᓄᑦ ᑎᑎᕋᑐᐃᓐᓇᕐᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᑖᓐᓇ ᐅᖃᐅᓯᕆᕋᑖᖅᑕᖓ, ᐋᒡᒐᐃ ᑭᖑᓪᓕᖅᐹᖅ 

ᐊᐱ53ᑯᑎᒐ. ᐃᓛᓐᓂᒃᑯᑦ ᑕᐃᒪ ᓄᓇᓖᑦ ᐃᓚᖏᑦ ᐊᑲᐅᙱᓕᐅᕈᑎᖃᓲᖑᒻᒪᑕ ᐅᓪᓗᒥ ᖃᕋᓴᐅᔭᑦᑎᓐᓂ 

ᐊᑐᕋᓱᑦᑐᑎᑦ ᖃᕋᓴᐅᔭᖏᓪᓗᓐᓂᑦ ᐃᒃᑭᐊᓯᕕᒃᑰᕈᑎᖏᑦ ᓱᒃᑲᐃᓗᐊᖅᑲᑕ ᐅᕝᕙᓘᓐᓃᑦ ᓱᓇᒃᑯᑖᖏᑦ 

ᓈᒻᒪᑐᐃᓐᓇᖅᑲᑕ. ᐃᓱᒪᔪᖓᓕ ᖃᓄᖅ ᐸᕐᓇᔅᓯᒪᕕᓯ ᖃᐅᔨᒪᑦᑎᐊᕋᓱᓐᓂᐊᕐᓗᓯ ᑭᒃᑯᓕᒪᑦᑎᐊᑦ 

ᐃᖅᑲᓇᐃᔭᖅᑎᓕᒫᑦᑎᐊᑦ ᑕᕝᕗᖓ ᑖᔅᓱᒧᖓ ᐊᑐᕈᓐᓇᕐᓂᐊᕋᓗᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓚᐃᑦᓯᑑᓐ.  

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᒃᑲᓐᓂᐊᓗᒃ. ᐊᕐᕌᒍᑦ 

ᖃᑦᑏᓐᓇᕈᓗᐃᑦ ᐊᓂᒍᓕᖅᑐᐃᑦ ᐊᑲᐅᙱᓕᐅᕈᑎᑕᖃᖃᑦᑕᓚᐅᖅᓯᒪᒻᒪᑦ ᓄᓇᕗᑦ ᒐᕙᒪᖓᑕ ᓇᑭᓕᒫᖅ 

ᓄᓇᓕᓐᓂ ᓴᖅᑭᖅᑎᒐᔅᓴᐅᓇᓂ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᑲᓱᕈᓐᓇᖅᓯᑎᑦᑎᔪᒻᒪᑕ ᓇᒥᕈᓘᔭᖅ 

ᓄᓇᖃᖅᑐᓂ ᓄᓇᓕᓕᒫᑦ ᑲᓱᕈᓐᓇᓕᖅᑐᑎᑦ ᖃᕋᓴᐅᔭᖓᓄᑦ.  

 

ᑕᑯᓐᓇᖑᐊᖅᑐᒍᓪᓕ ᑕᒪᓐᓇ ᐱᔭᕆᐊᖅᑐᔪᖅᓯᐅᓗᐊᕐᓂᐊᖅᑐᒋᓇᒋᑦ ᐃᖅᑲᓇᐃᔭᖅᑏᑦ ᑖᔅᓱᒥᖓ ᐊᑐᕋᓱᑦᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᓄᑦ ᐊᑐᖅᑕᐅᕆᖃᑦᑕᕋᔭᖅᑕᖓ ᐃᓱᒪᒋᓪᓗᒍ, 

ᑭᖃᕈᒪᓂᖏᑦ ᐊᒻᒪ ᖃᓄᑎᒋ ᐅᐸᖃᑦᑕᕐᒪᖔᑕ ᑕᕝᕘᓇ ᖃᐅᔨᒪᔭᐅᑦᑕᕋᔭᖅᑯᑦ ᐊᒻᒪ ᐸᐃᑉᐹᒨᖅᑕᐅᒍᓐᓇᕐᓗᑎᑦ 

ᐃᖅᑲᓇᐃᔮᕆᓯᒪᔭᖏᑦ ᐊᕐᕌᒍᓂ ᐊᓂᒍᖅᓯᒪᔪᓂᒃ. ᐊᐅᓚᑦᑎᔨ ᐅᖃᖃᑎᐅᓕᕐᓂᖅᑲᓂᓛᒃ ᐃᖅᑲᓇᐃᔭᖅᑎᐅᑉ 

ᐱᓕᒻᒪᓴᖅᑕᐅᓂᕆᓂᐊᖅᑕᖏᓐᓂ.  

 

ᑕᐃᒫᒃ ᑕᑯᓐᓇᖑᐊᖅᑭᓯᐅᒃ? ᒪᑐᐃᖅᑕᐅᑉᐸᑦ ᐃᖅᑲᓇᐃᔭᖅᑎᒧᑦ ᑐᑭᓯᔪᓐᓇᖅᑳ ᐃᒪᐃᓕᖅᑎᓪᓗᒍ ᐊᕐᕌᒎᑉ ᐃᓗᐊᓂ 

ᐃᓱᒪᔅᓴᖅᓯᐅᕈᑎᖃᕈᕕᑦ ᐃᓕᓐᓂᐊᑲᓐᓂᓂᕐᒥᒃ ᐱᐅᒐᔭᖅᐸᓪᓚᐃᔪᖅ ᐊᐅᓚᑦᑎᔨᖃᐃ ᐅᖃᖃᑎᒋᓕᕈᕕᐅᒃ 

ᓈᒻᒪᒃᑲᔭᖅᑐᖅ. ᐃᖅᑲᓇᐃᔭᖅᑎ ᓯᕗᒧᐊᕆᐊᒃᑲᓐᓂᕈᒪᑎᓪᓗᒍᐃᓛᒃ ᐃᑲᔪᖅᑕᐅᒍᓐᓇᕋᔭᕐᖓᑦ.  

 

ᐃᓚᖏᓪᓕ ᐃᖅᑲᓇᐃᔭᖅᑏᑦ ᑕᕝᕙᓂᔅᓴᐃᓐᓇᖅ ᐃᖅᑲᓇᐃᔮᒦᒃᑯᑎᑦ ᖁᕕᐊᓱᑐᐃᓐᓇᓲᖑᒻᒥᒻᒪᑕ. ᐊᓯᖏᓪᓗ 

ᐊᐅᓪᓛᖅᑎᖃᑦᑕᕈᓘᔭᕆᐊᔅᓴᖅ ᐊᓯᖏᓐᓄᑦ ᐃᖅᑲᓇᐃᔮᓄᑦ ᖁᕕᐊᓱᓲᖑᓪᓗᑎᑦ ᐊᒪ ᖃᓄᖅ ᑕᒪᓐᓇ 

ᑭᒃᑯᑐᐃᓐᓇᕐᓂ ᐃᑲᔪᕐᓂᖃᕐᓂᐊᖅᑲ ᐃᖅᑲᓇᐃᔭᖅᑎᓂᑦ ᐃᓱᒪᖅᓱᓂᖅᓴᐅᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓚᐃᑦᓯᑑᓐ.  

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᒃᑲᓐᓂᕈᒪᔭᕋ ᐊᐱᕆᒻᒪᑦ. 

ᐃᖅᑲᓇᐃᔭᖅᑎᓕᒫᑦ ᐃᓯᕈᓐᓇᓂᐊᖅᑐᐃᑦ ᑖᔅᓱᒧᖓ ᐅᐸᖃᑦᑕᓂᕐᒧᑦ ᖃᐅᔨᒪᔾᔪᑎᐅᔪᓂᒃ. ᐊᒻᒪ 

ᐊᐱᖅᑯᑎᒋᕋᑖᖅᑕᖓ ᐃᖅᑲᓇᐃᔭᑦᑎᐊᕐᒪᖔᑕ ᖃᐅᔨᓯᒪᔾᔪᑎᐅᒐᔭᕐᒪᖔᖅ ᐃᖅᑲᓇᐃᔭᓄᓪᓘᓐᓃᑦ 

ᖁᕝᕙᕆᐊᖅᓯᓂᕐᒧᑦ ᐊᑐᖅᑕᐅᒍᓐᓇᕐᒪᖔᖅ? ᐄ, ᑕᐃᒪᐃᑦᑐᒧᑦ ᐊᑐᖅᑕᐅᒍᓐᓇᖅᑑᔮᖅᑐᖅ ᑭᓯᐊᓂ 

ᑐᑭᓯᓇᑦᑎᐊᙱᑦᑐᖅ ᖃᓄᓪᓚᑦᑖᖅ ᖃᓄᐃᑦᑐᓚᑦᑖᓂᒃ ᐃᓗᓕᖃᕋᔭᕐᒪᖔᖅ ᐃᓘᓐᓇᖏᓐᓂ ᖃᐅᔨᒪᑦᑎᐊᙱᓐᓇᑦᑕ 

ᓱᓕ. ᑭᐅᑦᑎᐊᕈᓐᓇᓂᖅᓴᕆᓛᕋᓗᐊᕆᒃᑭᑦ ᓂᐅᕕᐅᕆᔭᕇᖅᓯᒪᓕᕈᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓚᕿᕋᑖᖅᑐᖓ ᐱᔾᔪᑎᒋᓪᓗᒍ ᑐᓴᕈᒪᓕᕋᑖᕋᒪᐃᓛᒃ 

ᐃᖅᑲᓇᐃᔭᖅᑎᓄᑦ ᐅᖃᐅᓯᖃᖅᑎᓪᓗᑎᑦ. ᐃᖅᑲᓇᐃᔭᖅᑎᐅᓚᐅᖅᓯᒪᒐᒪ ᒐᕙᒪᒃᑯᓐᓄᑦ ᐃᖅᑲᓇᐃᔮᕗᓪᓗ ᐃᓄᐃᑦ 

ᐃᖅᑲᓇᐃᔭᖅᑏᑦ ᖃᓪᓗᓈᓂᑦ ᑎᑭᑎᑦᑎᖃᑦᑕᕆᐊᖃᖃᑦᑕᔪᒐᑦᑕ ᐃᓚᓕᐅᑎᓗᑎᓪᓗ ᐊᒻᒪ ᐊᒥᓱᐊᓗᐃᑦ ᐃᓄᐃᑦ 

ᐃᖅᑲᓇᔭᖅᑎᓪᓗᖓᓕ ᐃᖅᑲᓇᐃᔮᓂᑦ ᑎᒍᒥᐊᖃᑦᑕᓚᐅᙱᑦᑐᑦ ᓄᓇᕗᑦ ᒐᕙᒪᖓᓂ ᓯᕗᓕᐅᖅᑎᐅᔪᑦ ᐃᓂᖏᓐᓂ.  

 

ᑖᓐᓇ ᑕᑯᓐᓈᕋᒃᑯ ᖃᐅᔨᒪᔭᐅᒐᓱᒋᐊᓕᒃ ᒪᓕᔅᓱᐊᖅᑕᐅᔭᕆᐊᓕᒃ ᐊᒻᒪ ᐊᓐᓂᕆᔭᐅᔭᕆᐊᓕᒃ ᑮᓇᐅᔭᓂᒃ 

ᐃᓕᐅᖅᑲᐃᓂᐊᕈᑦᑕ ᓄᑖᓄᑦ ᑲᒪᔾᔪᑎᐅᓂᐊᖅᑐᓄᑦ ᖃᐅᔨᒪᔾᔪᑎᐅᓂᐊᖅᑐᓄᑦ ᐃᖅᑲᓇᐃᔭᖅᑎᓂ. ᐃᖅᑲᓇᐃᔭᖅᑏᑦ 

ᐱᕕᔅᓴᑖᒃᑲᓂᕐᓂᐊᕐᖓᑕ ᐊᓯᖏᓐᓂ ᐃᖅᑲᓇᐃᔮᒥᓂᒃ ᐱᓕᕆᑦᑎᐊᓂᖅᓴᕈᕈᓐᓇᕐᓗᑎᑦ. ᖃᕋᓴᐅᔭᓪᓗ 

ᖃᓄᐃᑦᑐᑐᐃᓐᓇᑦᑎᐊᑦ ᐋᖅᑭᑦᑕᕗᑦ ᑕᐃᒪᐃᓕᐅᕈᓐᓇᕆᐊᓖᑦ ᑕᐃᒫᒃ ᐊᑐᖅᑕᐅᒍᓐᓇᕆᐊᓕᒃ. 

ᐋᖅᑭᑦᑕᐅᓯᒪᑦᑕᐅᑎᒋᓗᑎᑦ ᖃᕋᓴᐅᔭᕐᓄᑦ ᑭᒃᑯᑐᐃᓐᓇᐃᑦ ᓇᓗᓇᐃᖅᑕᐅᔪᓐᓇᕐᓗᑎᑦ 

ᖃᐅᔨᓴᖅᑕᐅᑦᑎᐊᕈᓐᓇᙱᑦᑐᐃᑦ ᐊᓯᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓚᐃᑦᓯᑑᓐ.  

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᐊᐱᕆᑦᑎᐊᑲᓐᓂᕐᖓᑦ 

ᒪᓕᒐᓕᐅᖅᑎ. ᑕᒪᔾᔭ ᑕᒪᒃᑯᐊ ᐃᓱᒪᔅᓴᖅᓯᐅᕈᑎᐅᓛᖅᑐᐃᑦ ᓂᕈᐊᕋᓱᓕᕈᑦᑕ ᖃᕋᓴᐅᔭᔅᓴᑎᓐᓂ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᖃᑕᐅᒻᒪᑕ. ᖁᕕᐊᓱᓪᓚᕆᑦᑐᖓ ᑕᑯᒋᐊᔅᓴᖅ ᑮᖏᔾᔮᖅᑕᐅᓗᑎᑦ 

ᓴᖅᑭᑦᑕᐅᔪᓐᓇᖅᑐᐃᑦ ᑖᔅᓱᒧᖓ ᐱᓕᕆᔾᔪᑎᒧᑦ. ᐃᖅᑲᓇᐃᔭᖅᑐᓕᕆᓂᖏᓛᒃ ᐱᓛᒻᒪᕆᐅᓪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᖅ ᑭᐅᒐᕕᙵ. ᐊᑕᐅᓯᒃᑲᓂᕐᒥᒃ 

ᐊᐱᖅᑯᑎᑦᑎᐊᕙᐅᓂᐊᖅᑐᒋᖅᑲᐅᔭᓐᓂ ᔭᒐᐃᒻᒥᒐᒃᑯ ᑭᓯᐊᓂ ᐊᐱᖅᑯᑎᔅᓴᖃᒃᑲᓂᖅᑲᐅᒐᓗᐊᖅᑐᖓ. ᐱᔪᓐᓇᕈᑦᑕ 

ᐅᑉᐱᕈᓱᓕᖅᑎᑕᐅᑲᓐᓂᕈᑦᑕᖃᐃ ᐊᑦᑕᓇᖅᑐᒨᖅᑐᖃᕋᔭᙱᒃᑲᓗᐊᕐᒪᖔᖅ ᐊᑦᑕᓇᖅᑐᖅᑕᖃᕐᓂᖅᑲᑦ ᖃᓄᖅ 

ᒥᑭᓪᓕᒋᐊᖅᑕᐅᔪᓐᓇᕐᒪᖔᖅ ᐅᓗᕆᐊᓇᕐᓂᖓ. ᑖᓐᓇ Phoenix−ᒥᒃ ᐊᑎᖃᕐᒥᒻᒪᓂᓛᒃ, Phoenix−ᓗ ᑖᓐᓇ 

ᐃᑭᑦᑐᒦᖔᖅᑐᐊᓘᔮᓲᖑᓪᓗᓂ.  

 

ᖃᐅᔨᒪᒐᒪ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᑦ ᐱᓕᕆᖃᑦᑕᖅᑐᐃᑦ ᓄᓇᕗᒻᒥᐅᑕᐅᓪᓗᑎᑦ. ᐃᓚᖏᑦ ᐊᓯᐅᔨᓯᒪᒻᒪᑕ  

ᑭᓕᔅᓴᓂᒍᓐᓇᕐᓂᖏᑦ ᑲᑕᑉᐹᓕᖅᓯᒪᓪᓚᕆᔅᓯᒪᔪᐃᑦ ᒫᓃᓕᖅᑐᑎᑦ ᐊᒻᒪ ᓂᕿᑖᕈᑎᔅᓴᒧᑦ ᐊᔪᓕᕐᓂᖅᓴᐅᓯᒪᓪᓗᑎᑦ. 

ᐊᔅᓱᐊᓗᒃ ᐊᒃᑐᖅᑕᐅᓯᒪᒻᒪᑕᐃᓛᒃ. ᐃᓱᒪᒃᑯᓪᓗ ᐊᒃᑐᖅᑕᐅᓯᒪᒻᒪᑕ ᐊᔅᓱᐊᓗᒃ ᐅᓪᓗᒥᒧᑦ ᐊᒻᒪ ᐊᒃᑐᖅᑕᐅᓯᒪᓂᖏᑦ 

ᓱᕈᓰᑦ. ᐃᓚᖃᖅᐸᑦᑐᐃᑦ ᐊᓈᓇᒃᑯᓕᒥᓂᕐᓂᒃ ᐊᔪᕐᕕᑲᓪᓚᓚᐅᖅᓯᒪᔪᒥᓂᕐᓂᒃ ᓂᕿᑖᕋᓱᓐᓂᕐᒥᒃ. 

ᓂᕿᖃᑦᑎᐊᖏᓐᓂᖅ ᒫᓂ ᐃᓱᒫᓗᒋᔭᕕᔾᔪᐊᕌᓗᖃᑦᑕᕐᖓᑦ ᐊᒻᒪᓗ ᑕᑯᓐᓈᖅᑐᒋᑦ ᖃᑦᑎᐅᓂᖏᑦ ᖃᑦᑎᐅᒻᒪᖓᑕ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ. ᐊᒻᒪ ᐱᒻᒪᕆᐊᓘᒻᒪᑦ ᓄᖅᑲᖅᑐᖃᑲᐃᓐᓇᖃᑦᑕᔮᓇᓂ ᑮᓇᐅᔭᖅᑖᖏᓐᓂ.  

ᐱᒻᒪᕆᐊᓘᓱᒋᔭᕋ ᐅᑉᐱᕈᓱᓕᖅᑎᑕᐅᑲᓐᓂᕆᐊᕈᑦᑕ ᐱᐅᒐᔭᖅᑐᒋᔭᕋ.   

 

ᐸᕐᓇᐅᑎᖏᑦ ᑖᒃᑯᐊ ᐅᑎᕆᐊᖃᔾᔮᓚᐅᙱᒃᑲᓗᐊᕐᒪᖔᑕ ᐊᑐᖅᐸᓚᐅᖅᑕᖓᓄᑦ ᑭᒃᑯᑐᐃᓐᓇᐃᑦ 

ᑮᓇᐅᔭᖅᑖᖏᓐᓇᖁᓪᓗᒋᑦ. ᑖᓐᓇ ᓄᑖᖑᔪᖅ ᐊᔪᓕᑲᓪᓚᓂᖅᑲᑦ. ᖁᔭᓐᓇᒦᒃ ᑭᐅᖃᑦᑕᕋᕕᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᒥᔅᑕ ᓚᐃᑦᓯᑑᓐ, ᓂᑉᓕᕈᒪᕕᑦ?  

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐅᖃᓯᕆᔮ ᐊᐱᖅᑯᑎᖏᓪᓗ. 

ᐃᓕᑕᕆᓪᓗᒍ ᑖᓐᓇ ᐅᖃᐅᓯᕆᔭᕗᑦ ᒐᕙᒪᒃᑯᓐᓂᑦ ᑮᓇᐅᔭᖃᖅᑎᑕᐅᔭᕆᐊᖃᕐᓂᐊᕐᒪᑦ ᑖᓐᓇ ᑲᔪᓯᔾᔮᙱᑦᑐᖅ 

ᐃᓕᖅᑯᓯᐅᒋᐊᖅᑐᑐᑦ ᑭᓯᐊᓂ ᐸᕐᓇᑦᑕᕗᑦ ᑖᓐᓇ ᓄᑖᖑᖅᑎᕆᓂᖅ ᐊᔾᔨᒌᙱᑦᑐᐃᓪᓗ ᐊᕕᒃᑐᖅᓯᒪᔪᓂᒃ 

ᒐᕙᒪᒃᑯᓐᓂ. ᑖᒃᑯᐊ ᑕᑯᔪᒪᙱᓇᑦᑎᒍ ᓱᕈᑦᑐᒥ ᓈᒻᒪᙱᑦᑐᒥᓪᓘᓐᓃᑦ ᐃᓕᖅᑯᓯᖃᖅᑎᓪᓗᒍ ᐱᒋᐊᕐᕕᖓᓂ.  

 

ᒪᒃᐱᖅᑐᒐᖓᓂ 4 ᑮᓇᐅᔭᖅᑑᑎᖓᓂ ᑖᒃᑯᐊ ᓂᐅᕕᕋᓱᒍᑎᔭᕗᑦ ᐃᓱᒪᒋᓪᓗᒍ ᑖᓐᓇ ᒪᕐᕉᓐᓂᒃ ᐊᕕᒃᑐᖅᓯᒪᓗᓂ 

ᐋᖅᑭᓯᒪᓂᐊᖅᑐ ᓂᐅᕕᖅᐸᓪᓕᐊᓂᕗᑦ. ᑖᒃᑯᐊ ᐱᒻᒪᕆᐅᔪᒥᒃ ᕿᒥᕐᕈᔭᕆᐊᖃᕐᓂᐊᕋᑦᑕ ᑖᔅᓱᒥᖓ 

ᐃᓂᓪᓚᑦᑎᕆᓂᕐᒧᑦ. ᑕᐃᒪᓐᓇᐃᓐᓂᖓᓄᑦ ᑐᐊᕕᔾᔮᙱᑦᑐᒍᑦ ᓇᓚᐅᑦᑖᓂᒃᑯᑦ ᐱᓕᕆᑦᑎᐊᓚᐅᖅᑳᕐᓗᑕ ᕿᒥᕐᕈᓗᒍ 

ᑖᒃᑯᐊ ᓇᓗᓇᐃᖅᓯᒪᑦᑎᐊᕐᓗᒍ ᐱᔪᒪᔭᕗᑦ. ᑖᒃᑯᐊ ᑭᐅᔪᐃᑦ ᑐᒡᓕᐊᓄᑦ ᑕᐃᒪ ᕿᒥᕐᕈᔭᐅᒃᑲᓂᕐᓗᑎᑦ 

ᐱᓕᕋᔭᖅᑐᐃᑦ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᖃᓕᕋᑖᕋᒪ ᐅᖃᖅᑎᓪᓗᑎᑦ ᒥᓂᔅᑕ. ᑖᒃᑯᐊ 

ᐊᑐᖅᑕᐅᑎᓕᖅᑎᓪᓗᒍ ᐊᑭᓗᒃᓯᕙᓪᓕᐊᓂᖅᓴᐅᓇᔭᖅᑐ ᑖᒃᑯᐊ ᓄᑖᓂᒃ ᐃᓂᖃᖅᐹᑦ ᐃᖅᑲᓇᐃᔭᖅᑏᑦ ᑖᔅᓱᒧᖓ 

ᑐᕌᖓᓇᔭᖅᑐᓄᑦ? ᒥᓂᔅᑕ ᓚᐃᑦᓯᑑᓐ.  

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᑕᖃᖅᑐᖅ. ᐊᑭᖃᕐᓂᐊᖅᑐᖅ 

ᐃᓂᓪᓚᑦᑎᕐᓂᖓᓄᑦ. ᒪᒃᐱᖅᑐᒐᖓᓂ 5 ᑮᓇᐅᔭᖅᑑᑎᐅᔪᓂ, ᑖᒃᑯᐊ ᓈᓚᐅᑦᑖᕐᓂᓪᓚᑐᐃᓐᓇᐅᔪᐃᑦ ᓇᓗᓇᕐᒪᑦ 

ᖃᓄᐃᑦᑑᓚᑦᑖᕐᓂᐊᕐᒪᖔᖅ ᐱᓯᒪᓪᓚᑦᑖᓕᕈᑦᑎᒍ ᑭᓯᐊᓂ.  

 

ᐋᖅᑭᐅᒪᑦᑎᐊᖁᓪᓗᒍ ᐊᓯᔾᔨᐸᓪᓕᐊᓂᖓ ᓈᒻᒪᓈᕋᔭᕐᓂᖅᐸᑦ ᐊᓯᔾᔨᐸᓪᓕᐊᒋᐊᖃᕐᓂᐊᖅᑐᒍᑦ ᐊᖓᔪᖅᑳᒃᑯᑦ 

ᐃᓂᖏᓐᓂᒃ.  

ᑖᓐᓇ ᐃᓚᐅᔪᐃᑦ ᐃᓚᐅᔪᓐᓇᖅᑐᐃᑦ ᐱᕝᕕᖃᕐᓗᑎᑦ ᐊᑐᐃᓐᓇᐅᓗᑎᑦ ᐊᑐᖅᑕᐅᔭᕆᐊᖃᖅᑐᑦ ᐃᓗᐊᓂ. ᑕᕝᕙ 

ᑕᐃᒪᓐᓇ ᐊᑭᖄᕐᔪᓂᐊᖅᑑᒐᓗᐊᖅ ᖄᖓᒍᑦ ᒫᓐᓇ ᓇᓗᓇᐃᖅᑐᖅ ᖃᓄ ᐊᖏᑎᒋᓇᔭᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᓂᖅ ᐅᓂᒃᑳᖁᓕᖅᑕᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓅᑕᐅᔪᖃᕐᒪᑦ ᐊᐃᕙᔾᔪᑕᐅᓂᖅ ᐊᔪᖅᑐᓂ. ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? ᓅᑕᐅᔪᖅ 

ᑲᔪᓯᕗᖅ. ᒫᓐᓇ ᐅᓂᒃᑳᕐᓂᐊᓕᖅᐳᒍᑦ ᐅᖃᖅᑎᒧᑦ. ᐃᖅᓱᖅᑏ, ᑖᒃᑯᐊ ᐊᓐᓂᑎᔪᓐᓇᕈᓐᓂ.   

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 20. ᐅᓂᒃᑳᖅ ᑲᑎᒪᔨᓃᖔᖅᑐᖅ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᐊᖃᖅᑐᒍᑦ ᒪᓕᒐᒃᓴᖅ 2, ᐱᕚᓪᓕᖅᓯᒪᔪᒍᑦ ᑖᒃᑯᐊ ᑲᑎᒪᔨᕋᓛᑦ 

ᐊᖏᖅᑕᐅᖁᓪᓗᒋᑦ ᐅᓂᒃᑳᖓᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓅᑕᐅᔪᖅ ᑐᒡᓕᖅᑕᐅᕙ? ᒥᔅᑕ ᖂᑭᐊᖅ. ᓅᑕᐅᔪᖅ ᓈᒻᒪᒻᒪᑦ. ᓅᑕᐅᔪᒧᑦ ᓂᕈᐊᖅ, 

ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? ᑲᔪᓯᕗᖅ.  

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂ ᐅᖃᓕᒪᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ((ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔾᔪᑎᒃᓴᐃᑦ ᒫᑦᓯ 17ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 1 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑲᑎᒪᓂᖅ ᐱᐊᓂᑦᑐᖅ ᓯᑕᒻᒥ, ᒫᑦᓯ 17, 1:30-ᒧᐊᖅᐸᑦ.  

 



ᐱᖓᑦᓯᖅ, ᒫᑦᓯ 16, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:59ᒧᐊᖅᑎᓪᓗᒍ



 

 

 

 

 


